
ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 

ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᓄᕕᐱᕆ 5, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ, ᐊᐱᕆᔪᒪᓪᓗᒍ ᒥᔅᑕ ᓇᑦᑎᖅ ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᖅ, ᒥᔅᑕ ᓇᑦᑎᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎ. ᓯᕗᓕᖅᑏ, ᒥᓂᔅᑕᐃᑦ, ᐊᒻᒪᓗ ᒪᓕᒐᓕᐅᖅᑏᑦ, ᖁᔭᓐᓇᒦᒃ ᑕᕝᕗᖓᒻᒥᒐᑦᑕ.  
 
ᑲᑎᒪᒡᔪᑎᔅᓴᑎᓐᓄᑦ, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 110 - 2(4):  ᓂᕆᑦᑎᐊᓂᕐᒧᑦ ᑐᓐᖓᕕᒃᓴᖅ ᖃᓄᖅᑑᕆᐊᕐᓂᕐᒧᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᓯᔩ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖏᕈᑎᖃᖅᓯᒪᑦᓯᐊᖅᑐᑦ ᑐᕌᒐᑦᑎᓐᓄᑦ ᐱᓇᓱᐊᖅᑕᕗᑦ, 
ᐅᐱᒍᓱᑦᑐᖓᓗ ᐃᑲᔪᖅᓱᕈᓐᓇᕋᑦᑎᒍ ᓄᓇᕗᒻᒥᐅᑦ ᐊᑑᑎᖃᕈᓐᓇᖅᓯᖁᓪᓗᒋᑦ ᐊᑐᐃᓐᓇᖃᑦᑕᓕᕐᓗᑎᓪᓗ 
ᓂᕿᑦᑎᐊᕙᒃᓂᒃ ᓂᕆᓇᓱᐊᕐᓂᕐᒥᒃ. ᖁᕕᐊᑦᑐᖓ ᓴᖅᑭᖅᑎᒍᓐᓇᕋᒃᑯ ᓄᓇᕗᒻᒥ ᓯᕗᓪᓕᖅᐹᖅ 
ᓂᕿᑦᓯᐊᕙᓕᕆᓂᕐᒧᑦ ᐸᕐᓇᐅᑎᑦ ᖃᓄᐃᓕᒋᐊᕈᑎᖃᕐᓂᕐᒧᑦ. 
 
ᒐᕙᒪᕗᑦ ᐊᖏᕈᑎᖃᖅᓯᒪᑦᓯᐊᖅᑐᑦ ᐋᖅᑭᑦᓱᐃᕙᓪᓕᐊᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ ᖃᓄᐃᙱᑦᓯᐊᖅᑐᓂᒃ 
ᓄᓇᓕᓐᓂᒃ, ᓂᕿᑦᓯᐊᕙᓕᕆᓂᕐᒧᑦ ᐸᕐᓇᐅᑎᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐃᓚᒋᔭᐅᔪᖅ ᑭᒃᑯᑐᐃᓐᓇᕐᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᖅᑑᕈᑎᖏᓐᓂᒃ ᓄᓇᕗᒻᒥ, ᓄᓇᓕᓐᓂ ᐱᒋᐊᖅᑎᑕᐅᓯᒪᓗᓂ 
ᐊᐅᓚᑕᐅᒋᐊᖃᖅᑐᓂ. ᑲᑐᔾᔨᖃᑎᒌᓐᓂᖅᑕᖃᕆᐊᓕᒃ ᑲᒪᒋᔭᐅᒍᓐᓇᖁᓪᓗᒍ ᑕᒪᓐᓇ ᑐᕌᒐᕗᑦ. 
 
ᓂᕿᑦᓯᐊᕙᐅᓂᖅᓴᓂᒃ ᓂᕆᖃᑦᑕᕐᓗᑎᒃ ᐃᖃᐃᓕᓴᕐᓂᖅᓴᐅᖃᑦᑕᓕᕐᓗᑎᓪᓗ ᓄᓇᕗᒻᒥᐅᑦ 
ᐊᔪᕐᓇᖏᑦᑐᑐᐃᓐᓇᐅᒻᒥᔪᖅ. ᓴᖅᑭᕈᑕᐅᓯᒪᔪᖅ ᐊᒥᓱᓂᒃ ᐊᑦᓱᕈᕐᓇᖅᑐᓂᒃ, ᓇᒻᒥᓂᖅ ᐃᓅᓯᑦᑎᓐᓄᑦ 
ᐃᓅᖃᑎᒋᕙᑦᑕᑎᓐᓄᓪᓗ. 
 
ᐅᖃᖅᑎᑦᓯᔩ, ᓂᕿᑦᓯᐊᕙᓐᓂᒃ ᓂᕆᖃᑦᑕᕐᓂᖅ ᑐᙵᕕᒋᔭᐅᕗᖅ ᑲᒪᒋᔭᖃᕋᓱᐊᖅᑐᓂ ᖃᓄᐃᙱᑦᓯᐊᖅᑐᓂᒃ 
ᐃᓄᓐᓂᒃ ᖃᓄᐃᙱᑦᓯᐊᖅᑐᓂᓪᓗ ᓄᓇᓕᓐᓂᒃ. ᓂᕿᑦᓯᐊᕙᓕᕆᓂᕐᒧᑦ ᐸᕐᓇᐅᑎᑦ ᖃᓄᐃᓕᒋᐊᕈᑎᖃᕐᓂᕐᒧᑦ 
ᐸᕐᓇᐅᑎᐅᕗᑦ ᐊᖅᑯᑎᓕᐅᕈᑕᐅᓯᒪᓪᓗᑎᒃ ᖃᓄᐃᙱᑦᓯᐊᕐᓗᓂ ᐃᓅᓯᖃᕋᓱᐊᕈᓐᓇᓂᕐᒧᑦ. 
 
ᐋᖅᑭᑦᓯᒍᑕᐅᓯᒪᔪᖅ ᑭᒡᓕᒋᔭᐅᑎᑕᐅᔪᓂᒃ ᓴᖅᑭᖅᓯᕙᓪᓕᐊᒍᓐᓇᓂᕐᒧᑦ ᑕᑯᔭᑦᓴᐅᓪᓚᑦᑖᖅᑐᓂᒃ 
ᐊᓯᔾᔨᖅᐸᓪᓕᐊᓂᐅᔪᓂᒃ. 
 
ᐅᖃᖅᑎᑦᓯᔩ, ᐸᕐᓇᐅᑎᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᑐᒃᓯᕋᕈᑎᐅᔪᖅ ᑲᑎᖅᓱᐃᖁᔨᒍᑕᐅᓪᓗᓂ ᐊᑕᖏᖅᓯᓗᑎᒃ 
ᐱᓕᕆᔾᔪᓯᖃᕐᓂᕐᒥᒃ ᑲᒪᒐᓱᐊᕐᓗᑎᒃ ᓂᕿᑦᓯᐊᕙᓐᓂᒃ ᓂᕿᑦᓴᖃᕆᐊᖃᕐᓂᑎᓐᓄᑦ. ᐱᒻᒪᕆᐅᓂᖅᐹᖅ,  

ᑐᒃᓯᕋᕈᑕᐅᔪᖅ ᑲᑐᔾᔨᖃᑎᒌᖁᔨᓂᕐᒧᑦ. ᑲᑐᔾᔨᖃᑎᒌᓐᓂᖅ ᐱᒻᒪᕆᐅᓂᖅᐹᖑᕗᖅ ᐱᓕᕆᔾᔪᓯᐅᔪᓄᑦ 
ᐊᑑᑎᖃᑦᓯᐊᖅᑐᓂᒃ ᐱᓕᕆᐊᖃᕈᒪᓂᐊᕈᑎᒃ ᑭᓱᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓄᑦ. ᓄᓇᓖᑦ 
ᒐᕙᒪᐃᓪᓗ ᑐᕌᖓᐅᑎᔪᐃᓐᓇᐅᒻᒪᑕ ᑕᑎᒌᑦᑐᐃᓐᓇᐅᓪᓗᑎᒃ ᐊᕙᑎᖃᕋᓱᐊᕐᓂᕐᒧᑦ ᐃᑲᔪᖅᓱᐃᔪᓂᒃ 
ᐃᓅᓯᖃᑦᓯᐊᕋᓱᐊᕐᓂᕐᒥᒃ, ᐃᑉᐱᒋᔭᖃᕐᓂᕐᒧᑦ ᐃᑲᔪᖅᑕᐅᔭᕆᐊᓕᓐᓂᒃ, ᐋᖅᑭᑦᓱᐃᖃᑎᒌᖃᑦᑕᓂᕐᒧᑦ ᐊᔾᔨᒌᓂᒃ 
ᑐᕌᒐᖏᓐᓂᒃ, ᓇᓗᓇᐃᖅᓯᓯᒪᒐᓱᐊᕐᓂᑯᓪᓗ ᐱᓕᕆᔾᔪᑎᑦᓴᖃᕋᓱᐊᕐᓂᕐᒧᑦ ᑲᒪᒋᒍᓐᓇᖅᓯᓂᐊᕋᑦᑎᒍ ᑐᕌᒐᕗᑦ. 
 
ᓂᕿᑦᓯᐊᕙᓕᕆᓂᖅ ᑐᙵᕕᒋᔭᐅᕗᖅ ᑎᒥᒥᒍᑦ/ᐃᓱᒪᒥᒍᑦ ᖃᓄᐃᑦᑕᐃᓕᒍᓐᓇᓂᕐᒧᑦ, ᑎᒥᒥᒍᑦ 
ᖃᓄᐃᓐᓂᖓᓄᑑᖏᑦᑐᖅ, ᑭᓯᐊᓂᑦᑕᐅᖅ ᐃᓅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐃᓱᒪᓕᕆᓂᒃᑯᓪᓗ 
ᖃᓄᐃᑦᑕᐃᓕᒪᒍᓐᓇᓂᕐᒧᑦ. ᓂᕿᑦᓯᐊᕙᓕᕆᓂᕐᒧᑦ ᐊᑦᓱᕈᕐᓇᕈᑕᐅᔪᑦ ᐅᓪᓗᒥ ᑕᑯᕙᓕᖅᑕᕗᑦ ᓴᖅᑭᓚᕿᓯᒪᔪᑦ 
ᓱᑲᑦᑐᐊᓗᒻᒥᒃ ᐱᕈᖅᐸᓪᓕᐊᓯᒪᓂᖓᓄᑦ ᓂᐅᕐᕈᑎᖃᖅᑐᓕᕆᓂᖅ ᐊᒻᒪᓗ ᓄᑖᕐᖑᐸᓪᓕᐊᓯᒪᓂᖓᓄᑦ ᓄᓇᕐᔪᐊᒥ 
ᐃᓅᖃᑎᒌᓐᓂᐅᔪᖅ, ᐊᑦᑐᐃᓂᖃᖅᓯᒪᒻᒪᑦ ᑕᒪᓐᓇ ᐊᓯᔾᔨᖅᐸᓪᓕᐊᓯᒪᓂᐅᔪᖅ ᐃᓅᓯᓕᕆᓂᕐᒧᑦ ᐃᓕᖅᑯᓯᑦᑎᓄᓪᓗ. 
 
ᐅᖃᖅᑎᑦᓯᔩ, ᐃᓅᔾᔪᑎᑐᐊᖃᖅᐸᓚᐅᖅᑐᒍᑦ ᐃᒪᕐᒦᖔᖅᑐᓂᒃ, ᓄᓇᒦᖔᖅᑐᓂᒃ, ᑰᖕᓃᖔᖅᑐᓂᒃ 
ᑕᓯᕐᓃᖔᖅᑐᓂᓪᓗ ᓂᕆᔭᑦᓴᑎᓐᓄᑦ ᓂᕿᑦᓯᐊᕙᓪᓚᕆᐅᓪᓗᑎᒃ ᑎᒥᑦᑎᓐᓄᑦ. ᐅᓪᓗᒥ, ᐅᖃᖅᑎᑦᓯᔩ, 
ᐊᑑᑎᒋᑦᓯᐊᕋᓱᐊᕆᐊᓕᕗᑦ ᐊᑕᖏᖅᑐᒋᑦ ᐱᓕᕆᔾᔪᑎᑦᓴᕗᑦ, ᓂᕆᖃᑦᑕᕐᓗᑕ ᑕᒪᒃᑮᓐᓂᒃ ᐃᓄᑦᓯᐅᑎᓂᒃ ᐊᒻᒪᓗ 
ᓂᕿᑦᓯᐊᕙᓐᓂᒃ ᓂᐅᕕᕐᕕᓐᓂ ᓂᐅᕕᐊᒥᓂᕐᓂᒃ. 
 
ᓂᕿᑦᓯᐊᕙᓐᓂᒃ ᓂᕆᖃᑦᑕᕐᓂᖅ ᐆᒻᒪᑦᓯᐊᕆᒍᑕᐅᕗᖅ ᑎᒥᒧᑦ ᑕᖃᓴᕋᐃᓐᓇᖏᓐᓂᖅᓴᐅᓪᓗᓂᓗ. ᓂᕿᑦᓯᐊᕙᓐᓂᒃ 
ᓂᕆᖃᑦᑕᕐᓂᖅ ᑐᙵᕕᒋᔭᐅᕗᖅ ᖃᓄᐃᑦᑕᐃᓕᒪᓂᕐᒧᑦ ᐊᒻᒪᓗ ᑎᒥᕗᑦ ᐱᕈᖅᐸᓪᓕᐊᑦᓯᐊᕈᓐᓇᖁᓪᓗᒍ, 
ᓇᔾᔨᐊᖑᓂᖏᓐᓂᒃ ᐱᐊᕋᐅᑎᓪᓗᑕᓂᒃ ᐃᓐᓇᕈᖅᐸᓪᓕᐊᓂᑦᑎᓐᓄᑦ. ᐱᔪᓐᓃᕐᔫᒥᑎᓯᒪᒍᓐᓇᖅᑕᕗᑦ ᐊᒥᓱᑦ ᐋᓐᓂᐊᑦ 
ᓂᕿᑦᓯᐊᕙᓐᓂᒃ ᓂᕆᖃᑦᑕᕐᓂᒃᑯᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 111 - 2(4): ᑲᓇᑕᓕᒫᒥ ᓄᓇᖃᖅᑳᖅᑐᑦ ᖃᑦᑎᕆᔩᑦ ᓵᓚᒃᓴᕋᓱᓐᓂᖏᑦ 2007 

(ᐸᕋᐅᓐ) 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᒪᑭᑦᑐᖓ ᐃᓕᑕᖅᓯᔪᒪᓪᓗᖓ 
ᑖᒃᑯᐊ ᖃᑦᑎᕆᔩᑦ ᑕᕝᕙᓃᓚᐅᓵᖅᑐᑦ ᑲᓇᑕᐅᑉ ᐃᓗᐊᓂ ᐱᔨᐅᒥᓵᖃᑕᐅᓚᐅᖅᑐᑦ ᖃᑦᑎᕆᔨᓂᑦ ᐋᒡᒋᓯᐅᑎᓪᓗᒍ. 
ᑖᒃᑯᐊ ᐊᒥᓲᓚᐅᖅᑐᑦ 22 ᖃᑦᑎᕆᔩᑦ ᓄᓇᕗᓕᒫᒥ ᑲᑎᓚᐅᕐᒪᑕ ᐃᖃᓗᓐᓂ ᐃᓕᓐᓂᐊᖅᑎᑕᐅᓪᓗᑎᒃ, 
ᐊᔪᕈᓐᓃᖅᓴᖅᑐᑎᒃ ᖃᑦᑎᕆᔨᐅᓂᕐᒧᑦ.  
 
ᑖᒃᑯᐊᖑᓚᐅᖅᑐᑦ ᐊᕐᕕᓂᓖᑦ ᐱᔨᐅᒥᓵᓚᐅᕐᒪᑕ ᐊᒻᒪᓗ ᑭᒡᒐᖅᑐᐃᓪᓗᑎᒃ ᓄᓇᕗᒻᒥ ᐊᒻᒪᓗ ᑲᓇᑕᓕᒫᒥᑦ 
ᖃᑦᑎᕆᔩᑦ 2007-ᒥ ᑕᐃᑲᓂᓗ ᑳᓇᕚᑭ, ᑯᐸᐃᒦᓚᐅᖅᖢᑎᒃ. 
 
ᑕᐃᒃᑯᐊ ᐃᓚᐅᓗᑦᑖᓚᐅᖅᑐᑦ ᐊᒥᓱᓂᑦ ᓵᓚᖃᓚᐅᖅᑐᓪᓗ ᑕᒫᓂ ᑲᓇᑕᐅᑉ ᐊᕕᑦᑐᖅᓯᒪᔪᖏᓐᓂ ᖃᐅᔨᒪᓂᕐᒧᑦ 
ᐃᓕᓐᓂᐊᕐᓂᕐᒥᑦ ᐱᔨᐅᒥᓵᕈᑎᖃᓚᐅᕐᒪᑕ ᐃᒪᓐᓇ ᐃᓕᓐᓂᐊᖅᓯᒪᑦᑎᐊᖅᑐᑦ ᓄᓇᕗᒻᒥ ᓴᕆᒪᓱᒃᖢᑎᒃ 
ᐱᐊᓂᓚᐅᕐᒪᑕ, ᓴᐃᐸᒋᔭᐅᓪᓗᑎᒃ. 
 
ᐅᖃᖅᑎᑦᑎᔩ, ᑕᒡᓕᒋᒻᒪᒍ ᖃᑦᑎᕆᔩᑦ ᓄᓇᕗᒻᒥ ᐃᓚᐅᖃᑕᐅᓯᒪᓂᕆᔭᖓᓂ ᑲᓇᑕᓕᒫᒥ.  
 
ᐅᖃᖅᑎᑦᑎᔩ, ᑖᓐᓇ ᑐᒡᓕᐊᓂ ᑕᐃᒪ ᑖᒃᑯᐊ ᓄᓇᕗᒻᒥᐅᑕᐃᑦ ᑐᓂᐅᖅᑯᓯᐊᖅᑎᑕᐅᓚᐅᕐᒪᑕ ᐃᓕᑕᕆᔭᐅᓪᓗᑎᒃ 
ᐃᒪᓐᓇ ᐱᓇᓱᐊᓪᓚᑦᑖᕐᓂᖏᓐᓄᑦ ᐊᒻᒪᓗ ᓵᓚᐅᓯᐊᖅᑐᑎᒃ.  
 
>>ᐸᑦᑕᑐᖅᑐᑦ 
 



ᓇᒡᒐᔾᔭᐅ, ᓄᕕᐱᕆ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2309 

ᐅᖃᖅᑎᑦᑎᔩ, ᑖᒃᑯᐊ ᖃᑦᑎᕆᔩᑦ ᑕᒫᓂ ᑲᓇᑕᒥ ᓄᓇᓯᐅᑎᒃᑯᑦ ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪᓗ 
ᐊᕐᕌᒍᑕᒫᖅᓯᐅᑎᓄᑦ ᐃᓚᐅᖃᑕᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᖃᑦᑎᕆᔨᖏᓐᓂᑦ ᑲᑐᔾᔨᖃᑎᒌᑦ ᑲᓇᑕᒥ 
ᑲᑎᒪᑎᓪᓗᒋᑦ ᑐᒃᓯᕋᐅᑕᐅᓚᐅᖅᑐᖅ ᓄᓇᕗᒻᒥ ᑖᒃᑯᐊ ᐱᐅᓂᖅᐹᖑᔪᒥᑦ ᑲᓇᑕᓕᒫᒥ ᖃᑦᑎᕆᔨᐅᓂᖏᓐᓂᑦ 
ᐃᓚᐅᖃᑕᐅᓪᓗᑎᒃ 2009-ᒥᐅᓂᐊᖅᑐᖅ.  
 
ᑖᒃᑯᐊ ᓄᓇᕗᒻᒥ ᐃᓚᒋᔭᐅᔪᑦ ᐊᑦᓯᐊᓇ ᐃᔨᕙᓪᓗᒃ, ᑭᒻᒥᕈᕐᒥᐅᖅ, ᓘᑕᖅ ᖃᐅᒻᒪᒋᐊᖅ, ᑭᓐᖓᕐᒥᐅᖅ, ᐃᖃᓗᒃ 
ᑐᓄ, ᑭᓐᖓᕐᒥᐅᖅ, ᓄᐊᒪᓐ ᓇᐅᔪᖅ, ᐸᓐᓂᖅᑑᕐᒥᐅᑕᖅ, ᑖᒪᔅ ᑎᑦᑕᒃ ᓄᑲᖅᖠᖅ, ᑲᖏᖅᖠᓂᕐᒥᐅᑕᖅ ᐊᒻᒪᓗ 
ᑭᐊᕙᓐ ᕼᐊᐃᓐᔅ, ᐃᖃᓗᑦᑑᑦᑎᐊᕐᒥᐅᑕᖅ.  
 
ᑖᒃᑯᐊ ᑲᑐᔾᔨᓪᓗᑎᒃ ᖃᑦᑎᕆᓂᕐᒧᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᔪᒪᐃᓐ ᕼᐋᒻᐴᒡ ᐊᖓᔪᖅᑳᕆᔭᐅᓪᓗᓂ ᑕᕝᕙᓂ 
ᖃᑦᑎᕆᔨᓂᑦ ᐃᖃᓗᓐᓂ. 
 
ᐅᖃᖅᑎᑦᑎᔩ, ᑖᒃᑯᐊ ᒐᕙᒪᒃᑯᑦ ᖁᕕᐊᓱᖃᑎᖃᖅᐳᑦ ᑖᒃᑯᓂᖓ ᐃᓚᐅᓚᐅᖅᑐᓂᒃ ᖃᑦᑎᕆᔨᐅᖃᑕᐅᓂᕐᒧᑦ 
ᖁᔭᓐᓇᒦᖅᖢᑎᒍᓪᓗ ᐱᓇᓱᑦᑎᐊᖅᑐᒻᒪᕆᐊᓘᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 112 - 2(4): ᑲᔾᔮᕐᓇᖅ! (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒥᕐᖑᐃᖅᓯᕐᕕᓕᕆᓂᕐᒥ 
ᐊᐅᔭᐅᓚᐅᖅᑐᖅ ᓴᖅᑭᑎᑦᑎᓚᐅᕋᑦᑕ ᐱᓕᕆᐊᒥᑦ ᓄᑖᒥᑦ ᑐᕌᖅᑐᖅ ᑕᒪᒃᑯᓄᖓ ᖃᐅᔨᒪᓂᕐᒥᑦ ᐋᖅᑭᒃᓱᐃᓂᕐᒥᓪᓗ 
ᑐᑭᓯᐊᓕᑦᑎᑦᑎᕚᓪᓕᓂᕐᒥᑦ ᐱᒻᒪᕆᐅᓂᖏᓐᓄᑦ ᓄᓇᕗᒻᒥ ᒥᕐᖑᐃᖅᓯᕐᕕᒃ ᓴᐳᔾᔭᐅᓯᒪᔭᕆᐊᖃᕐᓂᖓᓂ 
ᐃᓕᓐᓂᐊᕐᓂᕐᒧᑦ ᖁᕕᐊᓲᑎᒋᓗᒋᓪᓗ ᐊᒻᒪ ᓄᓇᕗᒻᒥᐅᑦ ᒥᕐᖑᐃᖅᓯᕐᕖᑦ ᑖᓐᓇ ᐱᖅᑯᓯᖅ ᑰᒃ ᐊᒻᒪᓗ ᐊᓯᖏᑦ 
ᑎᒥᐅᔪᑦ ᑕᒫᓂ ᑎᑭᑕᐅᔪᓐᓇᖅᑐᑎᒃ. 
 
ᐅᖃᖅᑎᑦᑎᔩ, ᑖᒃᑯᐊ ᑐᕌᕈᒪᔭᕗᑦ ᐱᓕᕆᐊᑦᑎᓐᓄᑦ ᓇᓗᓇᐃᖅᓯᒪᑦᑎᐊᖅᑐᑦ ᓄᓇᕗᒻᒥ ᐅᕈᒪᐃᑦᑕᐅᔪᓐᓇᖁᓪᓗᒋᑦ 
ᐊᔾᔨᐅᓐᖏᓐᓂᖏᓐᓄᑦ ᐊᒻᒪᓗ ᐊᒥᓱᓐᖑᖅᐸᓪᓕᐊᑎᓪᓗᒋᑦ ᐳᓚᕋᖃᑦᑕᖅᑐᑦ ᓯᓚᕐᔪᐊᓕᒫᒥᑦ ᑕᒪᒃᑯᐊ 
ᓴᓐᖏᑦᑎᕚᓪᓕᕈᓐᓇᖁᓪᓗᒋᑦ ᒥᕐᖑᐃᖅᓯᕕᕗᑦ ᐳᓚᕋᖅᑕᐅᓂᖏᓐᓄᑦ ᓄᓇᓕᒻᒥᐅᓂᑦ ᑕᒪᓐᓇ 
ᐱᐅᔪᒻᒪᕆᐊᓘᑎᓪᓗᒋᑦ ᓄᓇᓕᒻᒥᐅᑦ ᐊᒻᒪᓗ ᐃᓄᓐᒥᓄᑦ. ᑖᓐᓇᓗ ᓴᖅᑭᑎᓚᐅᖅᑕᕗᑦ ᑐᑭᓯᒋᐊᕈᑕᐅᔪᓐᓇᖅᑐᖅ 
ᐅᖃᓕᒫᒐᓛᓂᒃ ᐊᒻᒪᓗ ᐱᓕᕆᐊᕗᑦ ᓇᓗᓇᐃᖅᓯᒪᑦᑎᐊᖅᑐᓂ ᓄᓇᕗᒻᒥ ᒥᕐᖑᐃᖅᓯᓕᕆᓂᕐᒧᑦ ᐊᒻᒪᓗ 
ᐊᔾᔨᐅᓐᖏᓐᓂᖏᓐᓄᑦ ᐅᖃᓕᒫᒐᕐᓂᑦ. 
 
ᑖᒃᑯᐊ ᐅᓪᓗᒥᒧᑦ ᖃᕆᑕᐅᔭᒃᑯᑦ ᑕᑯᔭᐅᔪᓐᓇᖅᑐᑦ www.nunavutparks.com ᑖᓐᓇ ᖃᕆᑕᐅᔭᒃᑯᑦ 
ᐃᓚᖃᖅᑎᑦᑐᑦ ᑐᑭᓯᒋᐊᕈᑎᓂᒃ ᑕᒪᒃᑯᓄᖓ ᒪᓕᑦᑎᐅᖃᑦᑕᖅᑐᓂᒃ ᐊᒻᒪᓗ ᐊᐅᓪᓚᖅᑎᑦᑎᔨᐅᖃᑦᑕᖅᑐᓂᒃ 
ᐳᓚᕋᖅᑐᓄᑦ ᒥᕐᖑᐃᖅᓯᕐᕕᓂᑦ ᓇᓗᓇᐃᔭᖅᓯᒪᑦᑎᐊᖅᑐᑦ ᓄᓇᓕᓐᓂᑦ ᐊᒻᒪᓗ ᐱᕕᔾᔪᐊᖅᑐᓂᑦ ᓄᓇᓕᓐᓂᑦ. 
ᑖᒃᑯᐊ ᐅᓪᓗᒥᒧᑦ ᐃᓕᖓᔪᑦ ᓄᑖᓪᓗ ᑲᔪᓰᓐᓇᖅᑐᑦ ᐱᓇᓱᐊᖅᑕᕗᑦ ᒥᕐᖑᐃᓯᖅᕕᓄᑦ ᐊᒻᒪᓗ ᐱᔪᓐᓇᑎᓪᓗᒋᑦ 
ᐅᓪᓚᕋᖃᑦᑕᖅᑐᑦ ᑕᒪᒃᑯᓄᖓ ᒥᖅᑯᐃᓯᖅᕕᓄᑦ ᐅᓂᒃᑳᓕᐊᑦ.  
 
ᑖᒃᑯᐊ ᐅᖃᖅᑎᑦᑎᔩ, ᖃᐃᖁᕙᒃᑲ ᑖᒃᑯᐊ ᐊᑦᔨᐅᖏᑦᑐᑦ ᐊᒥᖅᑳᕈᑎᒋᓗᑎᒍ ᓄᓇᕗᑦ ᐃᓗᐊᓂ. ᐊᒻᒪᓗ 
ᓇᓗᓇᐃᖅᓯᑎᐊᕐᓗᒋᑦ ᑖᒃᑯᐊ ᑲᔾᔮᓇᖅᑐᑦ ᐱᓪᓗᒍ. ᐱᐅᔪᒻᒪᕆᐊᓘᒻᒪᑦ ᓄᓇᑦᓯᐊᖑᓪᓗᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᕐᔪᑦ. 
 
ᐊᖓᔪᖅᑳᑉ ᐅᖃᐅᓯᖓ 113 - 2(4): ᓯᕗᓪᓕᐅᑎᑕᐅᔪᑦ ᐃᖅᑲᓇᐃᔮᒃᓴᓄᑦ ᐊᑐᐊᒐᐅᑉ ᑲᔪᓰᓐᓇᕐᓂᖓ 

(ᑕᐹᕐᔪᒃ) 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᓐᓄᓴᒃᑯᑦ, ᐅᖃᖅᑎᑦᑎᔩ. ᐃᓛᒃ, ᐅᓪᓗᒦᓛᒃ ᖁᕕᐊᓱᒃᖢᑐᖓ ᓇᖏᖅᓯᕗᖓ 
ᑐᓴᖅᑎᑦᑎᓂᐊᕐᓕᕐᒥᒐᒪ ᑖᒃᑯᐊ ᒐᕙᒪᒃᑯᓐᓄᑦ, ᓄᓇᕘᑦ ᒐᕙᒪᒃᑯᖏᑦ ᑕᒪᑐᒥᖓ ᐃᖅᑲᓇᐃᔮᒃᓴᑦᑖᕋᓱᐊᖅᑐᓄᑦ 
ᑭᒃᑯᑦ ᓂᕈᐊᖅᑕᐅᔭᕆᐊᖃᒻᒪᖔᑕ, ᓯᕗᒡᒍᔾᔭᐅᔭᕆᐊᓖᑦ. ᑕᒪᓐᓇ ᐅᐃᒍᔭᐅᒃᑲᓐᓂᖅᓯᒪᓕᕐᒪᑦ ᒫᑦᓯ 2010-ᒧᑦ. 
 
ᑕᒪᓐᓇ ᐋᖅᑭᒃᓯᒪᔪᖅ ᐊᑐᐊᒐᐅᒥᓛᒃ ᑕᒪᒃᑯᐊ ᓄᓇᑦᑖᖃᑕᐅᓯᒪᔪᓄᑦ ᐊᑎᖃᖃᑕᐅᔪᑦ ᐃᖅᑲᓇᐃᔭᕈᓐᓇᓯᐊᖅᑐᑦ. 
ᑕᒪᒃᑯᐊ ᓱᕗᒡᒍᔾᔭᐅᖃᑦᑕᓂᐊᕐᒪᑕ ᐃᖅᑲᓇᐃᔮᒃᓴᖅᑕᖃᓕᑐᐊᕌᖓᓐ ᑕᕝᕙᓂ. ᓄᓇᕘᑦ ᒐᕙᒪᒃᑯᖏᓐᓂ 
ᐊᕕᑦᑐᖅᓯᒪᔪᓂ ᐊᒻᒪᓗ ᑕᒪᒃᑯᐊ ᑎᒥᖁᑎᒋᔭᐅᔪᑦ, ᐃᓛ ᑖᒃᑯᓂᖓ ᒐᕙᒪᒃᑯᓐᓂᑦ ᑐᓐᖓᕕᓖᑦ. 
 
ᐅᖃᖅᑎᑦᑎᔩ, ᑕᒪᓐᓇᐃᓛᒃ ᓲᕐᓗ ᐃᖅᑲᓇᐃᔮᒃᓴᒧᑦ ᓱᕗᒡᒍᔾᔭᐅᔭᕆᐊᓖᑦ ᓂᕈᐊᖅᑕᐅᖃᑦᑕᓂᐊᖅᑎᓪᓗᒋ ᐊᒻᒪᓗ 
ᐊᓯᖏᑦ ᐱᓕᕆᐊᕆᓇᓱᐊᕐᕋᑦᑎᒍᑦ ᑕᒪᒃᑯᐊ ᓄᓇᑖᖅᓯᒪᖃᑕᐅᔪᑦ. ᑕᕝᕙᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓂᖏᓐᓄᑦ 
ᐅᓄᖅᓯᕚᓪᓕᕈᓐᓇᖁᒐᓗᐊᖅᖢᑎ. ᓲᖃᐃᒻᒪ ᑖᒃᑯᐊ ᐃᓄᖏᑦ ᐅᓄᕐᓂᖏᑦ ᒪᒃᖢᒋᑦ ᐃᖅᑲᓇᐃᔭᖅᑏᑦ ᑕᐃᒪᓐᓇᑎᒍᑦ 
ᐅᓄᖅᑎᑦᑎᔭᕆᐊᖃᒻᒪᑕ. ᑕᒪᓐᓇ ᐊᑐᕆᐊᓕᓚᐅᖅᓯᒪᒻᒪᑦ ᐊᐅᔭᕆᓚᐅᖅᓯᒪᔭᑦᑎᓂ 2000-ᒥ.  
 
ᑕᒪᒃᑯᐊ ᐅᓄᖅᓯᕚᓪᓕᖅᓯᒪᓕᕐᒥᒪᑕᐃᓛᒃ ᐱᔨᑦᑎᕋᖅᐸᑦᑐᑦ ᑕᒫᓂ 2000, ᑎᓯᕙ 2000 950-ᑐᐃᓐᓇᐅᓚᐅᖅᓯᒪᔪᑦ. 
ᒫᓐᓇ 1,500-ᓚᐅᓕᖅᑐᑦ ᒫᑦᓯ 2007 ᓄᓐᖑᐊᓄᑦ ᑎᑭᑦᖢᒍ. 
 
>>ᐸᑦᑕᑐᖅᑐᑦ 
 
ᑕᒪᓐᓇ ᓇᓗᓇᓐᖏᑎᐊᕐᒪᕆᑦᑐᖅ ᐅᓄᖅᓯᕙᓪᓕᐊᓂᖏᓐᓂᒃ ᐊᒻᒪᓗ ᑕᕝᕘᓇ ᐊᓱᐃᓛᒃ ᐊᑐᓕᖅᑎᑦᑎᓕᕋᑦᑕᐃᓛᒃ ᑕᕝᕘᓇ 
ᓇᓗᓇᕈᓐᓃᑲᐅᑎᒋᒻᒪᓐ. 
 
ᐅᖃᖅᑎᑦᑎᔩ, ᐱᔭᒃᓴᓕᐊᓘᓂᐊᕐᕋᓗᐊᖅᑐᒍᑦ ᑕᒪᒃᑯᐊ ᐱᔨᑦᑎᕋᖅᑎᐅᓂᐊᖅᑐᑦ ᓲᕐᓗ ᐃᓅᓂᖏᑦ ᒪᓕᓪᓗᒋᑦ. ᑖᒃᑯᐊ 
ᒫᓐᓇ ᓲᕐᓗ ᖃᑦᓯᐅᒻᒪᖔᑕ ᐃᓄᐃᑦ ᐃᖅᑲᓇᐃᔭᖅᑐᓐ ᒐᕙᒪᒃᑯᓐᓂ 56-ᐳᓴᓐᖑᑎᓐᓇᓱᓐᓂᐊᕐᕋᑦᑎᒍ 2010 ᓇᓪᓕᖅᐸᑦ. 
2007-ᕙᐅᑎᓪᓗᒍ ᒫᑦᓯ 50-ᐳᓴᐅᓚᐅᖅᖢᑎᒃ. ᑕᒪᒃᑯᐊ ᐱᓕᕆᐊᕆᓇᓱᐃᓐᓇᕐᓂᐊᕐᕋᑦᑎᒍ ᑕᒪᒃᑯᓂᖓ ᐱᔨᑦᓯᕋᓐᓃᑦ 
ᐊᑐᐊᒐᐃᑦ ᐊᒻᒪᓗ ᐊᓯᖏᑦ ᐃᑲᔫᑕᐅᒍᓐᓇᖅᑐᑦ ᑕᒪᓐᓇᐃᓛᒃ ᐃᖅᑲᓇᐃᔭᖅᑎᑖᕋᓱᐊᕐᓂᖅ 85-
ᐳᓴᓐᖑᑎᑦᑕᕆᐊᖃᕈᒫᕋᑦᑎᒍ ᑖᒃᑯᐊ ᐃᓄᒋᔭᐅᔪᑦ ᑕᒫᓂ ᓄᓇᕗᒻᒥ ᐱᔨᑦᑎᕋᖅᑕᐅᔭᕆᐊᓖᑦ ᒪᓕᓪᓗᒋᑦ ᐅᓄᕐᓂᖏᑦ. 
 
ᐅᖃᖅᑎᑦᑎᔩ, ᑕᒪᓐᓇ ᐃᖅᑲᓇᐃᔮᒧᑦ ᓯᕗᒡᒍᔾᔭᐅᔭᕆᐊᓗᓐᓄᑦ ᐊᑐᐊᒐᖅ ᑕᒪᓐᓇ ᓲᕐᓗ ᐱᒻᒪᕆᐅᒻᒪᓐ ᓄᓇᕗᑦ 
ᒐᕙᒪᒃᑯᖏᑦᑕ ᐸᕐᓇᒐᓱᐊᖅᑎᓪᓗᒋᑦ ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᓐᓂᐊᑎᓪᓗᒋᑦ ᐊᒻᒪᓗ ᑕᒪᓐᓇ 
ᐊᖏᕈᑎᒋᓯᒪᔭᕗᑦ ᐃᓛᒃᑰᖓᔪᒥᒃ 23-ᒥ ᓇᓗᓇᐃᖅᓯᒪᔪᑦ ᓄᓇᑖᕈᑎᓂ ᑖᒃᑯᐊ ᐊᑐᓕᖅᑎᓐᓇᓱᐊᕋᑦᑎᒍ 
ᐱᔨᑦᑎᕋᖅᑕᐅᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᑦ ᐃᓄᖏᑦᑕ ᒪᓕᓪᓗᒋᑦ ᐅᓄᕐᓂᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ.  
 
ᑲᑎᒪᒡᔪᑎᔅᓴᕗᑦ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ 3-ᒧᑦ ᐅᑎᕈᒪᒐᓗᐊᖅᑐᖓ, ᐃᓚᖏᔭᐅᔪᑦ ᐅᖃᐅᓯᖏᓐᓄᑦ. 
 
ᐅᖃᖅᑎ: ᑲᑎᒪᔾᔪᑎᔅᓴᑦᑕ ᐱᖓᔪᐊᓄᑦ. ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᖏᒻᒪᑦ, ᑲᔪᓯᒍᓐᓇᖅᑯᑎᑦ, ᒥᔅᑕ ᐲᑕᓴᓐ. 
 

ᐅᑎᕆᐊᕐᓂᖅ ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 241 - 2(4): ᓄᓇᕘᒥ ᓯᓚᑦᑐᓴᕐᕕᐅᑉ ᐃᓕᓐᓂᐊᕐᕕᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᕕᒻᒥ ᐃᓱᒫᓘᑎᒋᔭᐅᔪᑦ 
ᐱᔾᔪᑎᒋᓪᓗᒋᑦ ᒐᕙᒪᒃᑯᓐᓂ ᐃᓕᓐᓂᐊᕐᑎᑦᑎᓇᓱᐊᕐᓂᕆᔭᖓ ᕿᑎᕐᒥᐅᓂᑦ ᐃᖅᑲᓇᐃᔮᒃᓴᓄᑦ ᐊᒻᒪᓗ 
ᐃᖅᑲᓇᐃᔮᒃᓴᑦ ᐱᕕᖃᕈᓐᓇᖅᑎᑕᐅᓗᑎᒃ ᐅᔭᕋᖅᓯᐅᕐᓂᕐᒥᒃ. 
 
ᐅᖃᖅᑎᑦᑎᔩ, ᑕᒪᓐᓇ ᑐᑭᓯᓇᑦᑎᐊᕐᒪᓐ ᐊᒥᓱᐃᑦ ᕿᑎᕐᒥᐅᑦ ᐱᕙᓪᓕᐊᓂᕐᒧᑦ ᓄᓇᕗᒻᒥ ᐊᖏᔪᐊᓘᒻᒪᑦ 
ᐅᔭᕋᖅᓯᐅᓂᕐᒧᑦ ᑕᒪᓐᓇᓗ ᐃᓐᓄᐸᓪᓕᐊᓪᓗᑎᒃ. 
 
ᐅᖃᖅᑎᑦᑎᔩ, ᕿᑎᕐᒥᐅᑦ ᐊᖏᕐᕋᕆᔭᐅᒻᒪᑦ ᐃᓚᖏᓐᓄᑦ ᐊᖏᓂᖅᐹᖑᔪᖅ ᐊᒃᖢᐃᓛᖓᔪᓄᑦ ᐅᔭᕋᕐᒃᓴᐅᓯᕐᓂᕐᒧᑦ 
ᐃᓂᖃᕐᓂᐅᓂᖏᓐᓄᑦ ᓄᓇᒥᑦ.  
 
ᑕᒪᒃᑯᐊᓗ ᓴᖅᑭᑎᑦᑎᖃᑦᑕᖅᖢᑎᒃ  ᐃᓱᒪᖃᖅᑐᓄᑦ  ᐅᔭᕋᒃᓯᐅᕐᓂᕐᒧᑦ ᑲᒻᐸᓂᐅᔪ 2005ᒥ ᑖᒃᑯᐊ ᔭᓂᕚᒃᔅ 
ᐊᔅᑐᕋᐃᓕᐊᒥᐅᑕᐃᑦ ᐱᔭᕆᐊᖃᕐᒪᑕ resources-ᑯᑦ ᑖᒃᑯᐊᓗ ᐱᕙᓪᓕᐊᓂᖏᑦ ᑕᐃᑲᓂ ᑕᓯᕐᒥ ᐱᓕᕆᐊᖑᔪᑦ 
ᑕᐃᑲᓂ ᐊᐃᔭᐅᑦ ᑕᓯᖓᓂ ᑕᒪᒃᑯᐊ ᐅᔭᕋᒃᓴᔭᐃᑦ ᑖᒃᑯᐊᓗ ᐅᔭᕋᒃᓯᐅᖅᑏᑦ ᐊᒥᐊᓕᒃᑲᑦ ᓄᓇᖓᓐᓂᑦ  ᑕᒪᓐᓇ 
ᐱᒋᐊᕐᓂᐊᕐᒪᑦ ᐅᔭᕋᒃᓯᐅᕐᕕᐅᓗᓂ ᑕᐃᑲᓂᓗ ᓴᐲᓇ ᐅᔭᕋᒃᓯᐅᖅᑎᒋᔭᖏᑦ ᑖᒃᑯᐊ ᐊᖏᓂᖅᐹᖑᖃᑕᐅᖕᒪᑕ 
ᐱᕙᓪᓕᐊᓯᒪᖏᖢᓂ ᒫᓐᓇᒧᑦ ᓯᐅᕙᓪᖑᔪᓂᒃᓗ ᑖᒃᑯᐊ ᐱᓕᕆᐊᖑᓂᐊᖅᑐᑦ ᓯᓚᖅᔪᐊᕐᒥ ᑕᐃᑲᓂ ᕼᐊᑲᑦ ᑰᖓᓂ. 
 
ᐅᖃᖅᑎᑦᑎᔩ, ᑲᒻᐸᓃᑦ ᑕᒪᕐᒥᒃ ᐸᕐᓇᒃᐸᓪᓕᐊᖕᒪᑕ ᓴᖅᑭᑎᑦᑎᓪᓗᑎᒃᓗ ᐅᔭᕋᒃᓯᐅᖅᑏᑦ ᑕᒪᒃᑯᓄᖓ 
ᓴᕿᑎᑕᐅᓇᓱᐊᕐᓂᐊᖃᕐᓂᖏᓐᓄᑦ ᒪᑯᐊ ᕿᓪᓕᖅᑐᑦ ᐅᔭᕋᒃᓴᔭᐃ ᐊᑭᑐᔪᒃᓴᔭᐃᑦ.  
 
ᑕᐃᑲᓂ ᐱᒋᐊᕐᓂᐊᕐᒪᑦ ᐊᐅᓚᒋᐊᕐᓗᓂ 2006ᒥ ᐱᓚᐅᕐᒪᑦ ᑖᒃᑯᐊᓗ ᐊᒥᓱᒻᒪᕇᑦ ᐱᓕᕆᐊᒃᓴᐃᑦ 
ᓴᖅᑭᓐᓂᐊᖅᖢᑎᒃ ᑕᒪᒃᑯᓄᖓ ᐅᔭᕋᒃᓯᐅᕐᓂᕐᒧᑦ ᐊᐅᓚᑕᐅᔪᑦ ᐃᓚᒋᓪᓗᒍ ᐊᐅᓚᑦᑎᓂᕐᒧᑦ. 
 
ᐅᖃᖅᑎᑦᑎᔩ, ᕿᑎᕐᒥᐅᑦ ᐃᓕᑕᕆᔭᐅᔪᑦ ᐊᒥᓱᐃᑦ ᑖᒃᑯᐊ ᐱᒋᐊᕐᓂᐊᕐᒪᑕ ᐃᓕᓐᓂᐊᖅᑎᑕᐅᓗᑎᒃ 
ᐊᔪᕈᕐᓃᖅᓴᖅᑕᐅᓗᑎᒃ ᓄᓇᓕᖕᒥᐅᑦ ᐃᓕᓐᓂᐊᖅᑎᑕᐅᓂᕐᒧᑦ ᐅᔭᕋᒃᓯᐅᕐᓂᕐᒧᑦ ᐊᒻᒪᓗ ᑖᒃᑯᐊ ᑐᒃᓯᕋᐅᑎᒋᔭᕗᑦ 
ᑕᐃᑲᓂ ᓘᐸᓐ ᐅᔭᕋᒃᓯᐅᕐᕕᖓᓂ ᐊᒻᒪᓗ ᑖᓐᓇ ᕿᑎᕐᒥᐅᓂᑦ ᓴᖅᑭᑎᑕᐅᓂᐊᖅᑐᖅ ᐃᓕᓐᓂᐊᕐᕕᒃᓴᖅ 
ᐅᔭᕋᒃᓯᐅᕐᓂᕐᒧᑦ. 
 
ᑭᓯᐊᓂ ᑕᒪᓐᓇ ᐱᖏᓐᓇᑦᑎᒍᑦ ᐃᑲᔪᖅᓱᖅᑕᐅᔭᕆᐊᓕᒃ ᐃᓱᒪᒋᔭᐅᔭᕆᐊᖃᕐᓂᖓ ᒐᕙᒪᒃᑯᓐᓂᑦ ᐊᒻᒪᓗ 
ᐱᕕᖃᕈᓐᓇᖅᑎᑕᐅᓗᓂ ᐊᓯᐅᖏᓐᓂᖓᓂ ᒫᓐᓇ. 
 
ᐅᖃᖅᑎᑦᑎᔩ, ᑖᒃᑯᐊ ᐊᔭᐅᖅᑐᐃᓂᐊᕐᒪᑕ ᕿᑎᕐᒥᐅᑦ ᓯᓚᑦᑐᖅᓴᕐᕕᖏᑦ ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑎᑕᐅᔭᕆᐊᖃᖅᖢᑎᒃ ᓄᓇᓕᖕᒥᐅᑦ ᓄᑖᒥᒃᓗ ᐃᓂᑖᕐᓗᑎᒃ ᐅᑭᐅᓂᒃ 40ᓄᑦ ᑕᒪᓐᓇ 
ᐱᒋᐊᖅᑎᑕᐅᔭᕆᐊᖃᕐᓂᐊᕐᒪᑦ. 
 
ᐅᖃᖅᑎᑦᑎᔩ, ᒐᕙᒪᒃᑯᑦ ᐱᓇᓱᐊᓪᓚᑦᑖᓚᖓᔪᑦ ᐊᒥᓱᓂᑦ ᒥᓕᐊᓐᓃᑦᑐᓂᒃ ᑕᐃᑲᓂ ᑲᖏᖅᖠᓂᕐᒥ 
ᐃᓕᓐᓂᐊᕐᕕᒃᓴᐅᓂᐊᖅᑐᑦ ᐃᖅᑲᓇᐃᔮᒃᓴᓄᑦ ᑖᒃᑯᐊ $1 ᒥᓕᐊᓐ ᐅᖓᑖᓂ ᐱᒋᐊᖅᑎᑕᐅᓂᐊᕐᒪᑕ ᕿᑎᕐᒥᐅᑦ 
ᐃᓕᓐᓂᐊᕐᕕᒃᔪᐊᖓᓂ ᑖᒃᑯᐊ ᖁᕕᐊᓲᑎᒋᕙᒃᑲ. ᖁᔭᓐᓇᒦᒃ. 
 



ᓇᒡᒐᔾᔭᐅ, ᓄᕕᐱᕆ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2312 

ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᑕᒪᔅᓯᓐᓂᑦ ᐊᖏᖅᑕᐅᔪᒪᓪᓗᓂ ᐊᐱᕆᖕᒪᑦ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᐱᒻᒪᕆᐅᖕᒪᑦ ᑖᒃᑯᐊ ᒐᕙᒪᒃᑯᑦ ᓴᖅᑯᒥᑎᑦᑎᓗᑎᒃ ᑕᐃᓐᓇ 
ᓄᑖᑦᓯᐊᖅ ᐃᒡᓗᖅᔪᐊᖑᓂᐊᖅᑐᖅ ᐊᔾᔨᐅᖏᑦᑐᖅ ᐃᓕᓐᓂᐊᖅᑎᑦᑎᕕᐅᓂᐊᕐᓗᓂ ᐃᓄᓕᖏᓐᓄᑦ ᑖᒃᑯᐊ 
ᐃᓚᐅᓪᓚᕆᒋᐊᖃᕐᓂᐊᕐᒪᑕ ᐅᔭᕋᒃᓯᐅᕐᓂᕐᒧᑦ ᑕᐃᑲᓂ ᐱᒋᐊᖅᑕᐅᔪᑦ ᕿᑎᕐᒥᐅᓂᑦ. 
 
ᐅᖃᖅᑎᑦᑎᔩ, ᒐᕙᒪᒃᑯᑦ ᓄᓇᕗᒻᒥ, ᒪᑭᑎᑦᑎᑎᓪᓗᒋᑦ ᐊᑭᑐᔫᑎᓂᒃ ᐸᕐᓇᐅᑎᓂᒃ ᓯᕗᓪᓕᐅᑎᔭᕆᐊᓖᑦ ᐊᒻᒪᓗ 
ᐊᔭᐅᖅᑐᖅᐸᒃᑲ ᑖᒃᑯᐊ ᐃᓱᒪᑦᑎᐊᖁᓪᓗᒋᑦ ᕿᑎᕐᒥᐅᑦ ᐃᓄᖁᑎᖏᓐᓂᑦ ᑕᒪᓐᓇ ᐸᕐᓇᐃᑎᓪᓗᒋᑦ ᓄᑖᒥᒃ 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᐅᑭᐅᖅᑕᖅᑐᒥ ᑕᒪᓐᓇ ᐃᓂᖃᕐᓂᖃᖅᑎᑕᐅᑦᑎᐊᖁᓪᓗᒍ ᑐᒡᓕᐊᓂ ᐃᓕᓐᓂᐊᕐᕕᒃ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. (ᑐᓵᔨᒃᑯᑦ ᓄᖅᑲᖅᑐᖅ) ᑲᑎᒪᔾᔪᑎᒃᓴᓄᑦ ᐱᖓᔪᑦ, ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 242 - 2(4): ᐱᒃᑯᒍᓱᓐᓂᖅ ᐃᓅᓱᒃᑐᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ ᐅᖃᖅᑎᑦᑎᔩ.  
 
>>ᐃᓪᓚᖅᑎᑦ 
 
ᐅᓪᓗᑐᐃᓐᓇᐅᖏᑦᑑᒐᓗᐊᖅ ᑭᓯᐊᓂ ᓱᒃᑲᐃᑦᑐᕈᓘᒐᑦᑕ ᐱᓇᓱᐊᕈᓯᐅᑉ ᓄᕐᖑᐊᓂ ᐃᓛᓐᓂᒃᑯᑦ ᐊᑕᐅᓯᐊᖅᖢᑕ 
ᐊᕐᕌᒍᑕᒫᑦ ᕼᐊᑭᖃᑦᑕᕋᑦᑕ. ᐅᓪᓗᒥ ᓱᒃᑲᐃᑦᑐᕈᓘᖕᒪᑦ ᓯᕿᓐᖑᔭᖅ. 
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ ᒪᒃᑯᒃᑐᑦᑎᓐᓂᑦ ᐅᐱᒍᓱᒍᒪᓪᓗᖓ. ᐊᕐᕌᓂ ᓄᕕᑉᐱᕆ 9ᖑᑎᓪᓗᒍ 2006ᒥ 
ᒪᓕᒐᓕᐅᖅᑎᒃᑯ ᑲᑎᒪᔨᖏᑦ ᓯᕗᓪᓕᖅᐹᑦᑎᐊᒥ ᒪᒃᑯᒃᑐᓂᑦ ᐱᖁᔭᐅᖅᑎᐅᓐᖑᐊᖅᑎᑦᑎᓚᐅᕐᒪᑕ. ᐊᒃᓱᐊᓗᒃᓗ 
ᐅᐱᒋᓚᐅᖅᓯᒪᓪᓗᒋ ᑕᐃᒃᑯᐊ ᐱᖁᔭᓕᐅᖅᑎᓐᖑᐊᖑᔪᑦ ᐊᒻᒪᓗ ᐱᔾᔪᑎᐅᔪᑦ ᓴᖅᑭᑕᖏᑦ ᑕᕝᕗᖓ 
ᒪᓕᒐᓕᐅᕐᕕᖕᒧᑦ. 
 
ᐅᖃᖅᑎᑦᑎᔩ, ᓄᓇᓕᖕᓂᑦ ᐱᖁᑎᖅᔪᐊᑦ, ᓯᕐᓇᖅᑐᖅᑐᖅᓴᐃᓕᒪᓂᖅ, ᐃᓕᓐᓂᐊᕐᕕᖕᒥ ᐃᓂᖅᑎᖅᑎᕆᓂᕐᒧᑦ 
ᐊᑐᐊᒐᖅ,  ᐃᒥᐊᓗᓕᕆᓂᕐᒧᑦ ᐊᖓᔮᕐᓇᖅᑐᓕᕆᓂᖅ ᐊᒻᒪ ᐃᒥᖅᑕᕐᓂᖅ ᑖᒃᑯᐊ ᐱᒻᒪᕆᐅᔪᑦ ᐃᓄᐃᑦ 
ᐃᓕᖅᑯᓯᖓᓂ ᒪᒃᑯᒃᑐᓄᓪᓗ ᐱᔪᓐᓇᐅᑏᑦ ᑕᒪᒃᑯᐊ ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᐅᖃᖅᑎᑦᑎᔩ, ᓵᓂ ᑕᔭᓐᑯᐊᑦ ᑖᓐᓇ ᐃᓚᒋᔭᐅᓚᐅᖅᓯᒪᔪᖅ ᐃᓕᓐᓂᐊᖅᑎᐅᓪᓗᑎᒃ ᐱᖁᔭᓕᐅᖅᑎᓐᖑᐊᑎᓪᓗᒋᑦ 
ᒪᒃᑯᒃᑐᐃᑦ ᑕᒫᓂ ᒪᓕᒐᓕᐅᖅᑏᑦ ᑕᐃᔅᓱᒪᓂ ᑕᒫᓃᖃᑕᐅᓚᐅᖅᓯᒪᖕᒪᑕ. ᑕᐃᒃᑯᐊ ᐅᕙᒍᓐᖑᐊᑯᓗᐃᑦ ᑖᓐᓇ ᓵᓂᑦ 
ᐅᕙᖓᓐᖑᐊᖑᓚᐅᖅᓯᒪᔪᖅ ᑕᕝᕙᓂ ᐃᓂᒋᔭᓐᓃᖢᓂ. 
 
ᐅᖃᖅᑎᑦᑎᔩ, ᓵᓂ ᓯᓚᑦᑐᓴᕐᕕᒃᔪᐊᕐᕕᖓᓄᑦ ᐊᑐᕚᒧᐊᕋᓱᐊᖅᑐᖅ ᐊᕐᕌᒍ ᐊᒻᒪᓗᑦᑕᐅᖅ ᑐᒃᓯᕋᖅᓯᒪᓕᖅᑐᖅ 
ᒪᓕᒐᓕᐅᖅᑏᑦ ᐱᖁᔭᓕᐅᖅᑎᖅᔪᐊᑦ ᐱᔨᑦᑎᕋᖅᑎᖓᓄᑦ ᐱᔨᑦᑎᕋᖅᑎᐅᔪᒪᓪᓗᓂ ᐊᖏᖅᑕᐅᒃᐸᑦ 
ᓯᕗᓪᓕᖅᐹᑦᑎᐊᖑᓪᓗᓂ ᓄᓇᕗᒥ ᑕᐃᑲᓂ ᐱᔨᑦᑎᕋᖅᑎᐅᓂᐊᖅᑐᖅ. 

ᐅᖃᖅᑎᑦᑎᔩ, ᓵᓂ ᐊᒃᓱᐊᓗᒃ ᐱᓕᕆᑦᑎᐊᖃᑦᑕᖅᓯᒪᔪᖅ ᐊᑭᖃᖏᑦᑐᒃᑯᑦ ᐃᑲᔪᖅᐸᒃᑐᖅ. ᐃᑲᔪᖅᑕᐅᕕᒃᑯᑦ 
ᐅᖄᓚᐅᑎᒃᑯᑦ ᐊᒻᒪ ᐊᓴᐱᓕᕆᔨᒃᑯᑦ ᐊᒻᒪᓗᑦᑕᐅᖅ ᔨᐊᓐ North-ᑯᑦ ᐊᕐᕋᓂ ᓵᓂ ᐃᓚᐅᑎᑕᐅᓚᐅᖅᓯᒪᔪᖅ 
ᓄᓇᖅᔪᐊᕐᒥ ᑭᒃᑯᓕᒫᑦ ᐱᔪᓐᓇᐅᑎᖏᓐᓂᑦ ᓱᕈᓰᑦ ᑲᑎᒪᖅᔪᐊᕈᑕᐅᑎᓪᓗᒋᑦ ᐱᖓᖕᓇᖓᓂᑦ ᓯᓚᑦᑐᓴᕐᕕᒻᒥᐅᑦ.  
 
ᐅᓂᒃᑳᓕᐅᓚᐅᖅᓯᒪᔪᖅ ᐅᖃᓪᓚᑦᑎᓪᓗᓂ ᒥᔅᑕ ᓯᑏᕙ ᓘᐃᔅᒥ ᑲᑎᒃᖢᓂ ᐊᒻᒪᓗᑦᑕᐅᖅ ᑖᓐᓇ 
ᐊᔾᔨᒥᒋᔭᐅᔪᓐᓇᑦᑎᐊᖅᑐᖅ ᒪᒃᑯᑦᑐᓄᑦ ᐅᓪᓗᒥ ᐃᑲᔪᕆᐊᖃᕋᑦᑎᒍ ᒪᒃᑯᑦᑐᕗᑦ ᐃᓕᑉᐹᓪᓕᕐᕕᒋᐅᑎᔪᓐᓇᕋᑦᑎᒍ 
ᖃᓄᖅ ᐅᖃᐅᓯᔅᓴᖃᕐᒪᖔᑕ.  
 
ᐅᖃᖅᑎᑦᑎᔩ, ᓵᓂ ᐅᓪᓗᒥ ᓇᓪᓕᐅᑎᒻᒪᑦ 17-ᓂᒃ ᓇᓪᓕᐅᑎᓪᓗᓂ, ᓇᓪᓕᐅᑎᑦᑎᐊᖁᓂᐊᖅᑕᕗᑦ ᐊᒻᒪᓗ 
ᓯᕗᓂᒃᓴᑦᑎᐊᖃᖁᓪᓗᒍ. 
 
ᐅᖃᖅᑎᑦᑎᔩ, ᒫᓐᓇ ᖃᐅᔨᒪᒐᑦᑕ ᖃᓄᐃᒻᒪᑦ ᐊᓈᓇᖓᓗ ᑕᕝᕗᓐᖓᖁᓂᕐᒪᖔᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 243 - 2(4): ᐊᕕᑦᑐᖅᓯᒪᔪᓂ ᐊᕿᖃᑦᑕᐅᑎᔪᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓕᔪᒪᔪᖓ ᐅᓪᓗᒥ ᐃᓕᖅᑯᓯᓕᕆᔨᒃᑯᑦ ᐊᒻᒪ 
ᐱᓐᖑᐊᖅᑐᓕᕆᓂᕐᒧᑦ ᓄᓇᕗᒻᒥ ᐱᓕᕆᔨᐅᔪᖅ, ᒪᒃᑯᑦᑐᑦ ᑕᒪᐅᓐᖓᖅᑎᑕᐅᓯᒪᒻᒪᑕ ᕿᑭᖅᑖᓗᒻᒦᓐᖔᖅᓯᒪᔪᑦ 
ᐊᕿᑲᑕᒃᖢᑎᒃ ᐱᓇᓱᐊᕈᓯᐅᑉ ᓄᓐᖑᐊᓂ.  
 
>>ᐸᑦᑕᑐᖅᑐᑦ 
 
ᐱᓗᐊᖅᑐᒥ ᐅᐱᒋᔪᒪᔭᒃᑲ ᒪᒃᑯᑦᑐᑦ ᑕᐃᒃᑯᐊ ᓄᑲᑉᐱᐊᓐ ᒥᑦᑎᒪᑕᓕᒻᒦᓐᖔᖅᓯᒪᔪᑦ ᐊᒻᒪᓗᑦᑕᐅᖅ ᑕᐃᓐᓇ ᒍᕋᒍᕆ 
ᕼᐆᑉ ᐃᓕᓐᓂᐊᖅᑎᑦᑎᔨᖓᑦ ᑐᒡᓕᕆᔭᐅᓚᐅᕐᒪᑕ ᕿᑭᖅᑖᓗᒻᒥᑦ ᐊᕿᑎᓪᓗᒋᑦ. 
 
ᐅᖃᖅᑎᑦᑎᔩ, ᐅᖃᕈᒪᒐᒪ ᐊᑕᐅᓯᐊᒃᑲᓐᓂᕐᓗᖓ ᑕᐃᒪᓐᓇᐃᓕᐅᖅᑎᑦᑎᓂᖅ ᓇᓗᓇᐃᖅᓯᒻᒪᑦ 
ᐃᓕᓴᖅᓯᔭᕆᐊᖃᕋᑦᑕ ᒪᒃᑯᑦᑐᑦᑎᓐᓂᑦ ᓯᕗᒃᑲᖅᑕᖅᑎᒋᔭᐅᔭᕆᐊᖃᕋᑦᑕ ᐃᑲᔪᕆᐊᖃᖅᖢᑎᒍᓪᓗ ᐃᓅᓯᖓᑦ 
ᐱᖁᓂᖅᓴᐅᖁᓪᓗᒍ ᖁᕕᐊᓱᓐᓂᖅᓴᐅᖁᓪᓗᒋᓪᓗ ᒪᒃᑯᑦᑐᐃᑦ ᓄᓇᕗᒻᒥᐅᑦ.  
 
ᐊᒻᒪᓗᑦᑕᐅᖅ ᒫᓐᓇ ᐱᕕᒃᓴᖃᕐᓂᕐᓂᑦ ᒐᕙᒪᒃᑯᓐᓂᑦ ᐊᔭᐅᖅᑐᐃᔪᒪᓪᓗᖓ ᑕᐃᒃᑯᐊ ᓂᕈᐊᕈᓐᓇᖏᑦᑑᒐᓗᐊᑦ 
ᒪᒃᑯᑦᑐᑦ ᐃᒻᒥᓐᓄᑦ ᐅᖃᕈᓐᓇᖏᒻᒪᑕ ᑭᒡᒐᖅᑐᕐᓗᑎᒃ, ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᑭᒡᒐᖅᑐᕋᑦᑎᒍ. ᒐᕙᒪᒃᑯᓐᓂᑦ 
ᐊᔪᕆᖅᓯᐅᔾᔨᓇᓱᖃᑦᑕᖅᑐᒍᑦ ᑕᒪᒃᑯᐊ ᒪᒃᑯᑦᑐᓂᑦ ᓯᕗᓕᖅᑎᒋᔭᐅᔭᕆᐊᖃᕋᑦᑕ ᐃᓱᒪᓕᐅᑦᑎᐊᕆᐊᖃᖅᑐᑕ 
ᑕᒪᒃᑯᓂᖓ ᐱᖁᑎᕐᔪᐊᓄᑦ ᐱᔭᕆᐊᖃᖅᑕᖅᑎᓐᓄᑦ ᓄᓇᑦᑎᓐᓂᑦ, ᐱᓐᖑᐊᕐᕕᑦᑎᓐᓂᓪᓗ ᓄᓇᑦᑎᓐᓂ 
ᐱᔭᕆᐊᖃᖅᑕᑦᑎᓐᓂ. 
 
ᒫᓐᓇᐅᔪᖅ ᐅᐱᒋᔪᒪᔭᒃᑲ ᐱᓐᖑᐊᖅᑎᓕᒫᑦᑎᐊᖅ ᕿᑭᖅᑖᓗᒻᒦᓐᖔᖅᓯᒪᔪᑦ ᐃᖃᓗᓐᓄᑦ ᐊᖏᔪᖅᑳᒃᑯᕕᒧᑦ 
ᑎᑭᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᓐᖑᐊᕆᐊᖅᑐᖅᓯᒪᓚᐅᖅᑐᓕᒫᑯᓗᐃᑦ ᐅᐱᒋᔭᐅᒻᒪᑕ 
ᐅᐱᒍᓱᖃᑎᒋᕙᑦᑎᒋᑦ. ᑲᑎᒪᔾᔪᑎᔅᓴᕗᑦ ᐱᖓᔪᐊ, ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 244 - 2(4): ᐃᓄᓕᒫᑦ ᖃᐅᔨᒪᓂᖏᑦ ᓂᕈᐊᖅᑎᑦᑎᓂᐅᔪᓂᑦ ᐃᓅᓱᒃᑐᓂᑦ 

(ᑰᓕ) 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᓇᐃᑦᑑᒐᓗᐊᖅ ᓂᓪᓕᕈᑎᒋᔪᒪᓪᓗᒍ ᓂᑯᕕᑦᑐᖓ. ᐅᖃᖅᑏ, ᒫᓂ ᓄᓇᕗᒻᒥ 
ᑲᔪᖏᖅᓵᕆᒋᐊᖃᖅᑑᔮᕋᑦᑕ ᒪᒃᑯᑦᑐᑦ ᐱᔾᔪᑎᒋᓪᓗᒋᑦ ᓯᕗᓂᒃᓴᑦᑎᓐᓂᑦ ᖃᓂᖃᖅᑎᐅᔪᒫᖅᑐᑦ. ᒫᓂ ᓄᓇᑦᑎᓐᓂ 
ᑐᑭᓯᓇᑦᑎᐊᖅᑐᓂᒃ ᐱᑕᖃᓗᐊᕈᓐᓇᖏᒻᒪᑦ ᓂᕈᐊᖅᓯᖃᑦᑕᕐᓂᐅᑉ (democratic process)-ᒥ ᑕᐃᔭᐅᓲᖅ ᒥᒃᓵᓄᑦ, 
ᖃᓄᕐᓗ ᐃᓕᓐᓂᐊᖅᑕᐅᖃᑦᑕᕋᓗᐊᕐᒪᖔᑦ ᐃᓕᓐᓂᐊᖅᑐᖁᑎᑦᑎᓐᓄᑦ.  
 
ᐅᖃᖅᑏ, ᓯᕗᓂᒃᑎᓐᓂ ᒪᒃᑯᑦᑐᑦ ᖃᓂᖃᖅᑐᔅᓴᐅᓂᖏᓐᓂ ᓂᕆᐅᓐᓂᐊᕐᖓᑕ ᐃᑲᔪᕆᐊᕐᓗᑕ ᑭᓯᐊᓂ 
ᐃᓕᓐᓂᐊᕈᑎᓂᒃ ᑐᑭᓯᓇᖅᑐᓂᒃ ᐱᑕᖃᓕᕆᐊᖃᖅᑐᒍᑦ. ᓄᓇᕗᑦ, ᐃᒻᒪᖃ ᐊᒥᓱᑦ ᐃᓱᒪᒋᔭᕋᓗᐊᖏᑦ 
ᓂᕈᐊᖅᓯᓲᖑᒐᑦᑕ ᓄᓇᕗᒻᒥ.  
 
ᑭᓯᐊᓂ ᑖᓐᓇ ᓂᕈᐊᖅᓯᓲᖑᔾᔪᑎᒋᔭᕗᑦ ᑐᕋᐅᑦᑎᓯᒪᒻᒪᑦ, ᓲᕐᓗ ᓂᕈᐊᖅᑎᕗᑦ ᓂᕈᐊᕈᓐᓇᖏᒻᒪᑕ 
ᖃᓂᖃᖅᑎᒃᓴᐅᔪᒥᑦ (government leader)-ᓴᒥᑦ ᓄᓇᕗᒻᒥ. ᒫᓐᓇᓕ ᐅᖃᕈᓐᓇᖅᑐᖓ ᑕᒪᒃᑯᐊ (communist 
country-ᖑᔪᓪᓘᓐᓃᑦ, (communist) ᑕᐃᒃᑯᐊ ᑕᐅᕙᓂ (east)-ᒥ ᓂᕈᐊᖅᑎᑦᑎᓲᖑᓕᕐᒪᑕ 
ᖃᓂᕐᕋᖅᑎᓪᓚᕆᒻᒥᓐᓂᒃ ᓂᕈᐊᖅᖢᑎᒃ, ᓯᕗᓕᖅᑎᒋᔭᐅᓕᖅᖢᓂ.  
 
ᐅᖃᖅᑏ, ᐆᒥᖓ ᑐᐊᕕᕐᓗᖓ ᐅᖃᕐᓚᖓ: ᑕᒪᓐᓇ ᓂᕈᐊᖅᖠᕐᓂᖅ ᑐᑭᓯᐅᒪᔭᐅᓐᖏᒃᑯᓂ ᖃᓂᕐᕋᖅᑎᐅᓂᖅ 
ᒪᒃᑯᑦᑐᓄᑦ ᑲᔪᖏᕆᔭᐅᒍᓐᓇᔾᔮᓐᖑᑦᑐᖅ. ᐱᒋᐊᒃᑲᓐᓂᕆᐊᖃᖅᑰᖅᑐᒍᑦ (public awareness information high 
school students) ᑕᐃᒃᑯᐊ ᐅᕙᓃᖃᑦᑕᖅᑐᑦ ᐊᕐᕌᒍᑕᒫᑦ, ᓲᕐᓗ ᐃᑲᔪᕆᐊᒃᑲᓂᕐᓗᒋᑦ ᐃᒫᒃ ᓂᕈᐊᖅᖠᕐᓂᐅᑉ 
ᑐᑭᖓᓂ ᐃᓕᓐᓂᐊᕐᕕᓐᓂᑦ (high school)-ᓂᑦ ᐃᓚᐅᓪᓚᕆᓕᕐᓗᑎᒃ.  
 
(Communist country)-ᒥ (China)-ᒥ ᑕᐃᒪᓕᐅᖅᑐᑦ ᐃᓕᓐᓂᐊᖅᑐᑦ (high school)-ᖑᓐᖏᑦᑐᓪᓘᓐᓃᑦ (high 
school students)-ᖑᓐᖏᑦᑐᓪᓘᓐᓃᑦ, (elementary school students debating)-ᖃᑦᑕᖅᑐᑦ 
ᓂᕈᐊᖅᖠᖅᑐᑎᒃ ᐃᓕᓐᓂᐊᕐᕕᒻᒥᓂᒃ ᑲᒪᔨᒃᓴᓂᒃ ᐃᓕᓐᓂᐊᕐᑐᓄᑦ.  
 
ᐊᒃᓱᐊᓗᒃ ᖁᕕᐊᓱᖃᑦᑕᕐᑐᑦ, ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑏ ᐆᒥᖓ. ᐱᑕᖃᕐᐸᓪᓚᐃᔪᒃ 
ᐊᓕᐊᓇᐃᒍᓱᓕᒃᐹᓪᓕᕈᑎᒃᓴᒥᒃ ᒫᓂᑑᕙᒦᒪᐅᕋᑦᑕ ᐊᐅᔭᖅ, ᑕᐃᓐᓇ ᔅᐲᑯᒋᔭᖓᑦ, program 
highschoolᓄᓐᖓᐅᖃᑦᑕᕐᑐᓂᒃ, ᑕᐃᒃᑯᐊ ᐃᓕᓐᓂᐊᕐᑐᑦ ᑐᑭᖓᓂᒃ ᐃᓚᓕᐅᕐᖢᑎᒃ. 
ᑕᐃᒪᐃᓕᐅᒃᑲᓐᓂᕈᒪᒐᓗᐊᕐᑐᒍᑦᑕᐅᖅ ᑕᒫᓂ ᐅᖃᖅᑏ, ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ. ᒪᓕᒐᓕᐅᕐᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᕐᑏᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᕐᑎ 
ᒥᔅᑐᕐ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 245 - 2(4): ᐊᔭᐅᕆᒋᐊᕐᓂᖅ ᐃᓕᑕᖅᓯᓂᕐᒧ ᐃᓅᓱᒃᑐᓂᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᒫᓐᓇᑦᑕᐅᖅ ᒪᒃᑯᑦᑐᓂᒃ ᐅᐱᒍᓱᒍᒪᒻᒥᒐᒪ. ᑕᐃᒪ ᐅᐱᒍᓱᑦᓯᐊᓚᐅᕋᒪ ᖁᓪᓗᕐᑐᒥ 
ᑕᐃᒃᑯᐊ ᒪᒃᑯᑦ ᐱᒋᐊᕐᑎᑦᓯᓚᐅᕐᑐᑦ ᑕᒪᑐᒥᖓ ᐃᒥᐊᓗᖃ, ᐋᖓᔮᓗᐊᕐᓂᕐᒥᑦ ᓄᖅᑲᐅᒥᖁᔨᓪᓗᑎᒃ. (ᐸᑦᑕᑐᖅᑐᑦ). 
ᑕᐃᒃᑯᐊ ᑕᐃᒪ ᐅᐱᓐᓇᑦᓯᐊᕐᑐᑦ ᐊᒻᒪ ᒪᒃᑯᑦᑐᑦ ᐅᐱᒋᔭᐅᑦᓯᐊᕐᐳᑦ, ᐅᐱᒋᔭᐅᑦᓯᐊᖃᑦᑕᕐᓕᑦ ᑕᐃᒪᐃᓕᐅᕐᑐᑦ 
ᑭᒃᑯᓕᒫᓂᒃ.  

ᒫᓐᓇ ᑐᓴᖃᑦᑕᕋᑦᑕ ᐋᖓᔮᕐᓇᕐᑐᒥᒎᖅ ᑎᑭᑦᑐᖃᕐᐳᖅ ᒪᑯᑦᑐᒡᒎᕐᑕᐃᒪ ᐱᔪᑦ. ᒪᒃᑯᑦᑐᐃᓐᓇᐅᓐᖏᑦᑐᑦ 
ᐱᖃᑦᑕᖅᑰᕐᒪᑕ ᑕᐃᒪᐃᑦᑐᓂᒃ. ᓯᕗᓕᑦᓯᐊᖃᑦᑕᕐᓕᑦ ᑕᒪᒃᑯᐊ ᐊᖏᔪᒃᑎᐅᔪᒍᑦ. ᓯᕗᓕᕐᑎᑦᓴᕆᒐᑦᑎᒍ 
ᐃᒪᐃᓖᓐᓇᖃᑦᑕᕋᑦᑕ, ᓱᖕᒪᓪᓕ ᓯᕗᓕᓐᖏᓚᒍᑦ. ᐊᖏᔪᒃᑎᐅᔪᒍᑦ ᐅᕙᒍᑦ ᓯᕗᓕᓐᖏᓐᓇᑦᑕ. ᓯᕗᓕᕐᑎᑦᓴᐃᓐᓇᕐᒥᑦ 
ᒫᓐᓇ ᓂᕆᐅᒋᔭᖃᕋᓱᒃᖃᑦᑕᕐᐳᒍᑦ, ᑕᐃᑦᓱᒪᓂᐅᓕᖅᑲᑦ ᑕᕝᕙ ᒫᓐᓇ ᓯᕗᓕᕐᑎᐅᔭᕆᐊᖃᕋᑦᑕ, ᑕᐃᒃᑯᐊ 
ᑕᑯᓐᓇᕐᑎᑦᓯᐊᕐᓗᒋᑦ ᓯᕗᓕᕐᑎᐅᔪᓂᒃ ᒫᓐᓇ ᐃᓐᓇᐅᓂᕐᓴᐅᔪᓂᓐ.  
 
ᐊᒻᒪᑦᑕᐅᖅ ᐃᓛᖕ ᑕᐃᒫᒃ ᑕᒪᒃᑯᐊ ᐱᒋᐊᕐᑎᑦᓯᔪᑦ ᒪᒃᑯᑦᑐᑦ, ᓲᖃᐃᒻᒪ ᐃᓐᓇᐃᑦ ᑕᐃᒫᒃ ᐱᔭᕆᐊᖃᕋᓗᐊᕐᑎᓪᓗᒋᑦ 
ᒪᒃᑯᑦᑐᑦ ᑕᐃᒪᐃᓕᐅᖃᑦᑕᕐᓕᑦ. ᐊᒻᒪᑦᑕᐅᖅ ᒫᓐᓇᐃᓐᓇᐅᓐᖏᑦᑐᖅ ᐅᐱᒋᔪᒪᕙᒃᑲ ᑭᖑᓂᒃᑲᓐᓂᐊᕐᔪᒃᑎᓐᓂ 
ᐅᐱᒋᖃᑦᑕᐃᓐᓇᕈᒪᕙᒃᑲ ᑕᐃᒫᒃ ᐃᓅᓯᑦᓯᐊᕆᓐᓂᕐᒥᑦ ᐱᕙᓪᓕᐊᓇᓱᒃᑐᑦ ᒫᓐᓇ ᓇᖏᖅᓯᒃᑲᓐᓂᓛᕈᒪᒋᕗᖓ ᑕᐃᒫᒃ 
ᐅᐱᒋᓗᒋᑦ ᑕᐃᒃᑯᐊ ᒪᒃᑯᑦᑐᑦ, ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᒪᓕᒐᓕᐅᕐᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᕐᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᕐᑎ 
ᑕᓯᐅᔭᕐᔪᐊᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 246 - 2(4): ᖁᑭᐅᓯᕆᓂᕐᒧᑦ ᒪᓕᒐᐃᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᓯᔩ. ᐅᖃᖅᑎᓯᔩ, ᐅᖃᖅᓯᒪᒐᓗᐊᕐᒥᒐᒪ ᑕᕝᕙᓂ ᒪᓕᒐᓕᐅᕐᕕᒻᒥ, ᐅᓇ, 
ᖁᑭᐅᑎᓕᕆᓂᕐᒧᑦ ᒪᓕᒐᖅ ᓈᒻᒪᓐᖏᓐᓂᖓ ᐅᕙᑦᑎᓄ ᐃᓄᓐᓄᑦ. ᐃᓛᖕ ᓈᒻᒪᓐᖏᒻᒪᓐ, ᐃᒫᒃ ᐅᖃᕈᓐᓇᑐᖓ. 
ᖁᑭᐅᑎᒥᒃ ᒪᓕᒐᖃᓚᐅᕐᑎᓐᓇᒍ ᑖᓐᓇ ᐆᒪᔪᕐᓂᐊᕈᑎ ᖁᑭᐅᑎ.  
 
ᑖᓐᓇ ᖃᐅᔨᒪᔭᑐᐊᕋ, ᐅᕙᖓᓕ ᐊᒻᒪᓗ ᖃᐅᔨᒪᒻᒥᔪᖓ ᑕᒫᓂ ᓄᓇᕐᔪᐊᒥᐅᖑᖃᑎᕗᑦ, ᖁᑭᐅᑎ ᐃᓄᓐᓂᐅᑎ. 
ᑖᓐᓇ ᑕᐃᒪᐃᓕᔪᖃᕐᒥᔪᖅ ᐊᓯᑦᑎᓂ. ᑭᓯᐊᓂ ᐅᖃᖅᑎᓯᔩ ᐅᖃᕋᓱᐊᕐᖁᖓ ᑖᓐᓇ ᒪᓕᒐᖅ ᖁᑭᐅᑎᐅᑉ ᒪᓕᒐᖓ 
ᓈᒻᒪᓐᖏᑦᑐᖅ. ᒪᑯᐊ ᕿᑐᕐᖓᕗᑦ ᐃᓕᓐᓂᐊᕆᐊᓖᑦ ᖁᑭᐅᑎᒥᒃ ᐊᖏᓪᓕᕙᓪᓕᐊᓗᑎᒃ. ᑖᓐᓇ ᒪᓕᒐᖅ 
ᑕᐃᒪᐃᑦᑐᒥᒃ ᑐᑭᖃᕐᑐᔮᖏᒪᓐ, ᐅᖃᖅᑎᓯᔨ ᐃᒻᒪᖃ ᐊᐱᖅᓱᓇᖅ ᓈᒻᒪᒃᓯᑉᐸᑦ ᑖᑦᓱᒪ ᒥᒃᓵᓄᑦ ᐊᐱᕆᓂᐊᕋᒪ. 
ᓇᑯᕐᒦᒃ ᐅᖃᖅᑎᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ, ᑲᑎᒪᔾᔪᑎᒃᓴᑦᑕ ᐱᖓᔪᐊᑦ, ᒪᓕᒐᓕᐅᕐᑏᑦ ᐅᖃᐅᓯᒃᓴᖏᑦ. ᐅᑎᓚᐅᕐᒥᑕ 
ᑲᑎᒪᔾᔪᑎᒃᓴᑎᓐᓄᑦ, ᐊᐃᑉᐹᓂ ᑲᑎᒪᔾᔪᑎᒃᓴᑦᑕ ᑎᓴᒪᖓᑦ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᐅᓚᐅᕐᑐᓄᑦ. 
(ᑐᓵᔨᑎᒍᑦ) ᑭᐅᔾᔪᑏᑦ ᐊᐱᖅᑯᑕᐅᓚᐅᕐᑐᓄᑦ ᐅᖃᐅᓯᒃᑯᓐ.  
 
ᑕᓪᓕᒪᖓᑦ, ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᖁᔭᓐᓇᒦᒃ ᑐᓐᖓᓱᒃᑎᒍᒪᕙᒃᑲ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ ᐳᓛᕐᑎᒋᔭᕗᑦ ᐊᒻᒪᑦᑕᐅᖅ 
ᐃᓕᓴᕆᒃᑲᓐᓂᕐᓗᒍ ᒥᐅᓪᑲᒻ ᒪᒃᐱᐅ, ᑖᓐᓇ ᐃᖅᓱᒃᑎᑦᑕ ᓱᕈᓯᐅᖃᑎᒋᓂᑯᖓ ᑕᒫᓂ, ᑐᓐᖓᓱᑦᑎᐊᕆᑦ 
ᒪᓕᒐᓕᐅᕐᕕᒻᒧᑦ.  
 
>>ᐸᑦᑕᑐᖅᑐᑦ 

ᖁᔭᓐᓇᒦᑦ, ᑲᑎᒪᒡᔪᑎᔅᓴᑦᑕ 6-ᖓᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 315 - 2(4): ᖁᑭᐅᓯᕆᓂᕐᒧᑦ ᒪᓕᒐᐃᑦ ᖃᓄᐃᓕᖓᓕᕐᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᐃᓛᒃ ᑖᓐᓇ ᐊᕐᕌᒍᑕᒫᒐᓚᖃᐃ ᐊᐱᕆᐅᑎᒋᕙᑦᑕ ᖁᑭᐅᑎᐅᑉ ᒪᓕᒐᒃᓴᖓ. 
ᐅᓪᓗᒥᒧᑦ ᐊᑯᓂᒃ ᑐᓴᕈᓐᓇᐃᕐᒥᒐᒃᑯᓕ ᐊᒻᒪ ᓄᓇᕗᒻᒥᐅᓄᑦ ᐊᒥᓱᓂᒃ, ᐃᓛᒃ ᑐᓴᖅᑕᐅᓯᒪᒻᒪᖔᖅ 
ᖃᐅᔨᒪᖏᑕᕋᓗᐊᕐᕋ ᑭᓯᐊᓂ ᐅᓪᓗᒥ ᑕᒪᓐᓇ ᖁᑭᐅᑎᐅᑉ ᒪᓕᒐᒃᓴᖓ ᑕᐃᓐᓇ ᐃᓱᒫᓘᑎᒋᖃᑦᑕᖅᓯᒪᔭᕗᑦ ᑖᓐᓇ 
ᓄᓇᕘᑦ, ᐃᓛᒃ ᐃᓄᓐᓄᑦ ᓈᒻᒪᖏᓗᐊᕐᓂᖓ. ᑕᐃᒃᑯᐊ Conservative ᒐᕙᒪᐅᓕᖅᑎᓪᓗᒋᑦ ᐅᓪᓗᒥ 
ᖃᓄᐃᓕᖓᓕᕋᓗᐊᖅᐸᒃᑭᐊᖅ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᕆᔨᒃᑯᓐᓄᑦ ᐱᓕᕆᐊᓕᒃ, Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᑦᑎᐊᖅ ᐃᖅᑯᓕᑦᑎᐊᑕᐃᓐᓇᕐᖓᓐ ᖁᔭᓐᓇᒦᒃ. ᐄ, 
ᑖᓐᓇ ᓱᓕ ᓱᕐᕌᓗᐊᖏᑦᑐᖅ ᒫᓐᓇᒧᑦ. ᑖᒃᑯᐊ ᒐᕙᒪᑐᖃᒃᑯᑦ ᐃᖅᑯᓪᓕᐅᑎᖃᓚᐅᖅᑑᒐᓗᐊᑦ. ᓱᓕ ᐲᖅᓯᒍᒪᒻᒪᑕ 
ᑖᒃᓱᒥᖓ ᒪᓕᒐᕐᒥᒃ. ᖃᓗᐃᓕᓪᓚᕆᓐᓂᐊᕐᒪᖔᑕ ᒫᓐᓇ ᖃᐅᔨᒪᖏᑕᕗᑦ. ᑭᓯᐊᓂ ᖁᔭᒋᔭᕋᓗᐊᕗᑦ ᑕᐃᒫᒃ 
ᐲᖅᓯᓇᓱᒍᒪᒻᒪᑕ ᑭᓯᐊᓂᑦᑕᐅᖅ ᐃᑲᔪᖅᑕᐅᒋᐊᖃᕐᓂᐊᕐᒥᒻᒪᑕ ᓇᓕᐊᓐᓄᑐᐃᓐᓇᖅ Party-ᒧᑦ, ᐲᖅᓯᓂᐊᖅᑲᑕ 
ᒪᓕᒐᕐᒥᒃ ᑖᒃᓱᒥᖓ. ᑖᓐᓇ ᑕᕝᕙ ᐊᐳᕈᑎᒋᓗᐊᓚᐅᖅᑕᖓ ᓯᕗᓂᒃᑎᒍᑦ. ᖃᓄᐃᓕᖓᓪᓚᕆᓐᓂᐊᕐᒪᖔᖅ  
ᒪᓐᓇᒃᑯᑦ ᖃᐅᔨᒪᖏᑦᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐃᓛᒃ ᑖᓐᓇ ᑭᖑᓪᓕᖅᐹᒥ ᐊᐱᕆᓐᓂᕐᒪᖔᒃᑯ ᐅᕝᕙᓘᓐᓃᑦ ᐊᐱᕆᔭᐅᓐᓂᕐᒪᖔᖅ 
ᐊᓯᓐᓄᑦ ᐃᒫᒃ ᐅᖃᖅᓯᒪᖃᑦᑕᖅᓯᒪᒻᒪᓐ ᑕᒪᓐᓇᒎᖅ ᐃᖅᑲᑦᑐᐃᕕᒻᒦᒍᑕᐅᒻᒪᓐ, ᐅᖃᓪᓗᐊᑳᖔᖅᓯᒪᖏᒻᒪᓐ. 
ᐊᓱᓖᑯᐊᖃᐃ ᐃᖅᑲᑦᑐᐃᕕᒻᒦᖏᓐᓇᖅᑐᓐ ᑕᒪᑦᓱᒪ ᒪᓕᒐᐅᖅ ᒥᒃᓵᓄᑦ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᕆᔨᒃᑯᓐᓄᑦ ᐱᓕᕆᐊᕐᓕᒃ, Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᓱᓕ ᓱᕐᕌᓗᐊᖏᒻᒪᑦ ᑕᐃᒪᒃ 
ᐃᖅᑯᓪᓕᐅᑎᒋᕋᑖᖏᓚᕋ. ᐃᖅᑲᑦᑐᐃᕕᐅᑉ ᓱᓕ ᐃᓗᐊᓃᑦᑑᒐᓗᐊᖅ. ᑕᐃᒫᒃ ᓄᑖᓂᒃ ᐊᓚᒃᑲᐃᔪᖃᕐᓂᖅᑲᑦ 
ᐃᖅᑯᓪᓕᐅᑎᒋᒐᔭᖅᑕᕋᓗᐊᕐᕋ. ᑭᓯᐊᓂ ᑖᒃᑯᐊ ᒐᕙᒪᑐᖃᒃᑯᑦ ᐱᓇᓱᒃᑕᖏᑦ ᑖᒃᑯᐊ ᓄᑖᖑᓂᖅᐹᖑᒻᒪᑕ. ᑕᐃᒫᒃ 
ᐃᖅᑯᓪᓕᐅᑎᒋᓗᐊᕋᑖᖅᑲᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, Mr. Premier. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᑖᓐᓇᖃᐃ ᐃᓛᒃ ᑖᓐᓇ ᐃᖅᑲᑦᑐᐃᕕᒻᒦᓐᓂᕆᔭᖓ, ᐃᓱᓕᒃᕕᒃᓴᖓᓂᒃ 
ᖃᐅᔨᒪᒐᓚᑉᐳᖃᐃ ᑖᓐᓇ ᒥᓂᔅᑕᕆᔭᕗᑦ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᓂᕐᒥᒃ ᐱᓕᕆᐊᕐᓕᒃ, Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓇᓗᓇᑦᑎᐊᖅᑐᖅ ᖃᖓ ᐱᔭᕇᖅᑕᐅᒐᔭᕐᒪᖔᖅ. 
ᐃᖅᑲᑦᑐᐃᕖᑦ ᓇᒻᒥᓂᖅ ᐊᐅᓚᒻᒪᑕ ᑕᐃᒫᒃ. ᖃᐅᔨᒪᖏᑎᐊᖅᑕᒃᑲ ᖃᖓ ᐱᔭᕇᖅᕕᒃᓴᖃᔭᕐᒪᖔᑕ. ᒫᓐᓇᒃᑯᑦ 
ᓇᓗᓇᖅᑐᖅ ᑭᓯᐊᓂ ᑖᒃᑯᐊ ᒐᕙᒪᑐᖃᒃᑯᑦ ᐃᓇᒃᓯᒪᒻᒥᔭᕋᓗᐊᒃᑲ ᓯᓚᑖᒍᖅᑲᐃ ᐊᖏᖃᑎᒌᒍᓐᓇᕈᑦᑕ ᑕᒪᓐᓇ 
ᖃᐅᔨᓴᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᐱᖓᔪᐊᑦ ᐊᒻᒪ ᑭᖑᓪᓕᖅᐹ, ᐅᐃᒍᕆᐊᕈᑦ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᑖᓐᓇᖃᐃ ᒥᓂᔅᑕ ᑕᐃᒃᑯᓂᖓ ᒐᕙᒪᑐᖃᒃᑯᓐᓂᑦ 
ᐱᓕᕆᖃᑎᖃᒋᐊᓪᓚᒍᓐᓇᖅᐳᖃᐃ ᐅᕝᕙᓖᓐᓃᑦ ᐱᓕᕆᔨᖏᑦ ᑕᒪᑦᓱᒥᖓ ᐃᓛᒃ ᓄᓇᕘᒻᒥᐅᑦ 
ᑐᑭᓯᒋᐊᖃᕋᓗᐊᕐᒪᑕ. ᑕᒪᓐᓇ ᐃᓱᒫᓘᑎᒋᔭᐅᒻᒪᑦ ᐊᒥᓱᓄᑦ ᓄᓇᕗᒻᒥᐅᑕᓄᑦ. ᑖᓐᓇᖃᐃ 
ᐱᓕᕆᒋᐊᓪᓚᒍᓐᓇᖅᐳᖃᐃ ᖃᑎᖃᕆᐊᓪᓚᕈᓐᓇᖅᑐ ᑕᐃᒃᑯᓂᖓ ᒐᕙᓚᑐᖃᒃᑯᓐᓂᑦ. ᑕᒪᓐᓇ 
ᐃᖏᕐᕋᓯᐅᒥᒋᐊᖁᓪᓗᒍ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᕆᓂᕐᒧᑦ ᐱᓕᕆᐊᕐᓕᒃ, Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᐱᓇᓱᐊᕈᓯᐅᓛᖅᑐᒥ ᐊᐃᑉᐹᓂ 
ᑲᑎᖃᑎᒋᓛᕐᒥᒐᒃᑭᓐ ᒪᓕᒐᓕᕆᔩᑦ ᒥᓂᔅᑑᔪᑦ. ᑖᓐᓇ ᐃᓚᒋᔭᐅᓛᕆᓪᓗᓂ ᒐᕙᒪᑐᖃᒃᑯᓐᓂᑦ, ᑕᐃᑲᓂ ᑖᓐᓇ 
ᐃᖅᑯᓪᓕᐅᑎᒋᒃᑲᓐᓂᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 316 - 2(4): ᐅᓂᒃᑳᖅ ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᕐᒧᑦ ᕿᒥᕐᕈᓂᕐᒥᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᕐᑏ, ᑖᓐᓇ ᐊᐱᖅᑯᑎᒋᓂᐊᕐᑕᕋ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 
ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᐃᒡᓗᖁᑎᖏᑦᑕ ᒥᒃᓵᓅᖓᔪᑦ. ᐊᑭᑦᑐᕐᐸᓪᓕᐊᔪᕐᔪᐊᒻᒪᕆᐊᓘᓯᒪᒻᒪᑕ 22 ᑕᖅᑮᑦ 
ᐊᓂᒍᕋᓱᒃᑎᓪᓗᒍ, ᔮᓐᓄᐊᕆ 2006ᒥᓂᑦ.  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᒃᓴᖏᑦ 2007-2008 ᐅᖃᕐᓯᒪᔪᑦ ᑕᒪᓐᓇᒎᖅ ᖃᓄᖅ 
ᐊᒃᑐᐃᓂᖃᕐᓂᐊᕐᒪᖔᑦ ᖃᐅᔨᓴᕐᑕᐅᖏᓐᓇᕐᓂᐊᕐᑐᖅ ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ 2007 
ᐅᐱᕐᖔᖓᓂ ᐅᓂᒃᑳᓕᐅᕐᓂᐊᕐᖢᑎᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᒫᓐᓇ ᐅᖃᕈᓐᓇᕐᐸ ᖃᖓ ᑕᐃᒃᑯᐊ ᐅᓂᒃᑳᑦ 
ᐱᔭᕇᕐᑕᐅᓂᐊᕐᒪᖔᑦ ᐊᒻᒪ ᒪᓕᒐᓕᐅᕐᕕᒻᒧᑦ ᖃᖓ ᓴᖅᑭᑕᐅᓛᕐᒪᖔᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐᕐ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᑖᓐᓇ ᖃᐅᔨᓴᐅᑎᒋᓯᒪᔭᕗᑦ ᒫᓐᓇ Cabinetᑰᑲᐃᓐᓇᕆᐊᖃᕐᒪᑦ, 
ᐱᓕᕆᐊᕆᕙᓪᓕᐊᔭᕋᓗᐊᕗᑦ ᑕᐃᓐᓇ ᑎᑎᕋᕐᓯᒪᔭᕗᑦ ᐱᔭᕇᑦᓯᐊᕐᓯᒪᓕᖅᑲᑦ ᑕᕝᕗᖓ Cabinetᒨᕈᒫᕐᓂᐊᕐᓯᒪᔭᕗᑦ 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅᑐᕐ ᐲᑐᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᕐᑏ. ᑕᐃᓐᓇ ᐅᓂᒃᑳᖅ ᐱᔪᒪᓯᒪᓕᕋᒃᑯ ᐊᑕᐅᓯᐊᕐᓇᒍ, ᐊᕐᕌᒎᑉ ᐃᓗᐊᓂ. 
ᒥᓂᔅᑕ ᖃᖓ ᓴᖅᑭᓛᕐᒪᖔᓪᓗ ᐊᐱᕆᕙᒃᖢᒍ. ᐄ ᖁᔭᓐᓇᒦᕐᑕᕋ ᐅᓂᒃᑳᕐᑑᒐᓗᐊᖅ ᑭᓯᐊᓂ, 
ᓴᖅᑭᑕᐅᔪᓐᓇᔾᔮᖏᒻᒥᔪᖅ ᐃᓄᒃᑎᑑᓕᕐᑎᑕᐅᓯᒪᓐᖏᑦᑎᓪᓗᒍ.  
 
ᒫᓐᓇᓗ, ᐃᒃᑯᐊ ᐊᐃᑉᐸᖃᓐᖏᑦᑐᑦ ᐱᓗᐊᓐᖑᐊᕐᖢᒋᑦ ᐊᖑᒻᒪᑎᔪᓐᓇᐃᓕᐅᖅᑲᖃᑦᑕᕐᒪᑕ ᓂᕿᑖᓚᐅᖅᖢᑎᒃ, 
ᐃᒡᓗᒥᓄᑦ ᐊᑭᓖᓚᐅᕐᖢᑎᖕ ᑭᓱᖃᕈᓐᓃᖃᑦᑕᕐᒪᑕ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᐅᖃᕈᓐᓇᕐᐸ ᖃᓄᖅ 
ᑕᐃᒃᑯᐊ ᐃᒡᓗᓄᑦ ᐊᑐᖅᑐᐊᕈᑏᑦ ᐃᑲᔫᓯᐊᕐᑖᕆᔭᐅᖃᑦᑕᕐᑐᑦ ᑭᓱᓄᑦ ᐊᑐᖅᑕᐅᖃᑦᑕᕐᒪᖔᑦ. ᑕᐃᒃᑯᓄᖓ 
ᐊᓐᖑᑎᒡᒐᖃᑦᑕᕐᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᓄᓇᕘᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ ᑖᒃᑯᐊ ᐃᑲᔪᕐᓲᑎᒋᒐᓱᐊᖃᑦᑕᕐᑕᕗᑦ ᑕᒪᒃᑯᓄᖓ 
ᐃᖅᑲᓇᐃᔭᕐᑎᒋᔭᒃᑎᓐᓄᑦ, ᐱᕖᑐᐊᓗᐊᕐᑐᓄᑦ. ᑕᒪᓐᓇ ᒫᓐᓇᒧᓄᑦ ᐊᑐᑦᓯᐊᕋᓱᐊᕐᑕᕗᑦ ᑕᒪᒃᑯᐊ ᑮᓇᐅᔾᔭᒃᓵᖏᑦ 
ᒪᓕᑦᓱᑎᒍ ᐊᒻᒪᓗ ᕿᑐᕐᖓᖏᑦ ᒪᓕᑦᓱᑎᒍ ᑕᒪᒃᑯᓇᓐᖓᑦ ᐃᑲᔪᕐᑑᑎᑦᑎᓐᓂᒃ ᐱᓕᕆᐊᕇᓐᓇᖃᑦᑕᕐᑕᕗᑦ 
ᒫᓐᓇᒧᓄᑦ.  
 
ᐃᒻᒪᖃ ᑖᒃᑯᐊ ᐊᖏᖅᑕᐅᓯᒪᔪᐃᑦ ᑕᒪᒃᑯᓄᖓ ᐃᑲᔪᕐᑑᑎᒋᔭᒃᑎᓐᓄᑦ ᑲᔪᓯᓂᖃᑦᓯᐊᕐᓯᒪᔪᐃᑦ. 
ᐱᔪᓐᓇᕐᓂᓕᒫᑦᑎᓐᓂᒃ ᑕᒪᒃᑯᐊᓗ ᐊᑐᑦᓯᐊᕋᓱᐊᕐᑐᑎᒍ ᐊᑐᐊᒐᓕᐊᕆᓯᒪᔭᕗᑦ ᑕᒪᒃᑯᓇᓐᖓᑦ ᐃᖅᑲᓇᐃᔭᕐᑎᐅᔪᓂᒃ 
ᒐᕙᒪᒃᑯᓐᓄᑦ ᐱᔪᓗᒃᑳᓗᐊᕐᐸᒃᑐᓄᑦ, ᑖᒃᑯᓇᓐᖓᑦ ᐊᑐᖅᑐᐊᖅᑐᓂᒃ ᐃᓪᓗᖁᑎᒋᔭᖏᓐᓂᒃ ᒐᕙᒪᒃᑯᑦ ᓱᓕ 
ᒫᓐᓇᒧᓄᑦ ᑖᒃᑯᐊ ᐃᑲᔪᖅᑐᑦᓯᐊᕋᓱᐊᕐᑕᕗᑦ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᕐᑏ ᐊᒻᒪᓗ ᖁᔭᓐᓇᒦᕐᑐᖢᒍ ᑖᓐᓇ ᒥᓂᔅᑕᕆᔭᐅᔪᖅ. 22 ᑕᖅᑮᑦ 
ᐊᓂᒍᕐᓯᒪᓕᕐᑎᓪᓗᒋᑦ ᓱᓕᓛᖕ ᒐᕙᒪᒃᑯᑦ ᑐᑭᓯᐅᒪᓐᖏᑦᑐᓐ ᖃᓄᖅ ᐊᒃᑐᐃᓂᖃᕐᒪᖔᑦ ᑕᐃᒃᑯᐊ 
ᐃᖅᑲᓇᐃᔭᕐᑎᖏᑦᑕ ᐊᑭᑦᑐᕆᐊᓚᐅᕐᖢᒋᑦ, ᐱᓗᐊᕐᖢᒍ ᑕᐃᒃᑯᐊ ᐊᐃᑉᐸᖃᓐᖏᑦᑐᑦ ᐱᖓᓱᓂᒃ ᑎᓴᒪᓂᓪᓘᓐᓃᑦ 
ᕿᑐᕐᖓᓖᑦ. ᑖᓐᓇ ᒥᓂᔅᑕᕆᔭᐅᔪᖕ ᑕᐃᒃᑯᓂᖓ ᐃᑲᔫᑎᓂᒃ ᐊᑐᐃᓐᓇᕈᐃᖁᔨᒍᓐᓇᕋᔭᕐᐹ, ᐱᓗᐊᕐᓗᒍ 
ᐊᑭᑦᑐᕐᐸᓪᓕᐊᑎᓪᓗᒋᑦ, ᖁᔭᓐᓇᒦ.  

ᐅᖃᖅᑎ: ᖁᔭᓐᓇᒦᒃ ᐅᖃᕐᑏ, ᖁᔭᓐᓇᒦᒃ ᐲᑐᓴᓐ, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐱᓕᕆᐊᓕᒃ, ᒥᓂᔅᑐᕐ 
ᐊᑭᓕᒃᓱ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ:….ᑮᓇᐅᔭᓂᒃ ᐱᒃᑲᓐᓂᕋᓱᐊᕐᑐᓂᒃ. ᐃᒻᒪᖃ ᑖᒃᑯᐊ ᒪᓕᒐᓕᐅᕐᑎᐅᖃᑎᒃᑲ ᑕᕝᕙᓂ 
ᐱᓇᓱᐊᕈᓯᑦᑎᓐᓂ ᖃᓄᑎᒋ ᐊᒃᑐᐃᓂᖃᕐᓯᒪᒻᒪᖔᑕ ᑖᒃᑯᐊ ᑐᑭᓯᑎᒋᐊᕈᓐᓇᕋᔭᖅᑲᒃᑲ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᓄᓇᕗᑦᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑏᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᑎᕕᓃᑦ ᐅᓄᕐᑑᔪᒃᓴᐅᔪᑦ. 
ᐊᑭᓕᕐᓱᐃᔪᓐᓇᐃᓕᔪᕕᓂᐅᔪᒃᓴᐅᔪᓪᓗ ᐃᒡᓗᒥᓐᓂᖕ ᐃᒡᓗᓕᕆᔨᕐᔪᐊᒃᑯᑦ. ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᕙᒃᑭᐊᖅ 
ᓇᖕᒥᓂᖅ ᐃᒡᓗᑖᕐᓂᐊᕐᓂᕐᒧᑦ ᑮᓇᐅᔭᓂᒃ ᓴᕐᕙᐃᔭᕆᐊᒃᓴᖅ ᑕᐃᒪᑦᑐᖅᑕᖃᕐᒪᑦ. 
 
ᑖᓐᓇ ᒥᓂᔅᑕ ᐅᕙᑦᑎᓐᓄᑦ ᐅᖃᕈᓐᓇᖅᐹ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᒃ ᐊᑐᖅᑐᐊᕈᑎᓄᑦ ᐃᑲᔫᑏᑦ ᖃᑦᓯᓂᒃ 
ᐱᓯᒪᒻᒪᖔᑦ, ᐱᓯᒪᓐᖏᑉᐸᖏᓪᓗ ᓱᒻᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᑎᐊᕙᒃ. 
ᖃᐅᔨᒋᐊᖅᑳᕆᐊᖃᕐᓂᐊᖅᑕᕋ. ᕿᒥᕐᕈᓇᒍᒥᓇᐅᒐᔭᖅᑐᖅ ᐊᑐᐊᒐᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ 
ᑰᓕ. 
 
ᐊᐱᖅᑯᑦ 317 - 2(4): ᑐᓴᒐᒃᓴᖅ ᐊᒥᐊᓕᒐᒃᑯᑦ ᐊᑦᑕᓇᖅᑐᒦᑎᑦᑎᖁᔨᓂᖓᑦ ᓇᓄᕐᓂᑦ ᓯᓚᖅᔪᐊᕐᒥ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᑐᑭᓯᓇᑦᑎᐊᕆᐊᕐᓂᐊᖅᑕᕋ ᑖᔅᓱᒧᖓ ᐊᕙᑎᓕᕆᓂᕐᒧᑦ 
ᒥᓂᔅᑕᐅᔪᒧᑦ. (ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐅᐊᓯᖏᑕᓐᒧᐊᓚᐅᖅᓯᒪᒻᒪᑦ ᑕᐃᒃᑯᐊ 
ᒥᒃᓯᖃᓐᖏᑦᑐᑦ ᒥᒃᓵᓄᑦ ᐋᖅᑭᑦᑕᐅᓇᓱᐊᖅᑐᑦ (united states) ᐃᖃᓗᓕᕆᔨᖏᑦ (wildlife)-ᓕᕆᓂᖏᑦᑕᓗ, 
ᑖᓐᓇ ᐱᔪᒪᓚᐅᖅᑕᖓᑦ ᓇᓄᐃᒡᒎᖅ ᑕᒪᒃᑯᐊ ᐊᑦᑕᕐᓇᖅᑐᒦᓕᕐᓂᖓᑕ ᒥᒃᓵᓄᑦ, ᒪᓕᒐᕐᓄᑦ 
ᐃᓕᔭᐅᒐᓱᐊᓚᐅᕐᓂᖏᓐᓄᑦ. 

ᒥᓂᔅᑕᖃᐃ ᐅᖃᕈᓐᓇᖅᑲ ᑕᒡᕗᖓ ᐅᓪᓗᒥ ᐃᒡᓗᒧᑦ ᖃᓄᐃᓕᖓᓕᖅᐸ ᑕᒪᓐᓇ ᐊᒻᒪᓗ ᓇᓗᓇᐃᑦᑎᐊᕐᓗᓂ 
ᑕᒡᕗᖓ ᐃᒡᓗᒧᑦ ᑕᐃᒃᑯᐊ ᐱᓇᓱᐊᓚᐅᖅᑕᑎᑦ ᐊᓂᒍᖅᓯᒪᑦᑎᐊᕐᒪᖔᑕ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ (ᐊᒥᐊᓕᑲᐃᑦ) ᒐᕙᓚᒃᑯᖏᑦ 
ᑕᕝᕗᓐᖓᖅᓯᒐᓱᔅᓯᒪᔪᐃᑦ ᒫᓐᓇ ᐊᐃᕙᕐᔪᑎᕈᓘᔭᖅᑕ ᐃᓚᖏᑦ ᑕᕝᕗᓐᖓᐃᖁᔨᓪᓗᑎᒃ ᐊᑦᑕᕐᓇᖅᑐᒨᖁᔨᓪᓗᑎᒃ 
ᐃᓚᖏᓪᓗ ᐱᖁᔨᓐᖏᑦᓱᑎᒃ. ᒫᓐᓇ ᐊᐃᕙᔾᔪᑎᕈᓘᔭᐅᒻᒪᑕ ᐊᒻᒪ ᑕᐅᕙᓂ ᔮᓐᓄᐋᕆᒥ ᑭᓯᐊᓂ 
ᑐᑭᓯᑎᑕᐅᑦᑎᐊᕈᒫᖅᑐᒍᑦ ᖃᓄᐃᓕᖓᓂᐊᕐᒪᖔᑕ ᑕᒪᒃᑯᐊ ᓇᓄᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᒐᒪ ᐊᒻᒪᓗ ᐃᒪᓐᓇ ᐱᓪᓚᕆᐅᓪᓗᓂ ᑕᒪᒃᑯᐊ ᒥᒃᓯᖃᓐᖏᑦᑐᒧᑦ, ᐃᓛᒃ 
ᑭᐳᑦᑎᑦᖢᒋᑦ ᓲᕐᓗ ᐱᓕᕆᐊᕆᔭᑦ ᑕᐃᒃᑯᓄᖓ ᐅᖓᑎᖔᖓᓄᑦ ᓂᕐᔪᑎᓂᒃ ᓇᒡᓕᒍᓱᑦᑎᓄᑦ ᐊᒻᒪᓗ ᓄᓇᕐᔪᐊᓂᑦ 
ᐊᖏᔪᒥᐅᑕᐃᑦ ᐊᕙᑎᓕᕆᔨᖏᓐᓂᑦ.  
 
ᒥᓂᔅᑕᖃᐃ ᓇᓗᓇᐃᑦᑎᐊᕈᓐᓇᖅᐸ ᑕᕝᕗᖓ ᐃᒡᓗᒧᑦ ᖃᓄᐃᑦᑐᒥᑦ ᑐᓴᒐᒃᓴᓂᒃ ᐅᕝᕙᓘᓐᓃᑦ (strategy)-ᒥᑦ 
ᐸᕐᓇᑉᐸᓪᓕᐊᒻᒪᖔᔅᓯ ᓄᓇᕗᑦ ᐅᖃᐅᓯᖔᖓ ᑐᓐᖓᕕᒋᔭᖓ ᑕᒪᓐᓇ ᑐᑭᓯᔭᐅᖁᓪᓗᒍ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ (ᐱᓕᕆᕝᕕᒋᔭᕗᑦ) ᑕᒪᑦᓱᒥᖓ ᐱᓕᕆᐊᖃᖅᑐᑦ 
ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ. ᑕᒪᒃᑯᐊ ᐅᖃᓪᓚᕝᕕᒋᖃᑦᑕᖅᑕᕗᑦ ᑎᑎᕋᕐᕕᒋᖃᑦᑕᖅᑐᑎᒍᓗ 
ᓈᒻᒪᒋᓐᖏᓐᓂᕋᖅᓱᑎᒍ ᑕᐃᒫᒃ ᐅᖃᓪᓚᑦᑐᒍᑦ, ᑭᓯᐊᓂ ᖃᓄᐃᓕᖓᓪᓚᑦᑖᕐᓂᐊᕐᒪᖔᑦ ᑭᓯᐊᓂ ᔮᓐᓄᐋᕆᒥ 
ᑐᑭᓯᔭᐅᔪᒫᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᕐᔪᐊᖑᔪᑦ. ᑕᒪᒃᑯᐊ ᓄᓇᕗᑦ ᐅᓂᒃᑳᖏᑦ ᓂᒡᓕᐅᑎᒋᔭᐅᖁᓪᓗᒋᑦ. 
ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᔪᒃᓴᐅᕗᖅ ᓇᓄᐃᑦ ᓄᖑᓕᒑᓐᖏᑦᑐᕐᔪᐊᒻᒪᕆᐊᓘᒻᒪᑕ ᑐᓴᖃᑦᑕᕋᓗᐊᖅᑎᓪᓗᑕ 
ᑕᖅᑳᓐᖓᑦ ᓄᖑᓐᓂᕋᖅᑕᐅᓕᖅᖢᑎᓪᓗ (CNN)-ᑯᓐᓄᑦ ᐊᒻᒪᓗ ᕼᐋᓕᕗᑦᒥᐅᑕᐃᑦ ᑕᐃᒃᑯᐊ 
ᑕᕐᕆᔮᓕᐊᕆᔭᐅᖃᑦᑕᖅᑐᑦ ᑳᓕᕗᐊᓐᔭᒥ. ᐃᓗᐃᒃᑲᓂᖃᐃ ᑐᓴᐅᒪᔾᔪᑎᓂᒃ ᒪᓕᒐᓕᐅᕐᕕᒻᒧᑦ 
ᓴᖅᑭᑦᑎᔪᓐᓇᕐᓂᐊᖅᐳᖅ ᐃᑲᔫᑎᒋᔪᓐᓇᕐᓂᐊᕋᑦᑎᒃᑯᑦ ᐊᒻᒪᓗ ᑕᖅᑲᒃᑯᓄᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖅᐳᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᑖᓐᓇ ᐊᖏᕐᒪᑦ. ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ ᐅᓪᓗᒥ 
ᐅᖃᕈᓐᓇᕆᕗᖅ ᖃᖓᓕᒫᖅ ᐊᔭᐅᕈᑎᒋᓂᐊᕐᓗᒍ ᐃᒃᑯᐊ ᓇᓄᐃᑦ ᓄᖑᓐᓂᕋᖅᑕᐅᓕᕐᒪᑕ (CNN)-ᑯᓐᓄᑦ 
ᑕᐃᒪᐃᑦᑑᓂᓐᖏᒻᒪᑕ ᓱᒻᒪᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᐅᖏᑦᑐᓄᑦ ᐅᖄᓚᕕᐅᖃᑦᑕᖅᓯᒪᔪᖓ 
ᒥᐊᓕᒐᐃᑦ ᓄᓇᖏᓐᓂ ᐊᒻᒪᓗ ᑲᓇᑕᒥ. ᓇᓄᐃᑦ ᓄᖑᓕᓐᖏᓐᓂᕋᖅᑕᐅᓪᓗᑎᒃ ᐊᒻᒪᓗ ᐊᑯᓂᐊᓗᒃ 
ᓄᖑᔾᔮᖏᑦᖢᑎᒃ. ᐊᐅᓚᑕᐅᔾᔪᓯᕗᑦ ᐆᒪᔪᓐᓄᑦ ᐊᖅᑯᑎᒋᓗᑎᒃᑯ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᐊᐱᖅᑯᑦ 318 - 2(4): ᓱᕈᓯᕐᓂᑦ ᐱᓯᒪᒃᓯᔩᑦ ᐊᑭᓕᖅᓱᖅᑕᐅᕙᓐᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ ᐊᐱᖅᓱᖃᑦᑕᓚᐅᖅᓯᒪᒐᒃᑯ ᑎᒍᐊᓐᖑᐊᓖᑦ 
ᒥᒃᓵᓄᑦ ᐊᒻᒪᓗ ᐊᑭᓕᖅᓱᖅᑕᐅᖃᑦᑕᕐᓂᖏᑦ. ᑕᐃᒃᑯᓄᖓᓗ ᑮᓇᐅᔭᓕᕆᔨᒃᑯᓐᓄᑦ ᐊᑭᓕᖅᓲᑎᒋᖃᑦᑕᖅᑕᖏᑦᑕ 
ᑮᓇᐅᔭᖏᑦ ᑕᐃᑲᓂᓕᖅᖢᑎᒃ. ᑖᓐᓇ ᒫᓐᓇ ᑮᓇᐅᔭᓕᕆᔨᒃᑯᑎᒎᖃᑦᑕᓕᖅᐹᑦ ᑕᐃᒪᐃᔾᔪᑎᖃᒻᒪᖓᓪᓗ ᑕᐃᒃᑯᐊ 
ᑮᓇᐅᔭᓕᕆᔩᑦ ᑕᐃᒃᑯᖓ ᓄᑦᑎᖅᑕᐅᓚᐅᕐᓂᖏᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑑ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ ᐅᖃᖅᑲᐅᒐᒪ ᐅᓪᓛᖅ ᑲᑎᒪᑎᓪᓗᑕ 
ᑕᒪᒃᑯᐊ ᐃᓘᓐᓇᖏᑦ ᑲᒪᒋᔭᐅᓕᖅᑐᖅ ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᕐᕋᒪ ᐅᓄᖅᑐᐊᓘᒻᒪᑕᐃᒃᑯᐊ ᑎᒍᐊᖑᐊᕆᔭᐅᔭᕆᐊᖃᖃᑦᑕᖅᑐᓐ 
ᒫᓂᑐᐃᓐᓇᐅᖏᑦᑐᖅ ᓄᓇᕗᓕᒫᒥᐅᔪᒃᓴᐅᔪᖅ. ᐊᒻᒪᓗ ᖃᐅᔨᒪᓪᓗᖓ ᑕᐃᒃᑯᐊ ᕿᑐᓐᖓᓐᖑᐊᖃᖃᑦᑕᖅᑐᓐ 
ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᑮᓇᐅᔭᖅᑐᕈᑎᒥᓂᖏᓪᓗ ᐅᑎᖅᑎᑕᐅᖃᑦᑕᖅᖢᑎ ᑲᒪᔨᐅᓂᖏᓐᓄᑦ, ᐸᖅᑭᔨᐅᓂᕐᒧᑦ, 
ᓂᕆᖃᑦᑎᑦᑎᓂᖏᓐᓄᓪᓗ, ᐃᓂᒃᓴᖃᑦᑎᑦᑎᓂᖏᓐᓄᓪᓗ.  
 
ᑕᐃᒃᑯᐊ ᑎᒍᐊᖑᐊᖃᖃᑦᑕᖅᑐᑦ ᑕᐃᒪᑦᑐᓐᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᔪᑦ ᒐᕙᒪᒃᑯᑦ ᑭᒡᒐᑐᖅᑐᓂᒋᑦ ᐊᒻᒪᓗ 
ᑕᐃᒃᑯᐊ ᓱᕈᓯᑯᓗᐃᓐ ᐊᑭᓖᑎᑕᐅᒋᐊᖃᖏᑦᑑᓐ ᐱᔨᑦᑎᕈᑎᓂᒃ ᐊᑐᕐᒪᑕ. ᐊᒻᒪᓗ ᖃᐅᔨᒪᓪᓗᖓ ᑕᐃᒃᑯᐊ 
ᐊᑭᓕᖅᓱᖅᑕᐅᖃᑦᑕᖅᑐᓐ ᑕᖅᑭᑕᒫᑦ ᐊᑭᓕᖅᑕᐅᖃᑦᑕᕐᒪᑕ. ᑖᓐᓇ ᒥᓂᔅᑕ ᐅᖃᕈᓐᓇᖅᐸᖃᐃ ᓱᓕ 
ᑕᐃᒪᐃᓕᖓᒐᓗᐊᕐᒪᖔᖅ ᐅᕝᕙᓘᓐᓃᑦ ᖃᓄᖅ ᑕᒪᓐᓇ ᐱᕙᓪᓕᐊᔾᔪᓯᖓ ᐋᖅᑭᒃᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒋᐊᓚᐅᕐᓗᒍ ᖃᓄᖅ 
ᐱᕙᓪᓕᐊᔾᔪᓯᖃᒻᒪᖔᖅ ᓇᓗᓇᐃᖅᓯᒍᓐᓇᕋᔭᖅᑐᖓ ᖃᐅᔨᒍᒪ. ᑖᓐᓇ ᖃᐅᔨᒃᑲᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑖᒃᑯᐊ ᑮᓇᐅᔭᓕᕆᓂᕐᒧᑦ ᒪᓕᒋᐊᖃᑉᐸᑦᑕᕗᑦ 
ᐊᑭᓖᒋᐊᖃᓲᖑᒻᒪᑕ ᐅᓪᓗᑦ 20 ᐊᓂᒍᕋᐃᑉᐸᑕ ᐊᒻᒪᓗ ᑕᒪᑦᓱᒧᖓ ᑕᐃᒪᐃᖏᓐᓇᖃᑦᑕᖏᒻᒥᒻᒪᑦ. ᐊᒥᓱᑦ 
ᐅᑕᖅᑭᖃᑦᑕᕐᖓᑕ ᐊᑯᓂᐊᓗᒃ.  
 
ᐅᖃᖅᑏ, ᑕᐃᒪᓕ ᑕᐃᒃᑯᓄᖓ ᐱᓯᒪᑦᑎᖃᑦᑕᖅᑐᓂᒃ ᓱᕈᓯᕐᓂᒃ ᑎᒍᐊᖑᐊᖃᖃᑦᑕᖅᑐᓂᒃ. ᖃᐅᔨᒪᒻᒥᒐᒪ ᓅᕕᕙ 
1-ᒥᓂᒃ ᐊᑭᓕᖅᑕᐅᓚᐅᖅᓯᒪᓐᓂᖏᒻᒥᒻᒪᑦ, September-ᓕᓴᐅᒐᓗᐊᒥᒃ. ᑕᐃᒪᐃᒋᐊᖃᖏᓚᑦᑖᕐᖓᑕ. ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑲ ᖃᐅᔨᒪᒻᒪᖔᖅ ᑕᒪᒃᑯᐊ ᑎᒍᐊᓐᖑᐊᖃᑉᐸᑦᑐᑦ or ᐱᔨᑦᑎᐸᑦᑐᓘᓐᓃᑦ ᒐᕙᒪᒃᑯᓐᓄᑦ. 
ᑕᐃᒫᑦᓴᐃᓐᓇᐅᕙᑦ ᐅᓪᓗᐃᑦ 20? ᑭᖑᓂᐊᒍᑦ ᐊᑭᓕᖅᑕᐅᔭᕆᐊᖃᖓᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᓕᔭᕆᐊᖃᑦᑐᑦ. ᑖᓐᓇ 
ᖃᐅᔨᒋᐊᒃᑲᓂᕐᓂᐊᖅᑲᕋ. ᖃᐅᔨᒋᐊᕐᓂᐊᖅᑯᖓᓗ ᓱᒻᒪᑦ ᐊᑭᓕᖅᑕᐅᕙᓐᖏᒻᒪᖔᑕ 20 ᐅᓪᓗᐃᑦ ᐊᓂᒍᖅᑎᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᒥᓂᔅᑕᐅᔪᖅ ᐅᖃᖅᖃᐅᒻᒪᑦ ᑖᓐᓇ ᐱᓕᕆᐊᕐᕆᓕᓵᕐᓂᑯᒋᒻᒪᒍᑦ 
ᑮᓇᐅᔭᓕᕆᔨᒃᑯᑦ. ᑕᐃᒪᐃᓕᖓᓚᕿᒻᒪᑦ ᐊᑲᐅᓯᕚᓪᓕᖁᒐᓱᒃᑐᒋᑦ ᑕᐃᒪᓕ ᐱᐅᓯᕙᓪᓕᐊᖏᒻᒪᒡᒎᖅ.  
 
ᒥᓂᔅᑕᐅᔪ ᕿᒥᕐᕈᓂᖃᑦᑎᐊᕈᓐᓇᖅᑲ? ᐱᓗᐊᖅᑐᒥ ᑕᒪᒃᑯᓄᖓ ᑎᒍᐊᙳᐊᖃᑉᐸᑦᑐᓄ 
ᐊᑭᓕᖅᑕᐅᔭᕆᐊᖃᕐᓂᖏᓐᓄᑦ ᐊᒥᓲᓗᐊᕌᓗᑉᐸᓚᐃᙱᒻᒪᑕ ᑎᒍᐊᙳᐊᖃᖅᑕᑐᑦ ᐊᒻᒪᓗ ᒪᓕᒋᐊᓕᖏᓐᓂ 
ᒪᓕᑦᑎᐊᕋᓗᐊᕐᒪᖔᑕ ᑕᐃᒃᑯᐊ ᓂᕿᑖᕈᑎᒋᔭᕆᐊᖃᖃᑦᑕᕐᖓᒋᑦ ᐊᑭᓖᐅᔾᔭᐅᕙᑦᑐᑦ ᐊᔅᓱᕉᓴᓗᐊᖃᑦᑕᓂᐊᙱᒻᒪᑕ. 
ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᖁᔭᓐᓇᒦ, ᐅᖃᖅᑎ. ᐄ, ᑕᒪᓐᓇ ᖃᐅᔨᒋᐊᓛᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 319 - 2(4): ᑐᓴᒐᒃᓴᖅ ᓇᐅᔮᓂ ᐃᓕᓐᓂᐊᕐᕕᐅᑉ ᒥᒃᓵᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᒥᓂᔅᑑᔪᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ. 
 
ᐃᖃᖅᑎᑦᑎᔩ, ᐊᕐᕌᓂᐅᖅᑰᖅᑐᖏᓐᓇ ᐊᐱᕆᓚᐅᕐᓯᒪᒐᒃᑯ ᑖᔅᓱᒪ ᓇᐅᔮᑦ ᐃᓕᓐᓂᐊᕐᕕᖁᑖᓂ ᒥᑭᓗᐊᓕᕐᓂᕋᕐᖢᒍ. 
ᑭᐅᓚᐅᕐᓯᒪᔫᒐᓗᐊᖅ ᑕᑯᒋᐊᕈᒫᕐᓂᐊᕐᓱᓂ. ᑖᓐᓇᑭᐊ ᓇᓃᓕᕐᐸ ᑕᑯᒋᐊᓚᐅᕐᓯᒪᓕᕐᑕᖓ ᐊᒻᒪᓗ 
ᑕᑯᒋᐊᓚᐅᕐᓯᒪᓐᓂᕐᐸᒍ ᓇᓃᓕᕐᐸ ᕿᒥᕐᕈᓚᐅᕐᓯᒪᓐᓂᕐᐸᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑎ. ᐄ, ᑖᓐᓇ ᖃᐅᔨᒋᐊᕈᓐᓇᓚᐅᕐᓯᒪᔭᕋ ᐃᓕᓐᓂᐊᕐᕕᐅᔪᑦ 
ᓇᐅᔮᓂ ᐊᒻᒪᓗ ᐅᖃᕐᕕᒋᓚᐅᕐᓯᒪᓪᓗ ᑖᓐᓇ ᒪᓕᒐᓕᐅᖅᑎᐅᔪ.  
 
ᑖᒃᑯᐊ ᐊᑭᑐᔪᖅᑐᕈᑎᔅᓴᐅᔪᑦ ᑲᒪᒋᔭᕗᓂᓛᑦ ᓇᐅᔮᓂ ᑕᕝᕙᓃᖃᑕᐅᓚᐅᙱᒻᒪᑦ ᑕᒫᓂ ᐊᕐᕌᒍᒥ ᑭᓯᐊᓂᓕ 
ᐊᖏᕐᓯᒪᔪᖓ ᑕᐃᒃᑯᐊ ᕿᒥᕐᕈᑲᓐᓂᕈᒫᕐᓂᐊᖅᑐᒋᑦ ᐊᒥᐊᒃᑯᑕᖃᖅᑐᔮᕐᓂᐊᖅᑲᑦ ᑖᓐᓇ ᐸᕐᓇᒍᑕᐅᔪᖅ ᕿᓚᒥᐅᓂᕐᓴ 
ᐃᓛ ᐸᕐᓇᒍᑕᐅᔪᓄᑦ ᐃᓗᐊᓅᖅᑕᐅᒍᓐᓇᓕᕋᔭᕐᒪᖔᖅ, ᑕᐃᒫᔅᓴᐃᓐᓇᖅ ᑕᐃᒪᐃᓕᐅᕋᑦᑕ ᐊᓯᖏᓐᓄᑦ ᓄᓇᓕᓐᓄᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐃᑦᑖᖑᒐᓗᐊᖅ ᑕᑯᕈᓐᓇᓚᐅᕐᓯᒪᒐᓗᐊᕐᒪᑦ ᐃᓕᓐᓂᐊᕐᕕᖕᒥ ᐅᐱᕐᖓᑦ 
ᑕᐃᑲᓃᑦᑎᓪᓗᒋᑦ ᑭᓯᐊᓂ ᑭᖑᕙᒐᓚᒃᓯᓈᖑᒧᑦ ᑕᑯᒍᓐᓇᓚᐅᕐᓯᒪᙱᒻᒪᒍ . 
 
ᖃᓄᑭᐊᖅ ᑖᓐᓇ ᐃᓛ ᐊᒥᓱᕐᖑᓪᓚᕆᖕᒪᑕ ᐃᓕᓐᓂᐊᖅᑐᑦ ᑕᐃᑲᓂ ᐃᓃᕈᑎᒻᒪᕆᖕᒪᑕ ᑕᑯᓯᒪᒡᓗᒍ 
ᑕᑯᑎᑕᐅᓯᒪᒡᓗᖓᓗ ᑕᐃᑲᓂ ᑕᑯᖁᓐᓇᓪᓚᕆᓚᐅᕐᓯᒪᒐᓗᐊᕐᒪᑦ ᖃᑯᒍᑭᐊᖅ ᑖᓐᓇ ᐃᓱᒪᖃᖅᑲ ᒥᓂᔅᑕ 
ᓴᖅᑭᑎᑦᓯᓐᓂᐊᕋᓱᒋᓪᓗᓐᓂ ᐅᑭᐅᒥ ᖃᑯᒍᒧᑦ ᓴᖅᑭᑎᒃᓯᓐᓂᐊᖅᑰᕐᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᖓᓲᒻᒥᒻᒪᑕ ᓯᕗᓪᓕᐅᓯᒪᒻᒥᔪᑦ ᐊᑭᑐᔫᑎᖃᖅᑐᓄᑦ 
ᐃᓱᒪᒋᓪᓗᒋ ᑖᒃᑯᐊ ᐅᐸᖃᑦᑕᖅᑐᑦ ᐃᓕᓐᓂᐊᕆᐊᖃᑦᑕᖅᑐᑦ.  
 
ᑖᓐᓇ ᓇᐅᔮᓂ 263-ᓂ ᐃᓄᖃᕈᓐᓇᕐᖓᑦ 266-ᖑᒻᒪᑕ ᐃᓕᓐᓂᐊᖅᑐᑦ ᐱᖓᓱᓂᒃ ᐅᖓᑖᓅᕐᓯᒪᔪᖅ. ᑕᐃᒪᓕ 
ᓇᓗᓇᐃᕐᓯᕗᖅ ᑕᕘᓇ ᐃᓚᔭᐅᒃᑲᓐᓂᕆᐊᓕᒃ ᐊᒻᒪᓗ ᑕᐃᒪᐃᒍᒫᕐᓂᐊᒃᑲᓐᓂᕈᒪᓛᖅᑯᒍ January-ᒥ  

ᐃᖅᑲᐃᑎᒋᐊᒃᑲᓂᕐᓗᓯ ᑮᓇᐅᔭᒥ ᐊᒥᒐᕐᓰᓐᓇᑎᓪᓗᑕ ᕿᒥᕐᕈᑲᓐᓂᕋᓱᒃᑲᑦᑎᒍ.  
 
ᑕᒪᒃᑯᐊ ᐃᓕᓐᓂᐊᕐᕕᐅᔪᑦ ᐃᓚᖏᑦ 113, 118, 130%-ᒦᖃᑦᑕᖓᑕ ᐊᑐᖅᑕᐅᓂᖏᑦ ᑕᐃᒪᓕ 
ᑕᐃᒪᐃᓕᐅᖃᑦᑕᕋᑦᑕ ᐊᑭᑐᔪᖅᑐᕈᑎᓄᑦ ᑕᐃᒪᖃᐃ ᐊᕐᕌᒎᔪᒥ ᕿᒥᕐᕈᒌᕐᓗᒍ ᑕᐃᓐᓇ ᓴᓇᔭᐅᒋᐊᕈᓐᓇᕋᔭᕐᒪᖔᖅ 
ᓇᐅᔮᓃᑦᑐᖅ ᐃᓕᓐᓂᐊᕐᕕᒃ ᐃᓚᒋᐊᒃᑲᓂᕐᓗᒍ ᐃᓱᒪᒋᓗᒍ ᐃᓄᒋᐊᓐᓂᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᒥᓂᔅᑕᖃᐃ ᑎᓕᓯᔪᓐᓇᕐᐳᑦ ᐃᖕᒥᓂᐅᙱᑉᐸᑦ 
ᐱᓕᕆᔨᖁᑎᒥᖕᓂᒃ ᑎᒡᓕᕆᔭᕐᒥᓂᕝᓘᓐᓃᑦ ᑕᑯᔭᐅᔭᕆᐊᖃᓪᓚᑦᑖᕐᒪᑦ ᐃᓕᓐᓂᐊᖅᑎᓪᓗᒋᑦ ᖃᓄᖅ 
ᑕᑖᖅᑎᒋᒻᒪᖔᖅ ᐊᒻᒪᓗ ᓇᓗᓇᓐᖏᑦᑐᖅ ᐊᕐᕌᒍ ᐊᒥᓱᕈᖅᐸᓪᓕᐊᓂᖅᓴᐅᓪᓚᕆᓐᓂᐊᖅᖢᑎᒃ 
ᐃᓄᒋᐊᒃᓯᕙᓪᓕᐊᓂᖓᓄᑦ ᓇᐅᔮᑦ. ᑕᑯᒋᐊᖅᑎᑦᑎᔪᓐᓇᕋᔭᖅᐳᖃᐃ ᐃᖕᒥᓂᐅᓐᖏᑉᐸᑦ ᑐᒡᓕᕐᒥᓂᒡᓘᓐᓃᑦ 
ᐃᓕᓐᓂᐊᕐᕕᒻᒥᑦ ᓇᐅᔮᓃᑦᑐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᒍᓐᓇᕐᒥᖅ. ᓇᐅᔮᓃᓚᐅᕋᓗᐊᕐᒥᔪᖓ 
ᐃᓕᓴᕕᒻᒥᓗ ᑕᖅᑭᖅᑲᐃ 9-ᖑᓕᖅᑐᑦ ᐊᓂᒍᖅᓯᒪᓕᖅᑐᑦ.  
 
ᑕᑯᓚᐅᖅᑕᕋ, ᐄ, ᑕᑕᓗᐊᖅᑐᖅ, ᐃᓄᒋᐊᓗᐊᖅᑐᖅ ᓇᓗᓇᓚᐅᓐᖏᑦᑐᖅ ᑭᓯᐊᓂᓕ ᑕᐃᒃᑯᐊ 
ᐃᖅᑲᓇᐃᔭᖅᑎᖁᑎᒋᔭᒃᑲ ᐅᖃᖃᑎᒋᓛᖅᐸᒃᑲ ᐱᓇᓱᐊᕈᓯᓂᒃ 6-ᓂᒃ ᑕᐃᑯᓐᖓᕈᓐᓇᓛᕐᒪᖔᑕ ᖃᓄᑎᒋ 
ᑕᑖᖅᑎᒋᕐᒪᖔᑦ ᕿᒥᕈᓗᒋᓪᓗ ᐃᓕᓐᓂᐊᕆᐊᖅᐸᑦᑐᑦ. ᑲᒪᒋᕙᒃᑲᑦᑎᒍ ᑖᒃᑯᐊ ᐃᓕᓐᓂᐊᕆᐊᖅᐸᑦᑐᑦ 
ᐊᒥᓲᓂᕆᔭᖏᑦ ᐃᓚᖏᑦᑕᐅᖅ ᓇᐅᔮᑦᑕᐅᖅ ᐱᕈᖅᐸᓪᓕᐊᓂᖅᐹᖑᖃᑕᐅᒻᒪᑦ, ᓇᐅᔮᓂ ᑕᐅᕗᖓ 
ᐅᑎᖅᐸᓪᓕᐊᑎᓪᓗᒋᑦ ᓄᓇᖃᖅᐸᑦᑐᒥᓃᑦ.  
 
ᐄ, ᓴᓇᒋᐊᕆᐊᖃᓪᓚᕆᒍᒫᖅᑐᖅ ᑕᐃᓐᓇ ᓄᓇᓕᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 

ᐊᐱᖅᑯᑦ 320 - 2(4): ᓱᓪᓗᓕᒃ ᓱᕋᒃᓯᒪᔪᖅ ᖃᐅᓱᐃᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᒍᓱᑉᐳᖓ ᓯᕗᓕᖅᑎ ᐅᓪᓗᒥ ᑐᖑᔪᖅᑕᒥᑦ ᐊᑐᕐᖓᑦ. ᐅᖃᖅᑎᑦᑎᔩ, 
ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑖᔅᓱᒧᖓ ᒥᓂᔅᑕᐅᔪᒧᑦ ᒐᕙᒪᓕᕆᓂᕐᒧᑦ ᐊᒻᒪ ᐱᔨᑦᑎᕋᖅᑎᐅᔪᓄᑦ.  
 
ᐅᖃᖅᑎᑦᑎᔩ, ᑕᑉᐱᑲᓂ ᖃᐅᓱᐃᑦᑐᒥ ᐊᕐᕌᒍᓄᑦ ᐱᖓᓱᑦ ᐅᖓᑎᓗᐊᖓᓄᑦ ᑕᒪᓐᓇ ᓱᒡᓗᓕᖓ 
ᓴᓇᔭᐅᖃᑦᑕᖅᓯᒪᓕᕋᓗᐊᕐᒪᑦ ᑳᓐᑐᕌᑦᑎᐅᔪᒧᑦ. ᑭᓯᐊᓂ ᑕᑉᐱᑯᓐᖓᕌᖓᒪ, ᐅᖃᖅᑎᑦᑎᔩ ᑕᒪᓐᓇ 
ᖄᒥᖅᓯᒪᕐᔪᐊᖃᑦᑕᕐᒪᑦ ᓴᓇᔭᐅᕋᑖᕐᓂᑰᒐᓗᐊᖅ ᓂᓚᑦᑐᓂᓗ. ᐃᒻᒪᖃ ᑕᒪᒃᑯᓂᖓ ᐃᓚᖓᑦ ᐊᑦᑑᑎᖃᑦᑕᖅᑐᑦ 
ᑕᒪᒃᑯᓄᖓ ᐳᒃᑭᓂᖅᓴᐅᔪᓄᑦ ᐃᓪᓗᓂᒃ.  
 
ᐅᖃᖅᑎᑦᑎᔩ, ᑖᒃᑯᐊ ᕼᐋᒻᒪᓚᒃᑯᖏᑦ ᑲᑎᒪᖃᑎᒋᓪᓗᒋᑦ ᐅᖃᐅᔾᔭᐅᓚᐅᕐᓂᕐᒪᑕ ᑖᒃᑯᓄᖓ (CGS)-ᑯᑦ 
ᐊᕕᑦᑐᖅᓯᒪᔪᖁᑎᐅᔪᑦ ᐃᖅᑲᓇᐃᔭᖅᑎᖏᓐᓂᑦ ᓱᓪᓗᓕᕆᔨᓪᓚᑦᑖᒥᑦ ᑕᑉᐱᑯᓐᖓᖅᑎᑦᑎᓂᐊᕐᓂᕋᖅᖢᑎᒃ. 
ᑕᒪᓐᓇᖃᐃ ᑕᐃᒪᓐᓇᐃᓯᒪᓕᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑕᐅᕗᓐᖓᕐᓂᐊᕐᓂᕋᓚᐅᖅᑕᕗᑦ, ᐃᓛᒃ 
ᑕᐃᒪᓐᓇ ᐅᖃᓚᐅᕐᒪᑕ ᓴᓇᔨᕗᑦ ᑕᐃᑲᓂ (CGS)ᑯᓐᓂ ᖃᐅᔨᓴᐃᒃᑲᓐᓂᕐᓂᐊᓚᐅᕐᒪᑕ ᑕᒪᑐᒥᖓ ᓱᓪᓗᓕᕆᓂᕐᒧᑦ. 
 
ᓱᓕ ᑐᓴᖅᑎᑕᐅᓚᐅᓐᖏᑦᑐᖓ ᐱᐊᓂᓚᐅᕋᓗᐊᕐᒪᖔᑕ, ᑭᓯᐊᓂ ᓂᕆᐅᑦᑐᖓ ᑕᐃᒪᓐᓇ ᐱᓚᐅᖅᑐᒃᓴᐅᒐᒥᒃ ᑕᐃᒪ 
ᑕᐃᒃᑯᐊ ᑎᑭᓴᐃᓚᐅᕐᒪᑕ ᐱᖁᑎᒃᓴᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂᔅᓴᐃᓐᓇᖅ, ᐃᓛᒃ ᐃᓗᐊᓐᖏᓕᐅᕈᑎᒥᒃ ᑕᑯᓯᒪᒐᑦᑕ. ᑖᒃᑯᐊ 
ᐃᒡᓗᒃᓴᐃᑦ ᓄᑖᑦ ᐃᓚᖏᑦ ᓴᓇᔭᐅᔪᒃᓴᐃᑦ ᑕᒪᓐᓇ ᓱᒡᓗᖓ ᐋᖅᑭᒃᓱᖅᑕᐅᔭᕆᐊᖃᕐᒪᑦ, ᑭᓯᐊᓂ ᑖᒃᑯᐊ ᐃᒡᓗᐃᑦ 
ᓄᑦᑎᕐᕕᐅᔪᓐᓇᖏᒻᒪᑕ ᑖᓐᓇ ᐋᖅᑭᒌᓚᐅᓐᖏᓐᓂᖓᓂ. ᖃᓄᐃᓕᖓᓪᓚᑦᑖᕐᓂᐊᖅᐸᑭᐊᖅ ᑖᒃᑯᓇᓐᖓᑦ 
ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᖏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒃᑯᐊ ᑲᒪᒋᔭᐅᔪᑦ ᐊᒻᒪ ᐱᐊᓐᓂᓐᓂᕋᖅᑐᑦ 
ᑕᒫᓂ 95-ᐳᓴᒥ, ᐱᐊᓂᖅᑲᔭᓕᖅᑐᒡᒎᖅ, ᐊᒻᒪᓗ ᑕᐃᒪ ᐱᐊᓂᖕᓂᐊᕐᓂᕋᓚᐅᖅᓯᒪᒐᓗᐊᕐᒪᑕ ᐋᒡᒌᓯ ᓄᓐᖑᐊᓂ 
ᑕᒡᕙᓂ ᐅᑭᐅᒥ. ᖃᐅᔨᒋᐊᕈᓐᓇᖅᐳᖓ ᐱᐊᓂᒃᑕᐅᓪᓚᕆᒃᓯᒪᓕᕐᒪᖔᑦ. ᑕᐃᒃᑯᐊ ᐱᖁᑏᑦ ᐅᑕᖅᑭᔭᐅᓚᐅᖅᑐᑦ 
ᑎᑭᓚᐅᕋᓗᐊᕐᓂᕐᒪᑕ ᑕᑉᐸᐅᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᓄᑦ ᐅᐃᒍᒋᐊᕈᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊᖏᓛᖅ ᒥᓂᔅᑕᓗ ᖃᐅᔨᒪᒐᑦᑎᒃᑯ ᑕᒪᒃᑯᐊ ᓱᓪᓗᖏᑦ 
ᐃᓚᖏᑦ ᓄᑕᐅᖏᑦᑑᓕᕐᒪᑕ ᑮᓇᐅᔭᖅᑐᕋᔭᖅᐸᓪᓕᐃᓕᖅᖢᓂᓗ ᑕᒪᒃᑯᐊ ᑭᖑᕝᕕᕋᓱᒃᓗᒋᑦ.  
 
ᖃᐅᔨᒪᔪᖓᐅᒐᓗᐊᖅ ᐊᖏᖅᓯᓚᐅᖅᑐᒎᒐᓗᐊᖅ ᑮᓇᐅᔭᓂᒃ ᖃᖓᑭᐊᖅ ᑖᒃᑯᐊ ᓄᑕᐅᓐᖏᓐᓂᕆᔭᖏᑦ 
ᑭᖑᕝᕕᖅᑕᐅᕙᓪᓕᐊᒋᐊᕋᔭᖅᐸᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒃᒦᒃ ᒥᔅᑕ ᐹᓇᐸᔅ. ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᕐᕌᒎᓛᖅᑐᖅ ᐱᓕᕆᐊᖑᓛᑐᑦ ᑖᒃᑯᐊ. 
ᐅᖃᐅᔾᔭᐅᓯᒪᓪᓗᖓ ᐊᒐᔅᒥᖃᐃ ᐱᔭᕇᕈᒫᕐᓂᐊᓚᐅᖅᑑᒐᓗᐊᑦ ᐊᒐᔅ 2007ᒥ. ᐱᔭᕇᖅᓯᒪᒐᔭᓕᖅᑐᒃᓴᐅᕗᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ : ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 321 - 2(4): ᑕᑕᓗᐊᕐᓂᕐᒧᑦ ᐊᑐᐊᒐᐃᑦ ᐅᐃᓂᐸᐃᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᐋᓐᓂᐊᖅᑕᐃᓕᓂᕐᒧᑦ ᒥᓂᔅᑑᔪᒧᑦ. ᒥᓂᔅᑕ 
ᖃᐅᔨᒪᑦᑎᐊᕐᒪᑦ ᑕᐃᒃᑯᐊ ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒃᑯᐊ ᑐᔪᕐᒥᓲᑦ ᑐᔪᕐᒥᕕᖃᑦᑎᐊᖅᖢᑎᒃ 
ᐊᑐᖅᑕᓪᓚᕆᐊᓘᖕᒪᑕ ᑕᐃᒃᑯᐊ ᐅᐃᓂᐸᐃᒡᒦᖃᑦᑕᖅᑐᓄᑦ Inuit Centre ᑭᕙᓪᓕᖅ ᐃᓄᐃᑦ Centre ᐊᒻᒪ 
ᒪᒃᑯᒃᑐᓄᑦ ᖃᓄᐃᒋᔭᐅᓗᐊᖅᑑᔭᖏᑦᑎᐊᒻᒪᕆᒃᐸᒃᖢᓂ.  
 
ᑭᓯᐊᓂ ᑕᐃᓐᓇ ᑐᔪᕐᒥᕕᐅᖃᑦᑕᖅᑐᖅ ᐊᒥᓱᐃᖅᖢᓂ ᑕᑖᖅᑐᓪᓚᕆᐅᖃᑦᑕᕐᒪᑦ ᐊᐅᔭᑕᒫᑦ ᐊᒻᒪ ᖃᖓᓕᒫᑲᓴᒃ. 
ᑖᓐᓇ ᐱᔾᔪᑎᒋᓪᓗᒍ, ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᐃᒃᑯᐊ guidelines-ᒋᔭᑎᑦ overflow-ᓕᕌᖓᑦ 
ᖃᓄᐃᓕᖓᖃᑦᑕᖅᐸᓪᓕ guidelines ᑖᓐᓇᖃᐃ ᐅᖃᕈᓐᓇᖅᐹ ᒥᓂᔅᑕ? 
 
ᐅᖃᖅᑎ: ᖁᔭᓐᓇᒥᒃ ᒥᔅᑕ ᑰᓕ.  ᐋᓐᓂᐊᖃᕐᓇᖏᐃᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᓄᖓ ᑐᔪᕐᒥᕕᐅᕙᒃᑐᓄᑦ 
ᐃᓄᒋᐊᓗᐊᖃᑦᑕᖅᑐᑦ ᐅᐃᓂᐸᐃᒡᒥᑐᐃᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᔭᓗᓇᐃᕝᒥ, ᐊᑐᕚᒥ ᐊᒻᒪᓗ ᒫᓂ ᑖᒃᑯᐊ 
ᒪᓕᖃᑦᑕᖅᑕᕗᑦ ᑐᔪᕐᒥᔭᕆᐊᖃᖅᑐᖃᖅᑎᓪᓗᒍ ᐃᓛᒃ ᑐᔪᕐᒥᕕᖕᒥ ᐃᒪᐃᓕᕙᒃᑐᒍᑦ ᐊᓯᖏᓐᓂᑦ ᕿᓂᓕᖃᑦᑕᖅᑐᒍᑦ 
ᑐᔪᕐᒥᕕᐅᒍᓐᓇᖅᑐᓂᑦ ᑐᔪᕐᒥᕕᓪᓚᑦᑖᓂᒃ ᐅᕝᕙᓘᓐᓃᑦ ᑐᔪᕐᒥᓗᑎᒃ ᐃᒡᓗᒋᔭᐅᔪᓂᒃ ᑕᒪᒃᑯᐊ ᐃᓄᒋᐊᓗᐊ-
ᑕᑕᑐᐊᓕᕋᐃᖕᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒥᒃ ᒥᓂᔅᑕ. ᓯᕗ9ᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᖁᔪᖓ ᐃᒫᒃ ᑕᑕᓪᓚᕆᒃᑐᐊᓘᓕᖅᑐᑦ ᐃᒫᒃ 
ᐃᓄᒋᐊᖕᓂᖅᓴᖅᔪᐊᒻᒪᕆᐊᓘᖃᑦᑕᕐᖓᑕ ᐃᓄᖃᕈᓐᓇᕐᓂᕋᓗᐊᖏᓐᓂᑦ ᑖᒃᑯᐊᓕ ᐊᑐᐊᒐᖃᕆᐊᖃᕐᒥᔪᑦ 
ᒪᓕᒋᐊᖃᖅᑕᖏᓐᓂᒃ. ᑕᒪᒃᑯᐊ ᐃᓐᓇᑐᖃᐅᔪᑦ ᑲᒪᒋᔭᐅᑦᑎᐊᕆᐊᖃᖅᑐᑦ ᐊᒻᒪᓗ ᑕᒪᒃᑯᐊ ᐋᓐᓂᐊᓗᐊᖑᐊᕐᓂᖏᑦ 
ᑲᒪᒋᔭᐅᑦᑎᐊᕈᓐᓇᕐᓂᐊᕐᖓᑕ ᑐᔪᕐᒥᕕᖏᓐᓂᑦ.  
 
ᑭᒃᑯᓪᓕ ᐃᓱᒪᓕᐅᖃᑦᑕᖅᑲᑦ ᓇᓕᐊᖕᓂᒃ ᑐᔪᕐᒥᕕᐅᓂᐊᕐᒪᖔᑦ ᐅᕝᕙᓘᓐᓃᑦ ᐊᑕᐅᓯᕐᒥᒃ ᓴᓂᕐᕙᐃᓯᒪᕙᑦ  



ᓇᒡᒐᔾᔭᐅ, ᓄᕕᐱᕆ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2327 

ᐋᓐᓂᐊᕕᓕᐊᖅᑐᓄᑦ ᓇᓪᓕᐅᒃᑯᒫᖑᔪᒫᕐᓂᐊᑐᐃᓐᓇᖅᑐᒥᑦ ᑕᕝᕙᓂ ᑐᔪᕐᒥᕕᒋᔭᖓᓂᑦ ᐅᐃᓂᐸᐃᒡᒥ 
ᑐᔪᕐᒥᔪᓐᓇᕐᓂᖏᑉᐸᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪᓐᓇᐃᓕᕌᖓᑦ ᑐᔪᕐᒥᕖᑦ, ᖃᒥᓕᕌᖓᑕ 
ᐃᓄᒋᐊᓗᐊᒧᑦ, ᑕᐃᒪᓕ ᐋᖅᑭᒃᓯᖃᑦᑕᕐᒪᑕ ᐊᓯᐊᒍᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑐᔪᕐᒥᕕᐅᔪᓂᑦ ᑕᐃᒪ ᐊᑐᕚᒥ 
ᖃᐅᔨᒪᔭᕋ ᓯᑕᒪᐃᑦ ᕿᓂᖃᑦᑕᕋᑦᑕ ᓇᓕᐊᖕᓂᒃ ᓯᓂᒃᑕᕐᕕᖕᒥ hotel-ᒥ ᓇᓗᓇᐃᖅᑕᐅᓯᒪᔪᓅᖅᑕᐅᖃᑦᑕᕐᒪᑕ 
ᐋᓐᓂᐊᕕᓕᐊᖅᓯᒪᔪᓄᑦ ᑕᐃᑲᓃᑦᑐᓐᓇᖏᒃᑳᖓᑕ ᑐᔪᕐᒥᕕᓪᓚᑦᑖᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᓲᖃᐃᒪ ᖁᕕᐊᒋᕙᕋ ᒥᓂᔅᑕ ᕿᒥᕐᕈᓂᐊᕐᓂᕋᕐᒪᒍ ᑕᒪᓐᓇ ᑕᐃᒃᑯᐊ 
ᐋᓐᓂᐊᕕᓕᐊᖅᓯᒪᔪᑦ ᐃᓐᓇᒪᕇᓪᓗ ᐃᑲᔪᖅᑎᖃᖅᖢᑎᒃ ᑕᐅᓄᓐᖓᖅᑕᐅᖃᑦᑕᖅᑐᑦ ᐃᑲᔪᖅᑎᖃᕆᐊᖃᖃᑦᑕᕐᒪᑕ 
ᐋᓐᓂᐊᖃᓪᓚᑦᑖᖅᑐᑦ.  
 
ᖃᐅᔨᑎᑦᑐᒪᓪᓗᒍ ᑕᐃᒪᓐᓇ ᐊᓯᐊᓂᒃ ᐱᕕᒃᓴᖃᖃᑦᑕᖏᒻᒪᑕ ᐃᓂᒃᓴᒥᒃ ᑕᐃᒃᑯᐊᓗ ᐊᖏᔪᖅᑳᖓᔪᑦ ᐅᐃᓂᐸᐃᒥ 
ᐊᑕᐅᓯᕐᒧᑦ ᓴᓂᕐᕙᐃᖃᑦᑕᕋᔭᕐᐸᑕ, ᖃᑦᑕᕐᒪᑕ, 100-ᓂᒃ ᐅᑭᐅᓕᒻᒥᑦ ᓯᓂᒃᑕᕐᕕᒻᒥᑦ ᕼᐅᑎᐅᒥᑦ. 
ᐋᓐᓂᐊᖃᓪᓚᒃᑖᕐᑐᓄᑦ ᐊᔪᓕᕐᓯᒪᔪᓄᑦ ᐃᖢᐊᓐᖏᓗᐊᖃᑦᑕᕐᒪᑕ ᐊᒻᒪᓗ ᐊᑭᓖᖃᑦᑕᕐᖢᑕᓗ ᐃᓱᓕᒃᓯᒪᓪᓗᒋᑦ 
ᕼᐅᑎᐅᓪ ᐊᑭᑦᓴᖏᓐᓂᒃ.  
 
ᑕᐃᓐᓇ ᒥᓂᔅᑐᕐ ᐅᖃᐅᓯᒥᑦ ᐱᕕᖃᕐᑎᑦᓯᒃᑲᓐᓂᒐᒃᓴᒥᒃ ᓴᖅᑭᑎᑦᓯᒍᓐᓇᕐᐹ ᐊᑭᖏᓪᓗ ᒪᓕᒡᓗᒋᑦ ᐊᑐᓐᓇᐅᔪᑦ 
ᕼᐅᑎᐅᑦ. ᐱᓪᓗᒋᑦ ᑐᓐᖓᓱᒃᑎᑦᑎᐊᖃᑦᑕᕈᒪᓪᓗᑎᒍ ᐋᓐᓂᐊᕐᕕᓕᐊᕐᓯᒪᔪᑦ ᐃᒪᓐᓇ ᓱᒃᑲᐃᓗᐊᓐᖏᑦᑑᓗᑎᒃ 
ᐱᔭᕆᐊᖃᕐᒪᑕ ᐊᒻᒪ ᑕᒪᓐᓇ ᒥᓂᔅᑐᕐ ᓴᖅᑭᑎᑦᓯᔪᓐᓇᖅᐳᖃᐃ ᑕᒡᕗᖓ ᒪᓕᒐᓕᐅᕐᕕᒻᒧᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᕿᒥᕐᕈᓂᐊᕐᐸᕋ ᓇᓪᓕᐊ ᕼᐅᑎᐅᓪ ᓯᓂᒃᑕᕐᕕᒃ 
ᐊᓯᖏᓪᓗ ᑐᔪᕐᒥᕖᑦ ᐊᑐᖅᑕᐅᖃᑦᑕᕐᒪᖔᑕ. ᖄᒥᐅᑎᓯᒪᓗᐊᓕᕌᖓᑐ ᑐᔪᕐᒥᕖᑦ ᐋᓐᓂᐊᕐᕕᓕᐊᕐᓯᒪᔪᓄᑦ, 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᕐᑎ ᐃᖃᓗᐃᑦ ᕿᑎᐊᓄᑦ. ᒥᔅᑐᕐ ᑐᑐ. 

ᐊᐱᖅᑯᑦ 322 - 2(4): ᓯᕗᓪᓕᐅᑎᑦᑎᒋᐊᕐᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᐅᑉ ᐃᓕᖅᑯᓯᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᕌᕐᑎᑕᕋ ᐊᐱᖅᑯᑎᒐ ᐱᔭᒃᓴᓕᒻᒧᑦ ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ. 
ᐅᖃᖅᑎᑦᑎᔩ ᐅᓪᓗᒥ ᒥᓂᔅᑐᕐ ᓴᖅᑭᑎᑦᑎᖅᑲᐅᒻᒪᑦ ᐅᖃᐅᓯᖏᓐᓂ ᒥᓂᔅᑕᐃᑦ. ᐃᖅᑲᓇᐃᔭᕐᑎᑦᓯᓇᓱᐊᕐᓂᕐᒥᑦ 
...ᐅᖃᕐᒥᒃ ᐊᔪᓕᐅᖅᑲᔪᐊᓘᒐᑦᑕᐃ… 
 
>>ᐃᓪᓚᖅᑐᑦ 
 
ᐅᖃᖅᑎᑦᑎᔩ, ᑐᑭᓯᓇᑦᑎᐊᕐᑐᒥᒃ ᐊᑐᐊᒐᓂᒃ ᐊᖏᖃᑎᒋᔭᕋᓗᐊᕋ ᐊᒻᒪ ᐊᖏᖃᑎᒋᔭᖓᑦ ᐃᓄᐃᑦ 
ᓇᓗᓇᐃᓐᖏᑦᑐᖅ.  
 
ᐅᖃᖅᑎᑦᑎᔩ ᓯᕗᓂᒃᑎᓐᓂ ᑭᖑᓂᒃᑎᓐᓂ ᐃᒪᓐᓇᐃᖃᑦᑕᕐᓯᒪᒻᒪᑕ ᐊᑐᐊᒐᐃᑦ. ᒪᓕᑦᑕᐅᑦᑎᐊᕆᐊᖃᕐᓂᖏᓐᓂᒃ 
ᐊᒻᒪ ᐆᒃᑐᖅᑐᖃᕌᖓᑦ ᐃᖅᑲᓇᐃᔭᒧᑦ ᐅᒃᑯᐃᖓᔪᓂᒃ ᑕᕝᕘᓇ ᒪᓕᒃᖢᑎᒃ ᑖᒃᑯᐊ ᐊᑐᐊᒐᐃᑦ ᐊᒻᒪᓗ 
ᓇᓂᓯᓐᖏᒃᑳᖓᑕ ᐃᖅᑲᓇᐃᔭᕐᑎᑦᑎᐊᕙᒃᓴᒥᑦ ᓄᖅᑲᕐᑎᑕᐅᓕᖃᑦᑕᕐᒪᑕ ᐃᖅᑲᓇᐃᔮᒃᓴ ᐊᓯᐊᓄᖔᖅ 
ᐃᓕᔭᐅᓪᓗᑎᒡᓘᓐᓃᑦ ᓄᑖᓐᖑᕐᑎᑕᐅᓪᓗᓂ.  
 
ᑕᒪᓐᓇ ᐊᑐᐊᒐᖅ ᒪᓕᒃᑕᐅᓂᐊᕐᐸᑦ ᕿᓂᕐᑎᓪᓗᒋᑦ ᓄᓇᖃᖅᑳᓯᒪᔪᓂᒃ ᒫᓂ ᐊᑎᓕᐅᖃᑕᐅᓯᒪᔪᐃᑦ ᐅᑭᐅᖅᑕᖅᑐᒥ 
ᑕᒻᒪᖃᑦᑕᖁᓇᒋᑦ. ᑕᒪᓐᓇ ᑲᔪᓯᑦᓯᐊᖁᓪᓗᒍ ᑕᑕᑎᕈᑎᓪᓗ ᐃᖅᑲᓇᐃᔮᒃᓴᒧᑦ ᕿᓂᕐᑎᓪᓗᒋᑦ 
ᓄᓇᖃᖅᑳᕐᓯᒪᓐᖏᑦᑐᒥᒃ ᑕᐃᒫᒃ ᐱᒋᐊᓕᖃᑦᑕᕐᐹᑦ ᓇᓂᓯᓐᖏᒃᑳᖓᑕ ᐃᓄᓪᓚᒃᑖᒥᖕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᑐᑐ. ᐃᖅᑲᓇᐃᔭᕐᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐊᑐᐊᒐᐃᑦ ᐃᓚᔭᐅᒋᐊᒃᑲᓐᓂᕐᒪᑕ ᒫᔾᔨ 2010-ᒥ 
ᕿᒥᕐᕈᔭᐅᒋᐊᒃᑲᓐᓂᕐᑐᑦᓴᐅᑕᐅᓪᓗᑎᒃ. ᑖᒃᑯᐊ ᓱᕐᕋᔾᔮᖏᑦᑐᑦ, ᑖᒃᑯᐊ ᐃᓛᓐᓂ ᓯᕗᓪᓕᐅᔾᔭᐅᔭᕆᐊᖃᕐᒪᑕ ᑖᒃᑯᐊ 
ᐃᖅᑲᓇᐃᔮᒃᓴᕐᑖᕋᓱᐊᕐᑐᑦ ᓄᓇᑖᕋᓱᒃᓯᒪᔪᑦ ᐊᑎᖏᑦ ᒪᓕᒃᖢᒋᑦ.  
 
ᐱᑕᖃᓐᖏᑉᐸᑕ ᑖᒃᑯᓇᓂ, ᑕᐃᒪ ᑖᒃᑯᓇᓂ ᐅᑭᐅᑕᖅᑕᖅᑐᕐᒥᐅᑕᐅᓂᕋᕐᑕᐅᔪᓄᑦ, ᑖᒃᑯᓄᖓ ᑐᕌᖓᓇᔭᕐᖢᑎᒃ. 
ᑭᓯᐊᓂᑦᑕᐅᖅ ᑕᒪᒃᑯᐊ Departmentᖑᔪᓄᑦ ᐃᖅᑲᓇᐃᔮᕐᑖᕋᓱᐊᕐᑐᓄᑦ, ᑕᒪᒃᑯᐊ ᐃᓱᒪᖅᓲᑕᐅᖃᑦᑕᕐᒪᑕ ᑕᒪᓐᓇ 
ᐃᖅᑲᓇᐃᔮᒃᓴᖅ ᐃᓄᒃᑕᐅᔪᓐᓇᓐᖏᑉᐸᑦ ᖃᓄᖅᑑᕈᑕᐅᒃᑲᓐᓂᕐᖢᓂ. ᑖᒃᑯᐊᓕ ᐃᖅᑲᓇᐃᔭᕐᑐᓕᕆᔨᒃᑯᑦ ᑕᕝᕙᓂ 
Departmentᖑᔪᓂ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ, ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐᕐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐃᓕᖓᔪᖅᑕᖃᕐᐸ ᐊᑐᐊᒐᒥᒃ. ᑖᒃᑯᐊ ᐃᖅᑲᓇᐃᔭᕐᑐᓕᕆᔨᒃᑯᑦ 
ᖃᐅᔨᓴᕐᑎᓪᓚᒃᑖᒥᒃ ᖃᐅᔨᓴᐃᖃᑦᑕᕐᐹᑦ ᐃᓂᓪᓚᒃᓯᒪᑦᓯᐊᕋᓗᐊᕐᒪᖔᑕ ᑕᒪᒃᑯᐊ ᓴᖅᑭᑎᑕᐅᒋᐊᒃᑲᓐᓂᕐᐸᒃᐸᑕ 
ᐃᖅᑲᓇᐃᔮᒥᒃ ᕿᓂᕐᑎᓪᓗᒋᑦ ᐊᑎᓕᐅᕐᓯᒪᔪᒥᒃ ᐃᖅᑲᓇᐃᔭᕈᒪᔪᒥᒃ ᑕᒫᓂ ᓄᓇᑖᕐᓂᕐᒧᑦ.  
 
ᑕᐃᒪ ᑖᓐᓇ ᐊᖏᕐᕋᕆᒻᒪᔾᔪᖕ ᓄᓇ ᓄᓇᕗᑦ. ᐃᒪᓐᓇ ᐱᕕᖃᕐᑎᑕᐅᖃᑦᑕᓐᖏᓐᓂᕐᒥᑦ ᐃᓚᖏᑦ 
ᐊᖏᖃᑎᒋᓐᖏᑲᓗᐊᕐᑎᓪᓗᒋᑦ ᑕᒫᓂᕐᒥᐅᑕᐃᑦ ᓈᒻᒪᒃᓴᖃᑦᑕᓐᖏᒻᒪᑕ, ᓴᖅᑭᑕᐅᒃᑲᓐᓂᖃᑦᑕᕐᑐᑎᓪᓗ 
ᐱᔪᒥᓵᕈᑎᑎᒍᑦ ᐃᖅᑲᓇᐃᔮᒧᑦ. ᑕᐃᒪ ᐃᓕᖓᔪᕐᑕᖃᖅᐹ ᖃᐅᔨᓴᕐᑕᐅᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ  



ᓇᒡᒐᔾᔭᐅ, ᓄᕕᐱᕆ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓴᖅᑭᑕᐅᖃᑦᑕᕐᑐᑦ ᐃᖅᑲᓇᐃᔮᒃᓴᓄᑦ ᐊᓂᑕᐅᒃᑲᓐᓂᕐᓂᐊᕐᒪᖔᑕ ᑕᖅᑲᐅᖓ ᑕᑯᑦᓴᐅᑎᑕᐅᓗᑎᒃ. ᑖᓐᓇ 
ᒥᐊᓂᕆᔭᐅᑦᑎᐊᕈᓐᓇᖃᑦᑕᕋᓗᐊᕐᐹ, ᖁᔭᓐᓇᒦᒃ. 
 
ᐅᖃᖅᑎ: ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐᕐ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᓲᕐᓗ Departmentᒋᔭᐅᔪᑦ ᐊᕕᑦᑐᖅᓯᒪᔪᑦ ᑖᒃᑯᐊ 
ᐃᖅᑲᓇᐃᔭᖅᑎᑖᕋᓱᐊᖅᑐᑦ. ᑖᒃᑯᐊ ᐱᕕᖃᑦᑎᑕᐅᖃᑦᑕᕐᒪᑕ ᑖᓐᓇ ᐃᓐᓄᒃᑕᐅᔪᓐᓇᖏᑦᑐᕕᓂᐅᓐᓂᖅᐸᑦ 
ᐃᖅᑲᓇᐃᔮᒃᓴᖅ. ᑕᐃᒪ ᒪᑐᐃᖅᑕᐅᑲᓐᓂᕈᓐᓇᑐᕐᓘᓐᓃᑦ ᐅᕝᕙᓘᓐᓃᑦ ᖃᓄᖅᑑᕈᑕᐅᒃᑲᓐᓂᕈᓐᓇᖅᑐᑦ.  
 
ᑖᒃᑯᐊ Departments-ᖑᔪᑦ ᑭᓯᐊᓂ ᐊᓯᔾᔩᔪᒪᓂᐊᕐᕈᑎᒃ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔮᒃᓴᓯᐅᖅᑎᖏᑦ ᑕᒪᑐᒥᖓ ᑐᓴᐅᒪᑎᑕᐅᖏᓐᓇᖃᑦᑕᑐᓪᓗ. ᐊᒻᒪᓗ ᑖᒃᑯᐊ department-ᖑᔪᑦ ᖃᓄᖅ 
ᐋᖅᑭᒋᐊᖅᓯᔪᒪᒍᑎᒃ ᐃᖅᑲᓇᐃᔮᒃᓴᖅ ᑖᓐᓇ ᐃᓐᓄᒃᑕᐅᔪᓐᓇᖏᑉᐸᑦ ᑕᐃᒪ ᖃᓄᖅᑑᕈᑕᐅᒃᑲᓐᓂᖃᑦᑕᖅᑐᖅ ᑖᒃᑯᐊ 
ᐃᖅᑲᓇᐅᔮᖅᑖᕋᓱᐊᖅᑐᓐ, ᐃᓛᒃ ᒪᓕᒃᖢᒋᑦ ᑖᓐᓇ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᕗᖓ ᑕᐃᒫᒃ ᓯᕗᓪᓕᖅᐹᒥ ᐃᖅᑲᓇᐃᔭᖅᑎᑖᕋᓱᐊᖅᑐᓐ 
ᓄᓇᖃᖅᑳᖅᓯᒪᔪᓂ ᑖᓐᓇ ᑲᔪᓯᓪᓗᑎᒃ ᓇᓂᓯᓐᖏᒃᑯᑎᒃ ᑲᔪᓯᒃᑲᓐᓂᖃᑦᑕᖅᑐᓐ ᑖᓐᓇ ᓴᖅᑭᑎᖅᖢᒍ 
ᐃᖅᑲᓇᐃᔮᒃᓴᖅ ᓄᓇᓕᒻᒥᐅᑕᖅ ᒫᓂᕐᒥᐅᑕᕐᓘᓐᓃᑦ ᐱᓇᓱᒍᓐᓇᖅᖢᓂ.  
 
ᒥᓂᔅᑕ ᐅᖃᕋᑖᕐᒪᓐ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑎᑦᑎᑲᓐᓂᖃᑦᑕᖅᐸᑦ ᕿᒥᕐᕈᑲᓐᓂᖅᖢᒍ 
ᓇᓂᓯᓐᖏᒃᑯᑎᑦ ᓯᖁᒥᑦᑎᖏᑉᐸᑕ ᑖᒃᓱᒥᖓ ᐊᑐᐊᒐᒥᒃ ᑲᔪᓯᓂᐊᖅᑐᖅ ᑖᓐᓇ ᕿᓂᖅᖢᑎᒃ. ᑕᕝᕙ ᐊᐱᕆᔪᖓ 
ᖃᐅᔨᓴᖃᑦᑕᖅᐱᓯᐅᒃ ᑖᒃᑯᐊ ᐃᖅᑲᓇᐃᔭᕈᓐᓇᓂᐊᖅᑐᓂᒃ ᐱᓇᓱᒃᑎᓪᓗᓯ ᓄᓇᖃᖅᑳᖅᓯᒪᔪᓪᓘᓐᓃᑦ 
ᓇᓂᓯᓐᖏᒃᑯᑎᒃ ᑕᐃᒪᐃᑦᑐᒥᒃ ᑖᒃᑯᐊ ᐊᓯᖏᑦ ᒐᕙᒪᒃᑯᑦ ᐊᕕᑦᑐᖅᓯᒪᔪᖏᓐᓂᒃ ᐱᓇᓱᐊᖃᑦᑕᖅᐹᑦ 
ᐅᑭᐅᖅᑕᖅᑐᒥᐅᑕᐅᔪᒥᒃ ᓄᓇᓕᒻᒥᐅᑕᒥᒃ ᕿᓂᖅᖢᑎᒃ ᑖᓐᓇ ᒪᓕᒃᖢᒍ ᐊᑐᐊᒐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᐊ, ᐃᓛᒃ ᐱᖓᓱᐃᓕᖓᒻᒪᑕ ᑖᒃᑯᐊ ᓯᕗᓪᓕᖅᐹᒥ ᕿᒥᕐᕈᔭᐅᓲᓐ 
ᓄᓇᑖᕈᑎᓂᒃ ᐊᑎᖃᖃᑕᐅᔪᑦ ᐊᒻᒪ ᑖᒃᑯᓇᓂ ᐱᑕᖃᖏᑉᐸᑦ ᑕᐃᒪ ᕿᒥᕐᕈᔭᐅᔪᓐᓇᕋᔭᕆᓪᓗᑎᒃ. ᒐᕙᒪᒃᑯᓂᓗ 
ᐃᖅᑲᓇᐃᔭᖅᑐᕕᓂᐅᑐᐊᕈᓂ ᐅᕝᕙᓘᓐᓃᑦ ᐃᖅᑲᓇᐃᔭᕋᓗᐊᕐᕈᓂ ᑖᒃᓱᒧᖓ ᐆᑦᑐᖃᑕᐅᔪᒪᒍᓂ ᐅᕝᕙᓘᓐᓃᑦ 
ᓄᓇᕘᒻᒥ ᐋᓐᓂᐊᖅᕕᓕᐊᕈᓐᓇᐅᑎᒥᒃ ᓇᐃᓴᐅᒻᒥᒃ ᓄᓇᕗᒻᒧᑦ ᐱᔭᐅᓯᒪᔪᒥᒃ ᐱᖃᑐᐊᕈᓂ. 
 
ᑖᓐᓇ ᓄᓇᕗᒻᒥᐅᑕᒥᒃ ᓄᓇᕗᒻᒥᐅᑕᐅᑯᑖᑦᑐᒥᒃ ᑕᐃᔭᐅᓯᒪᒻᒪᓐ. ᑖᒃᑯᓇᓂ ᕿᒥᕐᕈᔭᐅᓇᔭᖅᖢᑎᒃ. ᑖᒃᑯᐊ 
ᐱᑕᖃᖏᑉᐸᑕ ᐊᓯᓕᒫᖏᑦ ᑲᓇᑕᒥᐅᑕᑐᐃᓐᓇᐅᒍᓂ ᐃᖅᑲᓇᐃᔭᒃᓴᖅᑖᕋᓱᒃᑐᖅ. ᑕᐃᒪ ᐱᖓᓱᐅᓕᖓᒻᒪᑕ, 
ᓄᓇᑖᖅᓯᒪᔪᑦ, ᓄᓇᕗᒻᒥᐅᑕᐅᑯᑖᑦᑐᑦ ᐊᒻᒪᓗ ᐊᓯᖏᑦ ᑲᓇᑕᒥᐅᑕᐃᓐ. ᐱᖓᓱᐅᓕᖓᒻᒪᑕ ᑖᒃᑯᐊ 
ᒪᓕᒃᑕᐅᖃᑦᑕᖅᑐᓐ, ᐅᖃᖅᑎᑦᓯᔩ ᐃᖅᑲᓇᐃᔭᖅᑎᔅᓴᒥᒃ ᕿᓂᖅᑐᖃᓕᕌᖓᓐ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖓ ᐅᐃᒍᕆᐊᕈᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᑕᒪᓐᓇ ᐊᑐᖅᑕᐅᖃᑦᑕᖅᑐᖅ ᖃᐅᔨᒪᔭᕋ. ᑭᓯᐊᓂ 
ᖃᐅᔨᓚᐅᕐᕋᒃᑯ ᐊᒥᓱᐃᖅᖤᑐᖓ ᐅᑭᐅᓐ ᒪᕐᕉᓕᖅᑑᒃ ᐅᑦᔨᕆᖃᑦᑕᕋᒃᑯ ᑕᐃᒪᓐᓇᐃᖃᑦᑕᖏᒻᒪᑕ.  
 
ᑖᓐᓇ ᐊᐱᕆᕙᕋ ᒥᓂᔅᑕ, ᖃᓄᖅ ᐃᒪᓐᓇ ᐱᒋᐊᖃᑦᑕᖅᐸᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓂᒃ 
ᕿᓂᖅᑐᓂᒃ ᓇᓂᓯᓐᖏᒃᑳᖓᒥᒃ ᑕᒫᓐᖓᑦ ᑲᓇᑕᒥ ᐊᒻᒪᓗ ᐃᒻᒪᖄ ᓄᓇᖃᖅᑳᖅᓯᒪᖏᑦᑐᖅ ᑲᓇᑕᒥ ᐱᓇᓱᒃᐸᑦ. 
ᑕᐃᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᑦ ᕿᒥᕐᕈᔭᐅᑦᑎᐊᕐᕆᐊᓖᑦ ᐃᒻᒪᖄ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑕᐃᒪᓐᓇ ᐊᑐᑦᓯᐊᕋᓱᓐᓂᐊᖅᐸᑕ ᖃᓄᐃᓕᐅᖃᑦᑕᖅᐸᑦ, ᓴᖅᑭᑎᑕᐅᒃᑲᓐᓂᖃᑦᑕᖅᐸᑦ ᐅᕝᕙᓘᓐᓃᑦ ᐊᓯᐊᒍᖔᖅ 
ᑎᑎᖅᑕᐅᑲᓐᓂᖅᖢᓂ ᓴᖅᑭᑎᑕᐅᒃᑲᓐᓂᖃᑦᑕᖅᐸ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᐊ ᐃᓛ, ᐃᖅᑲᓇᐃᔮᒃᓴᐃᑦ ᑖᒃᑯᐊ ᐃᓛ ᐆᑦᑐᖅᑕᐅᖃᑦᑕᖅᑐᑦ, ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᖁᑎᖏᓐᓄᑦ. ᑕᒪᒃᑯᐊ ᐊᑐᐊᒐᖅᐳᑦ ᑖᓐᓇᐃᓛᒃ ᑐᕌᖓᓗᐊᕐᖑᐊᕐᒪᓐ ᑕᒪᒃᑯᐊ 
ᐅᓄᖅᓯᕚᓪᓕᕈᓐᓇᖁᓪᓗᒋᑦ ᓄᓇᑖᖃᑕᐅᓯᒪᔪᑦ ᒐᕙᒪᒃᑯᑦ ᑕᕝᕙᓂ ᐃᖅᑲᓇᐃᔭᖅᑎᖏᓐᓂ.  
 
ᐊᒻᒪ ᑕᒪᓐᓇ ᐊᑐᑦᑎᐊᖂᖅᑐᖅ, ᐃᑲᔫᑎᖃᖅᓯᒪᔪᕐᓗ ᒫᓐᓇᒧᑦ ᑎᑭᑦᖢᖑ ᓇᓗᓇᓐᖏᑎᐊᕐᒪᕆᑦᑐᓂ. ᐅᓇ 
ᐱᑦᔪᑎᒋᓪᓗᒍ ᑲᓇᑕᒥᐅᑦ ᑭᓪᓕᓯᓂᐊᖅᑎᖏᑦ ᑭᖑᓪᓕᖅᐸᒥ ᓇᐃᓴᐅᒻᒥᒃ ᓴᖅᑮᓚᐅᖅᓯᒪᒻᒪᑕ ᓄᓇᕘᒥᐅᒡᒎᖅ 96-
ᐳᓴᖏᑦ ᖃᓪᓗᓈᑦ, ᐅᕝᕙᓗᑭᐊᖅ ᐃᓅᓐᖏᑦᑐᑦ ᐃᖅᑲᓇᐃᔭᖄᓂᒌᖅᑐᑦ ᑕᒫᓂ ᓄᓇᕘᒥ. ᒫᓐᓇ 
ᐊᒃᓱᕉᑎᒋᓇᓱᐊᕋᑦᑎᒍ ᑕᒪᒃᑯᐊ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᖏᑦ ᐅᓄᖅᓯᕙᓪᓕᐊᑲᓐᓂᖁᓪᓗᒋᑦ, ᐃᓄᐃᓪᓗ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐅᓄᖅᓯᔭᕆᐊᖃᕐᓂᖏᓐᓂ ᑖᓐᓇ ᐊᒃᓱᕉᑎᒋᒐᑦᑎᒍ. 
 
ᑕᒪᓐᓇᓗ ᐊᑐᐊᒐᕆᔭᕗᑦ ᒫᓐᓇ ᐃᖏᕐᕋᑦᑎᐊᖅᖢᓂ, ᑕᐃᑲᓐᖓᓂᒃ 2000 ᐱᒋᐊᓕᓚᐅᕋᒥ ᒫᓐᓇᒧᑦ ᑎᑭᑦᑐᒍ 
ᐃᖏᕐᕋᑦᑎᐊᖅᑐᓂ. ᑖᒃᑯᐊ ᓱᓕ ᐊᑐᐊᒐᖅᐳᑦ ᓱᕐᕋᓐᖏᑦᑐᑦ, ᓯᕗᓪᓕᖅᐹᒥ ᐃᓄᑦᑖᖃᑕᐅᓯᒪᔪᑦ ᐃᓱᒪᒋᔭᐅᓂᐊᖅᑐᑦ 
ᑭᖑᓂᑦᑎᐊᖓᓂ. 
 
ᑕᒪᒃᑯᐊ ᓄᓇᕘᒥᐅᑦ, ᓄᓇᕘᒥᐅᑯᑕᐃᓐᓇᕋᖅᑕᕗᑦ ᐃᓱᒪᒋᔭᐅᓇᔭᖅᖢᑎᒃ. ᐊᒻᒪ ᐱᖓᔪᖓᓐᓂ ᑲᓇᑕᒥᐅᑕᖅ 
ᑭᓇᑐᐃᓐᓇᖅ ᐆᑦᑐᖃᑕᐅᔪᓐᓇᖅᑐᓂ ᐃᖅᑲᓇᐃᔮᒃᓴᓄᑦ. ᑖᒃᑯᐊ ᓱᕐᕋᒃᓯᒪᓐᖏᑦᑐᖅ ᐊᒻᒪᓗ ᑕᒪᓐᓇ 
ᑲᔪᓯᑎᑕᐅᓚᐅᕐᒪᑦ Cabinet-ᑯᓐᓂᑦ ᑕᒪᓐᓇᓗ ᑲᔪᓰᓐᓇᕐᓂᐊᖅᑐᓂᓗ ᒫᓐᓇᒧᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 323 - 2(4): ᐊᐅᓪᓚᕈᔾᔭᐅᕙᓐᓂᖏᑦ ᐊᒫᒪᒃᑎᑦᑎᔪᐃᑦ ᐊᓈᓇᒋᔭᐅᔪᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᒥᓂᔅᑕᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓐᓂᓪᓗ. ᑕᐃᒪ ᓂᕿᑦᑎᐊᕙᓕᕆᓂᕐᒥᒃ ᐅᖃᓪᓚᐅᑎᖃᖅᑲᐅᒻᒪᑦ. ᑖᒃᑯᐊ ᓄᓇᑦᑎᓐᓂ ᑲᖏᖅᑐᒑᐱᒻᒥ 
ᖃᐅᔨᔪᒪᓕᕐᒥᒻᒪᑕ ᑕᒪᒃᑯᐊ ᒪᓕᒐᖃᓕᕐᒪᖔᑕ ᓄᑖᒥᒃ.  
 
ᑕᐃᒃᑯᐊᒎᖅ ᓄᑕᕋᓛᑯᓗᐃᑦ ᐊᒫᒪᑐᐊᒑᖓᒥᓂᑦ ᕿᒪᒃᑕᐅᖃᑦᑕᖁᔭᐅᓕᕐᒥᒻᒪᑕ ᓄᓇᖓᓐᓄᑦ, ᑖᒃᑯᐊ ᐊᓈᓇᖏᑦ 
ᐋᓐᓂᐊᓗᐊᓐᖏᒃᑲᓗᐊᖅᑎᓪᓗᒋᑦ, ᖃᐅᔨᓴᖅᑕᐅᔨᐊᖅᑐᑐᐃᓐᓇᕋᓗᐊᖅᑎᓪᓗᒋᑦ, ᑐᓴᐅᒪᔪᒪᒻᒪᑕ ᑕᒪᓐᓇ 
ᑕᐃᒪᐃᓕᖓᓕᕐᓂᑰᒻᒪᖔᖅ ᒫᓐᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐋᓐᓂᐊᕐᕕᓕᐊᖅᑐᖅ ᐃᖏᕐᕋᓂᐊᖅᐸᑦ 
ᐊᐅᓪᓚᕐᓗᓂ, ᑖᓐᓇ ᐋᓐᓂᐊᓗᐊᓐᖏᑉᐸᑦ ᓄᑕᕋᓛᒥᓂᑦ ᓇᒃᓴᔾᔮᓐᖏᑉᐸᑦ ᑖᒃᑯᐊ ᐊᑐᐊᒐᐃᑦ ᐊᕐᓇ ᑕᐃᒪ 
ᐋᓐᓂᐊᕕᒻᒦᓐᓂᐊᖅᐸᑦ ᐱᓚᑦᑐᖅᑕᐅᓂᐊᖅᐸᓪᓗ ᑕᐃᒫᒃ ᐊᑐᓕᖃᑦᑕᖁᔨᒻᒪᑕ ᑖᓐᓇ ᓄᑕᕋᓛᖅ ᕿᒪᒃᑕᐅᓗᓂ, 
ᐋᓐᓂᐊᕐᕕᒻᒦᓐᓂᖓᓂ ᑖᓐᓇ ᐊᓈᓇᐅᔪᖅ. 
 
ᑕᐃᒪᓐᓇᐃᑉᐸᑦ ᓄᑕᕋᓛᖅ ᐊᓈᓇᒥᓂ ᒪᓕᒋᐊᖃᓐᖏᓐᓂᖓᓂᒃ ᑕᐅᑐᓪᓗᒍ ᑭᓯᐊᓂ ᖃᓄᖅ ᐃᓕᖓᓂᕆᔭᖓ 
ᐊᓈᓇᖓ. ᑕᐃᒪᓐᓇᐃᖏᓐᓇᓲᒍᓐᖏᑦᑑᒐᓗᐊᑦ ᕿᒪᐃᓗᑎᑦ ᓄᑕᕋᓛᒥᓐᓂᒃ, ᑭᓯᐊᓂ ᐊᑐᓕᖁᔭᐅᔪᑦ ᒪᓕᒃᖢᑎᒍ 
ᐱᖃᑦᑕᖅᑕᖏᑦ ᐃᓗᐊᖅᓴᐃᔨᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ. ᑕᒪᓐᓇ ᑐᑭᓯᔭᐅᑦᑎᐊᖅᓯᒪᖅᑰᓐᖏᒻᒪᑦ ᓄᓇᓕᓐᓃᑦᑐᓂᑦ 
ᐋᓐᓂᐊᕕᓐᓂ, ᑐᓴᖅᑎᑕᐅᖃᑦᑕᓚᐅᕋᒪ ᑕᒪᒃᑯᐊᒎᖅ ᓄᑕᕋᓛᓖᑦ ᐊᒫᒪᒃᑎᑦᑎᔪᓂᑦ ᐊᐅᓪᓚᖅᑐᓕᒫᑦ ᕿᑐᕐᖓᒥᓂᑦ 
ᓇᒃᓴᓐᖏᖁᔭᐅᖃᑦᑕᕐᒪᑕ. 
 
ᑖᒃᑯᐊ ᑐᓴᐅᒪᑎᑕᐅᑦᑎᐊᕈᓐᓇᖅᐸᑕ ᑕᒪᑐᒥᓐᖓ ᓄᓇᓕᓐᓂ ᐋᓐᓂᐊᕖᑦ ᑕᐃᒫᑦᑕᐃᓐᓈᓐᖏᒃᑲᓗᐊᖅᐸᑕ 
ᖃᓄᐃᒍᓐᓃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᓐᖓᓱᒃᑎᑦᑎᕙᕋ ᑖᒃᑯᐊ ᑐᓴᒐᒃᓴᐃᑦ 
ᓴᖅᑭᑦᑐᒪᔭᒃᑲ ᑕᖅᑲᒃᑯᐊ ᐊᐅᓪᓚᕐᓂᐅᓴᖃᑦᑕᖅᑐᑦ ᕿᑐᕐᖓᓛᓖᑦ ᖃᐅᔨᒪᖃᑦᑕᕐᓂᐊᕐᒪᑕ ᐊᑐᐊᒐᐃᑦ 
ᑐᓴᐅᒪᑎᑦᑕᐅᑦᑎᐊᕐᓂᐊᕐᒪᑕ ᕿᑐᕐᖓᓛᕆᔭᐃᑦ ᒪᓕᒃᑕᐅᖁᔭᐅᓐᖏᑦᑕᕌᖓᑕ ᐊᖓᔪᖅᑳᖏᓐᓄᑦ. ᑕᒪᓐᓇ 
ᓇᓗᓇᐃᖅᑕᐅᑦᑎᐊᖅᓯᒪᖁᓂᐊᖅᐸᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᕐᓇᖅ. ᒥᔅᑕ ᐋᕆᐊᒃ. ᑲᑎᒪᔾᔪᑎᒃᓴᕗᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᖅᔪᐊᕐᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 324 - 2(4): ᑭᐅᔾᔪᑎᒃ ᓇᓄᕐᓂᑦ ᖃᐅᔨᓴᕐᓂᕐᒧᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ. ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕆᐅᑎᒋᓯᒪᒐᓗᐊᕐᓱᒍ ᑖᓐᓇ ᒪᓕᒐᓕᐅᖅᑎ 
ᐱᒋᐊᖅᑲᓚᖓᓕᖅᑎᓪᓗᒍ. ᑭᓯᐊᓂ ᐅᕙᓐᓂ ᑭᐅᓂᐊᕐᓂᕋᓯᒪᒻᒪᑦ ᑕᐃᒃᑯᐊ ᓇᓄᐃᑦ ᑕᐅᓇᓂ ᖃᐅᔨᓴᖅᑕᐅᓂᖓᑕ 
ᒥᑦᓵᓄᑦ. ᐅᓪᓗᒥᖃᐃ ᒥᓂᔅᑕ ᑖᔅᓱᒥᖓ ᑭᐅᒍᓐᓇᓕᕐᐸ? ᓇᑯᕐᒦᒃ, ᐅᖃᖅᑎᑦᓯᔨ.  
 
ᐅᖃᑎ: ᖁᔭᓐᓇᒦᑦ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ ᐅᖃᖅᑏ. ᓇᒦᑦᑐᒎ ᓇᓄᐃᑦ? ᑐᑭᓯᑎᐊᓪᓚᒡᓛᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᒪᓕᒐᓕᐅᖅᑎ ᑲᑦᑐᒃ ᐊᐱᖅᑯᑎᒋᕋᑖᖅᑕᐃᑦ ᓇᓗᓇᕈᓃᖅᑎᒋᐊᒃᑲᓐᓂᑲᐃᓐᓇᕈᒃ, 
ᒥᔅᑕ ᑲᑦᑐᒃ. 
 
ᑲᑦᑐᒃ: ᐃᓛ, ᑕᐅᓇᓂ ᑕᓯᐅᔭᕐᔪᐊᒥ. ᓇᑯᕐᒦ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦ, ᐅᖃᖅᑎ. ᑕᑲᒃᑯᐊ ᓇᓄᐃᑦ ᑕᐅᓇᓂ ᓄᓇᖓᑕ ᓇᓄᖁᑎᖏᑦ Ontario 
ᒐᕙᒪᒃᑯᓐᓄᑦ ᖃᐅᔨᓴᖅᑕᐅᓯᒪᔪᐃᑦ ᒫᓐᓇᒧᓄ ᐅᕝᓗᒥᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᕐᐹᒥᒃ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎ. Ontario ᐆᒪᔪᓕᕆᔨᖏᓐᓄᑦ ᖃᐅᔨᓴᖅᑕᐅᔪᑉᐸᑕ ᑕᒪᓐᓇᖃᐃ ᐃᓱᓕᑦᓯᒪᓕᖅᑲ 
ᖃᐅᔨᓴᕐᓂᖓ ᑕᐃᒃᑯᐊ Ontario ᐆᒪᔪᓕᕆᔨᖓᓄᑦ? ᓇᑯᕐᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐅᖃᖅᑎ. ᐱᐊᓂᒃᑕᐅᓯᒪᓪᓚᕆᖕᒪᖔᑕ ᑭᓯᐊᓂ ᑕᐃᒃᑯᐊ ᑕᑲᓄᖓ 
ᓄᓇᖓᓄᑦ ᑎᑭᓯᒪᙱᒻᒪᑕ ᑕᑲᓐᓇ ᐃᓚᒋᔭᐅᓪᓗᓂ ᑕᓯᐅᔭᕐᔪᐊᖅ ᐅᖃᐅᑎᓯᒪᓕᖅᑕᕗᑦ ᑕᒪᓐᓇ 
ᖃᐅᔨᓴᕐᓂᕆᔭᖓᑦ ᐃᓄᒃᓴᕐᓂᕋᕐᖢᑎᒍ ᐅᖃᐅᓯᕆᓚᐅᖅᑕᕗᑦ ᐅᖃᖅᑏ. Thank you. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᑖᒃᑯᐊᖃᐃ ᓄᓇᕗᑦ ᒐᕙᒪᒃᑯᖏᑦ ᐆᒪᔪᓕᕆᔨᒃᑯᖏᑕ ᖃᐅᔨᓴᖅᑎᖏᑦ 
ᑕᐃᒃᑯᓇᓂᖃᐃ ᐃᓚᒋᔭᐊᕙᑦ ᖃᐅᔨᓴᖅᑐᓄᑦ? ᓇᑯᕐᒦᒃ, ᐅᖃᖅᑎᓯᔨ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒥᒃ ᐱᓕᕆᐊᓕᒃ ᒥᓂᔅᑕ ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ ᐅᖃᖅᑎ. ᐅᖃᓪᓚᖃᑎᒋᖃᑦᑕᖅᑕᕋᓗᐊᕗᑦ ᑕᑲᒃᑯᐊ ᖃᐅᔨᓴᖅᑎᒋᔭᖏᑦ 
ᖃᓄᐃᓕᐅᓪᓚᕆᓕᕐᒪᖔᑕ ᑕᐃᑲᓂ ᓇᓄᖁᑎᖏᓐᓂ ᐃᓚᒋᔭᐅᓪᓚᕆᑉᐸᓪᓚᐃᖏᑦᑐᒍᑦ ᑭᓯᐊᓂ ᖃᐅᔨᓴᖅᑐᒍᑦ. 
Thank you Mr. Speaker. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᕐᐹᑦ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᑕᐃᓐᓇ ᐅᖃᐅᓯᖏᑦ ᑭᖑᓪᓕᕐᐹᑦ ᑐᑭᓯᓯᐊᖏᓐᓇᑯ ᖃᐅᔨᓴᖅᑐᑦ ᑭᓯᐊᓂ 
ᖃᐅᔨᓴᖅᑕᕗᑦ ᓚᒻᒪᑦ. ᓱᓇᒥᑭᐊ ᖃᐅᔨᓴᕐᒪᑕ? ᓇᑯᕐᒦᒃ, ᐅᖃᖅᑎᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒥᒃ ᐱᓕᕆᐊᓕᒃ ᒥᓂᔅᑕ ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᔩ. (ᑐᓵᔨᒃᑰᕈᓐᓃᖅᑐ) ᖃᐅᔨᓴᕈᑎᒋᖃᑦᑕᖅᑕᖏᑦ 
ᐃᓛ ᕿᒥᕐᕈᓇᖃᑦᑕᖅᑕᕗᑦ ᐅᖃᕈᓐᓇᖅᑐᖓ ᑕᐃᒃᑯᐊ ᓇᓄᐃᑦ ᖃᐅᔨᓴᖅᑕᐅᓯᒪᔪᐃᑦ ᑕᑲᓇᓂ ᐊᒥᓲᒐᓗᐃᑦ 
ᑭᓯᐊᓂ ᓴᓪᓘᓂᖏᓐᓂ ᐅᔾᔨᕆᓯᒪᔭᕗᑦ ᓇᓄᐃᑦ ᑕᐅᕙᓂ. Thank you Mr. Speaker. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ ᒥᔅᑕ ᐲᑕᓴᓐ. 
 
ᐊᐱᖅᑯᑦ 325 - 2(4): ᖃᓄᐃᓕᖓᓂᖓ “ᐊᖏᕐᕋᐅᑉ ᖃᓂᒋᓂᖅᓴᖓᓄᑦ” ᐃᓕᖅᑯᓯᒃ (ᐲᑕᓴᓐ) 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ ᐃᓄᓕᕆᔨᒃᑯᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓗ 
ᐊᐱᕐᓱᕈᒪᔪᖓ.  
 
ᐅᓄᖅᑐᐊᕐᓱᕐᖢᓂ ᐊᕐᕌᒍᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᐸᓗᖓᐃᔭᕐᓯᒪᖕᒪᑕ ᐊᖏᕐᕋᒧᑦ ᖃᓂᒃᓴᓂᕐᓴᐅᓗᑎ 
ᐃᓅᓕᓴᐃᖃᑦᑕᕈᒪᓪᓗᑎᒃ ᓴᖅᑭᒃᑕᐅᓚᐅᕐᓯᒪᖏᒻᒪᑦ ᒪᓕᒐᓕᐅᖅᑎᒃᑯᓐᓄᓪᓘᓐᓃᑦ ᑐᓂᔭᐅᓚᐅᕐᓯᒪᙱᖕᒪᑦ.  
 
ᐅᖃᖅᑎᑦᑎᔩ. ᒥᓂᔅᑕ ᓇᓗᓇᐃᕐᓯᔪᓐᓇᕐᐹ? ᖃᖓᒃᑯᑦ ᑕᐃᓐᓇ ᖃᓂᒃᓴᕐᓂᕐᓴᐅᓗᑕ ᐊᖏᕐᕋᒥ 
ᐃᓅᓕᓴᖅᑕᐅᖃᑦᑕᕐᓂᖅ ᑖᒃᑯᐊ ᖃᖓᒃᑯ ᑕᑯᔪᒫᕐᐱᑎᒍᑦ? ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᓕᒃ, (ᑐᓵᔨᒃᑯᑦ) 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦ,ᒃ ᐅᖃᖅᑎᑦᑎᔩ. ᓴᖅᑭᓇᓱᒋᓚᐅᕐᓯᒪᔭᕋᓗᐊᕋ ᐅᓂᒃᑳᖅ ᑕᐃᓐᓇ 
ᐊᖏᕐᕌᕐᒧᑦ ᖃᓂᒃᓴᕐᓂᕐᓴᐅᓗᑎᒃ ᐅᐸᓗᖓᐃᔭᐅᑏᑦ ᐅᓅᓕᓴᕐᓂᐅᖃᑦᑕᖅᑐᖅ ᑖᒃᑯᐊ 
ᕿᒥᕐᕈᓇᕈᑎᐅᖃᑦᑕᓚᐅᕐᓯᒪᔪᑦ ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᐊᑐᐃᓐᓇᐅᑎᑦᑎᓚᐅᕐᓯᒪᖕᒪᖔᑕ ᓄᓇᕗᑦ ᐃᓗᐊᓂ.  
 
ᓄᓇᕗᑦ ᓯᓚᑖᓂᐅᙱᖔᖅᑐᖅ, ᓄᓇᑦᑎᓐᓂ ᑖᒃᑯᐊ ᐊᒡᒍᖅᑐᕐᓯᒪᓂᕐᒥ ᐋᓐᓂᐊᕕᖕᓂ. ᐃᓚᖏᑦ 
ᓴᓇᔭᐅᓯᒪᓕᖅᑑᒐᓗᐊᑦ ᐊᕐᕌᒍᑦ ᐊᒥᓲᓐᖏᑦᑐᑦ ᐊᓂᒍᖅᓯᒪᓕᖅᑐᑦ ᐱᖁᑎᕐᔪᐊᓕᕆᓂᖅ, ᓲᕐᓗ ᑲᒪᔾᔪᑕᐅᔪᖅ 
ᐊᔪᓗᐊᖅᑐᓄᑦ ᐸᖅᑭᐅᖅᓯᓂᖅ. ᐊᒻᒪᓗᑦᑕᐅᖅ ᑕᐃᒃᑯᐊ ᑕᕐᕋᖅᑑᑏᑦ ᖃᐅᔨᓴᐅᑎᐅᖃᑦᑕᖅᑐᑦ ᐋᓐᓂᐊᖅᑐᓄᑦ 
ᓄᓇᓕᓐᓂᑦ ᐊᑐᖅᑕᐅᓪᓗᑎᒃ. ᐅᓄᑲᓪᓚᑦᑐᓂᒃ ᐱᒋᐊᖅᑎᑦᑎᓯᒪᖃᑦᑕᖅᑐᑦ.  
 
ᑐᒡᓕᐊᑦᑕᐅᖅ, ᐃᓕᓐᓂᐊᖅᑎᑦᑎᒐᓱᖃᑦᑕᕐᒥᒐᑦᑕ ᐃᖅᑲᓇᐃᔭᖅᑎᒋᔭᑦᑎᓐᓂᑦ ᓄᓇᕗᒻᒦᑦᑐᓂᒃ ᐱᔨᑦᓯᕋᖁᓪᓗᒋᑦ 
ᐃᕐᓂᓱᖅᓰᓂᕐᒧᑦ. ᐆᑦᑑᑎᒋᓗᒍ, ᐅᓪᓗᒥ ᑐᒡᓕᐊᓂᑦ ᐅᖃᓕᒫᖅᑕᐅᓂᐊᕐᒥᔪᖅ ᐃᕐᓂᓱᒃᓰᓂᓕᕆᓂᕐᒧᑦ 
ᐱᓕᕆᐊᕆᔭᐅᔪᖅ.  
 
ᐅᓄᑲᓪᓚᑦᑐᐃᑦ ᐊᔾᔨᒌᓐᖏᑦᑐᑦ ᐱᓕᕆᐊᕆᔭᐅᖃᑦᑕᖅᓯᒪᓕᖅᑐᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᒫᔅᓯ 14, 2005-ᒥ 
ᑲᑎᒪᔾᔪᑎᕕᓂᕐᓂᑦ ᒥᓂᔅᑕᐅᓚᐅᖅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᖃᓚᐅᖅᓯᒪᒻᒪᑦ 
ᖃᓂᖅᓴᓂᖅᓴᐅᓕᕐᓗᑎᒃ ᐃᓅᓕᓴᖅᑕᐅᓂᖅ ᒥᓂᔅᑕ ᑲᑎᒪᔨᖏᓐᓄᑦ ᐊᖏᖅᑕᐅᑉᐸᑕ ᓄᓇᕗᒥ ᐊᑐᖅᑕᐅᔪᒫᖅᑐᑦ 
ᓄᓇᕗᒻᒥᐅᓄᑦ ᐊᑯᓂᐊᓗᒃ ᐊᑐᖅᑕᐅᔪᒫᖅᑐᑦ ᐊᕐᕌᒍᒐᓴᓄᑦ. 
 
ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᑦ ᐅᖃᐅᔾᔨᔪᓐᓇᖅᐹ ᓇᓕᐊᒃ ᓱᓕ ᐸᕐᓇᒃᑕᐅᕙᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᖅᓯᑦᑎᐊᕆᐊᖃᖅᑰᕋᑦᑕ ᑕᐃᑲᓂ 
ᖃᐅᔨᓴᖅᑕᐅᔪᓂᒃ, ᕿᒥᕐᕈᓇᒋᐊᖃᓚᐅᖅᓯᒪᒐᑦᑕ ᐱᔨᑦᓯᖅᑕᐅᓯᒪᒐᑦᑕ ᓄᓇᕗᑦ ᐃᓗᐊᓂ ᓯᓚᑖᓂᓗ 
ᐊᔪᓐᖏᒃᑲᓗᐊᕐᒪᖔᑕ ᓴᓇᔪᓐᓇᕐᒪᖔᑕ ᐱᖁᑎᕐᔪᐊᕐᓂᑦ ᐅᑭᐅᖅᑕᖅᑐᒥᑦ ᑕᐃᒃᑯᐊ 200-ᖏᓐᓃᑦᑐᐊᓗᐃᑦ ᓄᓇᕗᑦ 
ᓯᓚᑖᓃᑦᑐᑦ ᐸᖅᑭᔭᐅᔪᓐᓇᕐᒪᖔᑕ. 
 
ᑕᕝᕙ ᑖᒃᑯᐊ ᐃᓚᖏᑦ ᐃᖅᑲᓇᐃᔭᖅᑕᐅᖃᑦᑕᖅᓯᒪᔪᑦ, ᖃᐅᔨᓴᖅᑕᐅᖃᑦᑕᖅᓯᒪᓪᓗᑎᓪᓗ ᑕᒪᑐᒧᖓᓕᕆᔪᑦ. 
ᐃᓘᓐᓈᓗᖏᑦ ᐊᑐᓕᖁᔭᓕᐊᕆᔭᐅᔪᑦ ᑕᒪᒃᑯᐊ ᐅᕙᑦᑎᓐᓄᑦ ᐊᑑᑎᖃᓗᐊᕌᓗᓚᐅᓐᖏᒻᒪᑕ ᑭᓯᐊᓂᓕ ᐃᓚᖏᑦ 
ᑕᒪᒃᑯᐊ ᐊᑑᑎᖃᕐᓂᕆᔭᖏᑦ ᓄᓇᕗᔪᒻᒥ ᐊᑐᖅᑕᐅᔪᓐᓇᖅᑐᑦ ᒐᕙᒪᒃᑯᓐᓄᑦ. 
 
ᑮᓇᐅᔭᖃᖅᑎᑕᐅᖃᑦᑕᖅᓯᒪᔪᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐆᑦᑑᑎᒋᓗᒍ ᐊᖏᕐᕋᒥᒃ ᐸᖅᑭᑦᑎᓂᖅ 40-ᖏᓐᓃᑦᑐᑦ 
ᑕᐃᒪᓐᓇᐃᑦᑐᓂᒃ ᐱᔨᑦᓯᖅᑕᐅᓕᖅᑐᑦ ᐊᒻᒪ ᐊᐅᓪᓚᖅᑎᑕᐅᓐᖏᖔᕐᓗᑎ ᐃᓅᓕᓴᖅᑕᐅᔭᖅᑐᕐᓗᑎᒃ ᓄᓇᕗᑦ 
ᓯᓚᑖᓄᑦ ᑭᓯᐊᓂ ᓂᐅᕕᖅᑐᑕ ᑕᐃᒃᑯᓂᖓ ᐃᕕᐊᖏᕐᓄᑦ ᖃᐅᔨᓴᕈᑎᐅᖃᑦᑕᖅᑐᑦ ᓂᐅᕕᖅᑕᐅᓯᒪᓪᓗᑎᒃ.  
 
ᑕᐃᒪᐃᑦᑐᒐᓚᓐᓂᒃ ᑕᕝᕙ ᐱᓕᕆᐊᖃᖅᓯᒪᓕᖅᑐᒍᑦ ᐅᑭᐅᖅᑕᖅᑐᒥᑦ. ᐊᒻᒪ ᑮᓇᐅᔭᓂᒃ ᐊᑐᖅᓯᒪᓕᕐᒥᔪᒍᑦ ᐊᕐᕌᓂ 
ᖃᐅᔨᓴᐅᑎᓂᒃ ᓄᓇᓕᓐᓂᑦ ᐃᕐᓂᓱᑦᑐᑦ ᐃᕐᓂᓱᓪᓚᑦᑖᕋᓗᐊᕐᒪᖔᑕ ᑭᓯᐊᓂ ᑕᒪᒃᑯᐊᕈᓘᔭᐃᑦ ᐃᓚᖏᑦ ᐸᐃᑉᐹᑦ 
ᐱᓯᒪᓐᖏᓇᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᓚᐅᓗᖅᓯᒪᔪᖅ ᓚᕖᓐᓂᐊ ᐳᕋᐅᓐ ᐊᒻᒪᓗᑦᑕᐅᖅ ᕘᓂ 
ᕙᓚᐃᓐ ᑐᖏᓕᕆᓚᐅᖅᓯᒪᔭᖓ ᓄᓇᕗᒻᒥ ᐅᐸᖃᑦᑕᓚᐅᖅᓯᒪᒻᒪᑦ ᐃᖃᓗᑦᑑᑦᑎᐊᕐᒧᐊᖅᖢᑎᒃ 
ᑐᓴᐅᒪᑎᑦᑎᕈᓘᔭᖃᑦᑕᓚᐅᖅᓯᒪᒻᒪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᐸᒃᖢᑎᒃ ᐊᖏᕐᕋᕐᒧᑦ ᖃᓂᖕᓂᖅᓴᐅᓗᑎᒃ 
ᐃᓅᓕᓴᐃᖃᑦᑕᕐᓂᐅᑉ ᒥᒃᓵᓄᑦ. 

ᒪᓕᒐᓕᐅᖅᑎ ᓱᓕ ᑕᑯᓚᐅᖅᓯᒪᓐᖏᒻᒪᑕ ᐅᕙᒍᑦ, ᑕᑯᓚᐅᖅᓯᒪᓐᖏᑦᑕᑦᑎᓐᓂᑦ ᐆᑦᑐᕋᔭᕆᐊᒃᓴ ᐊᔪᕐᓇᕐᒪᑦ.  
 
ᐊᐱᖅᓱᕈᒪᔭᕋ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᑐᓴᖅᑎᑦᑎᔪᓐᓇᖅᐹ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᓕᖅᑎᑦᑎᓯᒪᒻᒪᖔᑕ ᐊᖏᕐᕋᒧᑦ ᖃᓂᖅᓴᕐᓂᖅᓴᐅᓗᑎᒃ ᐃᓅᓕᓴᐃᓂᕐᒥᑦ ᖃᓄᕐᓗ ᐊᑭᖃᖅᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᖏᑦ ᑕᒪᒃᑯᐊ ᐱᒋᐊᖅᑕᐅᓯᒪᔪᑦ 
ᐱᖃᓯᐅᔾᔨᓯᒪᔪᑦ ᒪᕐᕉᒃ ᐸᖅᑭᔭᐅᖏᓐᓇᖅᑑᒃ. ᓲᕐᓗ ᐊᑭᑐᔪᖅᑐᕈᑎᔅᓴᓃᑦᑐᑦ $64-ᒥᓕᐊᓐ ᐋᓐᓂᐊᕕᒃ ᑕᒫᓂ, ᒪᕐᕉᒃ 
ᐊᑐᓂ ᐋᓐᓂᐊᕖᒃ ᐊᒡᒍᖅᑐᖅᓯᒪᓂᕐᒦᑦᑑᒃ ᑲᖏᖅᖠᓂᕐᒥ ᐊᒻᒪᓗᑦᑕᐅᖅ ᐃᖃᓗᑦᑑᑦᑎᐊᕐᒥ ᑕᐃᒃᑯᐊ ᐱᖁᑎᕐᔪᐊᑦ 
ᓴᓇᔭᐅᓂᕆᔭᖏᑦ ᒫᓐᓇ ᑲᒪᒋᔭᐅᖃᑦᑕᖅᓯᒪᔪᑦ ᐃᑲᔪᖅᑐᐃᔾᔪᑕᐅᓂᐊᖅᑐᑦ ᖃᓂᒃᓴᕐᓂᖅᓴᐅᓗᑎᒃ 
ᐃᓅᓕᓴᖅᑕᐅᖃᑦᑕᕐᓂᖏᑦ ᑕᖅᑲᒃᑯᐊ, ᓯᕕᑐᔪᒧᓪᓗ ᐸᖅᑭᔭᐅᔭᕆᐊᓖᑦ, ᐸᖅᑭᒃᓯᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᖅᑐᑦ ᐋᓐᓂᐊᓯᐅᖅᑎᓕᕆᓂᕐᒧᑦ ᐊᖏᒃᕋᓂᑦ ᐸᖅᑭᑦᓯᓂᕐᒧᑦ ᐃᓄᓕᕆᔨᐅᓂᕐᒧᓪᓗ.  
 
ᐅᓄᑲᓪᓚᑦᑐᑦ ᐱᒋᐊᖅᑎᑕᐅᓯᒪᔪᑦ ᑮᓇᐅᔭᐃᑦ ᐱᑦᔪᑎᒋᓪᓗᒋᑦ, ᐃᓛᒃ ᐊᑐᖅᑕᐅᔪᓐᓇᖅᑐᑦ ᑕᑯᔭᐅᒍᓐᓇᖅᑐᑦ 
ᐊᑭᑐᔪᖅᑐᕈᑎᑎᒍᑦ ᖃᓄᐃᑦᑐᓂᓪᓗ ᐱᒋᐊᖅᓯᓯᒪᒻᒪᖔᑕ ᓄᓇᕘᑦ ᐃᓗᐊᓂ ᐱᔨᑦᓯᖅᑕᐅᓂᖅᓴᐅᖁᓪᓗᒋᑦ ᓄᓇᕗᒻᒥ 
ᑕᐃᒪᓐᓇᐃᓕᐅᓚᐅᖅᑎᓪᓗᒍ ᐃᓕᓴᖅᓯᔭᕆᐊᖃᕋᑦᑕ ᐃᓘᓇᖏᓐᓂᒃ ᓄᓇᕗᒻᒥ ᐱᔨᑦᓯᖅᑐᐃᓐᓇᐅᔪᓐᓇᖏᓐᓇᑦᑕ 
ᑭᓯᐊᓂ ᑕᑎᒌᓐᓇᖃᑦᑕᕆᐊᖃᕋᑦᑎᒍᑦ ᐋᑐᕚ, Winnipeg, Edmonton-ᓗ. ᑕᐃᒪᓐᓇ ᐸᖅᑭᓯᖃᑦᑕᑎᓪᓗᒋᑦ 
ᐃᓅᓕᓴᖅᑕᐅᔭᕆᐊᖃᑦᑐᓂᒃ.  
 
ᐱᓕᕆᔾᔪᑎᖃᖏᓇᑦᑕ ᑮᓇᐅᔭᑭᔅᓴᖅᖢᑕᓗ ᐸᖅᑭᔭᐅᔾᔪᑎᒋᔭᖏᓐᓂᒃ ᑕᒫᓂ ᓄᓇᕗᒻᒥ ᐸᖅᑭᔭᐅᔾᔪᑎᓂᒃ, 
ᑲᒪᒋᔭᐅᔾᔪᑎᓂᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑑ. ᐱᖓᔪᐊᓂᒃ ᐊᒻᒪ ᑭᖑᓪᓕᖅᐹᖓ ᐅᐃᒍᕆᐊᕈᑦ, ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓕᑦᑎᐊᖅᑐᒍᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᒃᓱᕈᓐᓇᖅᑐᐊᓗᓐᓂᒃ ᐱᓕᕆᐊᒃᓴᖃᖃᑦᑕᒪᑕ ᐊᐅᓚᑦᑎᒻᒪᑕᓗ ᐱᔭᕐᓂᖏᑦᑐᐊᓗᓐᓂᒃ. ᓄᓇᕗᓕᒫᒧᑦ 
ᖃᐅᑕᒫᑎᐊᖅ ᑭᒡᒐᑐᐃᓪᓗᑎᒃ. ᖃᒥᒪᔪᖃᐃᓐᓇᓲᖑᓪᓗᓂᓗ ᖃᐅᑕᒫᑦ. ᐃᓅᓕᓴᖅᑕᐅᔭᕆᐊᓖᑦ ᖃᐅᑕᒫᑦ.  
 
ᒥᓂᔅᑕ ᐅᖃᖅᑲᐅᒻᒪᑦ ᐅᓄᑲᓪᓚᒃᑐᓂᒃ ᐱᒋᐊᖅᑎᒃᕈᑎᐅᖃᑦᑕᖅᓯᒪᔪᓂᒃ ᐅᓄᒃᑲᓂᖅᑐᓂᖃᐃ ᐱᑕᖃᕐᓂᐊᑐᔅᓴᐅᕗᖅ 
ᒥᓂᔅᑕ ᐅᖃᐅᓯᖃᖅᑲᐅᒻᒪᑦ ᐅᐸᓗᖓᐃᔭᐅᑎᓂᒃ ᐊᑐᖅᑕᐅᒐᔭᖅᑐᓂᒃ ᑕᐃᒪᓕ ᑕᑯᓐᓇᕋᖅᑎᒍ ᑎᑎᕋᖅᓯᒪᔪᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᖃᓄᖅ ᐊᑐᓕᖅᑎᑕᐅᖃᑦᑕᕐᒪᖔᑕ ᐱᒋᐊᕈᑕᐅᔪᐃᓐ.  
 
ᐃᒻᒪᖄ ᒥᓂᔅᑕ ᐊᖏᕈᓐᓇᖅᐹ ᓴᖅᑭᑦᑎᔪᓐᓇᕐᒪᖔᑕ ᐊᖏᕐᕋᒧᑦ ᖃᓂᔅᓴᓂᖅᓴᐅᓪᓗᑎᒃ ᐃᓅᓕᓴᐃᔾᔪᑎᐅᓂᐊᖅᑐᒥᒃ 
ᐅᐸᓗᖓᐃᔭᐅᑎᒥᒃ ᑕᒫᓂ ᓴᖅᑭᑐᓐᓇᕐᒪᖔᒍ ᐱᓇᓱᐊᕈᓯᕐᒥᒃ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᒥᕐᕈᓇᓐᓂᐊᖅᑐᖓ 
ᓴᖅᑭᓚᐅᖅᓯᒪᒻᒪᖔᑦᑎᒍ. ᓴᖅᑭᑎᐊᓇᓱᒋᑦᑎᐊᓚᐅᖅᓯᒪᒐᑦᑎᒍ ᒥᓂᔅᑕᐅᓚᐅᖅᓯᒪᔪᒧᑦ. ᕿᒥᕐᕈᓇᓐᓂᐊᖅᐳᖓ 
ᓇᓃᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᑦᔨᕆᓂᐊᖅᑕᓯ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ.  
ᑲᑎᒪᒡᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᒡᔪᑎᔅᓴᕗᑦ 7. ᑲᑎᒪᒡᔪᑎᔅᓴᕗᑦ 8. ᑲᑎᒪᒡᔪᑎᔅᓴᕗᑦ 9. ᑲᑎᒪᒡᔪᑎᔅᓴᕗᑦ 10. 
ᑲᑎᒪᒡᔪᑎᔅᓴᕗᑦ 11. ᑲᑎᒪᒡᔪᑎᔅᓴᕗᑦ 12, ᑐᓴᖅᑎᑎᔾᔪᑏᑦ ᑲᑎᒪᔨᓄᑦ, ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 003 - 2(4): ᒪᓕᒐᒃᓴᖅ 4 ᕿᒥᕐᕈᔭᐅᓂᖓ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᓂᕐᒧᑦ ᒪᓕᒐᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑲᐅᓯᖃᕈᒪᔪᖓ ᒪᓕᒐᒃᓴᖅ 4, ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᑦ, ᐱᖁᔭᕐᔪᐊᖅ ᕿᒥᕐᕈᓇᒃᑕᐅᓯᒪᓕᖅᑐᖅ, ᒐᕙᒪᒃᑯᑦ ᐊᐅᓚᓂᖏᓐᓂᒃ 
ᓵᑕᔅᓴᐅᓂᖏᓐᓄᓪᓗ ᑲᑎᒪᔨᕋᓛᓄᑦ ᐊᒻᒪᓗ ᑎᑎᕋᖅᑕᐅᑲᓐᓂᖅᓯᒪᓕᖅᖢᓂ ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᓯᓗᓂᓗ 
ᑲᑎᒪᑐᐃᓐᓇᓕᖅᐸᑕ. ᐊᖏᖅᑕᐅᔪᒪᔪᖓ ᐃᓘᓇᖏᓐᓄᑦ ᐊᑐᓐᖏᑲᐃᓐᓇᖁᓪᓗᒍ 68(6), ᑖᓐᓇ ᒪᓕᒐᒃᓴᖅ 4, 
ᑲᑎᒪᑐᐃᓐᓇᕈᑎᒋᔭᐅᓂᐊᕐᒪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᑳᑦ ᑖᓐᓇ ᐱᔪᓐᓇᖅᑎᑕᐅᖁᓪᓗᒍ ᐱᖁᔭᔅᓴᖅ 4, ᑐᓂᔭᐅᔪᓐᓇᖁᓪᓗᒍ 
ᑲᑎᒪᑐᐃᓐᓇᑎᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᒡᔪᑎᔅᓴᕗᑦ 12, ᑐᓴᖅᑎᑎᔾᔪᑏᑦ ᑲᑎᒪᑐᐃᓐᓇᑎᓪᓗᒋᑦ, ᕿᒥᕐᕈᔭᐅᓂᖏᓐᓄᑦ 
ᐱᖁᔭᔅᓴᐃᑦ. ᒥᔅᑕ ᑐᑐ. 
 
ᑲᑎᒪᔨᕋᓛᑦ ᐅᓂᒃᑳᖓᑦ 004 - 2(4): ᒪᓕᒐᒃᓴᖅ 19 ᕿᒥᕐᕈᔭᐅᓂᖓ ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒥ ᑖᒃᓯᓄᑦ ᒪᓕᒐᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔭᔅᓴᖅ 19, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑎᐅᓂᐊᖅᑐᖅ Income Tax-
ᓯᓕᕆᓂᕐᒧᑦ ᓇᓴᐅᑎ 2, ᕿᒥᕐᕈᓇᒃᑕᐅᕌᓂᒃᓯᒪᓕᖅᑐᖅ ᐊᒻᒪᓗ ᐊᖏᖅᑕᐅᔪᒪᓪᓗᖓ ᐊᑐᓐᖏᑲᐃᓐᓇᖁᓐᓗᒍ 
69(6), ᑖᓐᓇ ᐱᖁᔭᔅᓴᖅ 19 ᑲᑎᒪᑐᐃᓐᓇᕈᑎᒋᔭᐅᓂᐊᕐᒪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐊᖏᖅᑳᑦ ᑖᓐᓇ ᐱᔪᓐᓇᖅᑎᑕᐅᖁᓪᓗᒍ ᐱᖁᔭᔅᓴᖅ 19, 
ᑲᔪᓯᒍᓐᓇᓂᐊᕐᖓᑦ ᑲᑎᒪᑐᐃᓐᓇᑎᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᒡᔪᑎᔅᓴᕗᑦ 12. ᑲᑎᒪᒡᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 144 - 2(4): ᑲᓇᑕᒥ ᖃᐅᔨᓴᖅᑎᖅᔪᐊᑉ ᐅᓂᒃᑳᖓ ᖃᐅᔨᓴᖅᑕᐅᓂᖓᓄᑦ 

ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᒃᑯᑦ ᓄᓇᕘᑦ ᒪᓕᒐᓕᐅᕐᕕᖓᓐᓄᑦ - 2007 (ᐅᖃᖅᑎ) 
 
ᒪᓕᒐᓕᐅᖅᑏᑦ, ᐅᓪᓗᒥ ᓴᖅᑮᔪᒪᔪᖓ (ᑐᓵᔨᒃᑯᑦ): ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐅᓂᒃᑳᓕᐊᕆᓯᒪᔭᖏᑦ ᓄᓇᕗᑦ 
ᒪᓕᒐᓕᐅᖅᕕᖏᓐᓄᑦ ᖃᐅᔨᓴᓚᐅᖅᑎᓪᓗᒋᑦ ᓄᓇᕗᒻᒥ ᐱᔅᓂᓯᓕᕆᓂᕐᒧᑦ ᑯᐊᐳᕇᓴᓐ ᑲᒪᒋᖃᑦᑕᖅᑕᖏᓐᓂᒃ. 
 
ᑲᑎᒪᒡᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 145 - 2(4): ᓄᓇᕘᒥ ᓂᕿᑦᑎᐊᕙᓕᕆᓂᖅ: ᑐᓐᖓᕕᒃᓴᖅ ᖃᓄᖅᑑᕆᐊᕐᓂᕐᒧᑦ 

(ᐊᒡᓘᒃᑲᖅ) 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃᑦ ᐅᖃᐅᓯᖏᑦ ᒪᓕᒃᖢᒍ 
ᓂᕿᑦᑎᐊᕙᓕᕆᓂᖅ ᓄᓇᕗᒻᒥ ᐊᐅᓚᔾᔭᐃᔾᔪᑏᑦ ᑐᑭᒧᐊᕈᑎᖏᑦ ᓴᖅᑭᑦᑐᒪᔭᒃᑲ, ᖁᔭᓐᓇᒦᒃ 
ᐸᐅᕐᖓᕐᑕᐅᑲᐃᓐᓇᕐᓕ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑕᐃᒃᑯᐊ ᑎᑎᖅᑲᐃᑦ ᖃᐃᑕᐅᔪᓐᓇᖅᐸ? (ᑐᓵᔨ ᓄᖅᑲᖅᑐᖅ) 
ᑲᑎᒪᔾᔪᑎᒃᓴᖅ 13. ᑲᑎᒪᔾᔪᑎᒃᓴᕗᑦ 14. ᑲᑎᒪᔾᔪᑎᒃᓴᕗᑦ 15, ᑐᓴᕐᑎᑦᓯᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᕐᐹᒥᒃ 
ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ.  ᒥᔅᑐᕐ ᐳᕇᒥᐊ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 22 - ᓴᓇᔨᒻᒪᕆᓐᓄᑦ ᐊᒻᒪ ᓄᓇᒥ ᑭᓪᓕᓯᓂᐊᕐᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᓯᕗᓕᕐᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᓯᕗᓪᓕᖅᐹᒥ ᑕᐃᓐᓇ ᒪᓕᒐᓕᐅᕐᑎ ᖁᑦᑎᑦᑐᒧᑦ 
ᐅᖃᖅᑲᐅᒻᒪᓐ, ᑐᖑᔪᕐᑕᒥᒎᖅ ᖁᖓᓯᕈᕐᓯᒪᒐᒪ. ᑐᖑᔪᖅᑐᖅ ᖃᑯᕐᑕᖅ ᐊᒻᒪᓗ ᐊᐅᐸᖅᑐᖅ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ ᐅᖃᖅᑏ.  ᐅᖃᖅᑏ, ᖃᐅᔨᒃᑲᐃᔪᒪᔪᖓ ᐱᖓᔪᐊᓐᖑᓕᖅᐸᑦ, ᓄᕕᐱᕆ 7, 2007, ᒪᓕᒐᒃᓴᖅ 22, 
Engineers and Geosciences Act ᒪᓕᒐᖅ ᓯᕗᓪᓕᕐᐹᒥᒃ ᐅᖃᓕᒫᕐᑕᐅᖁᓪᓗᒍ, ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᑲᑎᒪᔾᔪᑎᒃᓴᕗᑦ 15. ᑲᑎᒪᔾᔪᑎᒃᓴᕗᑦ 16. ᑲᑎᒪᔾᔪᑎᒃᓴᕗᑦ 17, ᓯᕗᓪᓕᕐᐹᒥ ᐅᖃᓕᒫᕐᑕᐅᓂᖏᑦ 
ᐱᖁᔭᒃᓴᐃᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐᕐ ᐊᒡᓗᒃᑲᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 20 - ᐃᕐᓂᓱᒃᓰᕕᓕᕆᓂᐅᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐱᒋᐊᕐᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᕿᑭᖅᑖᓘᑉ ᓂᒋᐊᓄᑦ, ᒪᓕᒐᒃᓴᖅ 20, ᐃᕐᓂᓱᒃᓰᕕᓕᕆᓂᐅᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥᒃ 
ᐅᖃᓕᒫᕐᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ, ᓂᕈᐊᕈᒪᓕᕐᖓᑖ, ᓈᒻᒪᒃᓴᕐᑐᑦ, ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ 
ᐱᖁᔭᒃᓴᖅ 20, ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓯᒪᓕᖅᑯᖅ. ᑲᑎᒪᔾᔪᑎᒃᓴᕗᑦ 17, ᓯᕗᓪᓕᕐᐹᒥ ᐅᖃᓕᒫᕐᑕᐅᓂᖏᑦ 
ᐱᖁᔭᒃᓴᐃᑦ, ᐃᓕᓐᓂᐊᕐᑐᓕᕆᓂᕐᒧᑦ ᐱᓕᕆᐊᓕᒃ, ᐆᒻᒪᖁᑎᓕᕆᓂᕐᒧᓪᓗ ᒥᓂᔅᑐᕐ ᐲᑯ. 
 
ᒪᓕᒐᒃᓴᖅ 21 - ᐃᓕᓐᓂᐊᕐᑐᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐱᒋᐊᕐᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᓇᑦᑎᓕᖕᒧᑦ 
ᒪᓕᒐᒃᓴᖅ 21, ᐃᓕᓐᓂᐊᕐᑐᓕᕆᓂᕐᒧᑦ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᕐᑐᖅ) ᓈᒻᒪᒃᓴᕐᑐᑦ, ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᒪᓕᒐᒃᓴᖅ 21, ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓯᒪᓕᖅᑯᖅ. ᑲᑎᒪᔾᔪᑎᒃᓴᕗᑦ 18. ᑲᑎᒪᔾᔪᑎᒃᓴᕗᑦ 19, 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᕐᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ.  
 
ᒪᓕᒐᒃᓴᐃᑦ 4, 14, 15, 16 ᐊᒻᒪ 17, ᑭᖑᓪᓕᕐᐹᕆᓪᓗᒍ ᒪᓕᒐᒃᓴᖅ 19. ᒥᔅᑕ ᐋᕆᐊᒃ ᐃᑦᓯᕙᐅᑕᐅᓂᐊᕐᑐᖅ, 
ᑭᓯᐊᓂ ᑲᔪᓯᓚᐅᓐᖏᓐᓂᒃᑎᓐᓂ ᓄᖅᑲᖓᑲᐃᓐᓇᕐᓂᐊᕐᑐᒍᑦ 20 ᒥᓂᑦᔅ. ᐊᒻᒪ ᑖᒃᑯᐊ ᓂᕿᑦᑎᐊᕙᓐᓂᒃ 
ᑕᑯᖃᑎᒋᓂᐊᕋᑦᑎᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑐᖓᑦ. ᑕᐅᓇᓂ ᓯᓚᑖᓂ ᑲᑎᒪᕕᒃᑕ 
ᑕᑯᔭᕐᑐᕈᓐᓇᕐᓂᐊᕐᑕᕗᑦ ᕿᒥᕐᕈᔭᕐᑐᕐᓗᑕ. ᖁᔭᓐᓇᒦ. 
 
ᐃᖅᓱᒃᑏ.    
 
>>ᓄᖅᑲᑲᐃᓐᓇᖅᑐᑦ 15:09ᒥ ᑲᔪᓯᒃᑲᓐᓂᖅᑐᑎᓪᓗ 15:42ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᑲᑎᒪᓂᖅ ᐱᒋᐊᖁᓂᐊᓕᕋᒃᑯ. ᑭᓯᐊᓂ ᐱᒋᐊᓚᐅᓐᖏᓂᑦᑎᓐᓂ, ᑖᒃᑯᐊ 
ᑲᑎᒪᔨᕋᓛᑦ ᐃᒃᓯᕙᐅᑕᐅᓪᓗᖓ ᐆᒥᖓ ᐃᓱᒪᓕᐅᕈᑎᖃᕐᓂᐊᕋᒪ. 
 

ᐃᒃᓯᕙᐅᑕᐅᑉ ᐋᖅᑭᒃᑕᖓ 
 



ᓇᒡᒐᔾᔭᐅ, ᓄᕕᐱᕆ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᓪᓗᑐᐃᓐᓇᐅᑎᓪᓗᒍ, ᓄᕕᐱᕆ 2-ᖑᑎᓪᓗᒍ, ᑲᑎᒪᑐᐃᓐᓇᖅᑎᓪᓗᒋᑦ, ᒪᓕᒐᓕᐅᖅᑎᐅᖃᑕᐅᔪᖅ ᐃᖃᓗᐃᑦ 
ᑲᓇᖕᓇᖓᓄᑦ ᐃᓂᖅᑎᕆᔾᔪᑎᖃᓚᐅᕐᒪᑦ ᒪᓕᒍᓐᓂᕐᓂᕋᐃᓪᓗᓂ ᑭᐅᔭᐅᑎᓪᓗᒍ ᒪᓕᒐᓕᐅᖅᑎᖓᑦ ᑲᖏᕐᖠᓂᐅᑉ 
ᐅᐊᖕᓇᖓᓄᑦ.  ᑐᑭᓯᔭᒃᑯᑦ, ᒪᓕᒐᓕᐅᖅᑎᐅᖃᑕᐅᔪᖅ ᐃᖃᓗᐃᑦ ᑲᓇᖕᓇᖓᓄᑦ ᐊᐱᕆᓚᐅᕐᒪᑦ ᐃᒃᓯᕙᐅᑕᕐᒥᒃ 
ᑎᓕᖁᓪᓗᒍ ᒪᓕᒐᓕᐅᖅᑎᐅᖃᑕᐅᔪᖅ ᑲᖏᕐᖠᓂᐅᑉ ᐅᐊᖕᓇᖓᓄᑦ ᐅᖃᐅᓯᕆᔭᖏᑦ ᐲᖅᑕᐅᖁᓪᓗᒋᑦ. 
 
ᐱᔾᔪᑕᐅᔪᖅ ᓴᖅᑭᓚᐅᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᕐᓯᐅᕈᑎᖃᕐᖢᑎᒃ ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᑕᐅᓯᒪᔪᓂᒃ ᐊᑐᕈᒫᖅᑕᖏᓐᓂᒃ ᐱᓕᕆᕕᖓᑦᑕ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ.  
ᒪᓕᒐᓕᐅᖅᑎᐅᖃᑕᐅᔪᖅ ᑲᖏᕐᖠᓂᐅᑉ ᐅᐊᖕᓇᖓᓄᑦ ᐊᐱᕐᓱᖅᑎᓪᓗᒍ ᐱᔾᔪᑎᒋᓪᓗᒍ ᐊᑐᐊᒐᐃᑦ 
ᓴᓇᔭᐅᖃᑦᑕᕐᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖁᑎᖏᓐᓂᑦ ᐱᒋᐊᕈᑎᒃᓴᓂᓐᖔᖅᑐᓂᑦ.  ᐊᑕᐅᓯᐊᕐᖢᓂ, 
ᐊᐱᕆᓚᐅᖅᑐᖅ ᒥᓂᔅᑕᕆᓐᖏᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ, ᑭᓯᐊᓂᓕ 
ᒥᓂᔅᑕᖓᓐᓄᑦ ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ. 
 
ᐊᐱᖅᓱᖅᑎᓪᓗᒍ, ᒪᓕᒐᓕᐅᖅᑎᐅᖃᑕᐅᔪᖅ ᐃᒪᓐᓇ ᐅᖃᓚᐅᖅᑐᖅ: 
 
“ᐃᓱᒫᓗᒍᑎᖃᕋᑦᑕ ᐊᑐᐊᒐᖅ ᑎᑎᕋᖅᑕᐅᓚᐅᖏᓐᓂᖓᓂ ᑮᓇᐅᔭᓂᒃ ᑎᒍᓯᖃᑦᑕᖁᓇᑎᑦ ᓯᕙᓛᖃᐅᑎᓂᑦ 
ᐊᔾᔨᖓᓂᒃ ᒐᕙᒪᒃᑯᑦ ᓯᕗᓕᖅᑎᖓᑦᑕ ᑕᐃᒪᐃᒐᔪᖕᒪᑦ…” 
 
ᐅᖃᓕᒫᕐᖢᒋᑦ, ᐃᒪᓐᓇᐃᑉᐸᓗᒃᑐᖅ ᒪᓕᒐᓕᐅᖅᑎᐅᖃᑕᐅᔪᖅ ᓇᓗᓇᐃᕐᓯᓇᓱᐊᓚᐅᖅᑐᖅ ᐃᓱᒫᓗᒍᑎᒥᓂᒃ 
ᑮᓇᐅᔭᐃᑦ ᑐᓂᐅᖅᑲᖅᑕᐅᖃᑦᑕᕐᓂᖏᓐᓂᒃ ᓯᕗᕐᖓᒍᑦ ᐊᑐᐊᒐᐃᑦ ᓴᓇᕙᐅᓚᐅᖅᑳᖅᑎᓐᓇᒋᑦ.  ᑭᓯᐊᓂᓕ 
ᐅᖃᐅᓯᖅᑕᖏᑦ ᐊᑐᓚᐅᖅᑕᖏᑦ ᐊᐃᑦᑖᖑᕗᑦ.  ᐅᖃᐅᓯᖅᑕᐅᔪᑦ ᐊᑐᖅᑕᖏᑦ ᑖᒃᑯᐊ ᖃᐅᑕᒫᑦ ᐊᑐᖅᑕᐅᕙᒃᑐᑦ 
ᐱᑦᓯᐊᖏᓐᓂᕋᐃᔪᓄᑦ ᐅᕝᕙᓗ ᒪᓕᒐᕐᓂᒃ ᓯᖁᒥᑦᓯᓂᕋᐃᔪᓄᑦ. 
 
ᐃᓂᖅᑎᕆᔾᔪᑎ ᐊᒃᑐᐊᓂᖃᕐᒥᔪᖅ ᐅᖃᐅᑕᐅᓚᐅᖅᑐᓄᑦ ᒪᓕᒐᓕᐅᖅᑎᐅᖃᑕᐅᔪᒧᑦ ᑲᖏᕐᖠᓂᐅᑉ ᐅᐊᖕᓇᖓᓄᑦ 
ᐱᔾᔪᑎᖃᕐᖢᑎᒃ ᒐᕙᒪᒃᑯᑦ ᐃᒡᓗᕐᔪᐊᖓᓐᓂ ᓯᕗᒃᑲᖅᑕᖅᑎ ᐊᒡᕕᐊᕐᓂᕋᕐᖢᒍ ᐱᓕᕆᐊᖃᖅᑎᓪᓗᒋᑦ 
ᒪᓕᒐᓕᐅᕐᕕᐅᑉ ᐃᓗᐊᓂ.  ᐃᒪᓐᓇᐃᑉᐸᓗᒃᑐᖅ ᒐᕙᒪᒃᑯᑦ ᐃᒡᓗᕐᔪᐊᖓᓐᓂ ᓯᕗᒃᑲᖅᑕᖅᑎᐅᔪᖅ 
ᐅᖃᖃᑎᖃᓚᐅᕐᒪᑦ ᒥᓂᔅᑕᖓᓐᓂᒃ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᒥᓂᔅᑕᖓᓐᓂᒃ ᑕᐃᑦᓱᒪᓂ ᐊᐱᕆᔭᐅᑎᓪᓗᒍ.  
ᐅᖃᕐᖢᓂᓗ ᑕᒪᓐᓇ ᐱᐅᓯᐅᖏᓐᓂᕋᕐᖢᓂᐅᒃ.  ᑕᒻᒪᓇ ᐱᑦᑎᐊᖏᓐᓂᐅᔪᖅ.  ᐊᒻᒪ ᓈᒻᒪᒃᐸᒃᑐᖅ 
ᑲᑎᒪᔨᐅᖃᑕᐅᔪᑦ ᐃᒻᒥᖕᓄᑦ ᐅᖃᖃᑎᒌᖕᓂᕆᔭᖓᑦ ᐊᒻᒪ ᑐᓴᒐᒃᓴᓂᒃ ᑐᓂᓯᖃᑦᑕᕐᓂᕆᔭᖓᑦ.   
ᐃᒪᓐᓇᐃᑦᑐᖅ, ᑕᑯᔭᐅᔪᓐᓇᖅᑐᖅ ᑐᑭᒧᐊᒃᑎᑦᓯᔪᑦ ᐱᓕᕆᐊᒃᓴᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐃᑲᔪᖅᑐᐃᖕᒪᑦ 
ᐃᓗᐃᑦᑐᓂᒃ ᑐᓴᒐᒃᓴᓂᒃ ᑐᓂᓯᑎᓪᓗᒋᑦ ᑲᑎᒪᔨᐅᖃᑕᐅᔪᓄᑦ. 
 
ᑕᐃᒪᐃᒻᒪᑦ ᐃᓂᖅᑎᕈᑎᑕᖃᓚᐅᖏᑦᑐᖅ ᒪᓕᒍᓐᓂᖅᑐᒧᑦ ᐊᐱᕆᔪᒪᓕᖅᐸᕋ ᒪᓕᒐᓕᐅᖅᑎᐅᔪᖅ ᑲᖏᕐᖠᓂᐅᑉ 
ᐅᐊᖕᓇᖓᓄᑦ ᐅᖃᐅᓯᕆᓚᐅᖅᑕᒥᓂᒃ ᐲᕐᓯᖁᓪᓗᒍ. ᒥᔅᑕ ᑰᓕ? 
 
ᑰᓕ: ᐄ, ᐊᒧᕙᒃᑲ ᐅᖃᐅᓯᕆᓚᐅᖅᑕᒃᑲ. ᖁᔭᓐᓇᒦᒃ. 
 
>>ᐃᓪᓚᖅᑎᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᒪᓕᒐᓕᐅᖅᑎ ᐊᒧᓯᔪᖅ ᐅᖃᐅᓯᕆᓚᐅᖅᑕᒥᓂᒃ ᐊᒻᒪᓗ 
ᑕᐃᒪᐃᑦᑑᒻᒪᑦ ᑕᒪᓐᓇ ᒪᑐᕗᖅ. ᑕᐃᒃᑯᐊ ᑲᒪᒋᔭᕆᐊᖃᑦᑕᕗᑦ ᐱᓕᕆᐊᕆᓂᐊᕐᓕᕋᑦᑎᒃᑯ. ᖃᓄᐃᓕᖓᔪᒪᕕᓯ? 
ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᕙᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᔪᒪᔭᕗᑦ ᐱᖁᔭᒃᓴᖅ 16 ᐊᒻᒪᓗ ᕿᒥᕈᓇᓪᓗᑎᒃᑯᓐ 
ᐊᑭᑐᔪᖅᑐᕈᑎᔅᓴᐃᑦ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᕐᑯᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖃᑎᒌᑉᐱᑖ ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᖁᓪᓗᒋᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐊᒡᓘᒃᑲᖅ, ᐸᐅᓐᖓᖃᑎᖃᕈᒪᕖᓐ? 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐄ.  
 
ᐃᒃᓯᕙᐅᑕᖅ: ᑲᑎᒪᔩ ᐊᖏᖅᐹᑦ, ᑖᓐᓇ ᐊᐱᖅᓱᖅᑕᐅᕕᒻᒦᖃᑎᖃᖁᔭᐅᓪᓗᓂ ᐃᖅᑲᓇᐃᔭᖅᑎᒥᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᒃᑭᑦ. 
 
ᑎᑎᕋᖅᑕᐅᓯᒪᓂᐊᕐᒪᑕ ᐅᑯᐊ ᑭᒃᑰᒻᒪᖔᓐ ᓇᓗᓇᐃᑲᐃᓐᓇᒃᑭᓐ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᓕᒃᔅ ᑳᒻᐳᓪ, ᓴᐅᒻᒥᓐᓃᑦᑐᖅ, ᒥᓂᔅᑕᐅᑉ 
ᑐᖏᓕᖓᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᕉᔅᒥᐅᕆ ᐸᕋᐅᓐ, ᐊᑭᑐᔪᖅᑐᕈᑎᔅᓴᓕᕆᓂᕐᒧᑦ 
ᐊᖓᔪᖅᑳᕆᔭᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᓐ ᐅᖃᐅᓯᒃᓴᖃᑉᐹ? 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. ᖁᔭᓐᓇᒦᒃ. ᐊᑏ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᐅᖃᑕᐅᓪᓗᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ ᑲᑎᒪᔨᕋᓛᓄᑦ, ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 2008-2009 
ᐊᑭᑐᔪᖅᑐᕈᑎᒃᓴᖏᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖏᓐᓄᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖓᑦᑕ ᐊᑭᑐᔪᖅᑐᕈᑎᒃᓴᖏᑦ 15 ᐳᓴᓐᑎᖏᓐᓃᑲᓴᒃᑐᑦ 
ᑕᑯᓐᓇᕈᑦᑎᒍᑦ ᓄᓇᕗᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᕐᓂᐊᖅᑕᖏᑦ 2008-2009-ᒥ. 
 
ᐃᒃᓯᕙᐅᑖᖅ, ᐱᒋᐊᕈᑎᖃᕈᒪᔪᖓ ᐃᓕᓴᖅᓯᔪᒪᓪᓗᖓ ᐱᔭᕇᖅᑕᐅᓂᕆᓚᐅᖅᑕᖓᓂᒃ 
ᒪᑐᐃᖅᑕᐅᓂᕆᓚᐅᖅᑕᖓᓂᒡᓗ ᕿᑭᖅᑕᓂ ᐋᓐᓂᐊᕕᐅᑉ, ᑖᓐᓇᓗ ᐱᖓᔪᒋᔭᐅᓪᓗᓂ ᐊᕕᒃᑐᖅᓯᒪᔪᓂ 
ᐋᓐᓂᐊᕕᑖᓵᕐᓂ ᓄᓇᕗᒻᒥ.  ᑲᑎᒪᔨᕋᓛᑦ ᖁᕕᐊᓱᖃᑎᖃᕈᒪᔪᑦ ᒥᓂᔅᑕᒥᒃ ᐊᒻᒪᓗ ᐃᓕᓴᕆᔪᒪᓪᓗᒋᑦ ᐊᓯᖏᑦ 
ᒪᓕᒐᓕᐅᖅᑏᑦ ᑕᒪᑐᒥᖓ ᐱᒋᐊᖅᑎᑦᑎᖃᑕᐅᓚᐅᖅᑐᑦ.  ᑲᑎᒪᔨᕋᓛᑦ ᖃᐅᔨᒪᖕᒥᔪᑦ ᑖᓐᓇ ᐋᓐᓂᐊᕕᒃ 
ᐃᖏᕐᕋᓯᓪᓚᕆᔾᔮᓐᖏᓐᓂᖓᓂᒃ ᑭᓯᐊᓂ ᐋᓐᓂᐊᓯᐅᖅᑏᑦ ᐊᒻᒪᓗ ᐊᓯᖏᑦ ᐃᓅᓕᓴᐃᔩᑦ ᐃᖅᑲᓇᐃᔭᖅᑎᑖᖑᒃᐸᑕ 
ᐃᓐᓄᐃᔨᒋᔭᐅᓂᐊᖅᑐᑦ.  
 
ᑭᕙᓪᓕᕐᒥ ᕿᑎᕐᒥᐅᓂᓗ ᐋᓐᓂᐊᕖᑦ ᐃᖅᑲᓇᐃᔭᖅᑎᑭᒃᓴᕐᒥᕐᒧᑦ ᐊᑲᐅᓐᖏᓕᐅᕈᑎᖃᐃᓐᓇᖅᑐᑦ, ᐊᒻᒪᓗ ᐅᓪᓗᒥᒧᑦ 
ᑎᑭᖢᒍ ᑖᒃᑯᐊᒃ ᐋᓐᓂᐊᕖᒃ ᐃᖏᕐᕋᓯᓪᓚᕆᓚᐅᓐᖏᑦᑐᑦ ᓱᓕ.  ᑲᑎᒪᔨᕋᓛᑦ ᒥᓂᔅᑕᐅᑉ ᑖᒃᑯᓂᖓ  

ᐊᒃᓱᕉᑎᖃᕐᓂᖏᑦ ᓇᐅᑦᑎᖅᓱᖅᑕᐅᖏᓐᓇᕐᓂᐊᖅᑐᑦ, ᐱᔾᔪᑎᖃᖅᑎᓪᓗᒍ ᐃᓕᓐᓂᐊᖅᑎᑦᑎᓂᕐᒥᒃ, 
ᐃᖅᑲᓇᐃᔭᖅᑎᑖᖅᑐᕐᓂᕐᒥᒃ ᐃᖅᑲᓇᐃᔭᖅᑎᑦᑏᓐᓇᕐᓂᕐᒥᒡᓗ ᐃᓅᓕᓴᐃᔨᒃᓴᓂᒃ ᓄᓇᕗᒻᒧᑦ.  
 
ᑲᑎᒪᔨᕋᓛᑦ ᓂᕆᐅᒃᐳᑦ ᕿᒥᕐᕈᓇᖕᓂᐊᕐᓂᕐᒥᖕᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᐸᑦᑎᓂᕐᒧᓪᓗ ᑐᑭᒧᐊᕈᑎᓂᒃ, 
ᑕᐃᒫᒃ ᑎᓕᔭᐅᓚᐅᖅᓯᒪᖕᒪᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ ᒫᓐᓇᕈᓘᓚᐅᖅᑐᖅ ᕿᒪᒍᑎᓯᒪᓪᓗᑎᒃ ᑲᑎᒪᓂᖃᕋᒥᒃ 
ᖁᕐᓗᖅᑐᕐᒥ ᓯᑎᐱᕆᐅᑉ ᐱᒋᐊᓕᓵᕐᓂᖓᓂ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᕐᓂᐊᖅᑐᖁᑎᖏᑦ 2008-2009-ᒥ 
ᐃᓚᓕᐅᔾᔨᓯᒪᔪᑦ ᕿᑭᖅᑖᓗᖕᒥ ᐋᓐᓂᐊᕕᑐᖃᐅᑉ ᓄᑖᓐᖑᕆᐊᖅᑎᑕᐅᓂᐊᕐᓂᖓᓂᒃ.  ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 
ᑖᓐᓇ ᐋᓐᓂᐊᕕᑐᖃᖅ ᓄᑖᓐᖑᕆᐊᖅᑎᑕᐅᓂᐊᖅᑎᓪᓗᒍ ᐊᒻᒪᓗ ᐅᐃᒍᒋᔭᐅᓂᐊᖅᑎᓪᓗᒍ ᓄᑖᕐᒧᑦ ᐋᓐᓂᐊᕕᖕᒧᑦ, 
ᐊᔾᔨᒌᓐᖏᑦᑐᓪᓗ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᓯᒪᓂᐊᖅᖢᑎᒃ ᑕᐃᔅᓱᒨᓇ.  ᑕᐃᒪᐃᒃᑲᓗᐊᖅᑎᓪᓗᒍ, 
ᓄᑖᓐᖑᕆᐊᖅᑎᑦᑎᔾᔪᑏᑦ ᑮᓇᐅᔭᖅᑐᕐᓂᕆᓂᐊᖅᑕᖏᑦ ᒪᕐᕈᐊᖅᑕᓪᓗᐊᖅᖢᒍ ᐊᑭᑦᑐᖅᐹᓪᓕᖅᓯᒪᓕᖅᑐᑦ 
ᑕᐃᒪᓐᖓᓂᑦ ᐊᕐᕌᓂ.  ᐸᕐᓇᐅᓯᐊᕆᔭᐅᓚᐅᖅᓯᒪᔪᖅ ᑲᒪᒋᔭᐅᑯᑖᒋᐊᓖᑦ ᑲᒪᒋᔭᐅᕝᕕᒋᓂᐊᓚᐅᖅᑕᕋᓗᐊᖓ 
ᓄᑕᐅᓐᖏᓐᓂᖅᓴᒥ ᓴᖅᑭᔮᖅᐸᓗᒍᓐᓃᖅᑐᖅ ᐊᑭᑐᓗᐊᕐᓂᐊᕐᓂᖓ ᐱᔾᔪᑕᐅᓪᓗᓂ, ᓇᓗᓇᖅᖢᓂᓗ ᓇᑭᑦ 
ᑮᓇᐅᔭᖅᑖᒃᑲᓐᓂᕐᓂᐊᕐᒪᖏᑦ ᑖᔅᓱᒧᖓ ᐊᑐᕋᔭᖅᑐᓂᒃ. 
 
ᑲᑎᒪᔨᕋᓛᑦ ᐃᓱᒫᓗᒍᑎᖃᐃᓐᓇᖅᐳᑦ ᑐᔪᕐᒥᓂᐅᕙᑦᑐᓂᒃ ᐋᖅᑭᒃᑕᐅᓯᒪᔪᓂᒃ ᓄᓇᕗᒻᒥᐅᓄᑦ 
ᐋᓐᓂᐊᕐᕕᓕᐊᖅᐸᑦᑐᓄᑦ ᐋᓐᓂᐊᕐᕕᖃᖅᑐᓄᑦ. ᓲᕐᓗ, ᒫᓐᓇᐅᔪᖅ ᑐᔪᕐᒥᕕᐅᔪᖅ ᐃᖃᓗᐃᓐᓂᒃ ᑕᑕᐃᓐᓇᕐᒪᑦ. 
ᓴᓇᒋᐊᖅᑕᐅᓂᖓ ᕿᑎᕐᒥᐅᓂᒃ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᒻᒧᑦ ᐃᖃᓗᑦᑑᑦᑎᐊᕐᒥ 
ᐅᖓᕙᕆᐊᖅᑕᐅᓯᒪᓕᕐᒥᔪᖅ 2011-ᒧᑦ. 
 
ᐊᑯᓂᑲᓪᓚᐅᓕᖅᑐᖅ, ᑲᑎᒪᔨᕋᓛᖑᖃᑕᐅᔪᑦ ᑐᑭᓯᐅᒪᑎᑕᐅᒻᒪᑕ ᑕᒪᒃᑯᐊ ᑐᔪᕐᒥᓂᐅᕙᑦᑐᑦ 
ᐊᓐᓂᐊᕐᕕᓕᐊᖅᓯᒪᔪᓄᑦ ᓄᓇᓕᓐᓂᑦ ᓲᕐᓗ ᑲᖏᖅᖠᓂᕐᒥ ᐅᕝᕙᓗ ᓯᑎᐅᔪᓂᒃ ᓯᓚᑖᓂ ᓄᓇᕗᑦ ᒪᓕᓐᓂᐊᕐᒪᑕ 
ᑭᖑᓪᓕᖅᐹᖏᓐᓂᒃ ᐋᔨᖃᑎᖏᓐᓂᐅᔪᓂᒃ ᑲᓇᑕᒥ ᐊᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓂᒃ ᐱᔾᔪᑎᖃᖅᑐᓂᒃ 
ᓇᓪᓕᐅᒃᑯᒫᖃᓐᖏᑦᑐᓂ ᐃᑲᔪᖅᑕᐅᔾᔪᑕᐅᕙᑦᑐᓄᑦ. ᒪᓕᒐᓕᐅᖅᑎᐅᔪᑦ ᐅᑕᖅᑮᓐᓇᕋᓗᐊᖅᐳᑦ ᐱᓕᕆᕕᐅᔪᑦ 
ᑲᑎᒃᓯᒪᔭᖏᓐᓂᒃ ᐸᕐᓇᒍᑕᐅᔪᓂᒃ ᑐᔪᕐᒥᕕᒃᓴᖃᓐᖏᓐᓂᕆᕙᑦᑕᖏᓐᓄᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᓯᒪᔪᑦ 
ᐊᕝᕕᐊᕈᑕᐅᓕᖁᓇᒍ ᐋᓐᓂᐊᕐᕕᓕᐊᖅᑐᑦ ᑲᒪᒋᔭᐅᔪᓐᓇᕐᓗᑎᒃ ᐊᖏᕐᕋᖏᑕ ᖃᓂᒋᔭᖏᓐᓂ. 
 
ᑲᑎᒪᔨᕋᓛᖑᖃᑕᐅᔪᑦ ᐃᓕᑕᖅᓯᕗᑦ ᑕᒪᒃᑯᐊ ᐊᒃᓱᕈᕋᓱᐊᖅᐸᒃᑲᓗᐊᕐᒪᑕ ᐱᕙᓪᓕᐊᓂᖃᕈᒪᓪᓗᑎᒃ ᐊᓐᓂᐊᖅᑐᓄᑦ 
ᑲᒪᒋᔭᐅᔭᕆᐊᖃᖅᑐᓄᑦ ᐊᖏᕐᕋᕆᔭᐅᔪᓂᒃ ᐃᓪᓗᓕᒻᒥ ᐊᒻᒪ ᐅᖅᓱᖅᑑᒥ. ᒪᓕᒐᓕᐅᖅᑎᐅᔪᑦ ᖃᐅᔨᓯᒪᕗᑦ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2008-2009 ᐊᑭᑐᔪᓄᑦ ᐊᑐᖅᑐᒃᓴᖁᑎᖏᑦ ᐱᖃᓯᐅᔾᔨᔪᑦ ᐃᖅᑲᓇᐃᔭᖅᑎᓄᑦ 
ᐃᓪᓗᒃᓴᐅᔪᓂᒃ ᑕᒪᒃᑮᓐᓄᑦ ᑲᒪᕕᐅᔫᓐᓄᑦ. 
 
ᐱᒻᒪᕆᐅᕗᑦᑕᐅᖅ ᑕᒪᒃᑯᐊ ᐱᓕᒻᒪᒃᓴᓐᓂᐅᔪᓐᓇᖅᑐᑦ ᓯᕗᓂᑦᑎᓐᓂᒃ ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ ᑕᒪᒃᑯᓇᓂ 
ᐃᓪᓘᔪᓂᒃ ᐊᑐᐃᓐᓇᐅᑎᑕᐅᕙᓪᓗᑎᒃ ᓄᓇᖃᖅᑐᓄᑦ. ᒪᓕᒐᓕᐅᖅᑎᐅᔪᑦ ᑕᒪᒃᓱᒥᖓ ᐅᔾᔨᓱᑦᑎᐊᖏᓐᓇᕐᓂᐊᖅᐳᑦ 
ᕿᒥᕐᕈᓂᖃᖅᑎᓪᓗᒋᑦ ᐱᓕᕆᕕᐅᔪᑦ 2008-2009 ᐱᓕᕆᓂᕐᒧᑦ ᐸᕐᓇᒍᑎᖏᓐᓂᒃ ᐊᒻᒪᓗ ᑮᓇᐅᔭᐃᑦ 
ᐊᑐᖅᑐᒃᓴᐃᑦ.    
   
ᑲᑎᒪᔨᕋᓛᖑᖃᑕᐅᔪᑦ ᑲᖔᒃᑲᓐᓂᓚᐅᕆᕗᑦ ᑕᑯᒐᒥᒃ ᑐᒃᓯᕋᐅᑎᓕᐊᓂᒃ 2008-2009-ᒧᑦ ᐊᑭᑐᔪᖅᑐᕈᑎᒃᓴᓄᑦ 
ᐊᑐᕈᒫᖅᑕᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐱᖃᓯᐅᔾᔨᓯᒪᑦᑎᐊᓚᐅᖏᒻᒪᑕ 
ᑮᓇᐅᔭᖅᑐᕈᑎᒃᓴᖏᓐᓂᒃ ᓄᓇᓕᖕᓂ ᐋᓐᓂᐊᕕᖕᓄᑦ ᐱᓕᕆᔾᔪᑎᒃᓴᓂᒃ.  ᑖᒃᑯᐊ ᑮᓇᐅᔭᐃᑦ 
ᑐᓂᔭᐅᓯᒪᖓᓗᐊᖅᑎᓪᓗᒋᑦ 2008-2009-ᒧᑦ ᑕᓗᕐᔪᐊᑉ ᐋᓐᓂᐊᕕᖓᓐᓄᑦ, ᓇᐅᔮᑦ ᐋᓐᓂᐊᕕᖓᑕ 
ᐱᓕᕆᔭᐅᓂᒃᓴᖓ ᓱᓕ ᑭᖑᕙᕆᐊᖅᑕᐅᓯᒪᓪᓗᑎᒃ ᐊᕐᕌᒍ ᑎᑭᓐᓇᓱᐊᕐᓂᖓᓂ 2009-2010.   
 
ᐃᒃᐱᐊᕐᔪᖕᒥᐅᑦ ᐋᓐᓂᐊᕕᖓᓐᓄᑦ ᐃᓇᖏᕐᓯᔾᔪᑎᒃᓴᒧᑦ ᐱᓕᕆᐊᒃᓴᖅ ᐊᑭᑐᔪᖅᑐᕈᑎᑦ ᐸᕐᓇᐅᑎᖏᓐᓂᓚᐅᕐᓯᒪᔪᖅ 
ᑕᐃᒪᓐᖓᓂᑦ 200ᑦ-2006-ᒥ ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᐃᑦ ᑐᓂᔭᐅᓚᐅᕐᓯᒪᔪᑦ ᐊᐅᓚᑦᓯᔾᔪᑎᒃᓴᖏᓐᓄᑦ 
ᐱᓕᕆᐊᑦ ᐃᖅᑲᓇᐃᖅᑕᐅᖁᓪᓗᒋᑦ.  ᑐᑭᓯᓇᑦᓯᐊᖏᑦᑐᖅ ᖃᓄᐃᒻᒪᑦ ᐃᒃᐱᐊᕐᔪᖕᒥᐅᑦ ᐋᓐᓂᐊᕕᖓᓐᓄᑦ 
ᐃᓇᖏᕐᓯᔾᔪᑎᒃᓴᐅᔪᖅ ᐱᑕᖃᖅᑎᑕᐅᔪᓐᓂᕐᒪᖔᑦ ᐊᕐᕌᒍᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᓴᒃᓄᑦ ᐸᕐᓇᐅᑎᖏᓐᓂ.  

ᐱᒻᒪᕆᐅᔪᖅ ᒥᓂᔅᑕᐅᔪᖅ ᓇᓗᓇᐃᕐᓯᑦᑎᐊᖁᓪᓗᒍ ᖃᓄᖅ ᐱᓕᕆᐊᒃᓴᐅᔪᑦ ᓯᕗᓪᓕᐅᑎᔭᐅᖃᑦᑕᕐᒪᖔᑕ, 
ᐱᓗᐊᖅᑐᒥᒃ ᐱᑐᖃᐅᓂᖏᓐᓄᑦ ᐊᔾᔨᒌᖏᓐᓂᕆᔭᖏᑦ ᑕᑯᓐᓇᖅᑕᐅᑎᓪᓗᒋᑦ ᐊᒻᒪ ᐱᔭᕐᓂᖏᑦᑐᓕᕆᓂᕐᒧᑦ 
ᕿᒥᕐᕈᓇᒃᑕᐅᑎᓪᓗᒋᑦ ᐃᒡᓗᐃᑦ. 
 
ᐅᐱᕐᖓᒃᓵᖑᓚᐅᖅᑐᖅ, ᒪᓕᒐᓕᐅᖅᑎᐅᔪᑦ ᒪᓕᒐᓕᐅᕐᕕᒻᒥ ᐊᖏᓚᐅᕐᒪᑕ ᑲᔪᓯᔾᔪᑕᐅᓂᐊᖅᑐᓂᒃ 2006-2007 
ᐊᕐᕌᒍᖓᓂ ᐱᖓᓱᓄᑦ ᐋᓐᓂᐊᕐᕕᓕᐊᖑᔪᓄᑦ ᓄᓇᓕᓐᓂ ᐸᓐᓂᖅᑑᒥ, ᐃᒡᓗᓕᒻᒥ ᐊᒻᒪ ᒥᑦᑎᒪᑕᓕᒻᒥ. 
 
ᑲᑎᒪᔨᕋᓛᑦ ᖃᐅᔨᒪᖕᒥᔪᑦ ᐊᔾᔨᒌᓐᖏᑦᑐᓂᒃ ᐊᑲᐅᓐᖏᓕᐅᕈᑎᖃᕐᓂᖏᓐᓂᒃ ᑖᒃᑯᐊ ᐊᑐᓂ ᐱᓕᕆᐊᕆᔭᐅᔪᑦ, 
ᐊᒻᒪᓗ ᓇᓗᓇᖅᖢᓂ ᐱᔭᕇᖅᑕᐅᓂᐊᕐᒪᖔᖏᑦ ᐱᔭᕇᕐᕕᒃᓴᖓᓐᓂ ᐊᒻᒪᓗ ᐊᑐᕈᒫᕐᓂᐊᖅᑐᑦ ᑐᖓᐅᓪᓗᒋᑦ 
ᓈᒻᒪᓈᖅᑯᓪᓗᒋᓪᓘᓐᓃᑦ. 
 
ᐃᓛᓐᓂᓚᐅᓱᖓᖅ, ᑲᑎᒪᔨᕋᓛᑦ ᑎᑎᖅᑲᖅᑖᓚᐅᓲᑦ ᓄᓇᕗᑦ ᒐᕙᒪᒃᑯᖏᓐᓂᑦ ᓇᓗᓇᐃᔭᐃᓯᒪᔪᓂᒃ 
ᐊᑐᕈᒫᕐᓂᐊᖅᑐᑦ ᓅᑕᐅᔭᕌᖓᑕ ᐊᓯᐊᓄᑦ ᐊᑭᑐᔪᓄᑦ ᐱᓕᕆᐊᖑᔪᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ.  
ᐊᒻᒪᓗᒃᑲᓐᓂᖅ, ᑕᐃᒫᒃ ᓅᑦᑎᔭᕋᖓᒥᒃ ᖃᐅᔨᒃᑲᐃᓕᕌᖓᒥᒃ ᑲᑎᒪᔨᕋᓛᓂᒃ, ᑲᑎᒪᔨᕋᓛᑦ 
ᓇᓗᓇᐃᖅᓯᕕᐅᖃᑦᑕᕈᒪᔪᑦ ᐃᓗᓕᖃᐅᕐᓂᖅᓴᓂᒃ ᑐᑭᓯᒋᐊᕈᑎᓂᒃ ᐃᓚᖃᖃᑦᑕᖅᐸᑕ, ᐃᓚᐅᓗᒍ ᐊᑐᕈᒫᕐᓂᐊᖅᑐᑦ 
ᐊᒻᒪᓗ ᐱᔭᕇᖅᑕᕐᕕᒃᓴᓕᐊᕆᔭᐅᓯᒪᔪᑦ ᐊᑭᑐᔪᑦ ᐱᓕᕆᐊᖑᔪᑦ ᐊᒃᑐᖅᑕᐅᓂᖃᕐᓂᐊᖅᑐᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖓᑦᑕ 2008-2009 
ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᕐᓂᖏᓐᓂᒃ ᒥᑭᔫᑎᓄᑦ ᐱᓕᕆᐊᖑᓂᐊᖅᑐᓄᑦ, ᓲᕐᓗ 
ᓄᓇᓯᐅᑎᓄᑦ ᐊᒻᒪᓗ ᐃᓅᓕᓴᐃᓂᕐᒧᑦ ᑭᒍᑎᓕᕆᓂᕐᒧᓪᓗ ᐊᑐᖅᑐᒃᓴᓂᒃ ᓱᓇᒃᑯᑖᓂᒃ.  ᑲᑎᒪᔨᕋᓛᑦ ᒥᓂᔅᑕᒥᒃ 
ᐊᔭᐅᖅᑐᐃᔪᒪᔪᑦ ᐃᓱᒪᒃᓴᖅᓯᐅᖃᓯᐅᑎᖁᓪᓗᒍ ᑐᒃᓯᕌᕆᔭᕕᓂᕐᓂᒃ ᓄᓇᓕᖕᓂᓐᖔᖅᑐᓂᒃ, ᐱᔾᔪᑎᓕᖕᓂᒃ 
ᓈᒻᒪᒃᑐᓂᒃ ᐃᖏᕐᕋᔾᔪᑎᓕᕆᓂᕐᒧᑦ ᐱᔨᑦᑎᕈᑎᓄᑦ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᓄᑦ ᐅᖃᐅᓯᒃᓴᒃᑲ.  ᓇᓗᖅᑯᑎᓐᖏᑦᑐᖓ ᑲᑎᒪᔨᐅᖃᑎᒃᑲ 
ᐅᖃᐅᓯᒃᓴᖃᕐᓂᐊᕐᓂᖏᓐᓂᒃ ᐊᐱᖅᑯᑎᒃᓴᖃᕐᓂᐊᕐᓂᖏᓐᓂᒡᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅᑕ ᑐᑐ. ᑲᔪᓯᓚᐅᙱᓂᑦᑎᓐᓂ ᐃᖅᑲᐃᑎᑦᑎᒍᒪᔪᖓ ᒪᓕᒐᓕᐅᖅᑎᓐᓂᒃ ᒪᓕᑦᑐᒍ 
77(1), 10 ᒥᓂᒥᒃ ᓂᓪᓕᐊᒍᓐᓇᕐᓂᖃᕋᕕᑦ. ᒪᓕᒃᓗᒍ 77(2) ᒪᓕᒃᓗᒍ ᐃᓱᒪᖅᓲᑎᒋᓪᓗᓂᐅᒃ ᐃᒃᓯᕙᐅᑕᐅᑉ. 
ᒪᓕᒐᓕᐅᖅᑎ ᐊᑕᐅᓯᐊᖏᓪᓗᓂ ᐅᖃᕈᓐᓇᖅᑐᖅ ᑭᓯᐊᓂ ᑕᐃᒃᑯᐊ ᐅᖃᕈᒪᓯᒪᔪᑦ 
ᐅᖃᕈᓐᓇᖅᓯᒪᔪᐃᓐᓇᐅᓕᖅᑎᓪᓗᒋᑦ. 
 
ᐅᖃᐅᑎᔪᒪᓪᓗᑎᓪᓗ, ᐊᐱᖅᓱᓕᕋᐃᒍᔅᓯ ᑕᕝᕗᖓ ᑐᕌᖓᑎᑕᐅᒋᐊᖃᑦᑕᕐᓂᐊᖅᑯᖅ ᒪᒃᐱᖅᑐᒐᖏᓐᓄᑦ ᑕᕝᕙᓂ 
ᐱᓕᕆᐊᑦᑕ. ᐅᖃᐅᓯᒃᓴᑐᐃᓐᓇᒥᒃ ᐱᑕᖃᖅᐹ? ᒥᔅᑕ ᐹᓇᐸᔅ. 
 
ᐹᓇᐸᔅ:  ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᒋᑦᑎ ᒥᓂᔅᑕ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᑎ ᐅᕙᓂ ᑲᑎᒪᔨᕋᓛᓂᑦ.  
 
(ᑐᓵᔨᒃᑯᑦ) ᐃᒃᓯᕙᐅᑖᖅ, 2008-2009 ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᑎᓪᓗᑎᒍ ᐊᒃᓱᐊᓗᒃ ᑖᒃᑯᐊ 
ᑭᖑᓪᓕᖅᐹᖑᔪᓂᓛᒃ. 
 
2004ᒥ ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᑦᑎᐊᓚᐅᖅᓯᒪᒐᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᖏᓚᐅᕐᖓᑕ 2005-2006ᒧᑦ ᐊᕐᕌᒍᖓᓄᑦ ᐸᕐᓇᑕᐅᕙᓪᓕᐊᓂᐊᓕᕐᓂᖏᓐᓄᑦ ᑭᖑᕝᕕᖅᑕᐅᔾᔪᑎᒃᓴᖓᓄᑦ 
ᐃᒃᐱᐊᕐᔪᖕᒥ ᐋᓐᓂᐊᕕᖕᒥ ᑕᐃᓱᒪᓂᐅᑎᓪᓗᒍ. 
 
ᐃᒃᓯᕙᐅᑖ, ᑎᑎᕋᐅᔭᖅᑕᐅᓂᖓ ᐸᕐᓇᑕᐅᓂᖓᓗ ᐋᖅᑭᒃᑕᐅᓚᐅᖅᓯᒪᔪᖅ 2007-2008 ᓴᓇᔭᐅᒋᐊᕈᒫᕐᓂᐊᖅᑐᓂ 
ᐊᕐᕋᒎᒃ ᒪᕐᕉᒃ ᑭᖑᓂᐊᒍᑦ.  

ᑕᐃᒪᓕ ᐃᒃᐱᐊᖅᔪᖕᒥ ᐋᓐᓂᐊᕕᐅᔪᖅ ᑖᓐᓇ ᐱᓕᕆᐊᖑᔪᖅ ᐅᖓᕙᕆᐊᖅᑕᐅᓯᒪᓕᕋᓗᐊᖅᑎᓪᓗᒍ 
ᒪᕐᕈᐊᖅᑎᖅᑐᓂ 2005ᒥ ᓴᖅᑭᑕᐅᓚᐅᖅᓯᒪᖕᒪᑦ 2006ᒥ. ᑕᐃᒪ ᓂᕆᐅᓚᐅᖏᑦᑎᐊᕋᒪ ᑖᓐᓇ ᐃᒃᐱᐊᖅᔪᖕᒥ 
ᐋᓐᓂᐊᕕᒃ ᑭᖑᕝᕕᖅᑕᐅᓂᒃᓴᖓ ᐲᖅᑕᐅᑦᑎᐊᒻᒪᕆᖕᓂᔪᒻᒥᒻᒪᑦ ᑕᕝᕙᓐᖓᑦ ᐊᕐᕌᒍᓂ ᑕᓪᓕᒪᓂᑦ ᐊᑭᑐᔪᓄᑦ 
ᐸᕐᓇᒍᑕᐅᔪᓂᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐃᒃᐱᐊᖅᔪᖕᒥᐅᑕᐅᔪᑦ ᐃᒫᒃ ᓯᓚᐃᕐᕆᔭᒥᓂᐅᔮᖅᑐᑎᒃ ᑕᕝᕙᓐᖓᑦ ᐲᖅᑕᐅᑲᓪᓚᒃᑐᐊᓘᑎᓪᓗᒍ 
ᐸᕐᓇᒍᑕᐅᓚᐅᖅᑑᒐᓗᐊᓂᒃ. ᑭᓯᐊᓂᓕ ᐃᒃᓯᕙᐅᑖᖅ ᑐᑭᓯᓪᓚᕆᓐᖏᒻᒥᔭᕋ ᐅᕝᕙᓗ ᑭᒡᒐᖅᑐᖅᑕᓐᓄᑦ ᖃᓄᖅ 
ᑕᒪᒃᑯᐊ ᐱᓕᕆᐊᖑᔪᑦ ᓯᕗᓪᓕᐅᔾᔭᐅᕙᓪᓕᐊᓕᕈᓐᓇᕐᒪᖔᑕ ᑕᐃᒃᑯᐊ ᐊᓯᖏᑦ ᐊᖏᕈᑕᐅᓯᒪᑎᓪᓗᒋᑦ ᐊᑯᓂᑦ, 
ᐲᖅᑕᐅᑐᐃᓐᓇᕈᓐᓇᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᑕᐃᒪᐃᑦᑐᓂᒃ ᑕᑯᔭᕋᐃᒐᑦᑕ, ᐃᓱᒪᕙᒃᑐᒍᑦ, ᖃᓄᖅ ᒐᕙᒪᒃᑯᑦ ᐊᕐᕌᒍᓄᑦ ᑕᓪᓕᒪᓄ ᐸᕐᓇᒍᑎᒋᔭᖏᑦ 
ᐊᑭᑐᔫᑎᓄᑦ, ᑭᓱᓂᒃ ᐱᔾᔪᑎᖃᖅᑐᑎᒃ ᑕᐃᒪᐃᒻᒪᖔᑕ? 
 
ᐃᒃᓯᕙᐅᑖᖅ, ᑖᓐᓇ ᐃᒡᓗᖁᑎᒋᔭᕗᑦ 24ᓂᒃ ᐅᑭᐅᖃᓕᖅᑐᖅ ᓱᕋᓕᖅᑐᓂᓗ. ᐅᖃᐅᓯᕆᖃᑦᑕᖅᓯᒪᔭᕋ ᑕᕝᕙᓂ 
ᒪᓕᒐᓕᐅᕐᕕᖕᒥ ᐊᒥᓱᐊᖅᑎᒻᒪᕆᒃᑐᒍ. ᐱᒻᒪᕆᐅᖏᓐᓂᖅᓴᐅᑎᑕᐅᓕᕆᓪᓗᓂ ᑭᖑᕝᕖᔭᕆᐊᖃᖅᑐᓂ 19ᓂ 
ᐅᑭᐅᖃᖅᑐᓂᑦ ᓇᐸᔪᒥᒃ ᐃᒡᓗᒥᑦ. ᓴᓇᔭᐅᒋᐊᖅᑕᐅᕙᒌᖃᑦᑕᖅᓯᒪᓪᓗᓂ ᑮᓇᐅᔭᓂᒃᓗ ᐊᑐᖅᑐᒻᒪᕆᐅᓯᒪᓪᓗᓂ.  
 
ᐃᒃᓯᕙᐅᑖᖅ, 2005-2006ᒥ ᐊᖏᓚᐅᖅᓯᒪᖕᒥᒐᑦᑕ 15 ᑕᐅᓴᓐᑖᓚᔅᒥᒃ ᐸᕐᓇᒍᑕᐅᓂᐊᖅᑐᓂᒃ ᐃᒃᐱᐊᖅᔪᖕᒥ 
ᐋᓐᓂᐊᕕᖓᓄᑦ. ᑐᑭᓯᒋᐊᒃᑲᓐᓂᖃᑦᑕᕐᓂᐊᖅᑐᖓ ᑕᐃᒃᑯᐊ ᑮᓇᐅᔭᑦ ᑭᓱᒧᑦ ᐊᑐᖅᑕᐅᓕᓚᐅᕐᒪᖔᑕ. 
ᖃᓄᐃᓚᐅᕐᒪᖔᑕᓗ, ᐃᒃᓯᕙᐅᑖᖅ. 
 
ᐊᐱᖅᓱᕐᓂᐊᕐᒥᔪᖓ ᑭᓱᒥᒃ ᐱᔾᔪᑎᖃᖅᑐᑎᒃ ᐲᖅᑕᐅᑦᑕᓚᐅᕐᒪᖔᑦ ᑖᓐᓇ ᐃᒃᐱᐊᖅᔪᖕᒥ ᐋᓐᓂᐊᕕᖕᒧᑦ 
ᑭᖑᕝᕖᕈᑎᒃᓴᐅᒐᔭᖅᑐᖅ ᐸᕐᓇᒍᑕᐅᓯᒪᔪᑦ ᐊᕐᕋᓄ ᑕᓪᓕᒪᓄᑦ. 
 
ᐃᒃᓯᕙᐅᑖᖅ, ᓇᓗᓇᐃᖅᓯᒪᓪᓚᕆᖏᒻᒪᑦ ᑭᓱᓂᒃ ᒪᓕᒐᖃᖃᑦᑕᕐᒪᖔᑕ ᐱᔾᔪᑎᖃᖅᑐᑎᒃ ᖃᓄᐃᓕᖓᔪᓂᒃ 
ᓯᕗᓪᓕᐅᔾᔭᐅᔭᕆᐊᖃᕐᓂᖏᓪᓗ ᐊᑭᑐᔪᖅᑐᕈᑎᐅᔪᑦ ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ 
ᐊᒻᒪᓗ ᐅᓂᒃᑳᕐᕕᐅᑦᑎᐊᕈᒪᓂᐊᖅᑯᖓ ᑐᓴᖅᑎᑕᐅᑦᑎᐊᕐᓗᖓᓗ ᑐᕌᖓᔪᓂᒃᓗ ᐊᓯᖏᓐᓂᑦ ᑭᒡᒐᖅᑐᖅᑕᒃᑲᑦᑕᐅᖅ 
ᓇᓗᓇᐃᖅᓯᕕᐅᑦᑎᐊᕆᐊᖃᐊᕐᖓᑕ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑯᐊ ᑲᑎᒪᔨᕋᓛᓂᑦ ᑲᒪᕙᒃᑐᐃᑦ ᑲᑎᒪᔨᕋᓛᑦ ᑖᒃᑯᓂᖓ ᕿᒥᕐᕈᐊᖅᖢᑎᒃ 
ᑐᓂᔭᐅᓲᖑᖏᒻᒪᑕ ᑕᕝᕙᓂ ᓄᓇᕘᒻᒦᑐᓕᒫᑦᑎᐊ ᓲᕐᓗ ᐋᓐᓂᐊᓯᐅᖅᑎᒃᑯᑦ ᐸᕐᓇᖕᓂᐊᓕᖅᐸᑕ ᐋᓐᓂᐊᕕᒃ 
ᓇᓪᓕᐊᒃ ᓴᓇᔭᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᓄᑖᓐᖑᕆᐊᖃᕐᒪᖔᑕ.  
 
ᑐᓂᔭᐅᓲᖑᓐᖏᒻᒪᑕ ᐋᓐᓂᐊᕐᕕᒻᒥᑦ ᓴᓇᔭᕆᐊᖃᕐᑐᓕᒫᓂᖕ. ᑮᓇᐅᔭᒧᑦ ᐅᕗᖓ ᐸᕐᖕᓇᒃᑕᐅᓯᒪᔪᒨᕐᓯᓚᐅᖅᑳᕋᑎᖕ. 
ᑭᓯᐊᓂ ᐸᕐᖕᓇᒃᑕᐅᓯᒪᔪᒨᕐᓯᒪᓕᕐᒪᑕ ᑕᑯᓕᑕᐃᓐᓇᕐᖢᑎᒍ.  
ᑕᐃᒪ ᑕᑯᓕᑕᐃᓐᓇᕋᒥ ᑖᒃᑯᐊ Standing Committee ᐅᖃᓪᓚᒃᐳᑦ, ᐅᓇ ᐃᓕᔭᐅᓚᐅᕐᓯᒪᔪᒥᓂᐅᒐᓗᐊᖅ 
ᐅᑭᐅᓄᑦ ᑕᓪᓕᒪᓄᑦ ᐸᕐᖕᓇᒃᑕᐅᓯᒪᓪᓗᓂᒃᑕᐅᖅ, ᐆᒃᑑᑎᒋᓗᒍ Arctic Bay ᐲᖅᑕᐅᓐᓂᕐᒪᓐ.  
 
ᑖᑯᓇᓂᓗ ᑕᓪᓕᒪᓄᑦ ᐅᑭᐅᓄᑦ ᑕᕝᕙᓐᓃᒃᑐᓐᓃᕐᖢᓂ. ᑕᐃᒪ ᓇᐅᒃᑯᓪᓕᑭᐊᖅ ᑕᐃᒪ ᖃᐅᔨᖃᑦᑕᕐᓂᐊᕋᑦᑕ ᑖᒃᑯᐊ 
ᓴᓇᔭᐅᔭᕆᐊᖃᓗᐊᓐᖑᐊᕐᑐᑦ ᑐᐊᕕᕐᓇᕐᑐᐃᑦ. ᓇᐅᒃᑯᑦ ᓇᓗᓇᐃᕐᓯᒪᖃᑦᑕᕐᓂᐊᕐᒪᖔᑕ, ᐃᓛᒡᓕ  

ᖃᐅᔨᒪᓐᓇᖅᑰᔨᖕᒥᔫᒐᓗᐊᖅ ᑖᒃᑯᐊ FMB-ᑯᑦ ᑮᓇᐅᔭᓕᕆᔩᑦ ᑲᑎᒪᔨᖏᑦ ᒐᕙᒪᒃᑯᓐᓂ ᐊᒻᒪ CGS 
ᕼᐋᒪᓚᓕᕆᔨᒃᑯᓐᓄᑦ ᐱᔨᒃᓯᕋᕐᑏᑦ, ᖃᐅᔨᒪᓲᖑᒐᓗᐊᕐᒪᑕ ᓇᓪᓕᐊᑦ ᓄᑕᐅᓐᖏᓛᖑᒻᒪᖔᑕ ᓇᓪᓕᐊᓪᓗ 
ᑐᐊᕕᕐᓇᕐᓂᖅᓴᐅᒻᒪᖔᑕ.  
 
ᑕᐃᒪ ᐅᕙᖓᑦᑕᐅᖅ ᑲᒪᓚᐅᕐᒥᒐᒪ, ᐊᐱᖅᓱᕐᓂᐊᕆᓪᓗ ᐅᓇ, ᓲᕐᓗ ᐆᒃᑑᑎᒋᑐᐃᓐᓇᕐᓗᒍᐊᐃ, ᑕᑯᑎᑕᐅᓕᓚᐅᕋᑦᑕ 
ᑭᖑᓂᖓᒍᑦ, ᐱᔪᒪᒐᑦᑕ ᑭᓯᐊᓂ. ᑐᓂᔭᐅᕙᒌᕐᓯᒪᓐᖏᑦᑐᑎᒃ ᑲᑎᒪᔨᕋᓛᑦ, ᐱᔪᒪᒻᒪᑕ ᑭᓯᐊᓂ ᑖᒃᑯᓂᖓ 
ᐃᓕᖅᑯᓯᐅᔪᓂᒃ, ᑖᒃᑯᓄᖓ ᐋᓐᓂᐊᕖᓐᓄᑦ ᒪᕐᕈᓪᓗᐊᑖᓐᓄᑦ, ᐊᓯᖏᓐᓂᒃ ᐱᑕᖃᕐᑐᑦᓴᐅᔫᒐᓗᐊᑦ ᑭᓯᐊᓂ 
ᑖᒃᑯᐊᓪᓕ ᖃᐅᔨᔭᑐᐊᕗᑦ, ᓲᕐᓗ Arctic Bay, 24ᓂᒃ ᐅᑭᐅᓕᒃ ᑖᓐᓇ ᐋᓐᓂᐊᕕᖓᑦ ᐊᒻᒪ 
ᓴᓇᔭᐅᒃᑲᓐᓂᓚᐅᕐᓯᒪᑦᓯᐊᖏᑦᑐᓂ, ᒪᔪᕋᐅᑎᖏᑕ ᐊᓯᐊᓂ.  
 
ᑖᓐᓇᓕ ᐱᖃᑖ ᓄᑕᐅᓐᖏᑉᐱᑦᓯᓐᓇᕐᐳᖅ Gjoa Haven-ᒦᑦᑐᖅ 20ᓂᒃ ᐅᑭᐅᖃᕐᓗᓂ, 4ᓂᒃ ᐅᑭᐅᖏᑦ 
ᒥᑭᓐᓂᕐᓴᐅᓪᓗᑎᒃ ᐊᒻᒪ ᓴᓇᔭᐅᖃᑦᑕᕐᓂᖂᓪᓗᓂ ᑕᐃᒪᓐᖓᓂᒃ ᓴᓇᔭᐅᖃᑦᑕᕐᓂᑰᓪᓗᓂ ᐅᑭᐅᑦ ᐱᖓᓱᑦ 
ᐊᑐᓕᕐᑐᑦ, ᓲᖃᐃᒻᒪ ᐱᐅᓐᖏᑦᑐᐊᓘᒥᒻᒪᑦᑕᐅᖅ. ᐱᑖᕆᐊᖃᕐᑐᑦ Gjoa Haven-ᒥᐅᑦ ᑭᓯᐊᓂ ᑖᓐᓇ 
ᐱᐅᓐᖏᓗᐊᒃᑲᓐᓂᕐᓂᖅᓵᓗᖕ ᑖᒃᑯᓇᓐᖓᑦ ᐲᖅᑕᐅᔪᕕᓂᐅᒻᒪᑦ, ᓲᕐᓗ ᐅᖃᖅᑰᔨᕗᒍᑦ ᒐᕙᒪᐅᓪᓗᑕ, ᐅᖃᖅᑰᔨᕗᒍᑦ 
ᑕᒪᒃᑯᐊ ᓂᐱᖃᑦᓯᐊᖏᑦᑐᑦ ᐅᕝᕙᓘᓐᓃᑦ ᒥᓂᔅᑕᖃᓐᖏᑦᑐᑦ ᐅᕝᕙᓘᓐᓃᑦ ᖃᓄᖕ, ᐸᕐᖕᓇᓐᓂᕐᒧᑦ 
ᐃᓚᐅᑎᑕᐅᓐᖏᑦᑐᑦ ᑭᑭᑕᐅᖃᑦᑕᑲᐃᓇᕐᓂᐊᖁᓪᓗᒋᑦ, ᖃᓄᑭᐊᖅ ᐅᖃᓪᓚᒃᑐᒍᑦ.  
 
ᑖᓐᓇ ᑐᑭᓯᓐᖏᑦᓯᐊᓕᕋᒃᑯ ᐅᖃᖃᑦᑕᕋᓗᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒡᒎᖅ ᐊᑐᕐᖢᑎᒃ ᐸᕐᖕᓇᓲᓐ. ᒪᑯᐊᓕ 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᖅᑯᓯᖃᕐᑐᓐ ᐊᔪᕐᓂᖅᓴᐃᑦ ᐊᒃᓱᕈᕐᓇᕐᑐᒦᓐᓂᕐᓴᐃᑦ ᐃᑲᔪᕆᐊᖔᕐᓗᒋᑦ. ᑖᓐᓇ 
ᑖᑦᓱᒥᖓ ᐊᑐᖅᑰᔨᓐᖏᑦᓯᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖓᓂᖕ, ᑖᓐᓇ ᐱᐅᓐᖏᓐᓂᕐᓵᓗᒃ ᓄᑕᐅᓐᖏᓐᓂᕐᓵᓗᒃ 
ᑭᖑᓪᓕᐅᑎᓕᕐᑎᖔᕐᓱᖓ ᓄᑖᓐᖑᕐᑎᒋᐊᖃᕐᑐᕐ. ᐃᓛᒃ ᐅᖃᖅᑐᖃᓐᖏᑦᑐᖅ ᐃᓄᒻᒥᒃ ᐊᑕᐅᓯᕐᒥᓪᓘᓐᓃᑦ ᐊᓪᓛᑦ 
Committee-ᑯᑦ ᐅᖃᓐᖏᑦᑐᑦ Gjoa Haven-ᒥ ᓴᓇᔭᐅᑦᑕᐃᓕᓕ ᑕᐃᒪᐃᓕᔪᖃᓐᖏᑦᑐᖅ.  
 
ᑭᓯᐊᓂ ᐃᒪᐃᓕᖔᕐᑐᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᑦᓯᐊᖅᑰᓚᐅᓐᖏᑦᑐᓯ ᐸᕐᖕᓇᒃᑐᓯ ᐊᒻᒪ ᑕᐃᒃᑯᐊ 
ᐱᖃᑎᖏᑦ CGSᑯᓐᓃᓐᖓᕐᑐᓐ, ᑖᓐᓇ ᕿᒥᕐᕈᐊᕐᑕᐅᑦᓯᐊᖁᓪᓗᒋᑦ, Standards and Criteria-ᖑᓂᕋᕐᑕᐅᔪᖅ 
ᕿᒥᕐᕈᐊᑦᓯᐊᕐᓗᒋᑦ ᓇᓪᓕᐊᑦ ᓴᓇᔭᐅᒋᐊᖃᓗᐊᓐᖑᐊᕐᒪᖔᑦ, ᓄᑖᓐᖑᕆᐊᖃᕐᒪᖔᑦ ᐅᕝᕙᓘᓐᓃᑦ 
ᐊᓯᔾᔨᕐᑕᐅᒋᐊᖃᕐᒪᖔᑕ. ᑖᓐᓇ ᐊᑐᕐᑕᐅᑦᓯᐊᕆᐊᖃᕐᒥᔪᑦ. ᑖᓐᓇ ᒪᕐᕈᒻᒪᕆᐊᓘᓐᓂᒃ ᐊᑐᕆᐊᖃᕐᑕᒥᓂᒃ ᓲᕐᓗ 
ᐊᑐᖅᑐᔮᖏᒻᒪᑕ.  
 
ᐄ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ Standards and Criteria-ᒥᓪᓗ. ᐊᐱᖅᓱᕐᓂᐊᕐᒥᔪᖓ ᐃᑦᓯᕙᐅᑖᖅ, 
ᐅᑯᐊ ᐃᓚᐅᑎᑦᑐᒪᓂᐊᖅᑰᕋᒃᑭᑦ FMBᑯᑦ ᐊᒻᒪ CGS-ᑯᑦ ᑕᕝᕙᓂ Health-ᒥ ᐊᐱᖅᓱᖅᑎᓪᓗᑕ. ᑕᒪᕐᒥᓕᒫᖅ 
Health ᑲᒪᒋᔪᓐᓇᓐᖏᒻᒪᒋᓐ, ᐅᑯᐊᑦᑕᐅᖅ ᑎᑎᕋᐅᔭᕐᑏᑦ ᖃᐅᔨᓴᕐᑏᑦ ᐃᒡᓗᓂᒃ ᓄᑕᐅᓐᖏᑦᑐᓂᒃ. ᑖᒃᑯᐊ 
ᐃᓚᐅᔭᕆᐊᖃᕐᒥᒻᒪᑕ. FMB-ᑯᓪᓗ ᑮᓇᐅᔭᓕᕐᓱᐃᓲᑦ ᓴᓇᔭᐅᔭᕆᐊᖃᓗᐊᓐᖑᐊᕐᓂᖏᑦ 
ᓄᑖᓐᖑᕐᑎᕆᐊᖃᓗᐊᓐᖑᐊᕐᓂᖏᑦ ᒪᓕᒃᖢᒋᑦ.  
 
ᑖᒃᑯᐊ ᑭᐅᑦᑕᕆᐊᖃᕐᓂᐊᖅᑰᕐᒪᑕ ᑕᕝᕙᓂ ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑐᐃᑦ ᑲᑎᒪᑎᓪᓗᒋᑦ 
ᑭᐅᖃᑦᑕᖅᑎᐊᕐᕈᓐᓇᖅᐳᖅ ᐃᒻᒪᖄᓘᓐᓃᒃ, ᐱᔭᕆᐊᖃᕐᐸᑦ Premier ᐃᓚᐅᔭᕆᐊᖃᕐᓂᐊᖅᑰᕐᒪᑦ. 
 
ᑕᕝᕙᓂ ᑐᑭᓯᑦᑎᐊᖅᑐᐋᓘᔭᕆᐊᖃᕐᓂᐊᕋᑦᑕ ᐊᖏᕐᕋᕈᑦᑕ ᐅᓂᒃᑳᕆᐊᖃᕐᓂᐊᖅᑐᒍᑦ ᐃᓄᖁᑎᑦᑎᓐᓄᑦ ᐃᒪᓐᓇᐅᓇ 
ᐋᖅᑭᑦᑕᐅᓚᐅᖅᑐᖅ ᐆᒥᖓᒎᖅ ᐱᔾᔪᑎᖃᕐᑐᖢᓂ. ᑖᓐᓇ ᑐᑭᓯᑦᑎᐊᕆᐊᖃᕐᓂᐊᖅᑕᕗᑦ ᑕᕝᕙᓂ ᐃᒃᓯᕚᖅᑎᓪᓗᑕ 
ᐊᒻᒪᓗ ᐊᖏᕐᓂᐊᕈᑦᑎᒍ, ᑭᓱ ᐱᔾᔪᑎᒋᓪᓗᒍ ᖃᓄᐃᓕᖓᓗ ᐊᖏᕐᓂᐊᖅᐱᑎᒍ?  
 
ᑭᐅᑦᑕᐅᑦᑎᐊᖏᒃᑯᑦᑕ ᐊᖏᕐᓂᐊᕆᐊᔅᓴᖅ ᐃᓛ, ᐊᖏᕈᓐᓇᕋᑦᑕ ᑭᓯᐊᓂ ᐃᓄᖁᑎᑦᑎᓐᓄᑦ ᐅᓂᒃᑳᕈᓐᓇᕈᑦᑎᒍ 
ᐅᓂᒃᑳᑦᑎᐊᕈᓐᓇᕈᑦᑎᒍ. ᐃᓄᖁᑎᑎᓐᓄᑦ ᐅᓂᒃᑳᖅᑎᐊᕐᓂᐊᕆᐊᔅᓴᖅ ᓇᓗᓇᕐᓂᐊᖅᑐᐊᓘᖂᖅᐸᑦ ᐊᖏᕆᐊᔅᓴᖓ 
ᓇᓗᓇᕐᒪᑦ ᐅᒃᑯᐊ ᐃᓐᑲᒻ ᑖᒃᓯᒧᑦ ᑮᓇᐅᔭᖃᕐᑎᑕᐅᒻᒪᑕ. ᐃᓐᑲᒻ ᑖᒃᓰᔭᖅᑐᑦ ᐊᒥᓱᖅᔪᐊᒻᒪᕆᐋᓗᐃᑦ. 

ᑕᐃᒪ ᐊᑐᑦᑎᐊᕆᐊᖃᕐᑐᒻᒪᕆᐋᓗᐃᑦ ᑮᓇᐅᔭᖅ ᐊᑑᑎᒋᓂᐊᖅᑕᖏᓐᓄᓪᓗ ᐃᓄᐃᑦ ᖃᐅᔨᒪᑐᖃᖓᓂᓪᓗ 
ᐊᑐᕐᓗᑎᑦ ᐃᓛᓂᐅᔭᕆᐊᖃᕐᓂᐊᕐᒪᑕ. ᐊᐱᖅᓱᕐᓂᐊᕐᒥᒐᒪ ᑖᒃᓱᒧᖓ ᐅᐊᑦᑎᐊᕈ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑰᓕ. 
 
ᑰᓕ: ᒥᓂᔅᑕᒻᒪ ᑖᒃᑯᐊ Special Deputy Minister-ᓪᓗ ᑖᓐᓇᓗ ᐃᑲᔪᖅᑎ Capital Planning, 
ᑐᓐᖓᓱᑦᑎᐊᕆᑦᑎ, ᑖᒃᑯᐊ ᐃᓕᑦᓯᓐᓂ ᓇᒻᒥᓂᖅ ᐱᓐᖏᓇᑦᑎᒋ ᖃᐅᔨᒪᓂᐊᖅᑯᓯ. 
 
ᑭᓯᐊᓂ ᐆᒥᖓ ᐅᖃᕈᒪᓪᓗᖓ, ᖃᐅᔨᒪᖁᓪᓗᒋᑦ ᑖᒃᑯᐊ ᒥᓂᔅᑕ ᑐᑭᓯᐊᑦᑎᐊᖅᑰᖅᑐᓂ ᐊᒻᒪᓗ ᑕᐃᒃᑯᐊ 
Government Leader ᑕᐅᕙᓂ.  
 
(ᑐᓵᔨᒃᑰᓕᖅᑐᖅ) ᑖᓐᓇ ᓂᕈᐊᖅᑕᐅᓂᕐᒧᑦ ᐃᓱᒪᖃᕐᓗᑎᑦ ᑮᓇᐅᔭᖅᑐᑦ ᐊᑐᖅᑐᔅᓴᐅᕙᓪᓚᐃᒻᒪᑕ, ᐊᕐᕌᒎᓛᖅᑐᖅ 
ᓂᕈᐊᕐᓇᐅᓛᕐᖓᑦ. ᐅᕙᑦᑎᓄᓪᓕ ᐃᓛᑎᒍᑦ ᐃᓛ, ᑖᒃᑯᐊ ᑎᑎᖅᑲᐅᔪᑦ ᒪᓕᓐᖏᑎᐊᖅᑐᖅ ᐊᔾᔨᒌᑎᑦᑎᓂᕐᒥᑦ 
ᐊᕕᑦᑐᖅᓯᒪᔪᓂᑦ. 
 
ᓇᓗᓇᐃᖅᓯᑦᑎᐊᕋᓱᓐᓂᐊᖅᑐᖓ ᖃᓄᖅ ᑖᓐᓇ ᑭᕙᓪᓕᕐᒥ ᑕᐃᒃᑯᐊ ᓄᓇᖁᑎᒋᔭᒃᑲ ᐅᐊᓴᑯᓗᒻᒥᓘᓐᓃᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐱᖏᑦᑐᑦ ᑭᕙᓪᓕᕐᒧᑦ. ᑕᐃᒪᓕ ᐃᒃᓯᕙᐅᑖᖅ, ᖃᓄᕐᓕ ᑕᐃᒪ ᑐᓴᖅᑎᑦᑎᓛᖅᑯᖓ?  
 
ᕿᒥᕐᕈᓪᓗᒋᑦ ᐃᖃᓗᐃᑦ, $4,000,000-ᓂᑦ ᓴᓂᕐᕙᐃᕕᐅᓯᒪᔪᑦ ᐊᑭᑐᔪᖅᑐᕈᑎᓄᑦ ᑲᑎᑦᑐᒋᑦ $8,600,000 ᑕᒫᓂ 
ᕿᑭᖅᑖᓗᒻᒥ $4,700,000 ᕿᑎᕐᒥᐅᓂ, ᐱᓗᐊᖅᑐᒥᖃᐃ ᐊᑕᐅᓯᕐᒧᑦ ᑖᒃᑯᐊᓕ ᑮᓇᐅᔭᑦ ᐊᑐᖅᑐᔅᓴᐅᔪᑦ 
ᖃᓄᐃᓐᖏᑦᑑᒐᓗᐊᐃᑦ, ᑭᓯᐊᓂ ᐊᖏᓪᓕᑲᓐᓂᕆᐊᖃᕐᑐᑦ ᑮᓇᐅᔭᖅ ᐊᑐᖅᑐᔅᓴᐃᑦ ᐊᑭᑐᔪᖅᑐᕈᑎᐅᔪᑦ ᑖᒃᑯᐊ 
ᑕᒪᕐᒥ ᓱᕐᓗ, ᓇᓪᓕᐅᒃᑯᒫᖃᑦᑕᕐᓗᓂ ᑕᒻᒪᑐᐃᓐᓇᕆᐊᖃᕆᓪᓗᖓᓕ ᑭᓯᐊᓂ ᑕᐃᒪᐃᑦᑐᖅᑐᖃᖅᑲᑦ 
ᓇᓪᓕᐅᒃᑯᒫᕆᔭᐅᔪᓂᑦ. 
 
ᑖᒃᑯᐊᖃᐃ ᒥᓂᔅᑕᐅᔪᖅ ᐊᒻᒪᓗ ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᓴᓇᒋᐊᒃᑲᓐᓂᖁᓗᒍ 
ᓄᑖᖑᔪᒥᑦ ᑮᓇᐅᔭᖅᑐᕈᑎᔅᓴᐅᒐᔭᖅᑐᓂᑦ.  
 
ᐱᐅᔪᒥᑦ ᐅᖃᐅᓯᔅᓴᖃᕐᕕᒋᓐᖏᑕᕋ ᑭᕙᓪᓕᕐᒥ. ᑭᕙᓪᓕᕐᒧᑦ ᐱᑕᖃᓐᖏᒻᒪᑦ ᐊᒻᒪ ᑭᕙᓪᓕᕐᒥᐅᓄᑦ ᑕᒪᓐᓇ 
ᐅᐱᓐᓇᓗᐊᓐᖏᒻᒪᑦ ᑲᖑᓐᖑᓲᑎᒋᓪᓗᒍ. ᐄ, ᐋᓐᓂᐊᕕᓕᐊᖃᑦᑕᕐᒥᔪᑦᑕᐅᖅ ᑐᔪᕐᒥᕕᔅᓴᓯᐅᖅᐸᑦᑐᑦ ᓯᓚᕈᔪᕈᕋᐃᒻᒪᑦ 
ᑕᐃᑲᓂ ᑲᖏᖅᖠᓂᕐᒥ, ᒥᓂᔅᑕᐅᔪᖅ ᐅᖃᖅᓯᒪᓪᓗᓂ, ᕿᒥᕐᕈᓂᕋᖅᑐᓂᖏᓛᒃ ᐊᓯᐊᒍᑦ ᑐᔪᕐᒥᕕᐅᒍᓐᓇᕐᑐᒥᑦ 
ᐅᕝᕙᓘᓐᓃᑦ ᑕᑕᓗᐊᖅᑎᓪᓗᒍ ᑕᕝᕙᓂ ᐱᑕᖃᓐᖏᑎᐊᖅᑐᖅ. 
 
ᖃᓄᕐᓕᑭᐊᕐᖑᓇ ᒥᓂᔅᑕᐅᔪᖅ ᓇᓗᓇᐃᖅᓯᒍᒪᔪᖅ ᐅᕙᑦᑎᓐᓄᑦ ᐊᑐᓕᖁᔨᒍᓐᓇᖅᑐᖃᐃ ᖃᓄᕐᓕ ᓇᓗᒐᒪᓕ 
ᖃᓄᖅ ᓂᕈᐊᕈᑎᖃᕐᓂᐊᕐᒪᖔᕐᒪ. ᖃᓄᖅ ᐃᑲᔪᖅᑐᐃᔪᓐᓇᖅᐳᖓ ᑮᓇᐅᔭᓂᒃ ᐊᑐᖅᑐᔅᓴᓂᑦ ᑭᕙᓪᓕᕐᒧᑦ 
ᐱᑕᖃᓐᖏᑎᐊᖅᑎᓪᓗᒍ? ᐊᒻᒪᑦᑕᐅᖅ ᐱᒻᒪᕆᐅᒋᓪᓗᓂ ᑕᒫᓂ ᓄᓇᕗᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᓪᓚᕆᑦᑐᖓ ᐃᒃᓯᕙᐅᑖᖅ, ᑕᐃᒃᑯᐊ ᓄᓇᕗᒻᒥ ᐃᓐᓇᖁᑎᕗᑦ ᑐᓵᒍᑎᒃ ᐊᒃᓱᕐᔪᐊᕌᓗᒃ 
ᐱᐅᒃᓴᓚᖓᓐᖏᑦᑐᑦ ᑕᐅᕙᓂ ᐃᒃᓯᕚᖅᑐᓂᒃ (health) ᒥᓂᔅᑕ. ᐃᓱᒫᓗᒋᒻᒪᕆᑦᑕᕋᓕ ᑖᓐᓇ, ᑖᒃᑯᐊ 
ᐃᑲᔪᖅᑐᖅᑕᒃᑲ, ᑖᒃᑯᐊ ᐊᑕᔪᑦ ᐲᖁᓐᖏᑦᑐᒋᐅᖁᓐᖏᑦᑐᒍ ᐃᒡᓕᕆᒃᑲᓐᓂᓚᐅᖅᓯᐅᒃ, ᓇᐅᔮᕐᒥᐅᓪᓗ ᓅᒋᐊᕐᓗᒍ 
(contingency authority)ᒥᑦ ᐊᔪᓐᖏᓐᓇᔅᓯ. (We’ll support it in that way) ᑕᐃᒫᓪᓕ 
ᓂᒡᓕᕈᒪᑐᐃᓐᓇᓕᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᐅᓯᒃᓴᑐᐃᓐᓇᐃᑦ. ᒥᓂᔅᑕᐅᑉ ᐅᖃᐅᓯᒋᐊᕐᖓᐅᑎᖏᓐᓄᑦ. 
ᐅᖃᐅᓯᔅᓴᑐᐃᓐᓇᐃᑦ? ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᒃᑲᓐᓂᕈᓐᓇᖅᑕᒃᑲ ᑲᑎᒪᔨᕋᓛᑦ ᖃᐅᔨᓴᐃᑎᓪᓗᒋᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᑭᑐᔫᑎᓄᑦ ᑮᓇᐅᔭᒃᓴᖏᓐᓂᑦ. 
 
ᐊᐱᖅᑯᑏᑦ ᓴᖅᑭᖅᑲᐅᒻᒪᑕ ᑭᐅᔭᐅᔭᕆᐊᓖᑦ ᑐᓵᓪᓗᓂᓗ ᑭᐅᓪᓗᓂ ᐅᕙᓂ ᑲᑎᒪᑐᐃᓐᓇᖅᑎᓪᓗᑕ ᐅᕙᓂ. 
ᐃᓱᒫᓘᑏᑦ ᐃᓚᖏᑦ ᐱᓯᒪᔭᒃᑲ, ᓴᖅᑭᓯᒪᔭᒃᑲ ᑖᒃᑯᐊᓗ ᒪᓕᒐᓕᐅᖅᑎᐅᑉ ᐃᓚᖏᑦᑕ ᐅᖃᐅᓯᕆᖅᑲᐅᔭᖏᑦ. 
ᐅᖃᐅᓯᕆᓯᒪᔭᒃᑲ ᑕᑯᓯᒪᔭᕗᓪᓗ ᐅᑭᐅᓄᑦ ᖄᖏᖅᓯᒪᔪᓂᑦ ᐱᓕᕆᐊᓄᑦ ᑲᔪᓯᔪᑦ ᐅᕝᕙᓘᓐᓃᑦ ᑲᔪᓯᓐᖏᑦᑐᑦ 
ᐱᓕᕆᐊᒃᓴᐃᑦ ᐅᖓᑕᐅᔾᔨᓪᓗᑎᓪᓗ ᑮᓇᐅᔭᖏᓐᓂᑦ. 
 
ᐅᖃᐅᓯᕆᓯᒪᔭᒃᑲ ᓴᖅᑭᓯᒪᔭᒃᑲ ᐱᔾᔪᑕᐅᔪᑦ ᒥᓂᔅᑕᒧᑦ ᑮᓇᐅᔭᓕᕆᔨᒧᓪᓗ ᒥᓂᔅᑕᒧᑦ. ᓈᓴᐅᑏᑦ ᑖᒃᑯᐊ ᐊᖏᓂᖏᑦ 
ᑕᐅᑐᑦᑐᒋᑦ ᐸᓯᔭᒃᓴᐅᔾᔪᑎᒋᔪᓐᓇᕋᑦᑎᒍ. ᑖᒃᑯᐊ ᐅᕙᓂᑐᐃᓐᓇᐅᓐᖏᑦᑐᖅ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᑭᓯᐊᓂ 
ᐊᑕᖏᖅᖢᒋᑦ ᐊᑭᑐᔫᑎᓄᑦ ᑮᓇᐅᔭᐃᑦ. 
 
ᒐᕙᒪᒃᑯᓐᓂ ᑕᑯᓐᓇᖅᑕᐅᑦᑕᐅᑦᑎᐊᕈᒪᒍᑎᒃ ᐊᑭᑐᔫᑎᓄᑦ ᑮᓇᐅᔭᓄᑦ ᐋᖅᑭᔅᓱᐃᔪᓐᓇᖅᑐᒍᑦ ᖁᓕᖓᓂ ᐃᒻᒪᖃ 
ᐱᓕᕆᔪᓐᓇᕋᔭᖅᑐᒍᑦ ᑖᒃᑯᓇᓐᖓᑦ ᐊᑭᑐᔫᑎᓄᑦ. ᑕᐃᒪᓕ ᐋᖅᑭᒋᐊᕐᓂᐊᕈᑦᑎᒍ ᑮᓇᐅᔭᐃᑦ ᐅᕙᓂ 
ᒪᓕᒐᓕᐅᖅᑎᓕᒫᓄᑦ ᐅᖃᐅᓯᖃᕐᕕᐅᓗᑎᒃ, ᑕᐃᒪ ᐊᖏᖅᑕᐅᑉᐸᑦ ᐊᒻᒪᓗ ᐃᓚᖏᓪᓗ ᖁᑦᑎᓗᐊᖅᑐᑦ ᖁᓖᑦ 
ᓇᑲᑕᐅᔪᓐᓇᕐᒪᑕ. 
 
ᓇᓪᓕᐊ ᖁᓖᑦ ᓇᑲᑕᐅᓇᔭᖅᐸᑦ, ᑖᒃᑯᐊ ᒥᓂᔅᑕᐃᑦ ᑲᒪᔪᓐᓇᖅᑐᑦ. ᐊᒻᒪ ᑖᒃᑯᑐᐃᓐᓇᐅᓐᖏᑦᑐᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑭᓯᐊᓂ ᐊᓯᖏᑦᑕᐅᖅ ᒐᕙᒪᒃᑯᓐᓂ ᐊᕕᑦᑐᖅᓯᒪᔪᖏᓐᓂᑦ, ᒪᒥᐊᓇᖅ.  
 
ᑕᐃᒪ ᐃᑉᐱᐊᕐᔪᒻᒥᐅᑕᖅ ᑖᓐᓇ ᐃᓕᔭᐅᓯᒪᓚᐅᖅᑐᖅ ᐋᓐᓂᐊᕐᕕᒃᓴᒧᑦ ᑮᓇᐅᔭᖃᕈᓐᓃᖅᑐᕉᖅ ᑕᐃᑯᖓ 
ᐲᖅᑕᐅᓯᒪᔪᖅ. ᐅᕗᖓ ᒪᓕᒐᓕᐅᕐᕕᒻᒧᑦ ᐅᖃᐅᓯᐅᓚᐅᖅᓯᒪᓐᖏᑦᑐᖅ ᐃᑎᖅᑕᐅᓪᓗᓂ. ᓇᓕᐊ ᑕᐃᒪ ᐱᓕᕆᐊᑦ 
ᑲᔪᓯᓂᐊᖅᐸᑦ ᓴᓇᔭᐅᔪᒃᓴᐃᑦ? 
 
ᑕᐃᒪ ᒐᕙᒪᒃᑯᑦ ᓴᖅᑭᑦᑎᓪᓗᑎᒃ ᓱᓕᔪᓂᒃ ᓈᓴᐅᑎᓂᒃ ᓴᖅᑭᑦᑎᒍᑎᒃ ᖃᐅᔨᒪᓂᖅᓴᐅᓇᔭᖅᑐᒍᑦ ᖃᓄᐃᓕᐅᕐᒪᖔᑕ. 
ᕿᒥᕐᕈᒍᕕᒋᑦ ᐅᑯᐊ ᒐᕙᒪᒃᑯᓐᓂ ᐊᕕᑦᑐᖅᓯᒪᔪᖏᓐᓂᑦ ᐅᑭᐅᖑᔪᒥ ᒫᓐᓇ ᐱᓕᕆᐊᖑᓂᐊᖅᑐᖅ ᐅᓇ ᐊᑕᐅᓯᖅ 
ᐃᓕᓯᒪᔭᖓᑦ ᓇᓗᓇᐃᖅᑕᐅᓯᒪᔪᖅ (class c)-ᒥᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᐊ ᐊᑑᑎᖃᖅᑰᔨᓐᖏᑦᑐᑦ. 
 
ᑖᒃᑯᐊ ᐋᖅᑭᒋᐊᕆᐊᓖᑦ ᑖᒃᑯᐊ ᐱᓕᕆᐊᖑᔪᑦ ᓱᓕᔪᓂᒃ ᒪᑭᑕᔪᓂᑦ ᓈᓴᐅᑎᓂᒃ ᑕᑯᔭᕆᐊᖃᖅᑐᒍᑦ 
ᐊᖏᖅᓯᓂᐊᖅᑎᓪᓗᑕ. ᓱᓕᓐᖏᑦᑐᓂᒃ ᓈᓴᐅᑎᖃᖅᑐᓂᒃ ᓲᕐᓗ ᐊᑎᓕᐅᖅᓯᒪᓐᖏᑦᑐᒥᑦ ᑮᓇᐅᔭᓂᒃ, ᑮᓇᐅᔭᒃᓴᒧᑦ 
ᐃᓕᓯᑐᐃᓐᓇᕐᓂᐊᕋᑦᑕ. ᐊᒻᒪ ᐅᕙᓃᑦᑕᕆᐊᖃᓐᖏᑦᑐᕐᓘᓐᓃᑦ, ᐃᓕᔅᓯᓘᓐᓃᖅᑲᐃ ᐃᓕᓐᖏᑕᓯ ᐋᒪᐃ. ᐅᑯᐊ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ. 

ᑕᐃᒪ ᐊᒻᒪᓗ ᐃᓱᒫᓘᑎᖃᕐᒥᒐᒪ ᖃᓄᖅ ᐱᓕᕆᐊᑦ ᐊᓂᑲᑕᑦᑕᐃᑦ ᐃᑎᖅᑕᖅᑐᐃᑦ, ᐃᒫᒃ ᐅᑎᖅᑕᑐᐃᓐᓇᕐᒪᑕ 
ᐊᑭᑐᔫᑎᓄᑦ ᐃᓕᖓᔪᑦ ᐸᕐᓇᐅᑕᐅᔪᓂᒃ ᑭᐅᓂᐊᖅᑐᒃᓴᐅᒻᒪᑦ ᒥᓂᔅᑕ ᐊᐱᖅᑯᑎᓄᑦ ᐊᒻᒪᓗ ᓲᖅ 
ᑕᐃᒪᓐᓇᐃᑎᑕᐅᓯᒪᒻᒪᖔᖅ ᐅᕝᕙᓘᓐᓂᑦ ᓱᒋᐊᖅᑕᐅᓯᒪᓐᖏᒻᒪᖔᖅ ᓴᖅᑭᓯᒪᓂᐊᓄᑦ ᐊᐱᖅᑯᑎᐅᓂᐊᕐᕆᓪᓗᑎᒃ 
ᐊᒃᑐᐊᔪᑦ ᒪᑐᓄᖓ ᐱᓕᕆᐊᑦ ᖃᓄᖅ ᐃᓚᖏᑦ ᑕᕝᕙᓃᑦᑐᒐᓗᐊᑦ ᐃᓕᖓᔪᑦ.  
 
ᐊᒻᒪᓗ ᐊᐱᖅᓱᕐᓂᐊᕐᕋᒪ ᑕᐅᑐᓪᓗᒋᑦ ᑭᐅᔾᔪᑕᐅᔪᑦ ᑖᒃᑯᓄᖓ ᑲᑎᒪᔨᕋᓛᓄᑦ, ᓄᓇᓕᓕᕆᔨᒃᑯᓐᓂᑦ ᓇᓪᓕᐊᒃ 
ᐱᓕᕆᐊᖅ ᕿᒥᕐᕈᔭᐅᖃᑦᑕᕐᒪᖔᑕ ᐊᒻᒪᓗ ᐃᓱᒪᔅᓴᖅᓯᐅᕈᑕᐅᖃᑦᑕᑎᓪᓗᒋᑦ ᓄᑖᖑᓂᖏᓐᓄᑦ 
ᐱᓕᕆᐊᒃᓴᐅᓂᖏᓐᓄᑦ ᐃᓕᔭᐅᖃᑦᑕᖅᑐᑦ ᐊᒻᒪ ᕿᒥᕐᕈᓗᒋᑦ ᐅᑭᐅᓄᑦ ᐃᓕᖓᔪᑐᖃᐃᑦ, ᐊᕐᕕᓕᕐᓄᓘᓐᓂᑦ 
ᐅᑭᐅᓄᑦ.  
 
ᐃᖢᐊᖏᓐᓂᖃᒻᒪᑕ ᑖᒃᑯᐊ ᐃᓗᐊᓂ, ᓈᒻᒪᖏᓐᓂᖃᒻᒪᑕ ᐊᑐᖅᑕᐅᔪᓪᓗ ᑖᒃᑯᐊ ᑕᒪᒃᑯᓄᖓ 
ᐱᓕᕆᔾᔪᑕᐅᓂᐊᖅᑐᓄᑦ. ᐅᕙᓃᓗᐊᖅᑐᕐᓕ ᐅᓇ ᓂᕆᐅᑦᑐᖓᐃᓛᒃ ᑐᓵᓂᐊᕐᓂᕐᒥᒃ ᑭᐅᔾᔪᑕᐅᔪᓂᒃ 
ᐊᐱᖅᑯᑕᐅᔪᓄᑦ. ᑖᒃᑯᐊ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᓐ ᐃᓱᒫᓘᑎᖃᒻᒥᒐᒪᑦᑕᐅᖅ ᓇᓗᓕᕈᑎᒋᓯᒪᓪᓗᒋᑦ 
ᐊᑭᑐᔫᑎᓄᑦ ᑮᓇᐅᔭᐃᑦ ᐸᕐᓇᐅᑏᑦ ᑖᒃᑯᓇᓐᖓᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐅᖃᐅᓯᔅᓴᑐᐃᓐᓇᐃᑦ. ᐊᑎᕐᓂᒃ ᐊᑎᓕᐅᖅᓯᒪᖏᓐᓇᒪ 
ᐅᖃᐅᓯᒃᓴᑐᐃᓐᓇᕐᓂᒃ. ᑲᔪᓯᓂᐊᕐᓕᕋᑦᑕ ᐊᑐᓃᖅᑕᕐᓗᒋᑦ ᑖᒃᑯᐊ. H-6, ᒪᑉᐱᒑᓃᑦᑐᒍᑦ. 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂᓪᓗ ᐊᑭᑐᔫᑎᓄᑦ ᑮᓇᐅᔭᐃᑦ ᑖᒃᑯᐊ ᐊᐅᓚᑦᑎᕕᐊ ᐱᓕᕆᕝᕕᒻᒧᑦ, 
ᐊᖏᔪᖅᑳᖃᕝᕕᑦ. ᐊᖓᔪᖅᑳᖃᕝᕕᒃ ᐊᑕᖏᖅᖢᒍ, $1,000,000-ᓂᒃ ᐊᖏᓂᓕᒃ. ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᒻᒪᖄ ᐃᓱᒪᒐᒪ half a million, ᑖᒃᑯᐊ ᐊᖏᓗᐊᖏᑦᑐᖅ, 
ᒥᑭᔫᑕᐅᓂᖅᓴᓄᑦ ᐱᖁᑎᓄᑦ ᒥᑭᓂᖅᓴᓄᑦ ᐊᑭᑐᔫᑎᓄᑦ. ᖃᓄᖅ ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᓇᓗᓇᐃᖅᓯᓯᒪᕙᑦ ᑖᒃᑯᐊ ᑮᓇᐅᔭᐃᑦ ᖃᓄᖅ ᐊᑐᖅᑕᐅᓂᐊᕐᒪᖔᑕ ᓱᓇᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᑭᓂᖅᓴᓄᑦ, $500,000 
ᐊᑐᖅᑕᐅᓂᐊᖅᑐᑦ ᐃᓇᖐᔾᔪᑕᐅᓂᐊᖅᑐᑦ ᐱᖁᑎᓄᑦ ᐃᓚᖏᑦ ᓱᕈᖅᓯᒪᔪᑦ, ᐱᑦᑎᐊᖏᓐᓂᖃᑦᑐᓄᓪᓗ ᐱᖁᑎᓂᒃ 
ᐃᓗᐊᓂ. 
 
ᐋᓐᓂᐊᕖᑦ ᓄᑖᓂᒃ ᐱᖁᑎᑖᕆᐊᖃᑦᑐᑦ ᐊᒻᒪ ᐱᖃᑖ ᒥᑭᓂᖅᓴᓄᑦ ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᑦ  
ᓴᓇᒋᐊᕈᑕᐅᓂᐊᖅᑐᑦ ᓱᕈᖅᓯᒪᔪᓄᑦ, ᓯᖁᑦᑎᖅᓯᒪᔪᓄᑦ ᐱᐅᖏᓗᐊᓕᖅᑐᑦ. ᑕᕝᕙ ᑖᒃᑯᐊ ᑮᓇᐅᔭᐃᑦ ᑕᒪᒃᑯᓄᖓ 
ᐊᑐᓚᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᖅᐸᕋ ᑭᐅᒻᒪᑦ. ᒥᑭᓂᖅᓴᓄᑦ ᑖᒃᑯᐊ ᓇᓗᓇᐃᖅᓯᒪᕚᓐ 
ᐊᑐᓂᒃ ᓯᕗᓪᓕᐅᑎᑕᐅᓂᐊᖅᑐᑦ ᐱᓕᕆᐊᕆᓂᐊᖅᑕᖏᓐᓄᑦ, ᑕᕝᕙᓂ ᐃᓕᖓᕚᓐ ᓄᓇᓖᑦ ᐊᑐᓃᖅᑕᕐᓗᒋᑦ? 
ᓇᓪᓕᐊᓐᓄᑦ ᑐᕌᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ ᑖᒃᑯᐊ ᐃᓕᖓᔪᑦ 
ᐱᔭᐅᔭᕆᐊᖃᖅᑳᖅᑐᑦ ᑕᐃᒃᑯᐊ ᓯᕗᓪᓕᐅᑎᑕᐅᓗᑎᒃ ᓄᓇᓕᓐᓂ ᐊᑦᔨᒌᖏᑦᑐᓄᑦ ᒥᑭᑦᑑᑕᐅᓂᖅᓴᓄᑦ 
ᐱᓕᕆᐊᕆᔭᐅᔪᓂᒃ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. H-6, ᐊᖓᔪᖅᑳᖃᕝᕕᒻᒧᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ): ᐅᕙᓂ ᓴᖅᑭᑎᑦᑎᒍᒪᔪᖓ ᐅᓂᒃᑳᕈᒪᓪᓗᒋᑦ ᑖᒃᑯᐊ ᑕᐃᑲᓂ 
ᐃᑉᐱᐊᕐᔫᑉ ᐋᓐᓂᐊᕕᖓᓂ ᓇᓗᓇᐃᖅᓯᒪᔪᑦ. ᑖᒃᑯᐊ ᐊᑦᔨᓕᐅᕈᑏᑦ, ᐊᑦᔨᓐᖑᐊᑦ ᓴᖅᑭᓯᒪᔭᒃᑲ ᐊᑲᐅᖏᓕᐅᕈᑕᐅᔪᑦ 
ᑕᐃᑲᓂ ᐃᓪᓗᖅᔪᐊᕐᒥ ᐃᑉᐱᐊᔪᒻᒥ. ᑕᐃᓐᓇ ᓄᑕᐅᖏᓛᖑᖏᑎᐊᕐᒪᑦ ᐋᓐᓂᐊᖅᕕᒃ ᓄᓇᕗᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐹᓇᐸᔅ. ᑲᑎᒪᔨᕋᓛᑦ ᐊᖏᖅᓯᓯᒪᒻᒪᑕ ᑖᒃᑯᐊ ᑕᖏᓖᑦ ᐱᖁᑎᓄᑦ ᐊᐱᕆᖏᓂᓐᓂ 
ᑖᒃᑯᐊ ᐅᖃᐅᓯᐅᔪᑦ ᐊᖏᖅᐱᓰ, ᑖᒃᑯᐊ $1,000,000 ᑖᒃᑯᐊ ᐊᖏᔪᖅᑳᖃᕐᕕᒻᒧᑦ ᑐᕌᖅᑐᑦ? ᒥᔅᑕ ᑰᓕ. 
 
>>ᐃᓪᓚᖅᑐᑦ 
 
ᑰᓕ (ᑐᓵᔨᒃᑯᑦ): ᐃᑲᔪᖅᑕᐅᒋᐊᖃᕐᑐᖓ ᑕᕝᕗᖓ, ᓇᓂ ᐅᖃᓪᓚᓂᐊᕐᒪᖔᑕ ᑭᕙᓪᓕᖅ ᐱᔾᔪᑎᒋᓪᓗᒍ 
ᓇᓗᓇᐃᔭᖅᓯᒪᔪᓂᑦ. ᑭᕙᓪᓕᖅ ᐅᕙᓃᓐᖏᒻᒪᑦ. ᐅᖃᐅᓯᕆᔪᒪᔭᕋᓗᐊᒃᑲ ᓴᖅᑭᑎᓪᓗᒋᑦ. ᒥᓂᔅᑕ ᐱᔭᒃᓴᖃᕐᒪᑦ 
ᑕᒪᒃᑯᓄᖓ. ᐊᐃ, ᓈᒻᒪᒃᐹ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐄ, ᓈᒻᒪᑦᑐᖅ. ᖁᔭᓐᓇᒦᒃ ᒥᔅᑕ ᑰᓕ. ᐱᕕᖃᕐᑎᓂᐊᖅᐸᒋᑦ ᐃᓱᒪᒋᔭᔅᓯᓐᓂ 
ᓂᓪᓕᑎᓐᓂᐊᕋᔅᓯ ᐅᐊᑦᑎᐊᕈ ᑖᒃᑯᐊ ᐊᖏᔪᖅᑳᖃᕐᕕᒃ ᐱᓕᕆᐊᕆᓚᐅᕐᓗᒍ ᑭᖑᓂᐊᒍᑦ ᐱᔪᓐᓇᕐᓂᐊᖅᑐᓯ 
ᐊᑐᓃᖅᑕᓕᕈᑦᑕ ᐊᑭᑐᔫᑎᓄᑦ. ᒥᔅᑕ ᑰᓕ.  
 
ᑰᓕ (ᑐᓵᔨᒃᑯᑦ): ᑖᒃᑯᐊ ᐊᖏᔪᖅᑳᖃᕐᕕᒻᒧᑦ ᐊᒃᑐᐊᓂᖃᕐᒪᑕ ᐱᓕᕆᐊᕆᔭᐅᔪᓂᑦ ᐋᓐᓂᐊᖅᑕᐃᓕᒪᓂᕐᒧᑦ 
ᓄᓇᕗᓕᒫᒧᑦ ᐅᕙᓂᑐᐃᓐᓇᖅ ᐊᖏᔪᖅᑳᖃᕐᕕᐅᖏᑦᑐᒥᑦ ᑕᐅᑐᑦᑕᑯᓪᓕ. ᑖᓐᓇ ᐅᖃᕐᕕᒋᓕᒍ 
ᐃᓱᒪᖅᓲᑎᒋᔭᕋᓗᐊᓯ ᑭᓯᐊᓂ ᒪᓕᓐᓂᐊᐸᒃᑲ ᐃᓱᒪᓕᐊᕆᔭᑎᑦ ᐊᑐᖁᔭᑎᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐄ, ᑕᐃᒪᐃᓕᐅᕐᓂᐊᖅᐳᖓ. ᐊᖏᔪᖅᑳᖃᕐᕕᒻᒧᑦ ᑲᑎᖢᒋᑦ $1,000,000. ᐊᖏᖅᐱᓰ 
ᑲᑎᒪᔨᕋᓛ? ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐊᐱᖅᑯᑎᒐ ᓇᓗᓇᓐᖏᑎᐊᖅᑐᖅ ᑐᑭᓕᖅ. ᓴᓂᕐᕙᐃᑎᓪᓗᑕ ᑮᓇᐅᔭᓂᑦ 
ᒥᑭᓂᖅᓴᓄᑦ ᐱᓕᕆᐊᓂᑦ ᓇᓗᓇᐃᖅᓯᖃᑦᑕᖅᐱᓯ ᓇᓪᓕᐊ ᐱᓕᕆᐊᖑᓂᐊᖅᑐᑦ ᐊᔪᓐᖏᑎᑕᐅᓂᐊᕐᒪᖔᑕ ᓄᓇᒥ 
ᐃᓂᒥ ᓇᓂᑭᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.ᐃᒃᓯᕙᐅᑖᖅ, ᐊᑐᓂ ᓄᓇᕗᒻᒥ 
ᐊᕕᑦᑐᖅᓯᒪᔪᑦ ᑐᒃᓯᕋᐅᑎᓂᑦ ᑐᓂᓯᖃᑦᑕᖅᑐᑦ ᐱᔪᒪᔭᑎᑦ ᒪᓕᓪᓗᒋᑦ ᐱᔪᒪᔭᖏᑦ ᒪᓕᓪᓗᒋᑦ Rosemary-ᒧᑦ 
ᑐᓂᔭᐅᓪᓗᑎᑦ ᐊᑐᓂ ᐊᕕᑦᑐᖅᓯᒪᔪᑦ ᓄᓇᕗᒻᒥ ᓴᓇᕐᕙᐃᕕᐅᖃᑦᑕᖅᑐᑦ ᒥᑭᓂᖅᓴᐅᔪᓄᑦ ᐊᑭᑐᔫᑎᓂᑦ ᑕᐃᒫᒃ 
ᐊᑐᖃᑦᑕᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᓕᓇᐃᖅᓯᔪᓐᓇᖅᐱᒃ ᑭᓇᒃᑯᑦ Rosemary ᑭᓇᐅᕐᒪᖔᑦ?  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᑦ (ᑐᓵᔨᒃᑯᑦ): Rosemary ᐅᓇ ᑕᓕᖅᐱᒐᓂ ᐅᖃᖅᑲᐅᔭᕋᓗᐊᕋ ᐱᒋᐊᓕᖅᑎᓪᓗᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐳᕋᐅᓐ? ᐄ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᐊᕕᑦᑐᖅᓯᒪᔪᑦ ᓄᓇᓕᓐᓂ ᐃᓕᓯᓐᖏᑉᐸᑦ ᓄᓇᓕᓐᓂ ᑐᓂᓯᓐᖏᑉᐸᑕ ᒥᑭᔫᑕᐅᓂᖅᓴᓄᑦ 
ᐱᓕᕆᐊᓂᑦ ᐱᔾᔮᖏᑦᑐᑦ ᑮᓇᐅᔭᓂᑦ?  
 
ᑕᐃᒪ ᐊᐱᖅᑯᑎᒐᓕ ᐅᓇ ᐅᕙᓂ ᐃᓕᓯᒪᔭᒃᓯᓐᓂ ᒥᑭᓂᖅᓴᓄᑦ ᐱᓕᕆᐊᓂᑦ ᐊᑭᑐᔫᑎᓂᑦ ᒥᑭᓂᖅᓴᓄᑦ 
ᐅᖃᖅᓯᒪᔪᑦ 300 ᑐᖔᓃᑦᑐᑦ. ᑕᐃᒪᓐᓇᐃᖏᒻᒪᑦ ᐅᕙᓂ ᑕᒪᕐᒥ $300,000 ᐅᖓᑖᓃᒻᒪᑎ. ᒥᓂᔅᑕ 
ᓇᓗᐃᓇᐃᖅᓯᔪᓐᓇᖅᐹ ᐊᑐᓃᖅᑕᕐᓗᒋᑦ ᓇᓪᓕᐊ ᐱᓕᕆᐊᑦ ᖃᓄᐃᑦᑑᒻᒪᖔᑕ ᐱᓕᕆᐊᖅ ᓴᓂᕐᕙᖅᑕᐅᓯᒪᒻᒪᖔᑕ 
ᐅᕙᓂ $500,000 ᐃᓗᐊᓂ ᐊᒻᒪᓗ $-ᒥᓕᐊᓐ ᐃᓗᐊᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑰᓕ ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ) ᖁᔭᓐᓇᒥᒃ, ᐃᒃᓯᕙᐅᑖᖅ. ᒥᔅᑕ ᐸᕋᐅᓐ ᐅᓂᒃᑳᖅᑎᓐᓂᐊᕋᒃᑯ ᓇᓪᓕᐊ 
ᑮᓇᐅᔭᐃᑦ ᓴᓂᕐᕙᖅᑕᐅᒻᒪᖔᑕ ᑭᕙᓪᓕᕐᒧᑦ ᒥᑭᓂᖅᓴᓄᑦ ᑮᓇᐅᔭᓄᑦ ᐊᑭᑐᔫᑎᓄᑦ ᐊᕐᕌᓂ ᐅᓂᒃᑳᖅᑎᐊᕐᓗᓂᓗ 
ᒪᓕᒐᒃᓴᑦ ᐊᑐᐊᒐᒃᓴᐃᑦ ᑖᓐᓇ ᓴᓂᕐᕙᖅᑕᐅᓂᕆᔭᖏᓐᓄᑦ ᑮᓇᐅᔭᐃᑦ. ᑖᓐᓇ ᒥᔅᑕ ᐸᕋᐅᓐ ᐅᓂᒃᑳᑎᓐᓂᐊᕋᒃᑯ 
ᑖᔅᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪᓐᓇ ᐊᐱᕆᓐᖏᓐᓇᒪ ᐊᐱᖅᓲᑎᖃᕐᑐᖓᓕ ᓇᓗᓇᐃᔭᖅᓯᒪᔪᑦ ᐅᑯᐊ ᓱᓇᓂ 
ᐃᓗᓕᖃᕐᒪᖔᑕ ᐊᖏᔪᖅᑳᖃᕐᕕᒻᒧᑦ ᓱᓇᐅᕙᑦ?  
 
(ᑐᓵᔨᒃᑰᕈᓐᓃᖅᑐᖅ) ᐃᓄᑦᑎᑐᖅᑲᐃ ᐊᐱᕆᒍᒪᐃ ᑐᑭᓯᓇᕋᔭᖅᐳᖅ? ᑐᑭᓯᒍᓐᓂᖅᑰᕐᒪᑦ ᒥᓂᔅᑕ.  
 
ᐅᓇ ᓱᓇᓄᑦ ᐊᑐᓚᖓᔪᖅ Minor Projects $500,000? Headquarters Region, ᖃᓄᖅ ᐅᖃᖅᓯᒪᒐᓗᐊᕐᖓᑦ 
Minor Projects $300,000-ᓂᒎᖅ ᒥᑭᓂᖅᓴᐅᒋᐊᓕᒃ but $300,000-ᖑᓐᖏᑎᓪᓕᐅᑯᐊ. Both of them are 
$500,000. ᓱᓇᓄᓄᑯᐊ ᑐᕌᖓᔪᑦ?  
 
ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ $500,000 
ᒥᑭᑦᑑᑎᓄᑦ ᐱᓕᕆᐊᔅᓴᐅᔪᓄᑦ ᐊᑭᑐᔪᖅᑐᕈᑎᔅᓴᐃᑦ ᒥᑭᑦᑑᑎᓄᑦ. $500,000 ᑖᒃᑯᐊ ᑮᓇᐅᔭᓕᕆᔾᔪᑎᓄᑦ 
ᐊᑐᖅᑕᐅᔪᑦ ᑕᒫᓂ ᐊᖏᔪᖅᑳᒃᑯᕕᒻᒥ. ᑖᒃᑯᐊ ᑮᓇᐅᔭᐃᑦ ᐊᔾᔨᒌᓐᖏᑦᑐᓄᑦ ᐱᓕᕆᔾᔪᑎᐅᖃᑦᑕᖅᑐᑦ 
ᐊᒡᒍᑐᖅᑕᐅᓯᒪᔪᑦ ᐱᖓᓱᓂᑦ ᓇᓗᓇᐃᖅᓯᓪᓗᑎᑦ ᒥᑭᔫᑎᐅᔪᑦ.  
 
ᑕᐃᒃᑯᐊ ᑐᓂᓯᖃᑦᑕᖅᑐᑦ ᐊᖏᔪᖅᑳᒃᑯᕕᒻᒧᑦ ᐱᓕᕆᐊᒃᓴᐅᔪᓄᑦ, ᐊᑐᖅᑕᐅᓂᐊᕐᑎᓪᓗᒋᑦ ᑮᓇᐅᔭᕐᑐᕈᑎᒃᓴᐃᑦ, 
ᑮᓇᐅᔭᓕᕆᔾᔪᑎᑦ ᒪᓕᓪᓗᒋᑦ. ᑖᒃᑯᐊ ᐊᒡᒍᕐᑐᖅᓯᒪᓐᖏᒻᒪᑕ, $500,000 ᐊᒡᒍᕐᑐᖅᑕᐅᓯᒪᓐᖏᒻᒪ ᐱᖓᓱᑎᒍᑦ 
ᐊᕕᑦᑐᕐᓯᒪᓂᕐᑎᒍᑦ. ᑭᓯᐊᓂ ᑮᓇᐅᔭᓕᕆᔾᔪᑎᒍᑦ ᒪᓕᒃᑕᐅᓇᓱᒃᑐᑦ ᑎᑎᕋᕐᑕᐅᓯᒪᔪᑦ ᑕᐃᒪᓐᓇ, ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᐱᒻᒪᕆᐅᔪᖅ. ᖃᐅᔨᒪᑎᑕᐅᕗᑎᑦ ᑖᑦᓱᒥᖓ. ᐊᐱᖅᑯᑎᒐ ᐅᖃᖅᓯᒪᒻᒪᑦ,  

ᐊᑭᑦᑐᕈᑎᒃᓴᐃᑦ ᒥᑭᑦᑑᑎᓄᑦ ᒥᑭᓐᓂᕐᓴᐅᔭᕆᐊᓖᑦ. $200,000 ᑐᖓᓃᒡᓗᑎᒡᓘᓐᓃᑦ. ᖃᓄᐃᒻᒪᓪᓕ ᑕᕝᕙᓂ 
ᑎᑎᕋᕐᓯᒪᕙ, ᒥᑭᑦᑐᑦ ᐊᑭᑐᔫᑎᑦ, ᕼᐊᐸᒥᓕᔭᐊᓐᖑᑎᓪᓗᒋᑦ, ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓖ, ᒥᓂᔅᑐᕐ ᐊᒡᓘᒃᑳᖕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑖᓐᓇ $500,000 ᐱᖓᓱᓄᑦ ᐊᒡᒍᑐᕐᓯᒪᓂᕐᓄᓐ ᑮᓇᐅᔭᐃᑦ 
ᐊᖏᖅᔪᖅᑳᒃᑯᕕᒻᒦᓐᓂᐊᕐᑐᑦ ᐊᑐᓂᓗ ᐊᒡᒍᑐᕐᓯᒪᓂᕐᒦᑦᑐᑦ ᐊᖏᔪᖅᑳᒃᑯᕖᑦ ᑐᒃᓯᕋᐅᑎᓕᐅᖃᑦᑕᕐᑐᑦ ᑮᓇᐅᔭᐃᓪᓗ 
ᑐᓂᐅᖅᑲᕐᑕᐅᓪᓗᑎᒃ ᑕᐃᒃᑯᐊ 300ᑕᐅᓴᓐᑖᓚᑦ ᑐᖔᓂᓘᓐᓃᑦ ᐱᓕᕆᐊᒃᓴᕆᔭᐅᓂᐊᕐᑐᑦ ᐊᑕᐅᓯᐊᕐᓗᑎᒃ. 
ᐅᖓᑖᓃᒃᐸᑕ $300,000 ᐱᔪᓐᓇᕐᑎᑕᐅᒐᔭᓐᖏᑦᑐᑦ ᑕᕝᕘᓇ ᒥᑭᔫᑎᑎᒍᑦ ᐊᑭᑐᔪᕐᑐᕈᑎᒃᓴᓄᓕᕆᔾᔪᑎᒃᑯᑦ, 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᔅᑕ ᑰᓖ. 
 
ᑰᓕ (ᑐᓵᔨᑎᒍᑦ): ᑕᐃᒪᓕ ᒥᓂᔅᑕ ᐱᓕᕆᕕᖓ ᒪᓕᒐᖃᕐᒫᓐ ᒥᑭᑦᑑᑎᓄᑦ ᐱᓕᕆᐊᒃᓴᓄᑦ. ᖃᓄᐃᒻᒪᓐ ᒥᑭᑦᑑᑎᓄᑦ 
ᐱᓕᕆᐊᑦ ᒪᓕᒃᓯᒪᕙᓚᓐᖏᑦᓯᐊᕐᑐᑎᒃ ᖃᓄᐃᒻᒪᓐ ᒪᓕᒐᖃᕆᐊᖃᕐᐸᑦ, ᑖᓐᓇ $500,000 ᐅᕙᖓᓕ ᐃᓱᒪᒋᔭᖓᒍᑦ 
ᒥᑭᑦᑑᑎᓂᒃ ᓲᕐᓗ ᑎᒍᓯᖔᕆᐊᖃᖅᑰᔨᓐᖏᒻᒪᓐ ᐱᔪᓐᓇᕐᑑᔮᕐᑐᓂᒃ ᒥᑭᑦᑑᑎᓂᒃ ᐱᓕᕆᔾᔪᑕᐅᓂᐊᕐᓗᑎᖕ. 
$300,000 ᑐᖔᓂᓘᓐᓃᑦ ᐊᑭᖃᕐᑎᓪᓗᒋᓐ. ᖃᓄᐃᒻᒪᓐ ᑕᐃᒪᓐᓇ ᒥᑭᑦᑑᑎᓂᒃ ᐱᓕᕆᔾᔪᑎᖃᕐᑎᑕᐃᓕᒪᒃᐸᐅᒃ 
$500,000 ᒥᑭᑦᑑᑎᓐᓇᒍ ᐃᓱᒪᒋᔭᒃᑯᑦ, ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓖ, ᒥᓂᔅᑐᕐ ᐊᒡᓘᒃᑳᖕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓱᓖᓛᖕ, ᑖᓐᓇ 500ᑕᐅᓴᓐᑖᓚ ᓄᓇᕗᒫᑦᓯᐊᒧᑦ 
ᑐᕌᖓᔪᖅ. ᒥᑭᑦᑑᑎᓄᑦ ᐱᓕᕆᐊᒃᓴᓄᑦ 25ᓄᑦ ᓄᓇᓕᖕᓄᓐ, ᐱᖓᓱᓄᓐ ᐊᒡᒍᕐᑐᖅᓯᒪᓂᕐᓂ ᒥᑭᑦᑑᑏᓐ 
ᓱᕋᒃᓯᒪᓕᕆᔾᔭᐅᑕᐅᓂᐊᕐᑐᑦ, ᓲᕐᓗ ᑐᖅᓲᓕᐅᕆᐊᖃᕈᑎᒃ ᐋᓐᓂᐊᕐᕕᖕᒥ, ᐹᖏᓪᓘᓐᓃᑦ ᓱᕋᒃᓯᒪᓐᓂᖅᐸᑕ ᑕᒡᕘᓇ 
ᓴᓇᔭᐅᒐᔭᕐᑐᑦ ᒥᑭᑦᑑᑎᑎᒍᑦ. 
 
ᐱᓕᕆᐊᒃᓴᒍᑦ $300,000 ᐅᖓᑖᓃᒃᑐᖅ ᐊᑕᐅᓯᐅᓗᓂ ᐱᓕᕆᐊᖑᓂᕋᕐᑕᐅᒐᔭᓐᖏᒻᒪᓐ. ᑖᓐᓇ $500,000 
ᑮᓇᐅᔭᓂᒃ ᐊᑐᕐᑎᐊᓂᕐᓴᐅᔪᒪᔪᖅ. 
 
ᐊᒡᒍᑐᕐᓯᒪᓂᓕᒫᓂ. 2004-2005ᖑᑎᓪᓗᒍ ᑕᐃᒃᑯᐊ $500,000 ᐊᒡᒍᕐᑐᖅᑕᐅᖃᑦᑕᓕᕐᒪᓐ ᒪᕐᕉᓐᓄᑦ 
ᐊᒡᒍᑐᕐᓯᒪᓂᕐᓄᓐ, ᑕᐃᑦᓱᒪᓂ ᖃᐅᔨᒪᓕᓚᐅᕐᓯᒪᒐᒃᑯᑎᒍ, ᑐᒃᓯᕋᕐᑐᖃᕋᓗᐊᕐᑎᓪᓗᒍ ᑮᓇᐅᔭᕐᑐᕈᑎᒃᓴᖏᑦ 
ᒥᑭᓗᐊᖃᑦᑕᓚᐅᕐᒪᑦ. ᑲᑎᑕᐅᒐᒥᒃ ᑮᓇᐅᔭᕐᑐᕈᑎᒃᓴᑦ 500ᑕᐅᓴᓐ ᒥᑭᑦᑑᑎᓄᑦ ᐊᖏᔪᖅᑳᒃᑯᕕᓐᓄᑦ 
ᐊᑐᖅᑕᐅᓂᐊᕐᑐᑦ. ᑕᐃᒪᓐᓇ ᐃᓱᒪᖅᓱᕐᓂᖅᓴᐅᔪᓐᓇᓕᓚᐅᕐᒪᑕ ᐊᒡᒍᑐᕐᓯᒪᓂᕐᒥ ᑐᓂᓯᖃᑦᑕᕐᑐᑦ 
ᑮᓇᐅᔭᕐᑐᕈᑎᒃᓴᓂᒃ ᒥᑭᑦᑑᑎᓄᑦ ᐱᓕᕆᐊᒃᓴᓄ, ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᔅᑕ ᑰᓖ.  
 
ᑰᓕ (ᑐᓵᔨᑎᒍᑦ): ᐊᐱᖅᑯᑎᒋᓂᐊᕐᑕᕋ ᑐᒡᓕᐊ. 1ᒥᓕᔭᓐᑖᓚ ᑐᓂᐅᖅᑲᕐᑕᐅᓂᐊᕐᒪᓐ ᒥᑭᑦᑑᑎᓄᑦ ᐱᓕᕆᐊᒃᓴᓄᑦ 
ᐊᑭᑐᔪᕐᑐᕈᑎᒃᓴᓄᑦ ᒥᑭᑦᑐᓄᑦ ᐱᔾᔪᑎᖃᕐᐲᓐ. ᑖᒃᑯᐊ ᒪᕐᕉᒃ ᐱᔾᔪᑎᒋᓪᓗᒋᖕ, ᓇᓕᐊᓐᓅᓐᖓᐅᓂᐊᕐᐸ ᓄᓇᓕᓐᓄᑦ, 
ᖁᔭᓐᓇᒦᒃ.  

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓖ, ᒥᓂᔅᑐᕐ ᐊᒡᓘᑳᖕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒃᓯᕙᐅᑖᖅ ᑮᓇᐅᔭᑦ ᑐᓂᔭᐅᒐᔭᕐᑐᑦ 
ᒪᓕᓪᓗᒋᑦ ᑐᓂᖅᑯᑕᐅᖃᑦᑕᕐᑐᓐ ᓄᓇᓕᓐᓂ, ᐊᒡᒍᕐᑐᖅᓯᒪᓂᕐᒥ ᑕᐃᒃᑯᐊ ᑐᓴᒐᒃᓴᐃᑦ ᐱᔭᐅᒃᐸᑕ ᑕᐃᒃᑯᐊ 
ᑮᓇᐅᔭᐃᑦ ᑐᓂᐅᖅᑲᖅᑕᐅᓕᑕᐃᓐᓇᕋᔭᕐᑐᑦ ᑕᐃᒃᑯᓄᖓ ᒥᑭᑦᑑᑎᓄᑦ ᐱᓕᕆᔾᔪᑎᒃᓴᓄᑦ, ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᔅᑕ ᑰᓖ.  
 
ᑰᓕ (ᑐᓵᔨᑎᒍᑦ): ᒥᓂᔅᑖ ᐅᖃᓕᕐᐹ, ᑖᒃᑯᐊ ᑲᑎᒪᔨᕋᓛᓄᓐ ᐃᒪᓐᓇ ᐅᖃᓕᕐᐹ, ᒫᓐᓇᒧᓐ ᓱᓕ ᑐᓂᔭᐅᓚᐅᓐᖏᑦᑐᓯ 
ᓱᓖ ᑐᒃᓯᕋᐅᑎᓃᖕ, ᑮᓇᐅᔭᕐᑐᕈᑎᒃᓴᓂᒃ ᐊᒡᒍᑐᕐᓯᒪᓂᕐᒥ ᓇᓕᐊᓐᓂᑐᐃᓐᓇᖕ. ᑐᓂᓯᖃᑦᑕᕐᐱᓰ, $1,000,000-
ᑐᐃᓐᓇᕐᓂ ᒥᑭᑑᑎᓄᑦ ᐱᓕᕆᐊᒃᓴᓄᑦ ᐊᑯᑎᔪᖅᑐᕈᑎᒃᓴᓄᓪᓗ ᒥᑭᑦᑑᑎᓄᑦ ᐱᓕᕆᔭᐅᓂᐊᖅᑎᓪᓗᒍ 
ᑐᓂᔭᐅᔭᕆᐊᖃᖅᑐᑦ ᓱᓕ ᐊᒡᒍᖅᑐᕐᓯᒪᓂᕐᒧᑦ ᓱᓕ ᑕᒻᒪᙱᓚᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ H-6-ᒦᑦᑐᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᒡᓗ 
ᐊᑭᑐᔪᖅᑐᕈᑎᒃᓴᖏᑦ ᑕᖏᓖᑦ ᐱᓕᕆᐊᒃᓴᐃᑦ ᐱᖁᑏ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑰᓕᑎᑐᑦ ᐊᐱᕐᓱᕈᒪᖕᒥᒐᒪ ᑕᒡᕙᓃᙱᑦᑑᒐᓗᐊᒥ. 
ᓇᓗᓇᐃᕐᓯᔾᔪᑏᑦ ᐃᓗᐊᓃᑦᑐᑦ ᑎᑎᕋᕐᓯᒪᔪᖅ ᐱᓕᕆᕕᐅᑉ ᐅᖃᓕᒫᒐᖁᑎᒋᔭᖏᓐᓂᒃ ᐱᓕᕆᐊᒃᓴᐃᑦ 
ᐱᔾᔪᑎᒋᓪᓗᒋᑦ ᑕᐃᒃᑯᓂᖓ ᐃᓗᓕᑯᓘᔭᖏᓐᓂᒃ ᐅᖃᐅᓯᖃᓚᐅᖏᓐᓂᓐᓂ ᑕᐃᑲᓂ ᑭᐅᔭᐅᒍᒪ ᐊᑲᐅᓂᕐᓴᖅ 
ᑕᐃᑲᖔᖅᑐᓂᒃ.  
 
ᐃᒃᓯᕙᐅᑖᖅ, ᐱᓕᕆᐊᖃᖅᑐᑦ ᐆᒥᖓ ᕿᑎᕐᒥᐅᑦ ᐃᓅᓕᓴᖅᑕᐅᔾᔪᑎ ᐃᓛ, ᐋᓐᓂᐊᕆᐊᖅᑐᖅᑐᓄᑦ 
ᑐᔪᕐᒥᕕᒋᔭᖓᓐᓄᑦ ᖃᓄᐃᓕᖓᓕᕐᒪᖔ ᒫᓐᓇᒧᑦ ᑎᑭᒃᖢᒍ ᒫᓐᓇᒧᑦ.  
 
ᐃᒃᓱᕙᐅᑖᖅ, ᓇᓗᓇᐃᕐᓯᔾᔪᑏᑦ ᑎᑎᕋᕐᓯᒪᖕᒪᑕ ᐱᔪᒪᓇᓱᒍᑎᓂᒃ $1,700,000-ᓂᒃ ᑐᒃᓯᕋᕐᓯᒪᔪᑕᖃᕐᒪᑦ 
ᐊᑭᑐᔪᖅᑐᕈᑎᒃᓴᐃᑦ ᐊᑐᐃᓐᓇᐅᑎᑕᐅᓚᐅᖅᑐᑦ. ᓇᑉᐸᖅᑎᕈᑎᓂᒃ $2,100,000-ᓂ ᐊᑭᖃᖅᑎᓪᓗᒍ $1,700,000 
ᐊᑭᑭᓐᓂᕐᓴᒧᑦ ᑖᓐᓇ ᒥᑭᓐᓂᕐᓴᐅᒻᒪᑦ ᓇᓗᓇᐃᕐᓯᕕᐅᔪᓐᓇᕐᖤᕋᓗᐊᕐᐳᖓ ᑖᔅᓱᒧᖓ. ᑐᓵᔪᒪᓪᓗᒍ ᐅᖃᐅᓯᐅᑎᓪᓗᒍ 
ᓂᐱᓕᐅᕐᓯᒪᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐸᕋᐅᓐ ᑭᐅᖁᓂᐊᕐᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᐸᕋᐅᓐ. 

ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᕈᒫᖅᑕᒃᓯᓐᓂ 2007-08-ᒧᓪᓗ ᐃᓅᓕᓴᖅᑕᐅᔭᖅᑐᖅᑐᑦ ᑐᔪᕐᒥᕕᖏᓐᓄᑦ 
$1,003,000-ᖑᓚᐅᕐᒪᑦ.  
 
ᑖᒃᑯᐊ ᐊᒥᒐᕐᓇᕐᓯᓂᐊᓚᐅᕐᒪᑕ ᑮᓇᐅᔭᓂᒃ ᑐᔪᕐᒥᕖᑦ. ᑖᓐᓇ $2,100,000 ᐊᑭᖓ ᐃᒃᐱᒍᓱᒃᑐᒍᑦ 
ᓄᑖᕈᕆᐊᖅᑕᐅᔪᑦ ᐊᑭᒋᒐᔭᖅᑕᖓᑦ ᓄᓇᓕᓕᕆᔨᒃᑯᓐᓂ ᑐᓴᒐᔅᓴᓂᒃ ᐱᓚᐅᖅᑎᓪᓗᑕ ᑕᐃᒃᑯᐊ ᓄᑖᕈᕆᐊᓯᑦᓯᔩ 
2011-12-ᒧᑦ ᑕᐃᒪᓐᓇ ᐊᑭᖃᑲᐃᓐᓇᕐᓂᕐᐊᓂᕋᖅᑕᐅᓕᓚᐅᖅᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᕿᒥᕐᕈᓇᒡᓗᒋᑦ ᐃᓘᓐᓇᖏᑦ ᑖᒃᑯᐊ ᐊᑭᑐᔪᖅᑐᕈᑎᒃᓴᓐᓃᑦᑐ $700,000-ᓂᒃ 
ᐊᔾᔨᒌᖏᓐᓂᖃᖅᑎᒋᒻᒪᑕ ᑕᐃᒃᑯᐊ ᐱᔪᒪᓇᓱᒍᑏᑦ ᓇᓚᐅᑦᑖᕈᑎᓂᑦ. ᖃᓄᖅ ᐃᓚᖏᑦ ᐱᓕᕆᐊᒃᓴᐅᔪᑦ ᑕᒪᒃᑯᐊ 
ᒪᕐᕈᐊᖅᑎᓪᓗᐊᕐᓗᒋ ᐅᓄᕐᓂᕐᓴᐅᖃᑦᑕᕐᒪᑕ ᓲᕐᓗ $17,000,000 – $30,000,000-ᓄᑦ ᓲᕐᓗ ᐆᑦᑑᑎᒋᓗᒍ.  
 
ᑕᑯᓯᒪᒐᑦᑎᒍ ᑖᒃᑯᓇᓂ ᐊᑭᑐᔪᖅᑐᕈᑎᓂ ᖃᓄᕐᓕ ᐊᖅᑭᒃᓱᐃᖃᑦᑕᕐᐱᓯ? ᐄ, $700,000-ᖃᖏᓐᓇᑦᑕ 
ᑮᓇᐅᔭᖅᑐᕈᑎᒃᓴᑦᑎᓐᓂ ᐱᓕᕆᙱᑲᐃᓐᓇᕐᓚᕗᑦ ᑖᓐᓇ ᓯᕗᓂᒃᓴᒥ ᑲᒪᒋᔭᐅᕌᓗᓛᕐᒪᑦ. ᑮᓇᐅᔭᒥᒃ ᐆᒥᖓ 
ᓇᓂᓯᔾᔪᑎᖃᑲᐃᓐᓇᕐᓚᕗᑦ ᐅᓇ ᓯᕗᒧᐊᒃᑎᓚᐅᑲᒡᓗᒍ ᐃᓐᓇ ᐊᐃᑉᐸᖓ ᓱᖁᑎᒋᙱᐊᓪᓚᒡᓗᒍ ᑮᓇᐅᔭᑭᒃᓴᕋᑦᑕ. 
ᖃᓄᕐᓕ ᑕᐃᒪᓐᓇ ᐋᖅᑭᒃᓱᐃᖃᑦᑕᕐᐱᓯ ᑐᓴᒐᒃᓴᓂᒃ ᐃᓛ ᑕᐃᒪᓐᓇ ᖃᓄ ᐋᖅᑭᒃᓱᐃᖃᑦᑕᕐᐱᓯ? ᖁᔭᓐᓇᒦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᒥᔅᑕ ᐸᕋᐅᓐ ᑭᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐸᕋᐅᓐ. 
 
ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᓖᒃ.  ᑕᐃᔅᓱᒪᓂ ᓇᓚᐅᑦᑖᕈᑏᑦ ᓴᖅᑭᑕᐅᑎᓪᓗᒋᑦ ᕿᒥᕐᕈᓇᓚᐅᕐᓯᒪᒻᒥᒐᑦᑕ 
ᐃᖅᑲᓇᐃᔭᖅᑎᑖᕈᓐᓇᕐᓂᕐᒧᑦ.  
 
ᕿᑎᕐᒥᐅᑦ ᐋᓐᓂᐊᕕᖓᑦ, ᐋᓐᓂᐊᕕᖓᓐᓄᑦ ᓘᒃᑖᓂᒃ ᐋᓐᓂᐊᓯᐅᑎᓂᒃ ᐊᒻᒪᓗᑦᑕᐅ, ᐃᒃᐱᒍᓱᓚᐅᕐᓯᒪᒐᑦᑕ ᑖᓐᓇ 
ᑖᔅᓱᒥᖓ ᐱᓕᕆᐊᑦ ᕿᑎᕐᒥᐅᑦ ᑐᔪᕐᒥᒡᕕᒃᓴᖓᑦ ᑭᖑᕙᕆᐊᖅᑕᐅᔪᓐᓇᕐᓗᓂ ᑭᓯᐊᓂ ᐃᒡᓗ ᒪᑐᐃᖅᑕᐅᔪᓐᓇᕐᓯᕐᐸᑦ.  
 
ᑕᐃᒃᑯᐊ ᐅᓂᒃᓯᒪᔪᓐᓇᖅᑐᑦ ᐃᓅᓕᓴᖅᑕᐅᔪᑦ ᕿᒥᕐᕈᓇᖕᒥᔪᑦ ᑐᔪᕐᒥᕕᖕᒧᑦ ᐅᐸᓗᖓᐃᔭᐅᑎᒃᓴᖓ 
ᐅᐸᓗᖓᐃᔭᐅᑎᒃᓴᖓᓐᓂᒃ Health Canada-ᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑕᐅᒡᓗᑎᒃ ᐋᖅᑭᒃᓱᐃᔪᑦ 
ᑭᖑᓪᓕᕐᐹᕐᓯᐅᑎᒃᓴᖏᓐᓂᒃ ᑐᓴᒐᒃᓴᒃᑲᓐᓂᕐᓂᒃ ᐱᓇᓱᒃᑎᓪᓗᒋᑦ ᑐᓴᕋᓱᐊᒃᑲᓐᓂᕈᓐᓇᕐᒪᖔᑕ, 
ᐱᓇᓱᒃᑲᓐᓂᕈᓐᓇᕐᒪᖔᑕ ᑮᓇᐅᔭᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑲᓇᑕᒥ. 
 
ᑭᓯᐊᓂ ᒪᒥᐊᓇᖅ ᐋᒡᒌᓯᐅᑎᓪᓗᒍ ᐃᑯᐊᓪᓚᓚᐅᖅᓯᒪᒻᒪᑦ ᒫᓐᓇ ᐊᑲᐅᓐᖏᓕᐅᕈᑎᒥᑦ ᐱᒋᐊᓪᓚᑦᑎᑦᑎᒃᑲᓐᓂᕐᒪᑦ. 
ᑕᐃᔅᓱᒪᓂᐅᑎᓪᓗᒍ ᑖᒃᑯᐊ ᑮᓇᐅᔭᐃᑦ $1,000,000 ᐅᖓᑖᓃᕌᕐᔪᑦᑐᑦ ᑕᑯᓇᒃᖢᒍ ᐃᓅᓕᓴᖅᑕᐅᔪᑦ 
ᑐᔪᕐᒥᕕᖏᓐᓄᑦ. ᒫᓐᓇᑦᑕᐅᖅ ᒪᕐᕉᒃ ᐊᔪᖅᑐᓄᑦ ᑎᒥᒥᒍᑦ ᐃᒡᓗᓕᒻᒥ ᐅᖅᓱᖅᑑᕐᒥᓗ ᐸᖅᑭᒃᓯᕕᐅᔪᑦ 
ᐅᖓᑕᐅᔾᔨᓚᐅᕐᒪᑕ ᑮᓇᐅᔭᖅᑐᕈᑎᒃᓴᖏᑦ.  
 
ᑖᒃᑯᐊ ᑕᕝᕙ ᓄᓇᕗᑦ ᒐᕙᒪᒃᑯᖏᑕ ᓯᕗᓪᓕᐅᑎᓯᒪᔭᖏᑦ ᐊᖏᔫᓂᖅᐹᑦ. ᒫᓐᓇᐅᓂᖓᓂ ᐊᑐᑲᐃᓐᓇᖅᓯᒪᔪᖅ 
ᑐᔪᕐᒥᔾᔪᑎᒃᓴᖏᓐᓂᑦ ᐃᓅᓕᓴᖅᑕᐅᔭᖅᑐᖅᓯᒪᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᑖᕋᓱᓐᓂᖏᓐᓂ ᓄᓇᕗᒻᒥ  

ᐃᖅᑲᓇᐃᔭᖅᑏᑦ ᐊᒥᒐᕈᓐᓃᖅᐸᑕ ᓘᑦᑖᑦ ᐋᓐᓂᐊᓯᐅᖅᑏᓪᓗ ᑐᔪᕐᒥᔾᔪᑏᑦ ᑕᐃᒃᑯᓄᖓ ᐋᓐᓂᐊᕆᐊᖅᓯᒪᔪᓄᑦ 
ᑲᒪᒋᓛᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒪᑉᐱᒐᖅ ᕼ-6-ᒦᒃᑲᑦᑕ ᑲᑎᓪᓗᒋᑦ ᐊᖓᔪᖅᑳᒃᑯᕕᓐᓂᑦ. 
$1,000,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖃᑖ, ᕿᑭᖅᑖᓗᒻᒧᑦ ᑐᕌᖓᔪᖅ. ᒪᕐᕉᓐᓂᒃ ᐊᑎᖁᑎᖃᓕᕇᕋᒪ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᐱᕆᔾᔪᑎᒋᒋᐊᖅᑲᐅᔭᕋᓗᐊᕋ ᑲᔪᓯᑐᐃᓐᓇᕐᓗᒍ ᓯᕗᕙᕆᐊᖅᑲᐅᒐᒪ 
ᒪᒥᐊᓇᐅᒐᓗᐊᖅ. ᐃᓛᒃ ᖃᑦᓯᐊᖅᑐᑲᓪᓚᑦᑐᖓ ᑕᕝᕗᖓ ᐃᓪᓗᒧᑦ ᓴᖅᑭᑦᑎᓯᒪᓕᕋᒪ ᐊᒻᒪ ᓇᓗᓇᐃᔭᐃᓯᒪᓪᓗᖓ 
ᑖᓐᓇ ᖃᓄᐃᓕᖓᓂᕆᔭᖓᑦ ᐃᑉᐱᐊᕐᔪᒻᒥ ᐋᓐᓂᐊᕕᐅᑉ ᒥᒃᓵᓄᑦ. 
 
ᐊᒻᒪᓗ ᓴᖅᑭᑦᑎᓯᒪᓪᓗᖓ ᑕᒪᒃᑯᓂᖓ ᐊᔾᔨᓐᖑᐊᓂᑦ ᓇᓗᓇᐃᔭᐃᓯᒪᔪᓂᒃ ᐊᔾᔨᒌᓐᖏᑦᑐᓂᒃ 
ᐃᓗᐊᓂᖏᓕᐅᕈᑕᐅᔪᓂᒃ ᑖᒃᓱᒧᖓ ᐋᓐᓂᐊᕕᒋᔭᑦᑎᓐᓄᑦ. ᑖᓐᓇ ᐃᑉᐱᐊᕐᔫᑉ ᐋᓐᓂᐊᕕᖓ 
ᓄᑕᐅᓐᖏᓐᓂᖅᐹᖑᖃᑕᐅᒻᒪᑦ ᑕᒫᓂ ᐋᓐᓂᐊᕕᐅᔪᓂᑦ ᓄᓇᕗᒻᒥ. ᒥᓂᔅᑕᖃᐃ ᑖᓐᓇ ᐅᕙᓐᓄᑦ ᐅᓂᒃᑳᕉᓐᓇᖅᑯᖅ 
ᖃᓄᐃᒻᒪᑦ ᐃᑉᐱᐊᕐᔪᒻᒥᐅᑦ ᐋᓐᓂᐊᕕᔅᓴᖓᑦ ᑕᕝᕙᓐᖓᑦ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᑦᑕᐅᓯᒪᔪᓂᒃ 
ᐲᖅᑕᐅᓯᒪᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2004-05-ᖑᑎᑭᓪᓗᒍᓗ 2004-05-
ᒥᖃᐃᓐᓇᐃ, ᐱᓕᕆᕕᖓᑦ ᓄᓇᓕᓕᕆᔨᒃᑯᑦ ᕿᒥᕐᕈᓇᓚᐅᖅᓯᒪᒻᒪᑕ ᐃᒡᓗ ᐊᑐᖅᑕᐅᔭᕆᐊᖃᕐᒪᖔᑦ, ᖃᓄᕐᓗ 
ᐱᐅᑎᒋᒻᒪᖔᑦ ᖃᐅᔨᓴᖅᑕᐅᓪᓗᑎᒃ ᑕᐃᒃᓱᒪᓂ ᐋᖅᑭᒃᓱᐃᓇᓱᓐᓂᐊᖅᑎᓪᓗᒋᑦ ᖃᖓᒃᑯᑦ ᐱᓕᕆᔾᔪᑎᓂᒃ 
ᐱᒋᐊᕈᓐᓇᕐᓂᐊᕐᒪᖔᑕ ᖃᐅᔨᓴᐃᓪᓗᑎᒃ, ᖃᓄᖅ ᐃᒡᓗ ᐊᖏᑎᒋᒻᒪᖔᑦ ᖃᓄᕐᓗ ᓴᓇᔭᐅᒋᐊᖃᕐᒪᖔᑦ. 
 
ᑭᐅᓪᓗᒋᑦ ᑕᐃᒃᑯᓂᖓ ᐱᔭᕐᓂᖏᑦᑐᓕᕆᔨᒃᑯᓐᓄᑦ ᓄᓇᓕᕆᔨᒃᑯᓗ ᕿᒥᕐᕈᓇᓚᐅᖅᑕᖓᑦ ᑕᐃᔅᓱᒪᓂ 
ᓄᓇᓕᓕᕆᔨᒃᑯᑦ ᐱᔭᕐᓂᖏᑦᑐᓕᕆᔨᒃᑯᑦ $15,000-ᑕᐅᓴᓂᒃ ᑐᓂᓯᓚᐅᖅᓯᒪᒻᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓄᓪᓗ ᐱᒋᐊᖅᑕᐅᓂᐊᕐᒪᑕ ᑕᐃᒃᑯᐊ ᕿᒥᕐᕈᓇᑦᑕᐅᓗᑎᒃ ᐋᓐᓂᐊᕕᖁᑎᒋᔭᐅᔪᑦ ᑖᒃᑯᐊ 
ᐱᖃᓯᐅᔾᔨᓯᒪᔪᑦ ᓇᓗᓇᐃᖅᑕᐅᓂᖓ ᓇᓂ ᐃᓂᖃᕐᒪᖔᑦ, ᖃᓄᐃᑦᑐᓂᓪᓗ ᐱᔨᑦᓯᕋᐅᑎᖃᕐᒪᖔᑕ ᐋᓐᓂᐊᕕᐅᑉ 
ᐃᓗᐊᓂ ᑕᐃᒪᓐᓇ ᐋᖅᑭᔅᓱᐃᔾᔪᑕᐅᓗᑎᒃ ᑕᐃᒃᑯᐊ ᓄᓇᓕᓕᕆᔨᒃᑯᑦ ᓇᓚᐅᑦᑖᕈᑎᓂᒃ ᓴᖅᑭᑦᑎᓗᑎᒃ ᐃᓪᓘᑉ 
ᓴᓇᒪᓂᖓᓂᑦ ᕿᒥᕐᕈᓇᓐᓂᐊᖅᑎᓪᓗᒋᑦ. 
 
ᒫᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐸᕐᓇᒃᓯᒪᔪᑦ ᐱᓕᕆᐊᕆᔭᐅᓂᐊᖅᑐᓄᑦ ᕿᒥᕐᕈᓇᓐᓂᕐᒧᑦ ᐃᑉᐱᐊᕐᔪᒥᐅᑦ 
ᐋᓐᓂᐊᕕᖁᑎᖓᓄᑦ. ᐊᒃᓱᕈᓐᓇᖅᓯᓕᓚᐅᖅᓯᒪᒻᒪᑦ ᐊᖑᒻᒪᑦᑎᓇᓱᒃᑲᓗᐊᖅᑎᓪᓗᑎᒍ ᐊᑭᑐᔪᖅᑐᕈᑎᔅᓴᓄᑦ 
ᑭᓐᖒᒪᔭᐅᔪᓂᑦ ᑕᐃᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐱᓕᕆᕕᖓᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ 
ᐱᔾᔪᑎᒋᓪᓗᒋᑦ ᑕᐃᒃᑯᐊ ᐱᓕᕆᐊᖅ ᑖᓐᓇ ᓯᕗᒧᐊᑦᑏᓐᓇᕋᓱᑦᑕᕗᑦ ᐊᓪᓚᕝᕖᑦ ᐃᓗᐊᓂ ᑐᓂᓯᐅᖅᑲᐃᓗᑕ 
ᑲᔪᓰᓐᓇᖅᑎᓪᓗᒍ. ᑕᓗᕐᔪᐊᕐᓗ ᓇᐅᔮᕐᓗ ᐃᒡᓗᐃᑦ ᑎᑎᕋᐅᔭᖅᓯᒪᔪᑦ ᐃᓪᓗᓕᒻᒥᐅᓄᑦ ᐊᑐᖅᑕᐅᔪᓐᓇᕐᒪᖔᑦ 
ᐊᔾᔨᑲᓴᖏᓐᓂᑦ ᐃᓄᒋᐊᓐᓂᖃᖅᑎᒋᒻᒪᑕ.  
 
ᑖᓐᓇ ᒫᓐᓇ ᐱᓕᕆᓇᓱᑦᑕᕗᑦ ᓱᓕ ᐃᑉᐱᐊᕐᔪᒻᒥᐅᓄᑦ ᐊᑭᑐᔪᖅᑐᕈᑎᒃᓴᕗᑦ ᐊᒥᒐᕋᓗᐊᖅᑎᓪᓗᒋᑦ ᒐᕙᒪᒃᑰᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒪ ᐱᔪᒪᓚᐅᖅᓯᒪᒐᒪ ᑖᒃᑯᓂᖓ ᑕᕐᕋᖏᓐᓂᑦ ᑕᒪᒃᑯᐊ 
ᖃᐅᔨᓴᖅᑕᐅᔾᔪᑎᐅᓲᖑᔪᓂᑦ ᑖᒃᑯᓂᖓ ᐅᓂᒃᑳᓕᐊᖑᓯᒪᔪᓂᑦ Federal Government-ᓗ ᐊᒻᒪᓗ ᐃᒃᐱᐊᖅᔫᑉ 
ᐋᓐᓂᐊᕕᖏᓐᓂᑦ.  
 
ᑖᒃᑯᐊ ᑕᑯᓇᒃᖢᒋᑦ ᐅᓂᒃᑳᓕᐊᖑᓯᒪᔪᑦ ᓇᓗᓇᐃᔭᖅᓯᒪᔪᑦ ᑎᑎᕋᐅᔭᖅᑎᐅᖏᓐᓇᒪ ᖃᐅᔨᓴᖅᑎᐅᖏᓐᓇᒪᓗ 
ᑕᒪᒃᑯᓂᖓ ᖃᐅᔨᒪᒋᑦᑎ. ᑭᓯᐊᓂ ᑖᒃᑯᐊ ᓲᕐᓗ ᐊᔾᔨᒌᖏᓐᓂᕆᔭᖏᑦ ᐅᕙᓐᓄᑦ ᑐᑭᓯᓇᑦᑎᐊᖅᓯᒪᖏᒻᒪᑕ 
ᖃᓄᐃᒻᒪᑦ ᓄᑕᖑᖏᓐᓂᖅᓴᐅᔪᖅ ᐊᒻᒪᓗ ᐃᓛᒃ ᓄᑕᐅᖏᓐᓂᖅᓴᐅᒐᒥ ᐊᑐᕐᓂᖅᓴᐅᖕᒪᑦ ᑕᐃᒪ ᓇᓗᓇᖏᑦᑐ 
ᐊᒻᒪᓗ ᐱᐅᖏᓐᓂᖅᓴᐅᓪᓗᓂ ᓄᑕᐅᖏᓐᓂᖅᓴᐅᒐᒥ. 
 
ᒥᓂᔅᑕᖃᐃ ᓇᓗᓇᐃᖅᓯᑦᑎᐊᕈᓐᓇᖅᐳᖅ ᐅᕙᓐᓄᑦ ᖃᓄᐃᑦᑐᓂᒃ ᐊᑐᖅᖢᑎᒃ ᑖᒃᑯᓂᖓ 
ᖃᐅᔨᓴᕈᑕᐅᓚᐅᖅᓯᒪᔪᓂᑦ CGS-ᑯᓐᓂᑦ ᑐᓂᔭᐅᓯᒪᔪᓂᒃ ᐊᑐᖅᖢᑎᒃ ᑖᒃᑯᓇᓐᖓᑦ ᖃᓄᖅ ᓇᓗᓇᐃᖅᓯᓚᐅᖅᐸᑦ 
ᑕᓗᖅᔪᐊᑉ ᐋᓐᓂᐊᕕᖓ ᐱᓪᓚᕆᒋᐊ-ᓴᓇᔭᕆᐊᖃᓪᓚᕆᖕᓂᖅᓴᐅᓂᖓ ᐅᕝᕙᓘᓐᓃᑦ 
ᑭᖑᕝᕕᖅᑕᐅᔭᕆᐊᖃᕐᓂᖅᓴᐅᓂᖓᓄᑦ ᐃᒃᐱᐊᖅᔫᑉ ᐋᓐᓂᐊᕕᖓᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᑕᓗᖅᔪᐊᕐᒥ 
ᐱᓕᕆᐊᕆᔭᐅᓂᐊᖅᑐᖅ ᐊᒻᒪᓗ ᓇᐅᔮᓂᑦ ᐊᑭᑐᔪᖅᑐᕈᑎᒃᓴᓃᓯᒪᓕᖅᑐᖅ ᑕᐃᒪᓐᖓᓂᑦ ᓯᕗᓪᓖᑦ 
ᒪᓕᒐᓕᐅᖅᑎᐅᓚᐅᖅᓯᒪᖕᒪᑕ 2002-2003ᒥ ᑖᒃᑯᐊ ᑎᑎᕋᖅᑕᐅᓯᒪᓕᖅᑐᑦ ᑖᒃᑯᖕᓄᖓ ᒪᕐᕉᖕᓄᑦ ᒐᕙᒪᒃᑯᓐᓄᑦ 
ᐊᒻᒪᓗ ᑎᓕᓯᓚᐅᖅᓯᒪᔪᖓ ᑕᐃᒃᑯᐊ ᐊᖏᖅᑕᐅᓚᐅᖅᓯᒪᔪᑦ ᓯᕗᓪᓕᕐᓄᑦ ᒪᓕᒐᓕᐅᖅᑎᓄᑦ ᐱᔭᕇᖅᑕᐅᖁᓪᓗᒋᑦ 
2002ᒥ ᐱᒋᐊᖅᑕᐅᓚᐅᖅᓯᒪᖕᒪᑎᒃ ᑖᒃᑯᐊᒃ.  
 
ᑕᐃᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᑕᒪᑐᒪᓂ 2002ᒥ ᐊᑐᓚᐅᖅᑐᑦ ᑕᑯᓐᓇᕈᑦᑎᒃᑯᑦ ᐅᓄᖅᑐᑦ ᐱᓕᕆᐊᖑᓂᐊᓚᐅᖅᑐᖅ 
ᓲᕐᓗ ᐃᖃᓗᐃᑦ ᐋᓐᓂᐊᕕᖓ, ᐸᖕᓂᖅᑑᑉ ᐋᓐᓂᐊᕕᒃᓴᖓ, ᒥᑦᑎᒪᑕᓕᒃ, ᐃᒡᓗᓕᒃ, ᑲᖏᖅᖠᓂᕐᒥᓗ ᐋᓐᓂᐊᕖᑦ, 
ᐃᖃᓗᒃᑑᑦᑎᐊᒥᓗ ᐋᓐᓂᐊᕖᑦ ᑕᒪᒃᑯᐊ ᑕᒪᕐᒥᒃ ᐱᔭᕇᖅᑕᐅᓯᒪᓕᖅᑐᑦ. ᒪᕐᕉᒃ ᐱᓐᖏᑕᑐᐊᕆᓪᓗᒋᑦ, ᑕᓗᖅᔪᐊᖅ 
ᐊᒻᒪᓗ ᓇᐅᔮᑦ.  
 
ᑖᒃᑯᐊᒃ ᑕᕝᕙ ᑕᐃᒪᓐᖓᓂᑦ 2002ᒥᑦ ᑎᑎᖅᑲᖁᑎᑦᑎᓐᓃᓯᒪᓕᖅᑐᑦ ᐊᒻᒪᓗ ᑎᓕᓯᒪᓪᓗᒋᑦ ᐃᖅᑲᓇᐃᔭᖅᑎᒃᑲ 
ᑖᒃᑯᐊ ᐱᔭᕇᖅᑕᐅᖁᓪᓗᒋᑦ. ᑕᐃᓐᓇ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎ ᖃᐅᔨᓵᕆᓯᒪᔭᖏᑦ 
ᒪᓕᑐᐃᓐᓇᖅᓯᒪᔪᑦ ᖃᐅᔨᓵᕆᖃᑦᑕᕈᓯᑦᑎᓐᓄᑦ ᐊᒻᒪᓗ ᖃᐅᔨᓴᖁᓚᐅᕆᓪᓗᑎᒃᑯᑦ ᐃᒡᓗᖁᑎᑦᑕ ᒥᒃᓵᓄᑦ. 
 
ᑖᒃᑯᐊ ᖃᐃᑕᐅᔭᕌᖓᑕ ᓯᕗᓪᓕᐅᔾᔭᐅᔪᒃᓴᑦ ᓇᓗᓇᐃᖅᑕᐅᖃᑦᑕᖅᑐᑦ ᐊᒻᒪᓗ ᑕᐃᒪᐃᓯᒪᓪᓗᑎᒃ ᐃᒃᐱᐊᖅᔪᖕᒥ 
ᓲᕐᓗ ᖃᐅᔨᓵᕆᔭᐅᕌᓂᖕᒪᑦ 2004ᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓅᖅᑕᐅᓚᐅᖅᓯᒪᔪᑦ ᐊᒻᒪᓗ ᐅᖃᐅᑎᓪᓗᑎᒃᑯᑦ 
ᑐᑭᓯᓇᓱᓚᐅᕐᓗᑎᒃᑯᑦ ᑭᓯᐊᓂᐅᓂᐊᖅᑐᒍᑦ. 
 
ᑕᒪᓐᓇ ᓱᓕ ᐱᓕᕆᐊᕆᔭᕗᑦ ᐊᒻᒪᓗ ᐱᔭᕇᖅᑕᐅᒍᓇᒃᖢᓂ ᑕᒪᑐᒪᓂ ᐊᕐᕌᒍᑦᑎᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ Madam ᒥᓂᔅᑕ. ᒥᔅᑕ ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕ ᐅᕙᓐᓄᑦ  ᐅᓂᒃᑳᕈᓐᓇᖅᐳᖅ ᓱᖕᒪᑦ ᑕᓗᖅᔪᐊᕐᒥ 
ᐋᓐᓂᐊᕕᒃ ᓯᕗᓪᓕᐅᔾᔭᐅᓯᒪᖕᒪᖔᖓᑦ ᐃᒃᐱᐊᖅᔫᑉ ᐋᓐᓂᐊᕕᖓᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ. ᓯᕗᓪᓕᐅᔾᔨᓯᒪᔪᒍᑦ 2002ᒥ ᐊᖏᖅᑕᐅᓚᐅᖅᓯᒪᔪᖅ 
ᒐᕙᒪᒃᑯᓐᓄᑦ ᐊᒻᒪᓗ 2003ᒥ ᓇᐅᔭᑦ ᐊᒻᒪᓗ ᑕᓗᖅᔪᐊᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓇᒦᒃ ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓐᖓᓕᒫᖅ ᐊᑭᑐᔪᖅᑐᕈᑎᓕᕆᓕᕌᖓᑦᑕ ᑕᐃᒪᓐᖓᓂᑦ 
2001ᒥᑦ ᓯᕗᒧᐊᒃᑕᐅᖏᓐᓇᖃᑦᑕᕐᒪᑕ ᐊᒻᒪᓗ ᒪᓕᒐᓕᐅᖅᑏᑦ ᐊᖏᖅᓯᖃᑦᑕᖅᖢᑎᒃ ᓄᑖᓐᖑᕆᐊᖅᑎᑕᐅᓂᐊᕐᒪᑦ 
ᑕᓗᖅᔪᐊᑉ ᐋᓐᓂᐊᕕᖓ ᐱᓗᓐᖑᐊᕐᓗᒍ ᑕᓗᖅᔪᐊᕐᒥ ᐋᓐᓂᐊᕕᐅᑉ ᓄᑖᓐᖑᐊᕆᐊᕈᑎᒃᓴᖏᑕ ᑮᓇᐅᔭᖏᑦ 
ᐊᖏᖅᑕᐅᓯᒪᓕᖅᑐᑦ 6ᓄᑦ ᐊᑭᑐᔪᖅᑐᕈᑎᒃᓴᐃᓂᑦ ᑲᑎᒪᕕᒃᔪᐊᕈᑎᖃᖅᑎᓪᓗᑕ 2001ᒥᓂᑦ.  
 
ᒪᓕᒐᓕᐅᖅᑏᑦ ᐊᖏᖅᓯᖃᑦᑕᖅᓯᒪᔪᑦ ᑮᓇᐅᔭᑦ ᓄᑖᓄᑦ ᐃᓕᓴᐅᔭᖃᑦᑕᖁᓪᓗᓂᒋᑦ ᑕᐃᒪᓐᖓᓂᑦ 2003ᒥ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐸ ᐊᖏᖅᑕᐅᓯᒪᔪᑦ ᑮᓇᐅᔭᑦ ᑕᓗᖅᔪᐊᒧᑦ 
ᓄᑖᕈᕆᐊᖅᑎᑕᐅᔾᔪᑎᒃᓴᕕᓃᑦ ᓇᒧᓐᖓᖅᑕᐅᕙᓪᓕᐊᖕᒪᖔᖏᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐸᕋᐅᓐ ᐅᓂᒃᑳᖅᑎᓐᓂᐊᕋᒃᑯ ᑕᒪᑦᑐᒪ 
ᖃᓄᐃᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᐃᒃᑯᐊ ᐊᑐᕈᒫᕐᓂᐊᖅᑐᖁᑎᒋᔭᑦ ᑲᑎᓕᒫᕐᓗᒋᑦ ᑕᓗᕐᔪᐊᕐᒥ ᓴᓇᐅᔭᓂᐊᖅᑐᑦ 
$835,000-ᖑᔪᑦ ᐊᒻᒪᓗ ᑕᒪᑐᒪᓂ ᐊᕐᕌᒍᒥ ᐃᓗᐊᓃᖃᑕᐅᓪᓗᑎᑦ ᓄᑕᐅᓐᖏᑦᑐᓃᓐᖔᖃᑦᑕᖅᓯᒪᓂᑯᑦ ᐊᒻᒪᓗ 
ᑎᑎᕋᐅᔭᖅᑕᐅᓂᖓᓄᑦ ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᐃᑦ.  
 
ᒫᓂ $200,000-ᖏᓐᓃᑦᑐᓂᑦ ᐱᑕᖃᓚᐅᖅᓯᒪᒻᒥᔪᖅ ᓇᑭᒃᑭᐊᕐᖏᓐᓇ ᓅᑕᐅᓚᐅᖅᓯᒪᔪᖅ ᐃᓛ, 
ᖃᑦᑎᓚᑦᑖᖑᒻᒪᖔᖅ $256,000-ᖂᓚᐅᖅᓯᒪᔪᑦ ᑖᒃᑯᓇᓐᖓᑦ ᐲᖅᑕᐅᓚᐅᖅᓯᒪᔪᑦ ᓴᓂᑭᓗᐊᕐᒥ ᑐᐊᕕᕐᓇᑎᒃᑯᑦ 
ᐋᓐᓂᐊᕕᖓ ᓴᓇᔭᐅᔭᕆᐊᖃᕐᑎᓪᓗᒍ.  
 
ᑕᐃᑲᓐᖓᓂᑦ ᐊᑐᕈᒫᕐᓂᐊᖅᑐᑦ ᑕᓗᕐᔪᐊᕐᒧᑦ ᑎᑎᕋᐅᔭᖅᑕᐅᓂᖓᓄᑦ ᐊᑐᑐᑐᐃᓐᓇᓂᐊᖅᑐᑦ. $200,000 2008/ 
2009-ᒥ ᐱᔭᕇᖅᑕᐅᓂᐊᖅᑐᑦ ᑕᐃᒃᑯᐊ ᑎᑎᕋᐅᔭᕐᓂᕐᒧᑦ ᑐᕌᖓᔪᑦ ᑕᖅᑲᐅᖓ 
ᑳᓐᑐᕌᒃᓴᓐᖑᖅᑎᑕᐅᓚᐅᓐᖏᓐᓂᖓᓂ ᐅᕝᕙᓘᓐᓃᑦ ᐅᐊᔭᕈᔪᓐᓄᑦ ᒪᓕᒐᐃᑦ ᐊᓯᔾᔨᖅᑕᐅᓚᐅᓐᖏᓐᓂᖏᓐᓂ 
ᐅᕝᕙᓘᓐᓃᑦ ᑎᑎᕋᐅᔭᖅᑏᑦ ᐊᑐᓚᐅᖅᑕᖏᑦ ᐊᑐᐃᓐᓇᐅᓕᕐᓂᖏᓐᓂᖅᐸᑦ. 
 
ᓇᐅᔭᕐᓂ ᓇᒥᓘᓐᓃᑦ 2008/2009 ᐊᖏᖅᑕᐅᓯᒪᔪᑐᐊᑦ ᐊᒻᒪᓗ ᑕᓗᕐᔪᐊᑉ ᐋᓐᓂᐊᕕᖓ ᓴᓇᔭᐅᓂᐊᕐᓂᖓ 
2009/2010-ᒦᑕᖅᐳᑦ ᐊᒻᒪᓗ ᐊᑭᑐᔪᖅᑐᕈᑎᔅᓴᓂᑦ ᑐᒃᓯᕌᕆᓂᐊᖅᑐᑎᒃᑯ 2010/2011-ᒥ. 

ᓄᑖᓄᑦ ᓄᑖᕐᖑᕆᐊᖅᑎᑕᐅᓂᖓᓄᑦ ᓄᑖᕐᖑᕆᐊᖅᑎᑕᐅᓂᖓᓄᑦ ᖃᓄᖅ ᑕᐃᒪᐃᓕᓚᐅᕐᒪᖔᑦᑕ 
ᓄᑖᕐᖑᕆᐊᖅᑎᑕᐅᓂᐊᕐᓂᖓ ᐅᐃᒍᔭᐅᓂᖓᓗ ᑖᓐᓇ ᐱᐅᓂᖅᐹᖑᓂᐊᕋᓱᒋᓚᐅᖅᑕᕗᑦ ᑕᐃᒃᑯᐊ 2000-ᒥᑦ 
ᖃᐅᔨᓵᕆᔭᐅᓚᐅᖅᑐᑦ ᒪᓕᒃᖢᒋᑦ ᐊᒻᒪᓗ ᐸᕐᓇᐅᑎᖏᑦ ᐱᔭᕇᓚᐅᖅᓯᒪᔭᕗᑦ 2003-ᒥ.  
 
ᑕᐃᓐᓇ ᑎᑎᕋᐅᔭᖅᑎ ᐃᖅᑲᓇᐃᔭᖃᑎᒋᓪᓗᑎᒃᑯ ᐊᕐᕌᒎᓚᐅᖅᑐᒥ ᖃᐅᔨᓚᐅᖅᑐᒍᑦ ᓄᑖᓂᑦ ᒪᓕᒐᖃᓕᕐᒪᑕ ᒪᑯᐊ 
ᐋᓐᓂᐊᑖᕆᔭᐅᔪᓐᓇᖅᑐᑦ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᒪᓕᒐᖓ ᐊᓯᔾᔨᓂᕐᒪᑕ ᐊᒻᒪᓗ ᒪᓕᒃᓯᒪᓂᐊᕈᑦᑕ ᑕᓪᓕᒪᑦ 
ᐊᒡᒍᖅᑐᖅᓯᒪᓕᕐᓗᒍ ᑕᓪᓕᒪᓄᑦ ᐱᔭᕇᖅᐸᓪᓕᐊᓗᒍ ᐱᔭᕆᐊᖃᕋᔭᖅᑕᕗᑦ ᐊᒻᒪᓗ ᑕᐃᒪᐃᓕᐅᕆᐊᖃᕐᓂᐊᕈᑦᑕ 
ᓄᑖᓐᖑᖅᑎᐊᒻᒪᕆᓪᓗᔪᒪᓕᓚᐅᖅᑕᕗᑦ ᓄᑖᕐᖑᕆᐊᖅᑎᑐᐃᓐᓇᖏᓪᓗᒍ ᑮᓇᐅᔭᖅᑐᕕᔾᔪᐊᕐᓂᐊᑎᓪᓗᒍ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂ. 
 
ᓇᐅᔮᑦ ᐋᓐᓂᐊᕕᖓ ᐱᒋᐊᖅᑕᐅᓇᓱᓕᑕᐃᓐᓇᖅᑐᖅ ᑎᑎᕋᐅᔮᓂᑎᐊᔅᓯᒪᓕᖅᑐᑦ ᑕᓪᓕᒪᓂᓪᓗ 
ᐃᓪᓗᕈᓯᖃᕐᓂᖅᓴᐅᓕᖅᖢᓂ ᐊᖏᓂᖓ ᑕᐃᒫ ᐊᒃᑎᒋᓗᓂ.  
 
ᑕᐃᑲᓐᖓ ᓄᓇᓕᓐᓄᑦ ᒐᕙᒪᓂᓪᓗ ᐱᔨᑦᑎᖅᑏᑦ ᑳᓐᑐᕌᖏᑦ ᐋᖅᑭᒋᐊᖅᑕᐅᓂᐊᖅᑐᑦ ᐊᔾᔨᒌᓐᖏᑦᑐᒥᑦ 
ᑕᐅᑦᑐᖃᓕᕐᓂᐊᕐᒪᑕ, ᐃᒻᒪᖃ ᐊᖏᖅᑕᐅᓂᐊᖅᑐᖅᓴᐅᔪᑦ ᓄᓇᓕᓐᓄᑦ ᐃᒃᐱᐊᕐᔪᒥᓪᓗ 
ᐊᑐᖅᑕᐅᔪᓐᓇᓂᐊᖅᑐᔅᓴᐅᓪᓗᓂ ᐃᒃᐱᐊᕐᔪᒻᒥᐅᑦ ᐊᒻᒪᓗ ᓇᐅᔮᑦ ᐊᔾᔨᒌᐸᓗᒻᒪᑎ. 
 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᑕᐃᒪᓐᓇ ᐊᑐᓕᖁᔭᓕᐅᓚᐅᖅᓯᒪᔪᑦ ᐃᒻᒥᑰᖅᑐᓂᑦ ᓴᓇᓗᑎᑦ ᐊᒻᒪᓗ 
ᓇᓗᓇᐃᖅᓯᓯᒪᓪᓗᑕ 2008 ᐊᑭᑐᔪᖅᑐᕈᑎᔅᓴᖏᓐᓄᑦ ᐅᑯᓇᓂ ᐊᓯᔾᔨᖅᑕᐅᑦᑎᐊᒻᒪᕆᓪᓗᓂ 
ᓄᑖᕐᖑᕆᐊᖅᑎᑕᐅᑐᐃᓐᓇᖏᓪᓗᓂ. 
 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦᑎᒎᖅᓯᒪᓕᖅᑐᑦ ᑲᑎᒪᔨᕋᓛᓪᓗ ᓵᖓᓐᓃᔾᔪᑎᒋᔭᐅᓯᒪᓕᖅᖢᓂ ᐊᒻᒪᓗ ᐅᕙᓂ 
ᑲᑎᒪᑐᐃᓐᓇᓂᕐᒥ. ᑲᑎᒪᑐᐃᓐᓇᓕᖅᑎᓪᓗᓯ ᐃᓚᐃᓐᓈᕆᓇᓱᓐᖏᑦᑐᒍᑦ ᓄᓇᓕᒻᒥ ᓄᓇᓕᓐᓄᑦ 
ᐱᒋᐊᕈᑎᒋᓚᐅᖅᖢᑎᒃᑯ ᓇᐅᔮᑦ ᐊᒻᒪᓗ ᐱᑐᐃᓐᓇᐅᖏᑦᑐᓕᕆᔨᒃᑯᑦ ᐱᔨᑦᑎᖅᑎᖏᑦ ᐊᑐᕋᑦᑎᒃᑯ ᐃᒃᐱᐊᕐᔪᒃ 
ᑕᐃᓐᓇ ᐲᖅᓯᒪᓕᖅᑐᖅ ᑕᐃᒃᑯᐊ ᑲᒪᕕᐅᖏᓐᓇᕆᐊᓖᑦ ᑕᐃᒃᑯᐊ ᒪᕐᕉᒃ ᐱᓗᐊᖅᖢᒋᑦ 
ᐊᑭᑦᑐᕆᐊᕈᑎᒋᔭᐅᓯᒪᓕᖅᑐᑦ. 
 
ᐃᒻᒪᖃ ᐊᐱᖅᑯᑎᐅᖅᑲᐅᔪᒥᑦ ᑭᐅᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᓂᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖃᑎᒋᒍᓐᓇᖅᑰᖏᓐᓇᖅᑯ ᐃᒪᓐᓇ ᐊᕐᕌᒍᒐᓴᓐᓂ ᑮᓇᐅᔭᓂᑦ 
ᑖᓐᓇ ᓄᑖᕐᖑᖅᑎᒋᐊᑦᑕᓚᐅᕐᓗᒍ ᐊᕐᕌᒍᒐᓴᓐᓂ ᑮᓇᐅᔭᓂᑦ ᐊᑐᖅᖢᑕ ᐊᖏᖃᑦᑕᖅᖢᑎᒍ ᐊᒻᒪ, 
ᓄᑖᕐᖑᕆᐊᖅᓯᒪᓕᕐᒪᑦ ᐊᓯᔾᔨᕆᐊᓕᖅᑐᑎᒍ. ᑖᓐᓇ ᑐᑭᓯᓐᖏᑕᕋ, ᑐᑭᓯᖃᑎᖃᓐᖏᑐᔅᓴᐅᒐᒪ ᐃᓄᓐᓂᑦ 
ᐅᓄᖅᑐᓂᑦ.  

ᑭᓯᐊᓂᓕ ᐆᒥᖓ ᐊᐱᕆᔪᒪᑐᐃᓐᓇᖅᑐᖓ ᓅᕖᕝᕙ 24,2004 ᑕᕝᕙᓂ ᐃᒡᓗᒥ ᑮᓇᐅᔭᓂᑦ ᐊᖏᖅᓯᓚᐅᕋᑦᑕ 
ᑖᒃᑯᐊ ᐊᕕᑦᑐᖅᓯᒪᔪᖁᑎᒋᔭᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᑦ ᐱᔨᑦᑎᕋᖅᑎᕆᔭᖏᓐᓂ 
2005/2006 ᐊᑭᑐᔪᖅᑑᑎᔅᓴᖏᓐᓄᑦ. ᑖᓐᓇ ᐃᓚᖓᓂᑦ, ᐃᓚᖓᓂᑦ ᑮᓇᐅᔭᖅᑕᖃᓚᐅᕐᖓᑦ $15,000-ᓂᑦ ᑖᓐᓇ 
ᑐᕌᖓᓪᓗᓂ ᑭᖑᕐᕕᖅᑕᐅᔾᔪᑎᔅᓴᖓᓄᑦ ᐃᒃᐱᐊᕐᔫᑉ ᐋᓐᓂᐊᕕᖓᓄᑦ. 
 
ᒥᓂᔅᑕᖃᐃ ᑖᔅᓱᒥᖓ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑖᓐᓇ ᑮᓇᐅᔭᖅ ᐊᑐᖅᑕᐅᓚᐅᕐᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ $15,000 ᓇᓗᓇᐃᓚᐅᖅᓯᒪᔭᕗᑦ 
ᐱᑐᐃᓐᓇᐅᖏᑦᑐᓕᕆᔨᒃᑯᑦ ᐅᓂᒃᑳᖏᓐᓂ ᒪᓕᒃᓯᒪᑐᐃᓐᓇᓚᐅᖅᑐᑦ. ᑖᓐᓇ $15,000 ᐊᑐᖅᑕᐅᓂᐊᓚᐅᖅᑐᖅ 
ᖃᐅᔨᓴᐅᑎᒃᓴᖓᓄᑦ ᐋᓐᓂᐊᕕᒻᒥ ᐃᒃᐱᐊᕐᔪᒻᒥ.  
 
ᑕᐃᒃᑯᐊ ᑮᓇᐅᔭᑦ ᐊᑐᕋᔭᖅᑐᑦ ᓇᓃᓐᓂᐊᕐᒪᖔᑦ ᐊᓯᖏᓐᓂᓪᓗ ᑕᐃᓐᓇ ᓱᓕ ᐱᔭᕇᖅᓯᒪᓐᖏᑦᑐᑦ ᐊᒻᒪᓗ 
ᐱᔭᕇᕈᒫᕐᓂᐊᖅᓯᒪᔭᕗᑦ ᐃᒃᐱᐊᕐᔪᒻᒧᑦ ᐊᑐᖅᑐᖅ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᐊᕈᓯᐅᓚᐅᖅᑐᒥ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᐱᓕᕆᕝᕕᖓᓐᓂ ᑐᓴᖅᑎᑕᐅᓚᐅᖅᑐᒍᑦ ᑖᓐᓇᒎᖅ ᐊᓯᔾᔨᑕᐅᑦᑎᐊᕐᒪᑦ ᑕᐃᒪᓐᖓᓂᑦ ᐱᒋᐊᖅᑕᐅᓚᐅᕋᒥ 
ᓄᑖᖑᓂᕋᖅᑕᐅᓕᖅᖢᓂᓗ.  
 
ᑖᓐᓇ ᒥᓂᔅᑕᕆᔭᐅᔪᖃᐃ ᐅᕙᓐᓄᑦ ᐅᓂᒃᑳᕈᓐᓇᖅᐳᖅ ᓱᒻᒪᑦ ᑮᓇᐅᔭᓂᑦ ᐊᖏᖁᔭᐅᒻᒪᖔᖅ ᐊᑐᕋᔭᖅᑐᓂᑦ 
ᑕᓗᕐᔪᐊᕐᒥ ᓄᑖᑦᑎᐊᒻᒪᕆᒻᒧᑦ ᐋᓐᓂᐊᕕᓕᐅᕈᑎᒋᔭᐅᓂᐊᖅᑐᒥᑦ ᓄᑖᕐᖑᕆᐊᖅᑎᑕᐅᔪᔅᓴᖑᑐᐃᓐᓇᕋᓚᐅᖅᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐸᕋᐅᓐ ᑭᐅᑎᓐᓂᐊᕋᒃᑯ ᖃᓄᐃᑦᑐᒥᑦ 
ᒪᓕᖃᑦᑕᕐᒪᖔᑦᑕ ᑕᐃᒪᐃᑦᑐᓕᕆᑎᓪᓗᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2003-ᒥ ᑲᒪᒋᓚᐅᖅᓯᒪᔭᕗᑦ ᑕᓗᕐᔪᐊᖅ ᓇᓗᓇᐃᖅᑕᐅᓪᓗᓂ 
ᖃᐅᔨᓴᐃᕝᕕᖃᐅᓂᖅᓴᐅᒋᐊᖃᕐᖢᓂ ᑭᒍᑎᓕᕆᕝᕕᒃ ᐊᖏᕐᕋᓕᕆᔪᑦ ᐃᓱᒪᓕᕆᔾᔪᑎᓄᓪᓗ ᐊᒻᒪᓗ ᐃᓄᓕᕆᔩᑦ. 
2003-ᖑᑎᓪᓗᒍ ᓄᑖᕐᖑᕆᐊᖅᑎᑕᐅᓂᐊᕐᓂᖓ ᑖᔅᓱᒪ ᐋᓐᓂᐊᕕᐅᑉ ᐊᒻᒪᓗ ᐅᐃᒍᔭᐅᓗᓂ ᐊᐅᓚᑕᐅᓂᐊᖅᑐᓄᑦ 
ᓈᒻᒪᖁᑦᑎᓯᒪᓱᒋᔭᐅᓪᓗᓂ.  
 
ᑭᓯᐊᓂ, ᑕᐃᒃᑯᐊ 2003-ᒥᑦ ᓇᓗᓇᐃᖅᑕᐅᓚᐅᖅᓯᒪᔪᑦ ᓴᖅᑭᑎᑦᑐᓐᓇᕋᔭᓚᐅᓐᖏᑕᕗᑦ 
ᓄᑖᕐᖑᕆᐊᖅᑎᑕᐅᑐᐃᓐᓇᖅᐸᑦ ᓄᑖᓪᓚᑦᑖᖅ ᓄᑖᑦᑎᐊᒻᒪᕆᒻᒧᑦ ᐱᐅᓂᖅᓴᐅᓇᓱᒋᓚᐅᕐᒪᑦ.  
 



ᓇᒡᒐᔾᔭᐅ, ᓄᕕᐱᕆ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2358 

ᐃᓗᐊᓃᖁᔭᕗᑦ ᐱᔨᑦᑎᕈᑏᑦ ᐃᒃᐱᐊᕐᔪᒻᒥ ᒪᒥᐊᓇᖅ ᑕᓗᕐᔪᐊᕐᒥ ᐊᓯᔾᔨᖅᓯᒪᓐᖏᑦᑐᑦ. 
ᐃᖅᑲᓇᐅᔭᖃᑎᒋᖃᑦᑕᖅᑕᕗᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᒃᑎᖅᑏᑦ ᐊᒻᒪᓗ ᐊᑐᓕᖁᔭᕐᓂᑦ ᒪᓕᒃᓴᓚᐅᖅᖢᑎᑦ 
ᓄᑖᕐᖑᕆᐊᖅᑎᑕᐅᑐᐃᓐᓇᖏᓪᓗᓂ ᐃᓚᔭᐅᑐᐃᓐᓇᖏᓪᓗᓂ ᓄᑖᓐᖑᑦᑎᐊᒻᒪᕆᑦᑎᑕᐅᓪᓗᓂ.  
 
ᑖᓐᓇ ᓄᑕᐅᓐᖏᑦᑐᖕ ᐊᕐᕌᒍᒐᓴᖕᓄᓐ ᐱᓕᕆᐊᕆᔭᐅᓯᒪᓕᕐᒪᓐ, ᒫᓐᓇᓕ ᐃᓱᒪᖃᕐᑐᒍᑦ, ᑮᓇᐅᔭᓐ 
ᐊᖏᖅᑕᐅᓯᒪᓕᕐᑐᓐ ᐊᑭᑐᔪᕐᑐᕈᑎᒃᓴᓂ 2007-2008, 2008-2009ᒧᓐ ᑐᒃᓯᕋᓕᕐᒥᔪᒍᑦ. ᓄᑖᓂᒃ ᑮᓇᐅᔭᓂᒃ 
ᑐᒃᓯᕌᖃᓐᖏᑦᑐᒍᓐ. ᑕᐃᒃᑯᐊ ᐱᓕᕆᐊᕗᓐ ᐃᓛᒃ ᓴᓇᔭᐅᓂᐊᕐᓂᖓ ᐊᓯᔾᔨᑐᐃᓐᓇᕐᑐᖅ, 
ᓄᑖᓐᖑᕆᐊᕐᑎᑕᐅᑐᐃᓐᓇᖏᓪᓗᓂ, ᐊᓯᔾᔨᕐᑕᐅᑦᓯᐊᒻᒪᕆᓐᓂᐊᕐᑐᖕ.  
 
ᐊᑐᓕᖁᔭᓕᐊᕆᔭᐅᓚᐅᕐᑐᖅ ᒪᓕᒃᑕᕗᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᑰᓕ. ᐊᐱᖅᓱᕈᓐᓇᕐᕕᖃᕐᑎᓐᓂᐊᕐᑕᕋ, ᖁᔭᓐᓇᒦᒃ. 
ᐊᓂᔪᒥᓂᐅᒻᒪᓄᓇ ᒪᓕᒐᓕᐅᕐᑎᐅᖃᑎᒐ ᐅᔾᔨᕆᓵᓐᖏᓐᓇᒃᑯ. 
 
ᑰᓕ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᒪᑐᐃᖅᓯᕙᓪᓕᐊᓕᕐᖢᓂ, ᐃᑲᔪᕐᓯᖅᑕᐅᔪᒪᖅᑲᐅᔪᕈᓇ ᐊᑭᑐᔪᕐᑐᕈᑎᒃᓴᓂᒃ 2008-
2009, ᓱᖕᒪᑦᑕᐅᖅ ᐃᑲᔪᕐᓱᖅᑕᐅᔪᒪᕙ ᐅᕙᓐᓄᑦ. 1ᓴᐳᓗᒻᒥᓪᓘᓐᓃᑦ ᑭᕙᓪᓕᖅ ᐱᑎᑕᐅᓐᖏᑎᓪᓗᒍ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᑰᓖ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᐃᖃᑦᑕᕐᓯᒪᒐᑦᑕ, 
ᑮᓇᐅᔭᖃᕐᑎᑦᓯᓪᓗᑕᓗ ᑭᕙᓪᓕᕐᒧᑦ. ᑕᐅᕙᓂᓗ ᐋᓐᓂᐊᕕᖕᒥᒃ ᒪᑐᐃᖅᓯᕋᑖᔪᓪᓗᑕ ᐊᒻᒪᓗ ᐃᒡᓗᓕᒑᕐᔪᖕᒥ 
ᑲᒪᕕᐅᕙᒃᑐᖅ ᐋᓐᐊᓂᕐᕕᒃ ᐊᒻᒪᑦᑕᐅᖅ ᑭᕙᓪᓕᕐᒥ ᑕᐅᕙᓂ ᓇᐅᔮᓂ.  ᐄ, ᑖᕙᓂ ᑭᕙᓪᓕᕐᒥ ᐱᑕᖃᕐᓂᐊᕐᑐᖅ 
ᐊᒻᒪᓗ ᑕᐃᒃᑯᐊ ᐊᑭᑐᔪᕐᑐᕈᑎᐅᔪᑦ ᐱᓕᕆᐊᖑᓂᐊᕐᑐᑦ ᐊᒻᒪ ᐃᓱᒪᒃᓴᒃᓯᐅᕈᑎᐅᓗᑎᒃ ᓴᖅᑭᓯᒪᒌᕐᓯᒪᔭᕗᑦ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᔅᑐᕐ ᑰᓕ. 
 
ᑰᓕ (ᑐᓵᔨᑎᒍᑦ): ᓇᓗᓇᐃᕐᓯᒪᓂᐊᕐᖓᓐ ᑖᓐᓇ ᒥᓂᔅᑕᐅᔪᖅ ᑖᒃᑯᐊ ᐊᑐᖅᑕᐅᖃᑦᑕᕐᓯᒪᔪᑦ ᐱᔾᔪᑎᐅᖁᔪᔮᕋᕕᒋᑦ 
ᑕᒫᓂ ᐃᑲᔪᕐᑐᖅᑕᐅᔪᒪᓪᓗᑎᑦ, ᑕᒫᓂ ᐊᕐᕌᒎᔪᒥ ᐃᑲᔪᕐᑐᖅᑕᐅᒍᒪᓪᓗᑎᑦ, ᑕᐃᒪᐃᓕᐅᖅᑮᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᑰᓖ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᑯᑦᓴᐅᑎᑦᓯᒐᓱᑐᐃᓐᓇᕐᑐᖓ ᐅᖃᖅᑐᖓ, 
ᐊᒥᓱᓂᒃ ᐱᓕᕆᐊᖃᕐᑐᖃᕐᓯᒪᒻᒪᓐ ᑕᐅᕙᓂ ᑭᕙᓪᓕᕐᒥ, ᐊᕕᒃᑐᕐᓯᒪᔪᓂ. ᑖᒃᑯᐊᓗ ᑐᒃᓯᕋᐅᑕᐅᔪᑦ  

ᐅᖃᖃᑎᒌᒍᑎᕝᕕᐅᔪᓐᓇᕐᑐᑦ ᑭᓯᐊᓂᓕ ᐃᑲᔪᕐᑐᖅᑕᐅᔪᒪᓂᐊᕆᕗᖓ ᑕᐃᒃᑯᓄᖓ ᐱᓕᕆᐊᖑᔪᓄᑦ ᑕᕝᕙᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᔅᑐᕐ ᑰᓕ.   
 
ᑰᓕ (ᑐᓵᔨᑎᒍᑦ): ᑕᐃᒪᓕ ᑭᐅᓪᓗᑎᑦ ᒥᓂᔅᑕᐅᓪᓗᑎᑦ, ᑕᑯᓐᓈᕐᑕᐅᒐᔭᕋᒪ ᐊᒃᓱᕈᕐᑎᒐᓱᑐᐃᓐᓇᓐᖏᒃᑲᓗᐊᕆᒃᑭ 
ᐊᐱᕆᔪᒪᒋᒃᑭᓪᓕ ᖃᑦᓯᐳᓴᑦᖏᓐᓂᒃ 2008-2009 ᑐᕌᖓᑎᑕᐅᕙᑦ ᑖᕗᖓ ᑭᕙᓪᓕᕐᒧᓐ, ᖁᔭᓐᓇᒦᖕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᑰᓖ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᐅᔮᓃᑦᑐᖅ ᓇᓗᓇᐃᕐᑕᐅᓯᒪᔪᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᐊᒻᒪᓗ ᑕᐃᒃᑯᐊ ᒥᑭᔫᑕᐅᓂᕐᓴᓄᑦ ᐱᒻᒪᕆᐅᔪᓂᓛᒃ ᒥᑭᔪᓄᑦ ᐱᓕᕆᐊᖏᓪᓗ 
ᓴᓂᕐᕙᕐᑕᐅᓯᒪᓕᖅᑲᑕ ᖃᐅᔨᒪᑦᓯᐊᓂᕐᓴᐅᓕᕋᔭᕐᑐᒍᑦ ᖃᑦᑎᐅᓂᖏᓐᓂᒃ. ᖁᔭᓐᓇᒦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᒥᔅᑐᕐ ᑰᓖ. 
 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑭᒡᒐᕐᑐᐃᒐᒪᐃᓛᖕ ᓄᓇᕘᒥ ᓄᓇᓕᓐᓂ ᐊᖏᓂᖅᐹᖑᖃᑕᐅᔪᒥᒃ 
ᑐᖏᓕᕆᓪᓗᓂᐅᒃ. ᐅᖃᓕᒫᕈᓐᓇᕐᖓᑕ ᑖᒃᑯᓂᖓ ᐊᒥᓱᑦ. ᑭᓯᐊᓂᓕ ᒥᓂᔅᑕᐅᔪᖅ ᐃᔨᖅᓯᒪᒍᓐᓇᖏᒻᒪᑦ. 
ᑮᓇᐅᔭᖃᑦᑐᖃᓛᖅᑐᖅ ᒥᓂᔅᑕᐅᔪᒥᒃ ᐊᑕᐅᓯᕐᒥᒃ ᐱᓕᕆᐊᕐᒥᒃ ᐅᖃᐅᓯᖃᕈᓐᓇᖅᑲᑦ ᑮᓇᐅᔭᖏᓪᓗ ᑭᕙᓪᓕᕐᒥ 
ᐅᖃᓪᓗᓂ ᓇᓗᓇᐃᖅᓯᓗᓂ ᐊᑐᖅᑐᔅᓴᐅᒐᕙᖅᑐᓂᒃ. ᑕᐃᒃᑯᐊ ᑕᑯᒍᓐᓇᓂᐊᕐᖓᑕ. ᑭᒡᒐᑐᖅᑕᒃᑲ ᑕᑯᓐᖏᓐᓇᒪ 
2008-09-ᒧᑦ ᐱᑕᖃᖏᒻᒪᑦ.  
 
ᐊᒃᓱᕈᖅᑎᒐᓱᓐᖏᑕᕋ, ᐅᖃᕈᓱᒃᑐᖓᓕ ᒥᓂᔅᑕᒧᑦ, ᐱᑕᖃᖏᒻᒪ ᑮᓇᐅᔭᒐᓛᒥᒃ ᑭᕙᓪᓕᕐᒧᑦ ᑐᕌᖓᔪᒥᒃ. ᑭᕙᓪᓕᖅ 
ᐱᒻᒪᕆᐅᒻᒥᒪᑦ ᓄᓇᕗᒻᒧᓪᓗ ᐊᑑᑎᖃᑦᑐᓂ. ᑕᐃᒪᓕ ᒥᓂᔅᑕᐅᔪᖅ ᓂᕈᐊᕐᓇᕈᓛᓕᖅᑎᓪᓗᒍ ᑭᕙᓪᓕᖅ ᑭᑭᓪᓗᒍ, 
ᑮᓇᐅᔭᖃᑦᑎᑕᐅᖏᑎᐊᕐᓗᓂ ᐊᑲᐅᓂᖅᓴᐅᔫᔮᖏᑦᑐᖅ.  
 
ᐊᓪᓛᑦ ᑲᓐᖑᓲᓐᓇᖅᑐᖅ ᐃᑉᐱᒍᓱᓐᖏᒐᓱᒃᑐᖅ ᑭᕙᓪᓕᖅ ᑕᐃᒃᑯᐊᓗ ᑭᒡᒐᑐᖅᑕᒃᑲ ᐅᖃᓛᖅᑐᑦ, ᐃᒃᑯᐊ 
ᓱᖁᑎᒋᔭᐅᖏᑦᑐᒍᓪᓕ ᑕᐃᒃᑯᓇᓐᖓᑦ. ᓱᒻᒪᑦ ᑕᐃᒫᒃ ᑭᕙᓪᓕᖅ ᐊᑦᔨᐅᖏᑦᑐᐊᓗᒃᑯᑦ ᑲᒪᒋᔭᐅᕙᑦ. ᒫᑕᒻ ᒥᓂᔅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑰᓪᓗᑕ 
ᓇᓗᓇᐃᖅᓯᓯᒪᔪᖃᖃᑦᑕᖅᓯᒪᔪᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᔭᕇᕋᑖᓚᐅᕐᒥᒐᑦᑕ $16,000,000-ᕋᑖᖅᑐᖅ 
ᐋᓐᓂᐊᕕᐅᔪᒥ.  
 
ᑕᐃᒪ ᕿᒥᕐᕈᒻᒥᔭᕗᑦ ᑐᔪᒻᒥᕕᐅᒐᔭᖅᑐᖅ ᐋᔩᖃᑎᒌᓐᓂᕗᑦ ᐱᔭᕇᖅᑲᑕ ᓴᓇᓗᑕ. ᐄ, ᐊᒻᒪᓗ  

ᐃᓕᓐᓂᐊᖅᕕᐅᒐᔭᖅᑐᒥᒃ ᐊᒻᒪᓗ ᐃᑲᔪᖅᑕᐅᕕᒻᒥᒃ. ᑖᒃᑯᐊ ᐊᒥᓱᑲᓪᓚᐅᔪᑦ ᑖᒃᑯᓄᖓᓕ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐ ᑭᕙᓪᓕᕐᒥ ᑕᐃᓐᓇ ᐱᔭᕇᕋᑖᓚᐅᖅᑕᕗᑦ ᐃᓪᓗᓕᒑᕐᔪᒻᒥ ᐱᔭᕇᓐᓂᐊᖅᑐᒋᒻᒥᔭᕗᑦ 
ᐱᒋᐊᖅᑕᐅᓚᐅᖅᑐᖅ 2003-ᒥ ᑕᐃᑲᓂ ᓇᐅᔮᒥ.  
 
ᐄ, ᐱᓕᕆᐊᑕᖃᑦᑐᖅ ᒐᕙᒪᒃᑯᓐᓂ ᐃᑲᔪᖅᑐᐃᔾᔪᑏᑦ ᑭᕙᓪᓕᕐᒥᒃ, ᑲᖏᖅᖠᓂᕐᒥᓗ. ᖃᓄᐃᓕᒃᑲᓐᓂᕆᐊᔅᓴᖅ 
ᓇᓗᓕᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕᐅᔪᖅ. ᐊᒃᓱᕈᖅᑎᒐᓱᓪᓗᑎᑦ ᐱᓐᖏᑭᒃᑭᓐ. ᑖᒃᑯᐊᓕ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᓴᖅᑭᑎᓯᒪᒐᕕᒋᓐ, ᐅᕙᖓᐅᖏᑦᑐᖅ. ᒐᕙᒪᒃᑯᓪᓗ ᖃᐅᔨᒪᔪᓐ. ᑖᒃᑯᐊ ᐅᖃᐅᓯᕆᖅᑲᐅᒻᒪᒋᑦ ᐱᓕᕆᐊᖑᓯᒪᔪᑦ 
ᑲᒪᒋᖏᒻᒪᕆᑦᑕᖏᑦ.  
 
ᑭᐅᔪᒪᓪᓗᒍᓗ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᐅᔪᑦ ᐊᖏᖅᑕᐅᓯᒪᔪᓪᓗ 36-ᐳᓴᓐᖑᔪᑦ ᑖᒃᑯᐊ 
ᕿᑭᖅᑖᓗᒻᒨᖓᓚᐅᕐᒥᔪᑦ. ᑖᒃᑯᐊ ᑎᑎᕋᕈᓐᓇᕈᕕᒋᑦ ᑭᕙᓪᓕᕐᒥ ᐱᓚᐅᕐᒥᔪᑦ 19-ᐳᓴᓐ ᑕᕝᕙᓐᖓᑦ 
ᐱᓇᓱᐊᕈᓯᐅᓚᐅᖅᑐᒥᒃ ᐊᖏᓚᐅᖅᑕᕗᑦ. ᕿᑎᕐᒥᐅᖑᔪᑦ ᐱᓚᐅᕐᒥᔪᑦ 28-ᐳᓴᒻᒥᒃ.  
 
ᐅᑉᐱᕈᓱᓖᓇᓱᑉᐱᓐᖔ, ᐅᑉᐱᕈᓱᓖᔾᔮᖏᒃᑭᓐᖓ. ᐱᐅᔪᐊᓘᓚᐅᖏᑦᑐᑦ ᑭᕙᓪᓕᕐᒧᑦ ᓄᓇᓕᓐᓂ ᒐᕙᒪᒃᑯᓂᓗ 
ᐱᔨᑦᑎᕋᖅᑎᓄᑦ. ᑖᓐᓇ ᒥᓂᔅᑕᐅᔪᖅ ᑭᕙᓪᓕᕐᒧᑦ ᐃᑲᔪᓐᖏᒻᒪᑦ. ᑐᑭᓯᒍᓐᓇᖏᑦᑐᖓ ᖃᓄᖅ ᐅᐱᒍᓱᒐᔭᕐᒪᖔᖅᐱᓐ 
ᐅᕙᖓ ᐊᕕᑦᑐᖅᓯᒪᔭᖓᓄᑦ ᑕᐅᕗᖓ ᓴᓂᖅᕙᐃᓯᒪᖏᓇᑦᓯ. ᓇᐅᖏᓐᓇ ᑭᕙᓪᓕᕐᒥ ᑐᔪᕐᒥᕕᐅᔪᖅ.  
 
ᑖᓐᓇ ᐋᓐᓂᐊᖅᕕᐅᔪᖅ ᓄᓇᑦᑎᓐᓂ ᐊᕕᑦᑐᖅᓯᒪᔪᒨᒻᒪᑦ ᑕᐅᕗᖓ ᑭᕙᓪᓕᓕᒫᒧᑦ. ᑲᖏᖅᖠᓂᕐᒧᑦ 
ᑐᕌᖓᑐᐃᓐᓇᓚᐅᖏᑦᑐᖅ. ᑕᐃᒪᓕ ᑕᐃᒪ ᐸᕐᓇᓯᒪᓚᐅᕋᓗᐊᕐᒪᑕ, ᑕᐃᒪᓕ ᒥᓂᔅᑕ ᑭᕙᓪᓕᕐᒥ ᑭᒡᒐᑐᐃᓐᖏᓐᓇᕕᑦ 
ᐊᖏᕈᒪᓇᒍᓗ ᓱᒻᒪ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᕝᕙᓂ ᐱᓕᕆᐊᖑᔪᓂᑦ ᑭᕙᓪᓕᕐᒧᑦ ᐱᔭᕇᖅᓯᒪᔪᒍᑦ 
ᐋᓐᓂᐊᕕᒻᒥ ᑲᖏᖅᓯᓂᕐᒥ ᐊᒻᒪᓗ ᑲᒪᕕᐅᖃᑦᑕᓂᐊᖅᑐᒥ ᑭᕙᓪᓕᕐᒧᑦ ᐃᒡᓗᓕᒑᕐᔪᒻᒥ ᐊᒻᒪᓗ ᐱᔭᕇᕈᒫᕐᓂᐊᕐᒥᔪᒍᑦ 
ᐱᓕᕆᐊᖑᔪᒥᑦ ᓇᐅᔮᓂ ᑕᐅᕙᓂ ᑭᕙᓪᓕᐅᒻᒥᔪᖅ.  

ᑖᓐᓇ ᖁᔭᓈᖅᓯᓯᒪᖓᓐᖏᑦᑐᐃᑦ ᐃᑲᔪᖅᑐᐃᔪᒍᑦ ᓴᓇᕕᐅᕙᑦᑐᓄᑦ ᑕᒪᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐊᓯᖏᓪᓗ ᒐᕙᒪᒃᑯᓐᓂ ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪᓗ ᑕᐃᓐᓇ ᓴᓇᒋᐊᖅᑕᐅᒍᒫᕐᓂᐊᖅᑐᓂ ᐋᓐᓂᐊᕐᕕᒥᓂᐅᔪᖅ 
ᑮᓇᐅᔭᖃᕐᑎᑦᑎᔪᒍᑦ ᑭᕙᓪᓕᕐᒧᑦ ᔭᒐᐃᑐᐃᓐᓇᖅᑑᑎᒋᓐᖏᓇᒃᑭᑦ $20,000,000 ᐅᖓᑖᓃᑦᑐᑎᑦ.  
 
ᑖᒃᑯᐊ ᐃᑲᔪᕐᖓᑕ ᐃᑲᔪᕐᒪᑕᐃᓛᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔪᕐᓂᕐᒧᑦ ᑕᐃᒪᓕ ᓇᐅᔮᓂᓕ ᐱᔪᒪᒻᒥᔪᒍᑦ 
ᓇᐅᔮᓂᑦ ᐱᒋᐊᓚᐅᖅᓯᒪᔪᑦ 2002/2003. ᑕᐃᓐᓇ ᐱᔭᕇᕈᒫᕐᓂᐊᕐᓗᒍ ᐊᑐᖅᑕᐅᖃᑦᑕᖅᓯᒪᔪᑦ ᑮᓇᐅᔭᑦ 
ᐊᓯᖏᓐᓄᑦ. ᑕᐃᒪᓕ ᐃᒪᐃᒍᒪᔪᖓ ᑕᐃᒃᑯᐊ ᐱᔭᕇᕐᓂᐊᕐᓗᒋᑦ ᐊᑭᑐᔪᖅᑐᕈᑎᐅᓇᓚᐅᖅᑐᑦ 
ᐱᒋᐊᖅᑕᐅᓚᐅᖅᓯᒪᔪᑦ 2003-ᒥ ᓇᐅᔮᓂ ᑕᓗᕐᔪᐊᕐᒥᓗ.  
 
ᑕᐃᒃᑯᐊ ᐊᕐᕕᐊᓂ ᐊᒃᓱᕈᓐᓇᕈᑎᒋᒃᑲᓐᓂᓚᐅᕐᖓᒋᑦ ᐱᓕᕆᐊᖑᔪᓪᓗ ᐊᖏᖅᑕᐅᓚᐅᖅᓯᒪᔪᑦ 2003/2004 
ᓄᖅᑲᖓᑎᑕᐅᑲᐃᓐᓇᓚᐅᖅᑐᑎᑦ ᓴᓇᓂᐊᕐᖓᑕ ᐅᖅᓱᖅᑑᒥ ᐃᒡᓗᓕᒻᒥᓗ. ᑖᒃᑯᐊ ᕿᒥᕐᕈᕈᓯᐅᑉ ᑐᓂᔭᐅᓚᐅᖅᑐᑦ 
ᓴᓂᕝᕙᖅᑕᐅᓚᐅᖅᑐᑦ ᒥᑦᑎᒪᑕᓕᒻᒧᑦ ᐸᓐᓂᖅᑑᒧᑦ ᐃᒡᓗᓕᒻᒥ ᐃᖃᓗᓐᓂ ᐃᖃᓗᑦᑑᑦᑎᐊᕐᒥ ᑕᐃᒃᑯᐊ ᒪᕐᕉᒃ 
ᐱᓐᖏᑦᑐᑑᓪᓗᑎᒃ ᓇᐅᔮᑦ ᐊᒻᒪ ᑕᓗᕐᔪᐊᖅ.  
 
ᑖᒃᑯᐊ ᐱᒋᐊᓚᐅᖅᑕᕗᑦ ᐱᔭᕇᕋᓱᑉᐸᒃᑲ ᑭᓯᐊᓂ ᑮᓇᐅᔭᑦ ᐊᑐᕆᐊᖃᓕᓚᐅᖅᓯᒪᒻᒥᒐᑦᑎᒍ 
ᑲᒪᕕᐅᖏᓐᓇᕆᐊᖃᕐᑐᓄᑦ ᐊᒻᒪᓗ ᑐᐊᕕᕐᓇᑐᒃᑯᑦ ᐱᓕᓚᐅᕐᒥᒐᑦᑕ ᑕᐅᕙᓂ ᓴᓂᑭᓗᐊᕐᒥ.  
 
ᑮᓇᐅᔭᓂᑦ ᐊᒥᒐᖅᓰᓐᓇᕋᓗᐊᖅᑎᓪᓗᑕ ᐱᓇᓱᑉᐸᑦᑐᒍᑦ ᑭᓐᖒᒪᔭᖏᓐᓂ ᓄᓇᓕᐅᔪᑦ ᑖᓐᓇᓗ ᑲᔪᑦᑎᑎᒐᓱᑦᑐᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᒥᓂᔅᑕᐅᔪᖅ ᐃᖅᑲᐃᑎᒃᑲᓐᓂᕈᒪᔭᕋ ᐃᑲᔪᖅᑐᖅᑕᐅᔪᒪᖅᑲᐅᒻᒪᑦ ᐊᒻᒪᓗ ᐅᖃᐅᑎᖅᑲᐅᓪᓗᒍ 
ᐃᑲᔪᖅᑐᔾᔮᖏᓐᓂᕋᖅᑐᒍ. 
 
ᐊᒻᒪᓗᑦᑕᐅᖅ ᒥᓂᔅᑕ ᑮᓇᐅᔭᖁᑎᑎᑦ ᓂᕈᐊᓚᐅᖅᓯᒪᔪᖓᓕ ᐊᑭᑐᔪᖅᑐᕈᑎᓄᑦ ᐊᕐᕌᓂ ᓯᕗᓪᓕᖅᐹᒥ ᐊᕐᕌᒍᒥ 
ᐊᐃᑉᐸᖓᓂᓪᓗ. ᑕᐃᒃᑯᐊᓕ ᐱᔭᕇᖅᓯᒪᔪᑦ.  
 
ᒥᓂᔅᑕ ᐅᖃᖅᑲᐅᒻᒪᑦ ᑲᔪᓯᑦᑎᐊᕈᓐᓇᓂᕐᒥᑦ ᓱᒻᒪᓕᒃᑯᐊ ᑲᔪᓯᑦᑎᐊᖅᑲᑕ ᐃᖅᑲᓇᐃᔭᖅᑎᖃᕈᓐᓇᓐᖏᓚᑦ? 
ᐃᖅᑲᐃᑎᓪᓗᒍᓗ ᑖᒃᑯᐊ ᐃᖅᑲᓇᐃᔭᖅᑎᖏᓐᓂ ᐊᕐᕌᒍᖅᑲᐃ 7 ᐃᖅᑲᓇᐃᔭᖅᑎᖏᑦ ᐊᑕᔪᓐᓇᐸᓐᖏᑦᑐᑦ 7-
ᖑᓕᖅᑐᑦ 8-ᖑᓕᖅᑐᖅᑲᐃ ᒥᓂᔅᑑᓕᖅᑎᓪᓗᒍᖃᐃ ᑐᖏᓕᖓᓂ. ᖃᑦᑎᓂᑦ ᑐᖏᓕᖃᖅᓯᒪᓕᖅᑭ?  

ᑕᐃᒫᒃ ᐱᐅᓗᐊᖅᐸᓚᐅᓐᖏᒻᒪᑦ ᑕᐃᒪᐃᓪᓗᓂ ᐅᑉᐱᕈᓱᓖᔭᐅᔪᓐᓇᖏᑦᑐᖓ ᒥᓂᔅᑕᐅᔪᒧᑦ ᑖᒃᑯᐊ ᒐᕙᒪᐅᔪᓂᑦ 
ᑮᓇᐅᔭᖁᑎᒋᔭᐅᕙᑦᑐᓂᑦ ᓴᓂᕐᕙᖅᑕᐅᕙᓐᓂᖏᓪᓗ ᓈᒻᒪᒋᐊᖃᕐᑐᑦ ᑕᑯᔅᓴᐅᓗᑎᑦ ᑲᔪᓰᓐᓇᓂᐊᕐᓗᑎᑦ ᐊᒻᒪ ᐃᕝᕕᑦ 
ᐲᖅᓯᕕᒋᑦᑎᐊᕐᒪᕆᒋᐊᖃᓐᖏᑦᑐᑎᑦ. 
 
ᑕᖅᑲᒃᑯᐊ ᐃᓄᖁᑎᒋᔭᒃᑲ ᑕᑯᓐᓈᕐᖓᑕ ᓈᒻᒪᑦᑑᔭᓐᖏᒻᒪᑦ ᐃᒃᐱᒋᔭᐅᓐᖏᑦᑑᔮᕐᓗᑎᑦ ᑭᓯᐊᓂ ᐊᑐᕈᒪᓐᖏᑕᕋᓗᐊᕋ 
ᐅᖃᐅᓯᖅ ᑖᒃᑯᐊ ᑭᕙᓪᓕᐅᔪᖅ ᒥᓂᔅᑕᐅᔫᑉ ᐃᑲᔪᖅᑐᖏᒻᒪᒍ ᐊᒻᒪᓗ ᐃᑲᔪᖅᑐᖅᑕᐅᒍᒪᑉᐸᑦ 
ᒪᓕᒐᓕᐅᖅᑎᑐᐃᓐᓇᕐᓂᒃ ᐅᓪᓘᓐᓂᒃ ᒪᕐᕉᓐᓂᖅᑲᐃ ᑕᐃᒪᐃᒍᓐᓂ ᐊᖅᑭᔅᓱᐃᒃᑲᓐᓂᕈᓐᓇᐸᓪᓚᐃᔪᑎᑦ.  
 
ᐃᒫᒃ ᐲᖅᑎᕕᖏᓪᓛᖏᓪᓗᒋᑦ ᐊᓯᖏᑦ ᐊᕕᑦᑐᕐᓯᒪᔪᑦ ᑕᐃᒃᑯᐊᓕ ᐊᕕᑦᑐᕐᓯᒪᔪᑦ ᐊᓯᖏᑦ ᐱᓂᕐᓴᐅᓂᐊᕐᖓᑕ 
ᑭᕙᓪᓕᕐᒥ. ᑕᐃᒪᓕ ᒥᓂᔅᑕᐅᔪᒧᑦ ᐃᑲᔪᖅᑕᐅᒍᒪᕗᖓ ᓯᕗᒧᐊᑦᑎᐊᕐᓗᑕ. ᓱᒻᒪᑭᐊᖓᐃ ᐃᑲᔪᖅᑐᕆᐊᖃᖅᑭᑕ 
ᑖᒃᑯᐊ ᐊᑭᑐᔪᖅᑐᕈᑎᐅᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐃᖅᑲᐃᑎᒍᒪᒋᔅᓯ ᐊᑭᑐᔪᖅᑐᕈᑎᓃᒃᑲᑦᑕ ᐊᑭᑐᔫᑎᓄᑦ. 
ᒥᓂᔅᑕᐅᔪᖅ ᑭᐅᔪᓐᓇᕐᓯᑎᑲᐃᓐᓇᕐᓂᐊᕋᒃᑯ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐊᐅᓚᓂᖏᓐᓄᑦ ᑖᒃᑯᐊ 
ᑕᕝᕗᖓᓕ ᐊᑦᑐᐊᖏᑦᑎᐊᒻᒪᕆᒻᒪᑕ ᐊᑭᑐᔫᑎᓄᑦ ᑭᐅᔾᔮᖏᑦᑕᕋ.  
 
ᑖᔅᓱᒧᖓᓕ, ᑕᕝᕙᓂᓕ ᑭᕙᓪᓕᕐᒥ ᑭᕙᓪᓕᕐᒥ ᐱᓕᕆᐊᖅᑕᖃᕐᖓᑕ. ᓇᓗᓇᐃᕐᓯᑲᓐᓂᕈᓐᓇᕐᒥᔪᖃᐃ. ᑭᓱᒥᖏᒃᑯᐊ 
ᓯᕗᓪᓕᐅᖁᔨᒐᓗᐊᖅᑲᑦ ᑕᑯᓯᒪᙱᑕᑦᑎᓐᓂ ᑕᕝᕙᓂ ᕿᒥᕐᕈᖁᔨᒐᓗᐊᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒥᓂᔅᑕ ᐱᒻᒪᕆᐅᒍᓂ Rosemary-ᒧᑦ ᕿᕕᐊᑐᐃᓐᓇᖃᑦᑕᖏᓪᓗᓂ ᑭᓯᐊᓂ ᑕᐃᒪ 
ᐋᓐᓂᐊᖅᑐᓕᕆᓂᕐᒧᑦ ᐊᐅᓚᒻᒪᑕ ᑭᒍᓯᕆᔩᑦ ᐋᖅᑭᒋᐊᖃᖅᑐ ᑲᖏᕐᖠᓂᕐᒥᒃ ᑭᒍᓯᕆᒡᕕᒃ.  
 
ᑖᒃᑯᐊ ᒥᓂᔅᑕ ᓯᕗᓪᓕᐅᑎᑕᖏᑦ ᑕᑯᓇᔭᖅᑐᒍ ᓈᓴᐅᑎᓂᑦ 2008, 09-ᒥ ᐅᑭᐅᓂ ᐊᕐᕌᒍᓂ. ᐱᑕᖃᙱᒻᒪᑦ 
ᑭᕙᓪᓕᕐᒧᑦ ᑐᕌᖅᑐᓂᒃ.. 
 
ᐊᐱᖅᑯᑎᒐ ᒥᓂᔅᑕᒧᑦ ᑖᒃᑯᐊ ᑐᔪᕐᒥᕕᐅᖃᑦᑕᖅᑐ ᐅᑭᐅᓄᑦ ᐱᖓᓱᓄᑦ ᒥᓂᔅᑕ ᐱᓂᐊᕐᓂᕋᐃᓐᓇᖅᑐ 
ᐊᖏᖃᑎᒌᒍᑎᓂ Ottawa-ᒃᑯᓐᓂ ᑲᔪᓯᓂᕋᐃᓪᓗᓂ ᐊᐃᕙᔾᔪᑏᑦ. ᒥᓂᔅᑕ ᓱᓇᓂ ᐊᑐᐃᓐᓇᐃᔪᓐᓇᕐᐸ ᑐᑭᓯᔾᔪᑎᓂᒃ 
ᐅᕙᓐᓄᑦ ᓱᓕᕐᐸᑦ ᑕᐃᓐᓇ ᑐᔪᕐᒥᕕᒃᓴᐅᓂᐊᖅᑐ ᐊᑭᑐᔫᑎᓂ ᐱᓂᐊᕐᓂᕋᓚᐅᕐᓯᒪᔭᖓ ᑕᐃᑲᓂ ᐋᓐᓂᐊᕐᕕᒃᓴᖅ 
ᓴᓇᔭᐅᓕᖅᑎᓪᓗᒍ ᐃᓕᔭᐅᓛᓕᖅᑎᓪᓗᒍ.  
 
ᐅᖃᓚᐅᕐᓯᒪᖕᒪᑦ ᐅᑭᐅᓄᑦ ᒪᒥᐊᖏᓐᓇᖅᑐᖅ ᐱᑕᖃᙱᑦᑐᑦ ᑮᓇᐅᔭᐃᑦ. ᓇᓗᓇᐃᕐᓯᔪᓐᓇᕐᐹ, ᓇᓚᐅᑦᑕᕐᓗᓂ 
ᐅᑭᐅᖑᓂᐊᖅᑐᓂ ᖃᔅᓯᓂ ᐃᓕᓯᓂᐊᕐᒪᖔᑦ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐋᖅᑭᒃ ᓱᐊᒃᓯᔪᖃᕐᒪᑦ ᐋᖅᑭᒃᓯᒋᐊᖅᑐᖃᕐᒪᑦ ᒥᔅᑕ ᐲᑯ. 
 

ᐃᓂᖅᑎᔾᔪᑎᒃ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑐᐊᕕᕐᓗᖓ. ᒥᓂᔅᑕ ᑕᐃᒪ ᐅᑭᐅᓄᑦ ᒪᓕᒐᓕᐅᖅᑎ 
ᖃᐅᔨᒪᖕᒪᑦ ᒥᓂᔅᑕ ᒥᓂᔅᑕᓚᐅᕐᓯᒪᙱᒻᒪᑦ ᓯᕗᓂᐊᓂ ᐅᑭᐅᑦ ᐱᖓᓲᓕᖅᑐᑦ, ᑖᓐᓇ ᐱᕕᖃᕐᓯᒪᙱᒃᖢᓂᓗ. 
ᑖᒃᑯᐊ ᓈᓴᐅᑏᑦ ᒪᓕᒐᓕᐅᖅᑎ ᐅᖃᐅᓯᕆᔮ ᐅᑭᐅᓄᑦ ᑕᓪᓕᒪᓄᑦ ᐅᑯᐊ ᓇᓚᐅᑦᑕᖅᑕᐅᓯᒪᔪᑦ ᐅᕙᓃᓚᐅᕐᒪᑦ 
ᑕᐃᒪ 2007, 08-ᒧᑦ ᐅᑭᐅᓄᑦ ᐱᓕᕆᒐᑦᑕ.  
 
ᑖᒃᑯᐊ ᐱᔪᓐᓇᐅᑎᓐᓂ ᐊᑐᕐᖢᖓ ᐅᖃᕈᓐᓇᕐᓂᕋ ᐱᔾᔪᑎᒋᕋᑖᖅᑕᕋ ᐃᓂᖅᑎᕆᓪᓗᖓ. ᑖᓐᓇ ᒥᓂᔅᑕ ᑕᐃᒪ 
ᐱᔭᒃᓴᖃᖅᑐᖅ 36-ᓂ ᑕᖅᑳᓂ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐅᕙᓃᒻᒪᑦ.  
 
ᒥᓂᔅᑑᓚᐅᕐᓯᒪᙱᒻᒪᑦ ᑕᐃᔅᓱᒪᓂ ᐊᒻᒪ ᑐᒡᓕᐊᓂ ᖃᐅᔨᒪᒻᒪᑕ ᑐᔪᕐᒥᕕᐅᖃᑦᑕᖅᑐ ᐋᓐᓂᐊᕐᕕᖕᒥ ᑲᓇᑕᐅ 
ᒐᕙᒪᒃᑯᖏᓐᓂ ᓴᖅᑭᓯᒪᙱᒻᒪᑕ ᒫᓐᓇ ᐅᕙᓂ ᓇᓚᐅᑦᑕᕐᓯᒪᔪᓂ ᑮᓇᐅᔭᓂ ᐊᒻᒪ ᑖᒃᑯᐊ ᑲᓇᑕᐅ ᒐᕙᒪᒃᑯᖏᓐᓄᑦ 
ᐱᒋᐊᖅᑕᐅᓯᒪᖕᒪᑕ ᐊᒻᒪ Contract-ᑎᒍᑦ ᑖᒃᑯᐊ ᐃᓕᖓᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᑖᓐᓇ ᑐᑭᒋᔭᐃᑦ ᑎᒍᕙᕗᑦ. ᒥᔅᑕ ᑰᓕ. 
 
ᑳᓕ (ᑐᓵᔨᑎᒍᑦ): ᐃᓂᖅᑎᕆᓂᕐᒧᑦ ᒥᓂᔅᑕ ᐱᓕᕆᐊᖏᑦ ᑮᓇᐅᔭᐃᓪᓗ ᐸᕐᓇᒃᑕᐅᓯᒪᔪᑦ ᒥᓂᔅᑑᓯᒪᔪᓂ 
ᕿᒥᕐᕈᓚᐅᕋᑦᑎᒍ ᐊᑕᐅᓯᐅᓂᖓᓄᑦ ᒐᕙᒪᐅᓂᒃᑯᑦ ᑕᒻᒪᕈᒪ ᐅᖃᖅᑏ, ᐃᒃᓯᕙᐅᑖᖅ.  
 
ᐃᓱᒪᒃᓴᕐᓯᐅᕈᑕᐅᔭᕆᐊᓕ ᒥᓂᔅᑕ ᑭᓇᑐᐃᓐᓇᖅ ᒥᓂᔅᑕᐅᒃᐸᑦ ᐱᔭᒃᓴᖃᖅᑐᖅ ᑲᔪᓯᔪᓂᒃ ᐱᔾᔪᑕᐅᔪᓂᒃ ᓱᖅᑯᒥᔪᓂᒃ 
ᒥᓂᔅᑕᐅᒐᓗᐊᖅᐸᑦ ᑭᓇᐅᓗᓂ. ᑖᓐᓇ ᐊᑦᑐᐊᓂᖓ ᑕᑯᓐᖏᑕᕋ ᑖᔅᓱᒪ ᐃᓂᖅᑎᕆᔾᔪᑎᒋᔭᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᖁᔭᓐᓇᒦᖅᐸᕋ ᐃᓂᖅᑎᕆᔾᔪᑎᖓᓄᑦ ᐅᖃᕋᑖᕐᒪᑦ. 10-ᒥᓂ 
ᓄᖅᑲᖓᑲᐃᓐᓇᕐᓂᐊᕋᑦᑕ ᑖᓐᓇ ᐃᓱᒪᓕᐅᕈᑎᒋᓗᒍ ᒪᓕᒐᑎᒍᑦ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 17:16ᒥ ᑲᔪᓯᒃᑲᓐᓂᖅᑐᑎᓪᓗ 17:33ᒧᐊᖅᑎᓪᓗᒍ 
 

ᐃᒃᓯᕙᐅᑕᐅᑉ ᐋᖅᑭᒃᑕᖓ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ. ᑕᐃᒪ ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ ᑖᒃᑯᐊ ᐃᓂᖅᑎᕆᓂᖅ 
ᒪᓕᒍᓐᓃᖅᑐᖃᖅᑎᓪᓗᒍ ᐱᔭᒃᓴᖏᓐᓂᑦ ᒥᓂᔅᑕᐅᑉ, ᐱᔭᒃᓴᖃᕐᒪᑕ ᑕᒪᐃᓐᓄᑦ ᑖᒃᑯᐊ ᐱᓕᕆᐊᖏᑦᑕ 
ᐃᓗᐊᓃᑦᑐᓕᒫᓂᒃ. 
 
ᐃᓱᒪᓕᐊᕗᑦ ᓯᕗᓂᕗᑦ ᐋᖅᑭᑦᑕᐅᓯᒪᔪᕕᓂᐅᒐᓗᐊᑦ ᐊᒡᓚᕝᕕᖓᓂ, ᒥᓂᔅᑕ ᒫᓐᓇ ᐃᓂᖃᖅᑐᑦ ᖃᐅᔨᒪᔭᕆᐊᓖᑦ 
ᓵᑕᐅᓯᒪᔾᔪᑎᒋᔭᖏᓐᓂᑦ ᐱᔾᔪᑎᖃᕈᑕᐅᔪᓂᑦ. ᑭᓯᐊᓂ ᑕᐃᒪᓐᓇᐃᒻᒪᑦ ᓂᕈᐊᖅᓯᒍᓐᓇᖅᑐᑦ ᑭᐅᓐᖏᓪᓗᑎᒃ 
ᐊᐱᖅᑯᑕᐅᔪᒥᑦ. ᒪᓕᒐᓕᐅᖅᑏᑦ ᐊᐱᖅᑯᑎᖏᑦ, ᑖᓐᓇ ᓱᕈᐃᓐᖏᑦᑐᖅ ᐊᐱᖅᑯᑕᐅᖅᑲᐅᔪᖅ.  
 
ᐅᖃᖅᐳᖓ ᒪᓕᒐᓕᐅᖅᑏᑦ ᑕᒻᒪᕐᓂᖅᐸᑕ ᐅᖃᖅᑎᓪᓗᒋᑦ ᒥᓂᔅᑕ ᑎᒍᒻᒥᑦᑎᓪᓗᒍ ᐃᖅᑲᓇᐃᔮᖓᓂᑦ, ᐃᓂᖓᓂ 
ᐅᑭᐅᑦ ᐱᖓᓱᓂᑦ ᐃᓕᖓᓕᕋᓗᐊᖅᑎᓪᓗᒍ ᑕᐃᒪ ᑖᓐᓇ ᐃᓂᖅᑎᕆᔾᔪᑎ ᓱᕋᑦᑕᐅᓐᖏᑦᑐᖅ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᖓ. ᒐᕙᒪ ᓯᕗᓕᖅᑎᖓᓪᓗ ᑕᕝᕙᓂ ᐃᒡᓗᒥ ᐃᒪᓐᓇ 
ᐅᕙᑦᑎᓐᓂ ᐱᔾᔪᑎᓐᖏᓐᓇᒪ ᐃᓅᓯᑦᑎᓐᓄᑦ, ᑭᓯᐊᓂ ᑮᓇᐅᔭᐃᑦ ᑐᓂᔾᔪᑕᐅᓯᒪᓂᖏᓐᓄᑦ ᐃᑲᔪᖅᑐᖅᑕᐅᔪᒪᔾᔪᑎᓂᒃ 
ᒥᓂᔅᑕ ᖃᐃᑦᑎᓚᐅᕐᒪᑦ. ᐊᐱᕆᔾᔪᑎᒋᔭᕋ ᑖᒃᑯᐊ ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᓄᑦ. 
 
ᐅᖃᐅᓯᕆᔭᕋ, ᑖᒃᑯᐊ ᒪᕐᕉᒃ ᐋᓐᓂᐊᕐᕕᒻᒥ ᐃᓱᒫᓘᑕᐅᓯᒪᒻᒪᑎᒃ ᐊᕕᑦᑐᖅᓯᒪᔪᓄᑦ ᐅᕙᓐᓄᑦ ᑐᕌᓐᖏᒻᒪᑎᒃ 
ᐊᑕᖏᖅᑐᓄᑦ ᓄᓇᕗᒻᒥ ᑐᕌᕐᒪᑕ.  
 
ᑖᓐᓇ 2008-09-ᒥ ᐅᑭᐅᓄᑦ ᑕᓪᓕᒪᓄᑦ ᐸᕐᓇᐅᑎ ᑲᖏᖅᖠᓂᕐᒧᑦ ᒥᒃᓵᓄᑦ ᐃᓕᖓᔪᖅᑕᖃᓐᖏᑦᑎᐊᕐᒪᑦ. ᑖᓐᓇ 
ᑕᐅᑐᒃᑲᓗᐊᖅᑐᒍᑦᑕᐅᖅ ᐊᑭᑐᔫᑎᓄᑦ ᒫᓐᓇ ᐊᕐᕌᒍᒋᔭᑦᑎᓐᓂ, ᒥᓂᔅᑕ ᐊᐱᕆᔪᒪᔭᕋ ᓲᖅ ᑖᒃᑯᐊ ᐅᑭᐅᓄᑦ 
ᑕᓪᓕᒪᓄᑦ ᐸᕐᓇᐅᑏᑦ ᐃᓕᖓᓂᑦ. ᓲᖅ ᒥᓂᔅᑕ ᑲᔪᓯᑦᑎᐊᖅᓯᒪᓐᖏᒻᒪᑦ ᑮᓇᐅᔭᓂᒃ ᐃᓕᓯᓇᓂ ᑐᔪᕐᒥᕕᒃᓴᐅᔪᓄᑦ 
ᐱᓂᐊᕐᓂᕋᓚᐅᖅᓯᒪᓪᓗᓂᐅᒃ ᐃᒪᓐᓇ ᐊᑦᑐᐊᖃᑎᒌᑦᑎᓪᓗᒍ ᐅᑭᐅᓄᑦ ᐊᕐᕌᒍᓄᑦ ᐃᓚᒋᓗᒍ ᑲᖏᖅᖠᓂᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᒃᑐᐊᑎᓪᓗᒍ ᐱᓕᕆᐊᕗᑦ 
ᐱᒋᐊᖅᑕᑎᓐᓂ ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓪᓗ ᐃᖅᑲᓇᐃᔭᖃᑎᒋᓪᓗᒋᑦ. 
ᑖᒃᑯᐊ ᐃᓗᐊᒃᑲᒥ ᓄᓇᕗᒻᒧᑦ ᐸᕐᓇᐅᑕᐅᔪᑦ ᑕᒪᒃᑯᓄᖓ ᐋᓐᓂᐊᖅᑕᐃᓕᒪᔪᓕᕆᔨ ᑲᓇᑕᒥ ᐊᐱᕆᓚᐅᕐᒪᑕ 
ᒐᕙᒪᒃᑯᑦ ᓄᓇᕗᒻᒥ ᑐᓂᓯᔪᓐᓇᕐᒪᖔᑕ ᑐᒃᓯᕋᐅᑎᓂᑦ ᑕᒪᐃᓐᓄᑦ ᑐᔪᕐᒥᕕᓕᒫᓂᑦ ᓄᓇᕗᒻᒥ ᐃᐊᑦᒪᓐᑕᓐ ᔭᓗᓇᐃᕝ-
ᒥᓗ ᑲᖏᖅᖠᓂᕐᒥᑦ ᐋᑐᕚᒧᓪᓗ ᐊᐅᓪᓚᖃᑦᑕᖅᑐᑦ ᐊᒻᒪ ᒫᓐᓇ ᓯᕗᓂᒃᓴᒥ ᐅᓂᒃᑳᓕᐊᖅ ᑐᑭᓯᔾᔪᑎ ᑖᓐᓇ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᓯᑎᕝᕙ ᐱᓂᐊᖅᑕᕗᑦ ᑕᐃᒫ ᐅᑯᐊ  ᐋᓐᓂᐊᖅᑕᐃᓕᒪᔪᓕᕆᔩᑦ ᐱᓕᕆᖃᑎᖃᖅᑐᑦ ᐊᒻᒪ ᐃᒻᒪᖃ 
ᑕᖅᑭᐅᔪᒥ ᑐᑭᓯᑎᑦᑎᔪᓐᓇᓂᐊᖅᑐᒍᑦ. 
 
ᑕᐃᒪ ᐱᒋᐊᖅᑕᕗᑦ ᒫᓐᓇ ᐃᓚᖃᕐᒪᑦ ᐊᐃᕙᔾᔪᑕᐅᔪᖅ ᑐᔪᕐᒥᕕᐅᖃᑦᑕᖅᑐᑦ ᖃᐅᑕᒫᑦ ᓄᑖᒥᑦ ᓴᓇᒋᐊᕋᔭᕈᑦᑕ 
ᑐᔪᕐᒥᕕᒃᓴᒥᑦ ᑲᔪᓯᓯᒪᑦᑎᐊᖅᑐᑦ ᐃᓚᖏᓐᓄᑦ ᐊᒻᒪᓗ ᐋᑐᕚᒧᑦ ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᕐᕕᓕᐊᕐᒧᑦ ᐊᒻᒪᓗ  

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐋᑐᕚᒥ ᐋᖅᑭᔅᓱᐃᓯᒪᑎᓪᓗᒋᑦ ᐊᒻᒪ ᑳᓐᑐᕌᖑᔪᑦ ᑖᒃᑯᐊ ᑐᒃᓯᕋᐅᑕᐅᓯᒪᔪᑦ ᔭᓗᓇᐃᕝ-
ᒥᑦ ᐱᔫᒥᓵᕈᑎᒃᑯᑦ ᐃᓱᓕᕐᓂᐊᕐᒪᑦ 2008 ᔮᓐᓄᐊᕆᐅᑎᓪᓗᒍ. ᐊᒻᒪ ᑖᓐᓇᓕ ᐃᓕᖓᔪᖅ ᐊᓯᖏᑦ 
ᐃᖃᓗᒃᑑᑦᑎᐊᕐᒧᑦ ᑲᖏᖅᖠᓂᕐᒧᓪᓗ ᐸᕐᓇᐅᑏᑦ ᑖᒃᑯᐊ ᐱᒋᐊᖅᑕᐅᓂᐊᖅᑐᑦ ᒫᓐᓇᓵᖅ ᑕᑯᔅᓴᕈᕐᓗᑎᑦ. 
 
ᓄᓇᕗᒻᒧᓪᓕ ᑕᒪᐃᑕ ᑐᔪᕐᒥᕕᐅᖃᑦᑕᖅᑐᑦ ᓄᓇᕗᓕᒫᒥ ᑖᓐᓇ ᐅᓂᒃᑳᖅ ᐱᐅᓂᒃᓵᓕᓂᐊᖅᑐᒃᓴᐅᔭᕋ ᑖᓐᓇ 
ᐱᐅᓂᓚᐅᓐᖏᓂᑦᑎᓐᓂ ᐃᖏᑦᑎᓇᕐᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᕕᖃᕐᑎᖅᑲᐅᒐᒃᑭ ᐃᓱᓕᒻᒪᑦ ᐊᐱᖅᑯᑎᔅᓴᖃᕈᕕᑦ ᐊᑏ 
ᖃᐅᔨᑎᓐᖓ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐅᓇ ᐱᓕᕆᐊᕆᔪᒪᒐᒃᑯ ᒥᓂᔅᑕ ᐅᓂᒃᑳᓕᐊᖅ. ᑭᓇ ᐅᓂᒃᑳᓕᐅᖅᐸ ᑭᓇ? ᖃᐅᔨᒪᔩᑦ 
ᐃᑲᔪᖅᑎᐅᔪᓅᑦ ᑎᓕᓯᒪᔭᔅᓯᓐᓄᑦ ᐱᓕᕆᐊᖑᕚᑦ ᐃᓕᔅᓯᓐᓂᓘᕝᕙ ᐋᓐᓂᐊᖃᕐᑕᐃᓕᒪᔪᓕᕆᔨᒃᑯᓐᓂ ᑕᐃᒃᑯᐊ 
ᐱᓕᕆᐊᓄᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐃᓱᒪᖅᓱᖅᖢᖓ ᐱᑎᕋᑖᕋᒃᑭᑦ ᐊᐱᖅᑯᒻᒥᑦ.  
 
>>ᐃᓪᓚᖅᑐᑦ 
 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᓕᐊᖅ ᑕᒪᐃᓐᓄᑦ ᓯᓚᑎᑦᑎᓐᓂ 
ᖃᐅᔨᒪᔨᐅᔪᓄᑦ ᐱᓕᕆᐊᑦ ᐊᒻᒪ ᐅᕙᑦᑎᓐᓂ ᐃᓗᐊᓂ ᐃᖅᑲᓇᐃᔭᕐᕕᑎᓐᓂ.   
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ ᐊᑏᓗ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑲᐅᒐᒪ ᑐᔪᕐᒥᕕᔅᓴᓄᑦ ᐱᔪᒪᔭᐅᔪᑦ ᐅᑭᐅᖅᑕᖅᑐᒦᑦᑐᖅ ᐅᑭᐅᓐᓄᒃ ᒪᕐᕉᓐᓄᒃ 
ᑭᖑᕙᖅᓯᒪᒻᒪᑎᒃ.  
 
ᑕᐃᒪ, ᐊᔾᔨᓴᐃᓐᓇᖓᓃᑦ ᑭᐅᔾᔪᑎᓂᑦ ᐱᓂᐊᖅᐱᑕ ᑕᐃᒪᓐᓇᓴᐃᓐᓇᖅ ᐊᐃᕙᔾᔪᑕᐅᔪᑦ ᑖᒃᑯᐊ ᑲᔪᓯᐊᓂᓐᖏᑦᑐᑦ 
ᐊᔩᖃᑎᒌᒍᑕᐅᔪᑦ ᓯᕗᓂᔅᓴᒧᑦ ᐃᓕᑐᐃᓐᓇᓂᐊᕐᒥᕕᓯᐅᒃ?  
 
ᓱᓇᐅᕙᓪᓕ ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ, ᓴᖅᑭᓂᐊᕐᒪᖔᑕ ᑮᓇᐅᔭᑎᒍᑦ? ᓴᓂᕐᕙᐃᓯᒪᕕᓰ ᓄᓇᕗᑦ 
ᒐᕙᒪᒃᑯᖏᓐᓂ ᑕᒪᓐᓇ ᐊᔪᕐᓇᓐᖏᓚᖅ ᓴᖅᑭᖅᑎᔪᓐᓇᕋᔭᕈᕕᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃᑦᑐᒪᒐᓗᐊᖅᑐᒍᑦ ᑲᔪᓯᓗᑕ 
ᐃᓱᒪᖅᓱᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᔨᖏᑦ ᓴᓇᔭᐅᓂᖏᓐᓄᑦ ᐊᑭᓖᑎᓪᓗᒋᑦ 
ᓄᑖᓂᑦ ᑐᔪᕐᒥᕕᔅᓴᐅᔪᓂᑦ ᓄᓇᕗᒻᒥ ᐊᒻᒪᓗ ᑖᒃᑯᐊ ᐊᑐᖅᑕᐅᔭᕆᐊᖃᕐᐸᑕ. 

ᒫᓐᓇ ᑕᕝᕙ ᐋᖅᑭᔅᓯᒪᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᑯᐊᓗ ᐃᓕᓯᔭᕆᐊᖃᕐᓂᐊᖅᑐᒍᑦ ᓄᓇᕗᒻᒥ ᐊᐱᕆᓯᒪᒻᒪᑕ 
ᐅᕙᑦᑎᓐᓂ ᐃᓗᐃᒃᑲᒥ ᓄᓇᕗᓕᒫᒥ ᐸᕐᓇᐅᑎᓂᑦ ᐱᔪᒪᓯᒪᒻᒪᑕ ᓯᕗᓂᔅᓴᒥᓗ ᐊᑐᖅᑕᐅᔭᕆᐊᓖᑦ ᐱᔪᒪᔭᐅᔪᑦ 
ᑲᓇᑕᐅᑉ ᒐᕙᒪᒃᑯᖓᓂ ᐅᖃᖃᑎᒋᓂᐊᕋᑦᑎᒍ ᓯᑎᕝᕙᒥ ᑲᔪᓯᓗᑕ ᐅᖃᖃᑎᒌᓐᓂᑎᒍᑦ.  
 
ᐊᒻᒪ ᑖᒃᑯᐊ ᑮᓇᐅᔭᐃᑦ ᑐᔪᕐᒥᕕᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂ ᒐᕙᒪᒃᑯᑦ ᓄᓇᕗᖏᓐᓂ 
ᑮᓇᐅᔭᖃᕐᑎᑕᐅᓐᖏᖔᕐᓗᑎᑦ ᑕᐃᒪ ᐅᖃᖃᑎᒌᓐᓂᐅᔪᖅ ᑲᔪᓯᑦᑎᐊᖅᑐᑦ ᑕᒪᔅᓱᒧᖓ ᑲᔪᓯᓂᐊᖅᑐᖅ ᓯᕗᒻᒧᑦ.  
 
ᑕᒪᓐᓇ ᐱᓕᕆᐊᓪᓗ ᐃᓚᖏᑦ ᓇᓗᓇᐃᕋᓱᑦᑕᕗᑦ ᑭᕙᓪᓕᕐᒧᑦ ᐊᒻᒪᓗ ᕿᑎᕐᒥᐅᓄᑦ. ᓯᕗᓂᒃᓴᒥᓗ ᓴᖅᑭᕋᔭᖅᑐᓐ 
ᑕᒪᑦᓱᒧᖓ. ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑭᓯᐊᓂ ᖃᐅᔨᔭᕆᐊᖃᕐᓂᐊᖅᑐᒍᑦ ᑖᒃᑯᐊ ᐅᖃᖃᑎᒋᓐᓂᕆᔭᖏᑦ ᓯᕗᒧᐊᑦᑎᐊᕐᓂᐊᕐᕋᓗᐊᕐᒪᖔᑦ 
ᑭᓯᐊᓂ ᓈᒻᒪᔅᓴᓕᓛᕋᑦᑕ ᑮᓇᐅᔭᓂᒃ ᑐᓂᓯᒍᕕᑦ ᑕᕝᕗᖓ ᑭᓯᐊᓂ ᐅᖃᐅᓯᕆᑦᑎᐊᕌᓗᒃᑲᓗᐊᕐᓗᑎᒍᑦ 
ᓈᒻᒪᓗᐊᕋᔭᓐᖏᒻᒪᓐ ᐃᒪᓐᓇ ᓇᐃᓴᐅᓯᑦᑎᐊᕋᔭᓐᖏᓇᒃᑭᓐ ᐅᖃᐅᓯᕆᑦᑎᐊᕐᓗᒍ. ᐋᒡᒐᓕᐊᓯᑦ, 
ᐅᖃᓐᖑᐊᑐᐃᓐᓇᖅᑐᖓ.  
 
ᐃᒃᓯᕙᐅᑖᖅ, ᐊᐱᖅᑯᑎᔅᓴᖃᕋᒪ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓛᒃ ᐋᓐᓂᐊᕕᖓᓐ ᑲᖏᖅᖠᓂᕐᒦᑦᑐᖅ ᑕᐃᒃᑯᐊ 
ᐋᓐᓂᐊᕕᖓᓐ ᐱᔭᕇᖅᑕᐅᕋᑖᓚᐅᕐᒪᓐ. ᐅᓂᒃᕕᐅᔪᓐᓇᓯᓪᓗᓂᒎᖅ ᓱᓕ ᑭᓯᐊᓂ ᐅᓄᑲᓪᓚᒃᑐᑦ ᓯᓚᑖᓃᑦᑐᑦ 
ᐃᖅᑲᓇᐃᖅᑕᐅᓯᒪᖏᑦᑐᑦ. ᖃᓄᕐᓕ ᑕᒪᒃᑯᐊ ᐱᓕᕆᐊᕐᕆᔭᐅᓂᐊᕐᓕᖅᐸᑦ ᐱᔭᕇᖅᑕᐅᖁᓪᓗᒋᑦ ᐋᓐᓂᐊᕕᖓᓂᒃ 
ᑭᕙᓪᓕᕐᒥᒃ ᑲᖏᖅᖠᓂᕐᒦᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑑᑑ. ᒥᓂᔅᑕ ᐊᒡᓘᒃᑲᑦ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ, ᒥᔅᑕ ᐸᕋᐅᓐ 
ᒥᐊᓂᖅᓯᔨᐅᔪᖅ ᐊᑭᑐᔪᖅᑐᕈᑎᓄᑦ ᑭᐅᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᓱᓕ ᐱᔭᕇᖅᑕᐅᓯᒪᑦᑎᐊᖏᑦᑐᖅ ᐃᓪᓘᑉ ᖄᖓ ᑕᐃᒃᑯᐊ 
ᐃᓕᔭᐅᔭᕆᐊᖃᒻᒪᑕ ᓄᖃᑦᑐᕈᑎᖏᑦ ᐊᒻᒪᓗᒃᑕᐅᖅ ᓄᓇᓯᐅᑎᓄᑦ ᓄᖅᑲᖔᖅᕕᖓ ᐊᖏᓪᓕᒋᐊᖅᑕᐅᓪᓗᓂ, 
ᐃᖅᑲᓇᐃᔭᖅᑏᓐ ᐊᑐᕈᓐᓇᓂᐊᕐᒪᑕ ᐊᒻᒪᓗᒃᑕᐅᖅ ᐊᓪᓚᒡᕕᐅᑉ ᐃᓗᐊᓂ. ᑕᐃᒃᑯᐊ ᐅᖅᑰᓴᐅᑎᑭᔅᓴᕐᒪᓐ ᑕᐃᒃᑯᐊ 
ᖃᐅᔨᓴᖅᕕᐅᔪᖅ. ᑕᐃᓐᓇᓕ ᑎᑎᕋᐅᔭᖅᑎᐅᔪᖅ ᑕᐃᒃᓱᒥᖓ ᐋᖅᑭᒃᓱᐃᓯᒪᔪᖅ ᐊᑐᖅᑕᐅᑲᐃᓐᓇᕈᓐᓇᓂᐊᖅᑐᒥᒃ. 
ᐊᒥᒐᔅᓯᒻᒪᑕ ᐃᓚᑰᓪᓗᑎᓪᓗ ᐅᓄᑲᓪᓚᒃᑐᓂᒃ ᑕᐃᒃᑯᐊᓗ ᐋᖅᑭᓱᖅᑕᐅᓯᒪᓕᖅᖢᑎᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᖅᑎᒧᖅᑲᐃ ᓇᓗᓇᐃᖅᑕᐅᔪᓐᓇᖅᑐᑦ 
ᐊᒻᒪ ᐃᓚᖏᑦ ᖃᑦᑎᕆᔨᒃᑯᓐᓂᑦ ᐊᒻᒪ ᐃᓚᖏᑦ ᐱᔭᕐᓂᖏᑦᑐᓕᕆᔨᒃᑯᓐᓄᑦ ᖃᐅᔨᓴᐃᔨᓄᑦ.  

ᐃᒻᒪᖄ ᓇᓗᓇᐃᖅᓯᓚᐅᖅᐲᑦ ᖃᓄᑎᒋᑦ ᐊᑭᖃᑦᑎᒋᓂᐊᕐᒪᖔᑕ ᑕᐃᒃᑯᐊ ᐱᔭᕇᖅᑕᐅᓯᒪᖏᑦᑐᑦ. 
ᖃᓄᐃᓕᐅᕆᐊᖃᑉᐸᓪᓗ. ᖃᓄᕐᓗ ᐱᓕᕆᔭᐅᓛᖅᐸᑦ ᐋᖅᓱᖅᑕᐅᓛᕐᒪᑕ ᐃᖅᑲᓇᐃᖅᓯᒪᖏᑦᑐᑦ. 
ᐊᑭᑐᔪᖅᑐᕈᑎᔅᓴᖏᓐᓂᒃ ᑐᓂᔭᐅᓯᒪᖏᑎᐊᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐸᕋᐅᓐ ᑭᐅᓂᐊᖅᐳᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. ᒥᔅ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐃᓚᖏᑦ ᐊᒥᒐᓗᐊᖅᑐᓐ ᓲᕐᓗ ᑕᒪᒃᑯᓄᖓ ᓇᓪᓕᐅᒃᑯᒫᖏᓐᓄᑦ 
ᑐᕌᖓᔪᑦ ᒐᕙᒪᒃᑯᓐᓄᑦ ᐊᑭᖃᔾᔮᖏᑦᑐᑦ ᓇᓪᓕᐅᒃᑯᒫᖏᑎᒎᓐᓂᐊᖅᑐᓐ. ᐊᒥᐊᒃᑯᖏᑦ ᑮᓇᐅᔭᖅᑐᕈᑎᔅᓴᐃᑦ 
ᐊᕐᕌᓂᓕᓴᐃᑦ ᐊᑐᓐᖏᓐᓂᑯᐃᓐ ᓄᑦᑎᖅᑕᐅᓚᐅᖅᑐᑦ ᐊᕐᕌᒍᒋᔭᑦᑎᓐᓄᑦ $302,000-ᓚᐅᖅᑐᓐ ᑭᓯᐊᓂ ᑮᓇᐅᔭᐃᑦ 
ᓱᓕ ᑕᕝᕙᓐᖓᑦ ᐊᒥᐊᒃᑯᖃᑦᑐᓐ ᐊᑭᓕᐅᔾᔪᑎᒋᔭᐅᓂᐊᖅᑐᑦ ᐃᖅᑲᓇᐃᔭᖅᓯᒪᖏᑦᑐᓄᑦ. ᓲᕐᓗ ᑎᑎᕋᐅᔭᖅᓯᒪᓂᖓ 
ᕿᖓᖓ, ᐃᓪᓘᑉ ᓴᓇᔭᐅᒃᑲᓂᕐᓂᐊᕐᑎᓪᓗᒍ ᑕᐃᑯᖓ ᖃᐅᔨᓴᖅᕕᒻᒥ ᐊᐅᖏᖅᓯᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᐃᓚᖏᑦ ᑖᒃᑯᐊ ᐊᐅᓚᐅᑎᖏᓪᓕ, ᐊᐅᓚᐅᑎᖃᕝᕕᖏᑦ, ᑖᒃᑯᐊᑦᑕᐅᖅ ᓇᓪᓕᐅᒃᑯᒫᖏᑎᒍᑦ 
ᐊᑭᓕᖅᑕᐅᓂᐊᕐᕆᕚᓐ? ᓈᒻᒪᒋᕕᐅᓘᓐᓃᑦ, ᒥᓂᔅᑕ ᓈᒻᒪᓴᖅᐹ ᐊᐅᓚᐅᑎᖃᐅᑎᖏᑦ ᑕᐃᒃᑯᐊ 
ᑲᒪᒋᔭᐅᑦᑎᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐸᕋᐅᓐ ᐅᖃᖅᑐᖅ 
ᓄᓇᓕᓕᕆᔨᒃᑯᓄᒡᒎᖅ ᑲᒪᒋᔭᐅᒻᒪᑦ ᑖᒃᑯᐊ ᐊᐅᓚᐅᑎᓕᕆᓂᕐᒧᑦ ᑐᕌᖓᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑐᓴᒐᔅᓴᓂᒃ ᐱᓚᐅᖏᓇᒃᑭᑦ ᓇᓪᓕᐅᒃᑯᒫᖏᓐᓄᑦ. ᓱᓕ ᐊᒥᓱᑲᓪᓚᐅᕚᓐ 
ᓇᓪᓕᐅᒃᑯᒫᖏᑎᒍᑦ ᐊᑭᓕᖅᑕᐅᓂᐊᖅᑐᑦ ᐊᐅᓚᑕᐅᑎᖏᓐᓄᓪᓗ ᒪᓕᒐᕋᓛᖏᑦ ᑕᐃᒃᑯᐊ ᑲᒪᒋᔭᐅᔭᕆᐊᓖᑦ 
ᐱᓕᕆᕕᖓᓐᓄᑦ. ᑕᐃᓐᓇᓗ ᓂᐅᕕᖅᑎᑦᑎᐅᔭᓚᐅᖅᑐᖅ ᐊᑐᐃᓐᓇᐅᑎᑦᑎᓗᓂ ᓱᓕ ᑕᐃᒃᑯᐊ 
ᓇᓪᓕᐅᒃᑯᒫᖃᒻᒪᖔᑕ ᓂᐅᕕᖅᑎᑏᓚᓚᐅᖅᑐᖅ ᐊᑐᐃᓐᓇᐅᑎᑦᑎᓪᓗᓂ ᓱᓕ ᑕᐃᑯᐊ ᓇᓪᓕᐅᒃᑯᒫᖃᕐᒪᖔᑕ 
ᓂᐅᕕᖅᑕᐅᓚᐅᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᒐᒃᓴᐃᑦ ᐱᔭᕆᐊᖃᕐᓂᐊᖅᑕᕗᑦ 
ᓄᓇᓕᓕᕆᔨᒃᑯᑦ ᑕᐃᒃᑯᐊ  ᒥᐊᓂᖅᓯᔨᐅᖕᒪᑕ ᐱᓕᕆᐊᓄᑦ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑦ ᒥᓂᔅᑕᒧᑦ. ᒥᓂᔅᑕ ᓇᓗᓇᐃᖅᓯᑦᑎᐊᓚᐅᖏᒻᒪᑦ ᖃᓄᐃᒻᒪᒃᑭᐊᕐᖓᐃᑦ 
ᐅᒃᐱᕈᓱᓕᖅᑎᑦᑎᓚᐅᖏᒻᒪᖔᓪᓘᓐᓃᑦ ᖃᓄᐃᒻᒪᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ ᑭᕙᓪᓕᕐᒧᑦ  

ᑐᕌᖓᔪᖃᑦᑎᐊᓚᖅᑎᓐᓇᒍ ᐊᖏᕐᕋᖁᖕᒪᖔᖑᑦ ᐅᓄᑲᓪᓚᒃᑐᓂᑦ ᐱᓕᕆᐊᒃᓴᐃᑦ ᓈᒪᒋᖏᖢᒋᑦ. ᖃᓄᐃᒻᒪᑦ ᒥᓂᔅᑕ 
ᑖᒃᑯᓂᖓ ᓯᕗᒧᐊᒃᑎᑦᑎᖁᔨᒐᔭᖅᐸ?  
 
ᐅᒃᐱᕈᓱᒃᑐᖓ ᓄᖅᑲᕈᓐᓇᖅᑐᑎᑦ ᐃᒻᒥᓂᒃ ᐊᔾᔨᒌᖏᒃᑎᑦᑎᖏᓐᓂᕈᕕᑦ ᐊᒡᒎᖅᑐᖅᓯᒪᓂᕐᒧᑦ. ᖃᓄᐃᒻᒪᓪᓕ 
ᑕᐃᒪᐃᓕᓐᖏᓚᑎᑦ ᒫᓐᓇ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᐃᓂᖅᑎᕆᔪᖃᒃᑲᓐᓂᕐᒪᑦ ᒪᓕᒍᓐᓃᖅᑐᖃᕐᓂᖅᖢᓂ. ᒥᔅᑕ ᐲᑯ. 
 

ᐃᓂᖅᑎᔾᔪᑎᒃ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎᐅᔪᖅ ᐲᖅᓯᖁᓪᓗᒍ 
ᐅᖃᐅᓯᕆᕋᑖᖅᑕᒥᓂᒃ. ᐅᖃᖅᑎᓪᓗᒍ ᒥᓂᔅᑕᒎᖅ ᐊᔾᔨᒌᖏᑎᑦᑎᖕᒪᑦ ᐱᖓᓱᓂᒃ ᐊᒡᒍᖅᑐᖅᓯᒪᔪᓂᒃ. ᐅᖃᕐᕋᑖᕐᒪᑦ 
ᖃᓄᐃᒻᒪᑦ ᓄᖅᑲᖏᓚᑏᓚᕋᑖᖅᑐᖅ.  
 
ᐱᖓᓱᓂᒃ ᐊᒡᒍᖅᑐᖅᓯᒪᓂᕐᓂᒃ ᐊᔾᔨᒌᒃᑎᑦᑎᖏᖢᓂ ᑖᓐᓇ ᓇᓕᖅᑯᑦᑎᖏᒻᒪᑦ ᓈᒻᒪᖏᖢᓂᓗ ᐅᖃᐅᓯᖅᑕᖅ 
ᑕᕝᕙᓂ ᒪᓕᒐᓕᐅᕐᕕᖕᒥ ᐊᑐᖅᑕᐅᒋᐊᖃᖏᑦᑐᖅ. ᒪᓕᒐᓕᐅᖅᑎᑦ ᐅᖃᐅᓯᖏᑦ ᐲᖁᓪᓗᒋᑦ ᐊᐱᕆᕙᕋ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑯ.  ᐃᓂᖅᑎᕆᔾᔪᒻᒧᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐊᑐᕈᒫᖅᑐᑦ ᑖᒃᑯᐊ ᑎᑎᕋᖅᑕᐅᓯᒪᔪᑦ ᐅᕙᑦᑎᓐᓄᑦ ᓇᓗᓇᐃᖅᒪᑦᑎᐊᕐᒪᑦ ᓴᖅᑭᔮᑦᑎᐊᖅᖢᑎᒃᓗ 
ᐊᑕᐅᓯᖅ 1 ᓴᑯᓗᒃᓘᓐᓃᑦ 1 ᓴᑯᓗᒃᓘᓐᓃᑦ ᑭᕙᓪᓕᕐᒧᑦ ᑐᕌᖓᔪᖃᖏᒻᒪᑦ. ᑕᐃᓐᓇ ᐊᑐᖅᖢᒍ ᒥᓂᔅᑕ 
ᐊᔾᔨᒌᒃᑎᑦᑎᓯᒪᖏᑦᑐᖅ ᐊᒡᒍᖅᑐᖅᓯᒪᓂᕐᓂᒃ. ᐅᒃᐱᕈᓱᒃᑐᖓ 1 ᓴᒥᒃᓘᓐᓃᑦ ᐊᒡᒍᖅᑐᖅᓯᒪᓂᕐᒧᑦ ᑐᓂᓯᓐᖏᑎᓪᓗᒍ 
ᓲᕐᓗ ᓂᕈᐊᖅᑕᐅᕕᒋᓯᒪᔭᓂ ᑕᐃᒪᓐᓇ ᑕᐃᓯᕗᖓ ᐊᔾᔨᒌᒃᑎᑦᑎᖏᑦᑐᖅ ᑭᒡᒐᖅᑐᐃᑦᑎᐊᖏᒻᒪᑦ ᐊᒡᒍᖅᑐᖅᓯᒪᓂᕐᒥᒃ  
 
ᑖᔅᓱᒧᖓ, ᐃᒃᓯᕙᐅᑖᖅ, ᑐᑭᓯᔪᓐᓇᓐᖏᓚᖓ ᒐᕙᒪᒃᑯᑦ ᓯᕗᓕᖅᑎᖓ ᑕᒪᑐᒧᖓ ᑐᓴᓗᐊᑲᐃᓐᓇᕐᒪᑦ. ᐱᔪᓐᓇᕐᓂᕋ 
ᐊᑐᖅᖢᒍ ᒥᓂᔅᑕ ᐃᒻᒥᓂᒃ ᓄᖅᑲᖅᑎᑦᑐᓐᓇᖅᑐᖅ ᓂᕈᐊᖅᑕᐅᖁᓗᒍᓘᓐᓃᑦ ᐃᓱᒪᒋᓐᖏᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᐃᓂᖅᑎᕆᔾᔪᑎᒥᒃ ᑕᕝᕘᓇ ᒪᓕᒍᓐᓃᖅᑐᒥᒃ ᓇᓂᓯᖏᓐᓇᒪ. 
ᒥᓂᔅᑕ ᐱᕕᒃᓴᖃᖅᑎᓐᓂᐊᖅᐸᕋ ᑭᐅᖁᓪᓗᒍ ᑖᔅᓱᒧᖓ ᒥᓂᔅᑕᒧᑦ. ᐊᐱᖅᑯᑎᐅᖅᑲᐅᔪᖅ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐅᑲᖅᑲᐅᒐᒪᐃᓛᒃ ᐅᐊᑦᑎᐊᖅ. 
ᒐᕙᒪᒃᑯᑦ ᐱᓕᕆᐊᒃᓴᓂᑦ ᑭᕙᓪᓕᕐᒥᑦ ᑐᓂᓯᓯᒪᔪᑦ ᐊᕐᕌᓂᓗ ᓇᐅᔮᕐᓂᑦ ᐱᓕᕆᐊᖃᖅᑎᓪᓗᒋᑦ 
ᐱᔭᕇᖅᑕᐅᕋᑖᖅᑎᓪᓗᒍ ᑲᖏᖅᖠᓂᕐᒥ ᐋᓐᓂᐊᕕᒃ ᐱᔭᕇᖅᑕᐅᓪᓗᓂ ᑭᕙᓪᓕᕐᒥ ᐃᒡᓗᓕᒑᖅᔪᖕᒥᓗ ᐱᓕᕆᐊᒃᓴᑦ 
ᐱᓕᕆᕕᐅᔪᑦ.  
 
ᒐᕙᒪᒃᑰᓪᓗᑕ ᑮᓇᐅᔭᓂ ᐅᓄᖅᑐᓂᒃ ᐊᑐᖃᑦᑕᖅᓯᒪᒐᑦᑕ ᑭᕙᓪᓕᕐᒧᑦ. ᒐᕙᒪᐅᓪᓗᑕ ᐱᓕᕆᕕᐅᓪᓗᑕ 
ᑕᐅᑐᖃᑦᑕᖏᓐᓇᑦᑎᒍᑦ ᑐᓂᐅᖅᑲᐃᓂᕐᒥᒃ ᒪᓕᒃᓯᒪᖃᑦᑕᕋᑦᑎᒍᑦ ᑕᒪᒃᑯᓄᖓ ᑭᓐᖒᒪᔭᐅᔪᑦ ᒪᓕᒃᖢᒋᑦ 
ᑮᓇᐅᔭᐃᓪᓗ ᑐᓂᖅᑲᖅᑕᐅᓂᕆᖃᑦᑕᖅᑕᖓᓂ ᐊᒡᒍᖅᑐᖅᓯᒪᓂᕐᒥᒃ ᐱᔭᕇᖅᑕᐅᖁᓪᓗᒋᑦ ᐱᓕᕆᐊᑦ 2003ᒥ 
ᐱᒋᐊᖅᑕᐅᔪᕕᓃᑦ ᓯᕗᒧᐊᖁᓪᓗᒋᑦ ᐃᖅᑲᓇᐃᖅᑕᐅᓂᐊᕐᒪᑕ ᐱᓕᕆᐊᒃᓴᐃᑦ ᑭᓐᖒᒪᔭᐅᔪᑦ ᒪᓕᒃᓗᒋᑦ. 
 
ᐅᓄᑲᓪᓚᒃᑐᑦ ᐱᓕᕆᐊᒃᓴᐃᑦ ᒐᕙᒪᒃᑯᓐᓄᑦ ᐃᑲᔪᖅᑐᖅᑕᐅᓯᒪᔪᑦ ᑭᕙᓪᓕᕐᒧᑦ ᑐᕌᖓᔪᑦ ᓴᓇᔭᕆᐅᖅᓴᓂᕐᒧᑦ 
ᐃᓕᓐᓂᐊᕐᕕᒃ ᑎᒍᔭᐅᓯᒪᕕᒃ ᐊᒻᒪ ᐃᒻᒥᓄᑦ ᐊᔪᖅᑐᓄᑦ ᐸᖅᑭᒃᖠᕕᒃ.  

ᑖᒃᑯᐊ ᐅᓄᖅᑐᐊᓘᖕᒪᑕ ᐱᓕᕆᐊᒃᓴᐃᑦ ᐃᒡᓗᒃᓴᐃᓪᓗ ᒐᕙᒪᐅᓪᓗᑕ ᒐᕙᒪᒃᑯᑦ ᐅᓄᖅᑐᐊᓗᖕᓂᑦ ᐅᓄᑲᓪᓚᒃᑐᓂᒃ  
ᑭᕙᓪᓕᕐᒧᑦ ᑐᓂᓯᓯᒪᔪᑦ ᐱᓕᕆᐊᒃᓴᓂᒃ ᑖᒃᑯᓂᖓ ᐊᑭᑐᔪᖅᑐᕈᑎᒃᓴᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᑐᕐᒪᑦ ᐱᓕᕆᕕᖏᓐᓂᑦ ᐊᓯᖏᓐᓂᑦ ᐱᔾᔪᑎᓕᐅᖅᖢᓂ 
ᐅᒃᐱᕈᓱᓕᖅᑎᑦᑎᓇᓱᒃᖢᓂ ᐅᕙᑦᑎᓐᓂᒃ ᖃᓄᐃᒻᒪᑦ ᐃᑲᔪᖅᑕᐅᒋᐊᖃᕐᒪᖔᑦ ᑮᓇᐅᔭᖅᑐᕈᑎᒃᓴᓂᒃ 0ᒥᒃ 
1ᓴᒥᒃᓘᓐᓃᑦ ᑐᓂᓯᓯᒪᖏᖢᑎᒃ ᑭᕙᓪᓕᕐᒧᑦ. ᑕᐃᒃᑯᐊ 17ᐳᓴᖏᑦ ᑖᒃᑯᐊ ᓄᓇᓕᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᑦ 
ᑭᕙᓪᓕᕐᒨᓐᖓᐅᓪᓗᑎᒃ. 38ᐳᓴᓐ ᕿᑭᖅᑖᓗᖕᒨᓐᖓᐅᓪᓗᑎᒃ. 28ᐳᓴᓐ ᕿᑎᕐᒥᐅᓄᓐᖓᐅᓪᓗᑎᒃ. 
 
ᒥᓂᔅᑕ ᑐᑭᓯᖏᑦᑐᕐᓘᓐᓃᑦ ᑖᒃᑯᓕᖓ ᐊᔾᔨᒌᖏᓐᓂᕆᔭᐅᔪᓂᑦ. ᑕᐃᒪ ᐱᔾᔪᑎᒋᓪᓗᒍ 
ᓯᕗᒃᑲᑦᑕᖅᑎᐅᑦᑎᐊᖅᓯᒪᓐᖏᓚᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑕᐃᒪᓐᓇ ᓄᖅᑲᕆᐊᖃᕋᓱᒋᔭᕋ, 
ᖃᓄᐃᒻᒪᓪᓕᑭᐊᖅ ᑕᐃᒪᐃᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑭᐅᔪᓐᓇᖅᑎᓐᓂᐊᖅᐸᕋ ᑭᐅᔪᒪᒍᓂ, ᑭᐅᔪᒪᓐᖏᒃᑯᓂ 
ᑭᐅᓐᖏᓪᓗᓂ. ᐃᓂᖅᑎᕆᔾᔪᑎᑕᖃᕐᒪᑦ, ᒥᔅᑕ ᐲᑯ. 
 

ᐃᓂᖅᑎᔾᔪᑎᒃ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᐅᑕᔪᖅ ᕿᒥᕐᕈᓇᒃᑯᑦᑎᒍ, 
ᒪᓕᒐᕗᑦ ᕿᒥᕐᕈᓇᒃᑯᑦᑎᒍ ᑲᑎᒪᑎᓪᓗᒋᑦ ᐃᓂᖅᑎᕆᔾᔪᑕᐅᔪᓐᓇᖅᑐᑦ (h) ᐊᒻᒪᓗ (i) ᐊᒻᒪᓗ ᑖᓐᓇ 
ᒪᓕᒐᓕᐅᖅᑎᐅᔪᖅ ᑕᒻᒪᖅᓯᒪᔪᓂᒃ ᓲᕐᓗ ᐃᒪᓐᓇᐃᓐᓂᕋᐃᒻᒪᑦ ᐃᔨᖅᓯᒪᔪᑎᒍᑦ. ᒥᓂᔅᑕ ᑮᓇᐅᔭᓂᒡᒎᖅ 
ᐃᓕᓯᓯᒪᓐᖏᒻᒪᑦ ᑭᕙᓪᓕᕐᒧᑦ ᐊᑭᑐᔪᖅᑐᕈᑎᓄᑦ. ᐊᑭᑐᔪᖅᑐᕈᑎᒃᓴᐃᑦ ᓄᓇᕗᑦ ᒐᕙᒪᒃᑯᖏᑕ ᐊᕐᕌᒍᓄᑦ ᑕᓪᓕᒪᓄᑦ 
ᐸᕐᓇᐅᑎᐅᒻᒪᑦ. 
 
ᒪᓕᒐᓕᐅᖅᑎ ᐅᖃᕐᒪᑦ ᒥᓂᔅᑕ ᐃᒪᓐᓇᐃᓕᐅᖅᐹ, ᐊᑭᑐᔪᖅᑐᕈᑎᔅᓴᓂᒃ ᑭᕙᓪᓕᕐᒥᐅᓄᑦ ᐱᑕᖃᓐᖏᑎᓪᓗᒍ $15-
ᒥᓕᐊᓂᒃ ᐊᑐᕇᕋᑖᕋᑦᑕ ᐋᓐᓂᐊᕕᖓᑦ ᓴᓇᔭᐅᑎᓪᓗᒍ, ᑲᖏᖅᖠᓂᑐᐃᓐᓇᕐᒧᑦ ᐊᑐᖅᑕᐅᓂᐊᖅᑐᖅ. 
 
ᐃᒃᓯᕙᐅᑖᖅ, ᐋᓐᓂᐊᕕᓕᐊᓚᐅᕐᒥᒐᑦᑕ ᐊᕐᕕᐊᓂ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᒃ, ᑮᓇᐅᔮᒃ ᒪᕐᕉᓐᓂᒃ 
ᐊᑐᕇᕐᓗᒋᒃ ᑕᕝᕗᖓ ᐃᓱᒪᓕᐅᖁᓪᓗᑎᒃ ᑐᑭᓕᐅᕈᑎᒃᓴᕐᒥᑦ ᑖᒃᓱᒧᖓ ᒪᓕᒐᓕᐅᖅᑎᐅᖃᑕᒧᑦ ᐃᔨᖅᓯᒪᔪᑎᒍᑦ 
ᐱᓂᐊᕐᓂᖃᕐᓂᕋᐃᒻᒪᑦ. ᑕᕝᕙᓂ ᑮᓇᐅᔭᓂᒃ ᑐᓂᓯᓯᒪᑎᓪᓗᒋᑦ ᐊᑭᑐᔪᖅᑐᕈᑎᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ 
ᑲᑎᒪᔨᕋᓛᑎᒍᑦ ᐃᓘᓐᓇᑦᑎᐊᖏᓐᓄᑦ ᑲᑎᒪᔨᕋᓛᕐᓄᐊᖅᑕᐅᖃᑦᑕᕐᒪᑕ ᐊᒻᒪ ᒥᓂᔅᑕᐃᑦ 
ᑲᑎᒪᔨᖏᓐᓄᐊᖅᑕᐅᖃᑦᑕᖅᖢᑎᒃ. 
 
ᑕᐃᒪᓕ, ᐃᒃᓯᕙᐅᑖᖅ ᐃᓱᒪᓕᐅᕈᑎᓕᐅᕈᑎᓕᐅᕆᐊᖃᖅᑐᑎᑦ ᑐᑭᓕᐊᖅᑎᑦᑎᔾᔪᑎᐅᓂᐊᖅᑐᒥᑦ, 
ᒪᓕᒐᓕᐅᖅᑎᐅᖃᑕᐅᔪᖅ ᓴᒡᓗᓂᕋᐃᓪᓗᓂ ᐊᒻᒪ ᐃᔨᖅᓯᒪᓂᕋᐃᓪᓗᓂ ᐃᓚᐃᓐᓈᕐᓂᕋᐃᓪᓗᓂ ᑮᓇᐅᔭᓂᒃ 
ᑐᓂᓯᐅᖅᑲᐃᑎᓪᓗᒍ, ᑕᐃᒪᐃᓐᖏᒃᑲᓗᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐃᓂᖅᑎᕆᔾᔪᒻᒧᑦ, ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᕙᕋ ᒥᓂᔅᑕ ᒐᕙᒪᒃᑯᑦ ᓯᕗᒃᑲᖅᑕᖅᑎᖓᑦ ᑕᐃᒃᑯᓂᖓ 
ᐅᐃᒻᒪᒋᐊᖃᓐᖏᑦᑐᖅ ᑕᒪᑐᒥᖓ ᐱᓕᕆᐊᖃᕋᑦᑕ ᐊᑭᑐᔪᖅᑐᕈᑎᒃᓴᓂᒃ ᓇᓗᓇᐃᖅᓯᒪᑦᑎᐊᖅᑐᑦ ᓴᖅᑭᔮᑦᑎᐊᖅᑐᑦ. 
1-ᓴᒥᓪᓘᓐᓃᑦ ᑭᕙᓪᓕᕐᒥᐅᓄᑦ ᑐᓂᓯᔾᔮᓐᖏᑦᑐᑦ, ᐅᖃᐅᓯᖃᓐᖏᑦᑐᒍᑦ ᐊᕐᕌᓂᓴᕐᓂᒃ ᑮᓇᐅᔭᖅᑐᕈᑎᒃᓴᓂᒃ 
ᓂᕈᐊᕇᓚᐅᖅᓯᒪᒐᑦᑎᒍ ᐱᔭᕇᕋᒃᑭᓪᓕ ᑕᐃᒃᑯᐊ.  
 
ᒐᕙᒪᒃᑯᑦ ᓯᕗᒃᑲᖅᑕᖅᑎᖓᑦ ᐃᒡᓗᖓᓐᓂᑦ ᐅᖃᕐᒪᑦ ᑕᒻᒪᖅᓯᒪᔪᓂᒎ ᐃᔨᖅᓯᒪᔪᒃᑯᒡᒎᖅ ᐱᓂᐊᕐᓂᖃᕋᒪ ᒥᓂᔅᑕᒧᑦ 
ᑭᓯᐊᓂ ᑎᑎᕋᖅᓯᒪᔪᑦ ᓴᖅᑭᔮᖅᑎᑦᑎᐊᖅᑕᖏᑦ. ᑭᒡᒐᖅᑐᐃᓯᒪᓐᖏᒻᒪᑦ ᓂᕈᐊᖅᑕᐅᕕᒋᓯᒪᔭᖅᑎᓐᓂᑦ 
ᓂᕈᐊᕐᓇᐅᓂᐊᖅᑐᓂᓗ ᑮᓇᐅᔭᖅᑖᕈᑎᒃᓴᐃᓪᓗ ᑖᒃᑯᐊ ᐋᖅᑭᔅᓯᒪᑦᑎᐊᖏᒻᒪᑕ ᓇᖕᒥᓂᖅ 
ᓄᖅᑲᖅᑎᑦᑕᕆᐊᖃᖅᑐᖅ, ᐃᒻᒥᓂᒃ ᐊᖏᕐᓗᓂ ᐋᒃᑳᕐᓗᓂᓘᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑦᑎᐊᓚᐅᕆᑦᑎ. ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᔨᕋᓛᑦ ᖃᐅᔨᒪᑎᓐᓂᐊᕋᒃᑭᑦ 
ᐃᓂᖅᑎᕆᔾᔪᑎᑕᖃᓐᖏᒻᒪᑦ ᑐᑭᓕᐊᖅᑎᑦᑎᔾᔪᑎᒥᒃ.  
 
ᒥᓂᔅᑕ ᑭᐅᒋᐊᑐᓐᖏᑦᑐᖅ ᐊᐱᖅᑯᒻᒧᑦ. ᐱᔪᓐᓇᐅᑎᖓ ᑕᒪᓐᓇ, ᒥᓂᔅᑕ ᐊᒡᓘᒃᑲᖅ. 
 
ᕿᑭᖅᑖᓗᒻᒧᑦ ᑐᕌᖓᔪᖅ. ᒥᔅᑕ ᒪᑉᓴᓚᒃ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᕈᒪᒐᓗᐊᖅᑐᖓ ᑭᓯᐊᓂ ᖃᐅᔨᓴᐅᑦ ᖃᓪᓕᓗᐊᒧᑦ, ᑖᔅᓱᒪ ᐅᖓᑖᓄᑦ 
ᐊᐱᖅᓱᕐᓂᐊᖅᑰᕋᒪ ᒫᓐᓇ ᓅᑦᑎᒋᐊᕈᒪᓪᓗᖓ ᓄᖅᑲᕈᒪᑲᓚᐅᓕᖅᑐᖓ. ᐃᒻᒪᖃ ᐊᖃᒍᑦ ᐊᐱᖅᓱᖔᕐᓕᐊᖅᐳᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᓄᖅᑲᕈᒪᓕᖅᑐᓂ ᐱᖁᔨᕗᖔᖅᑕᖃᕐᒪᑦ, 
ᓄᖅᑲᖅᐸᓪᓕᐊᔪᒪᓕᖅᖢᓂ. ᑖᓐᓇᓗ ᐊᐃᕙᐅᑕᐅᔪᓐᓇᕋᓂ, ᑲᑎᒪᐅᑕᐅᔪᓐᓇᕋᓂᓗ. ᑕᐃᒃᑯᐊ ᓈᒻᒪᔅᓴᖅᑐᑦ. 
ᐃᓵᒋᑦᑎ. ᐊᑭᕋᖅᑐᖅᑐᑦ. ᓂᕈᐊᓐᖏᑦᑐᖅ. ᐱᖁᔨᕗᖔᖅ ᑲᔪᓯᔪᖅ. ᒫᓐᓇ ᓄᖅᑲᖅᐸᓪᓕᐊᓂᐊᓕᖅᐳᖓ.  
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ ᑲᑎᒪᔾᔪᑎᕗᑦ 20, ᑐᓴᖅᑎᑎᔾᔪᑏ 
ᑲᑎᒪᑐᐃᓐᓇᖅᑎᓪᓗᒋᑦ, ᐅᖅᑯᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᖅ: ᖁᔭᓐᓇᒦᒃ ᐅᖃᖅᑎ. ᑲᑎᒪᔨᕋᓛᖁᑎᑎᑦ ᐃᓱᒪᕐᓴᕐᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 16-ᒥ ᐊᒻᒪᓗ 
ᐊᑭᑐᔪᖅᑐᕈᑎᒃᓴᐃᑦ ᓄᖅᑲᕐᐸᓪᓕᐊᔪᒪᓕᕐᖢᑎ ᐊᒻᒪᓗ ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᖅᑎᓪᓗᒋ 
ᐅᓂᑳᖏᑦ ᐊᖏᖅᑕᐅᖁᓪᓗᒋ ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᐋᕆᐊᖅ. ᐱᖁᔨᕗᖔᖅᑕᖃᕐᖓᑦ ᐊᐃᑉᐲᔪᖃᕐᒪᖔᑦ ᐊᐃᑉᐲᔪᖃᕐᒪᖔᑦ, ᖁᔭᓐᓇᒦᒃ 
ᒥᔅᑕ ᐊᕐᕚᕐᓗᒃ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᕗᑦ 21, ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ ᑲᑎᒪᔾᔪᑎᔅᓴᕗᑦ 22 ᑲᑎᒪᔾᔪᑎᒃᓴᐃᑦ. ᒥᔅᑕ Clerk. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᒃᐸᑦ ᐅᓪᓛᒃᑯᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᓵᑕᒃᓴᐅᓂᖏᓐᓄᓪᓗ 9-ᒥ ᑐᒃᑐᒥ ᑲᑎᒪᓂᐊᖅᑐᑦ. ᒪᓕᒐᓕᐅᖅᑎᓕᒫᑦ ᑲᑎᒪᓂᐊᖅᑐᑦ 11-ᒧᐊᕐᐸᑦ.  

ᑲᑎᒪᔾᔪᑎᒃᓴᐃᑦ ᓄᕕᐱᕆ 5ᒧᑦ, ᒪᒥᐊᓇᖅ 6: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 4 

• ᒪᓕᒐᒃᓴᖅ 14 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 19 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᐊᒃ. ᑲᑎᒪᓂᕐᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ ᓇᒡᒐᔾᔭᐅᓕᖅᑭ 
ᓄᕕᐱᕆ 6, ᑲᑎᒪᒋᐊᓛᕆᓪᓗᑕ 1:30.  
 
ᐃᖅᓱᒃᑎ 
 
>>ᑲᑎᒪᓂᖅ ᓄᖅᑲᖅᑐᖅ 17:58ᒧᐊᖅᑎᓪᓗᒍ



 

 

 


